
ᐋᖅᑭᒋᐊᕈᑎᑦ: 

  

  

  

  

  

  

  

  

  

  

 

 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ  
 

ᐊᐅᓚᑦᑎᔩᑦ 

ᐊᓪᓚᑦᑎᐅᑲᐃᓐᓇᖅᑐᖅ   ᐊᓪᓚᑦᑎᐅᑉ ᑐᓪᓕᐊ  

ᒪᐃᑯᓪ ᐹᓪ   ᕙᓐᑎ ᐱᐊᓐᔅ 
 

ᐊᓪᓚᑦᑎᐅᑉ ᐃᑲᔪᖅᑎᖓ 

ᖂᔪ ᓄᓱᑦᑕᖅ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒪᓕᒃᑐ ᓄᓱᑦᑕᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐅᖃᐅᓯᕐᒥᒃ ᐅᖃᐅᓯᕐᒧᑦ ᑎᒥᖓᑦ  

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᒍᐊᐃᓐ Hᐄᓕ ᐊᕿᐊᕈᖅ 
(ᐃᖃᓗᐃᑦ−ᒪᓂᕋᔭᒃ) 

ᒥᓂᔅᑕ ᐃᓄᓕᕆᔨᒃᑯᓐᓄᑦ;ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᖏᓐᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ ᐊᒃᖢᓂᕐᒥᒃ 

ᒥᒃᖠᒋᐊᖅᑎᑦᑎᓂᕐᒧᑦ;ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᖏᓐᓂᒃ;    

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᙴ) 

ᒐᕙᒪᒃᑯᑦ ᓯᕗᒃᑲᖅᑕᖅᑎᖓ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ ᓯᓚᑦᑐᖅᓴᕐᕕᖕᒥᒃ   

 

ᕼᐋᓇ ᐊᖑᑎᐊᓗᒃ 
(ᐊᐃᕕᓕᒃ) 

 

ᐃᐊᑦᕗᑦ ᐊᑕᒍᑦᑖᓗᒃ 
(ᐊᒡᒍ) 

 

ᐊᖓᔪᖅᑳᖅ ᔮᓂᑦ ᐳᕉᔅᑐ 
(ᐃᖃᓗᐃᑦ-ᓯᓈ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ;  ᒥᓂᔅᑕ 

ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ)  
ᓄᓇᕗᒻᒧᑦ ᓯᕗᓕᖅᑎᐅᑦ ᑐᖓᓕᖓ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ ᐃᖏᕐᕋᔪᓕᕆᓂᕐᒧᑦ 

ᒪᑭᒪᐅᑎᓄᓪᓗ;  ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒧᑦ ᑲᑎᒪᔨᓂᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᓄᐃᑦ ᐱᔪᓐᓇᐅᑎᖏᓐᓄᑦ ᑲᑎᒪᔨᓂᒃ 

 

ᔭᐃᒥ ᖃᑉᓗᑦᓯᐊᖅ 
(ᐊᕐᕕᐊᑉ ᓂᒋᐊ) 

ᒍᐊᑕᓐ ᑲᐅᑕᒃ 
(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᐳᕋᐃᔭᓐ ᑯᓄ 
(ᑐᓄᓂᖅ) 

ᒥᓂᔅᑕ ᐃᓕᖅᑯᓯᓕᕆᔨᒃᑯᑦ; ᒥᓂᔅᑕ 

ᐅᖃᐅᓯᓕᕆᓂᕐᒧᑦ;   

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 

ᐆᒻᒪᖅᑯᑎᓕᕆᓂᕐᒧᑦ 

 

ᓴᐃᒪᓐ ᖁᓕᒃᑖᓇ 
(ᖁᕐᓗᖅᑑᖅ) 

 

ᐊᖓᔪᖅᑳᖅ ᓯᓯᐅᓪ ᓂᐅᓪᕙᓇ 

ᓚᐃᔪᓪ 
(ᓇᑦᓯᓕᒃ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 
(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ)  

ᓯᕗᓕᖅᑎ ᓄᓇᕗᒻᒥ; ᒥᓂᔅᑕ ᓯᕗᓕᖅᑎᓄᑦ 

ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᓪᓗ; ᒥᓂᔅᑕ 

ᑮᓇᐅᔭᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᑲᓇᑕᐅᑦ ᓯᓚᑖᓃᖖᒑᖅᑐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐆᒻᒪᖅᑯᑎᑦ 

ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᓐᓇᕐᓂᒃ; ᒥᓂᔅᑕ ᑲᒪᒋᔭᓕᒃ 

ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᓱᕐᕋᓐᓇᖅᑐᓕᕆᓂᕐᒧᓪᓗ ᑲᒥᓴᓐ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᓱᕐᕋᓐᓇᖅᑐᓕᕆᓂᕐᒧᓪᓗ ᑲᑎᒪᔨᖏᓐᓄᑦ;   
 

ᔮᓂ ᒪᐃᒃ 
(ᐸᓐᓂᖅᑑᖅ) 

 

ᕗᕆᐊᑦ ᐲᑕᓴᓐ 
(ᐃᖃᓗᒃᑑᑦᑎᐊᖅ) 

 

ᑕᐃᕕᑦ ᐳᐊᑐ 
(ᐅᖅᓱᖅᑑᖅ) 

 

ᐊᐃᕝᕙᓚᕼᐋ ᖃᒪᓂᖅ  
(ᐊᒥᑦᑐᖅ) 

 

ᑖᓂᐅᓪ ᖃᕝᕕᒃ 
(ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

  

ᐃᓐᓇᖓᔪᖅ ᖂᑭᐊᖅ 
(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᑯᕋᐃᒃ ᓯᒪᐃᓚᒃ 
(ᖃᒪᓂᑦᑐᐊᖅ) 

ᒥᓂᔅᑕ ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑎᒃᑯᑦ;ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥ ᓇᖕᒥᓂᖃᖅᑐᓄᑦ 

ᐊᑐᖅᑐᐊᕐᕕᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐅᔭᕋᖕᓂᐊᕐᓂᕐᒧᑦ; ᒥᓂᔅᑕ 

ᑕᐅᖅᓯᕋᕐᓂᕐᒥᒃ ᐱᓕᕆᐊᒃᓴᓕᒃ; 
 

ᐋᓂ ᑕᑦᑐᐃᓂ 
(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᐃᔭᖅᑎᓄᑦ 

ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐊᒃᑯᒫᓂᒃ 

ᖃᐅᔨᓴᖅᑏᑦ 
 

ᓯᑏᕙᓐ ᑕᖅᑐ 
(ᖁᑦᑎᒃᑐᕐᒃ) 

 



 

 

 

 

ᐃᓗᓕᖏᑕ ᓇᓕᖅᑲᖏᑦ 

1 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᔫᓂ 01, 2026 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᒍᐃᐊᓐ ᕼᐄᓕ−ᐊᕿᐊᕈᖅ, ᒥᔅ ᕼᐋᓇ ᐊᖑᑎᐊᓗᒃ, ᒥᔅᑕ ᐃᐊᑦᕗᑦ ᐊᑕᒍᑦᑖᓗᒃ, ᐊᖓᔪᖅᑳᖅ ᔮᓂᑦ 

ᐱᑦᓯᐅᓛᖅ, ᐊᖓᔪᖅᑳᖅ ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᐊᖓᔪᖅᑳᖅ ᒍᐊᑕᓐ ᑲᐅᑐᒃ, ᐊᖓᔪᖅᑳᖅ 

ᐳᕋᐃᔭᓐ ᑯᓄᒃ; ᒥᔅᑕ ᓴᐃᒻᒪ ᑯᓕᒃᑖᓇ, ᐊᖓᔪᖅᑳᖅ ᓯᓯᐅᓪ ᓂᐅᓪᕚᓇ ᓚᐃᔪᓪ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᒥᔅᑕ 

ᔮᓂ ᒪᐃᒃ, ᒥᔅᑕ ᕗᕆᐊᑦ ᐲᑕᓴᓐ, ᒥᔅᑕ ᑕᐃᕕᑦ ᐳᐊᑐ, ᒥᔅᑕ ᐊᐃᕙᓚᕼᐋᒻ ᖃᒪᓂᖅ, ᒥᔅᑕ ᑖᓂᐅᓪ ᖃᕝᕕᒃ, ᒥᔅᑕ 

ᐋᓕᒃᓵᓐᑐ ᓴᒻᒧᖅᑐᖅ, ᒥᔅᑕ ᓯᑏᕙᓐ ᑕᖅᑐ, ᐊᖓᔪᖅᑳᖅ ᐋᓂ ᑕᑦᑐᐃᓂ.  

 

>>ᑲᑎᒪᓯᒋᐊᖅᑐᑦ 13:29 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ: ᒥᔅᑕ ᐊᑕᒍᑦᑖᓗᒃ, ᑐᑦᓯᐊᕐᓂᒃᑯᑦ ᒪᑐᐃᓯᒍᓐᓇᖅᐱᑦ? 

 

>>ᑐᒃᓯᐊᖅᑐᑦ. 

 

ᐅᖃᖅᑎ: ᐅᓪᓗᒃᑯᑦ ᓄᓇᕗᒻᒥᐅᑕᓕᒫᑦ. ᑐᓵᔪᓪᓗ, ᑕᑯᓐᓇᖅᑐᑦ ᑕᓚᕖᓴᒃᑯᑦ, ᑕᕝᕙᐅᕗᑏᖅᐸᔅᓯ. 

 

ᑲᑎᒪᔾᔪᑎᑦᑎᓐᓄᑦ ᓈᓴᐅᑎᖓ 2, ᒥᓂᔅᑕᐃᑦ ᐅᖃᐅᓯᖏᑦ. ᐊᖓᔪᖅᑳᖃᕐᕕᒃ ᐊᒻᒪᓗ ᒐᕙᒪᓕᕆᔨᐅᔪᖅ, ᒥᔅᑕ ᒪᐃᓐ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 41 - 7(2): ᒪᑐᐃᖓᓂᖅ ᑐᑭᓯᐅᒪᔾᔪᑎᓄᑦ ᓴᐳᒻᒥᕆᔭᐅᔪᓪᓗ ᑲᙳᓇᖅᑐᓄᑦ 

ᑎᑎᕋᕐᕕᒋᔭᖓ (ᒪᐃᓐ) 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ.. ᐅᑉᓗᑦᓯᐊᖅ ᑲᑎᒪᔨᐅᖃᑎᒃᑲ ᐊᒻᒪ ᓄᓇᕗᒻᒥᐅᑦ.  

 

ᐅᖃᖅᑎᑦᓯᔩ, ᐅᓪᓗᒥ ᓇᖏᖅᓯᕗᖓ ᓇᓗᓇᐃᖅᓯᔪᒪᓪᓗᖓ ᖁᕕᐊᓇᖅᑐᒥᒃ ᐱᒋᐊᖅᑎᑕᐅᓯᒪᔪᒥᒃ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓂ.  

 

2025−ᒥ, ᓄᑖᙳᕆᐊᖅᓯᒪᔪᑦ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᔭᐅᓂᖏᓐᓄᑦ ᑲᙳᓇᖅᑐᑦ ᐊᑐᐊᒐᖏᑦ, 

ᑲᙳᓇᖅᑐᑦ ᓯᖁᒥᑦᑎᓂᕐᒧᑦ ᐊᑐᐊᒐᖅ ᐊᒻᒪ ᑲᙳᓇᖅᑐᑦ ᐊᒃᑐᖅᑕᐅᑐᐃᓐᓇᕆᐊᖃᕐᓂᖏᓐᓄᑦ ᖃᐅᔨᓴᐃᓂᕐᒧᑦ 

ᐊᑐᐊᒐᖅ ᐱᔪᓐᓇᖅᑎᑦᑎᓚᐅᖅᐳᑦ ᐱᓕᕆᕝᕕᐅᑉ ᓄᓇᕗᒻᒥ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᔭᐅᓂᖏᓐᓄᑦ 

ᑲᙳᓇᖅᑐᑦ ᑎᑎᕋᕐᕕᖓ ᐱᓕᕆᐊᖃᕈᓐᓇᖅᓯᓪᓗᑎᒃ ᐊᐅᓚᑦᑎᓂᕐᒥᒃ ᑎᒍᓯᓂᕐᒧᑦ ᑐᓴᒐᒃᓴᓂᒃ ᑐᒃᓯᕋᐅᑎᓂᒃ, 

ᑲᙳᓇᖅᑐᓂᒃ ᓯᖁᒥᑦᑎᓂᕐᒧᑦ ᖃᐅᔨᓴᕐᓂᕐᒥᒃ ᐊᒻᒪ ᑲᙳᓇᖅᑐᑦ ᐊᒃᑐᖅᑕᐅᑐᐃᓐᓇᕆᐊᖃᕐᓂᖏᓐᓄᑦ 

ᖃᐅᔨᓴᕐᓂᕐᒥᒃ ᑐᑭᒧᐊᒃᑎᑦᑎᓂᕐᒥᒃ ᑭᒡᒐᖅᑐᕐᓗᒋᑦ ᐊᓯᖏᑦ ᒐᕙᒪᒃᑯᑦ ᑎᒥᖁᑎᖏᑦ.  

 

ᐊᑕᐅᑦᑎᒃᑰᖃᑎᖃᖅᖢᓂ ᐃᑲᔪᖅᑎᒌᒃᑕ ᐱᓕᕆᐊᒃᓴᖏᓐᓂᒃ ᐊᔪᕐᓇᙱᓐᓂᖅᓴᐅᑎᑦᑎᔪᒪᓪᓗᑎᒃ 

ᐊᐅᓚᓂᕆᔭᖏᓐᓂᒃ ᐱᐅᓯᒋᐊᖅᑎᑦᑎᔪᒪᓪᓗᑎᒡᓗ ᐱᓕᕆᖃᑎᒌᒍᓯᕐᓂᒃ, ᑕᒪᓐᓇ ᐱᓕᕆᐊᖑᔪᖅ 

ᓯᕗᓪᓕᖅᐸᐅᔾᔭᐅᓯᒪᕗᖅ ᐱᓕᕆᕝᕕᒋᔭᑦᑎᓐᓄᑦ. ᐱᒋᐊᖅᓯᒪᔪᒍᑦ ᑐᓴᕋᓱᒃᖢᑕ ᒐᕙᒪᒃᑯᑦ ᑎᒥᖁᑎᓕᒫᖏᓐᓄᑦ 

ᐱᓕᕆᐊᖃᓪᓚᕆᙱᑦᑐᒥᒃ ᐊᑐᕈᓐᓇᕐᓂᕐᒧᑦ ᑐᓴᖅᑕᐅᔪᒃᓴᓂᒃ ᓴᐳᔾᔨᓯᒪᓂᕐᓗ ᖃᐅᔨᔭᐅᔭᕆᐊᖃᙱᑦᑐᓂᒃ 

ᐊᐅᓚᑦᑎᔨᒥᒃ ᓯᕗᓪᓕᕐᒥᒃ. ᖁᕕᐊᓱᒃᐳᖓ ᐅᖃᕆᐊᔅᓴᖅ ᑮᓇᐅᔭᓕᕆᔨᒃᑯᑦ ᓯᕗᓪᓕᖅᐹᖑᖃᑕᐅᓯᒪᒻᒪᑕ 

ᐱᓕᕆᕕᐅᔪᓂᒃ ᐊᑎᓕᐅᖅᑐᑎᒃ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᕈᑎᒥᒃ ᐊᒻᒪᓗ ᑎᓕᓯᓪᓗᑎᒃ ᐱᔪᓐᓇᕐᓂᐅᔪᒥᒃ.  

 

ᑐᕌᒐᕆᔭᖓ ᑖᑦᓱᒪ ᐊᐅᓚᔾᔭᒋᐊᕈᑕᐅᔫᑉ ᐊᑐᐃᓐᓇᐅᑎᑦᓯᓂᕐᒧᑦ ᖁᑦᓯᓂᖅᓴᒥᒃ ᐱᔨᑦᓯᕋᐅᑎᓂᒃ ᑐᑦᓯᕋᖅᑐᓄᑦ 

ᐊᑖᒍᑦ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ ᐱᖁᔭᕐᔪᐊᖅ ᑕᒪᓐᓇ ᐱᒻᒪᕆᐅᔪᖅ 

ᐃᖅᑲᓇᐃᔮᖅ ᐱᔭᕇᖅᑕᐅᓗᓂ ᐊᖏᖅᓯᒪᓂᖃᑦᓯᐊᖅᑐᓄᑦ ᐱᓕᕆᔨᓄᑦ ᖃᐅᔨᒪᔪᒻᒪᕆᓐᓄᑦ ᐊᕐᕌᒍᒐᓴᓐᓄᑦ 

ᐱᓕᒻᒪᑦᓯᒪᔪᓄᑦ ᐱᓕᒻᒪᑦᓯᒪᑦᓱᑎᓪᓗ. ᐱᓕᕆᐊᖃᓪᓚᕆᒍᒪᔪᓂᒃ ᐱᓕᕆᖃᑎᒌᒃᑐᖃᖅᑎᓪᓗᒍ 

ᐱᐅᓯᒋᐊᖅᑎᑦᑎᒋᕗᖅᑕᐅᖅ ᐅᖃᐅᔾᔪᐃᓂᕐᒥᒃ ᐃᑲᔪᖅᑐᐃᓂᕐᒥᒡᓗ ᐋᖅᑭᒃᓯᒪᓕᖅᑎᑦᑎᔨᓂᒃ ᑭᒃᑯᑐᐃᓐᓇᓄᑦ 

ᑎᒥᖁᑎᒋᔭᐅᔪᓂ ᓇᓗᙱᑦᑎᐊᕈᒪᓂᕐᒧᑦ ᒪᓕᑦᑎᐊᕋᓗᐊᕐᒪᖔᑕ ᐱᖁᔭᕐᒥᒃ.  

 

ᐊᖏᔪᑦ ᑐᒃᓯᕋᐅᑎᑦ ᓇᓗᓇᐃᔭᐅᑎᓄᑦ ᐸᒡᕕᓵᕆᔪᓐᓇᖅᑐᑦ ᑭᒃᑯᑐᐃᓐᓇᕐᓄᑦ ᑎᒥᐅᔪᖅ ᑐᓂᓯᒪᑦᑎᐊᖅᑐᒥᒃ 

ᐊᑐᒐᒃᓴᖃᙱᑎᓪᓗᒍ ᐊᐅᓚᑦᑎᓗᓂ ᑐᒃᓯᕋᐅᒻᒥᒃ, ᐱᓕᕆᖃᑎᒌᒃᑐᓂᒃ ᐱᓕᕆᔨᒻᒪᕆᖕᓂᒃ ᐊᑐᐃᓐᓇᐅᔪᓂᒃ 

ᐊᔪᕐᓇᕈᓐᓃᖅᐹᓪᓕᖅᑎᑦᑎᔪᖅ ᑕᒪᑐᒥᖓ ᐊᒃᓱᕉᑕᐅᔪᒥᒃ ᒥᒃᖠᒋᐊᖅᑎᑦᑎᓗᓂᓗ ᐱᔪᓐᓇᕐᓂᕆᔭᐅᔪᓄᑦ 

ᐊᒃᑐᖅᓯᓂᐅᔪᓂᒃ ᑭᒃᑯᑐᐃᓐᓇᕐᓄᑦ ᑎᒥᐅᔪᓄᑦ.  

 

(ᑐᓵᔨᑎᒎᕈᓐᓃᖅᑐᖅ) ᓂᕆᐅᒃᑐᒍᑦ ᐅᖃᖅᑎᑦᓯᔩ, ᑕᒪᓐᓇ ᐱᑦᓯᕌᕐᓂᖃᕐᓂᐊᓕᕐᒪᑦ ᑲᙳᓇᖅᑐᓂᒃ 

ᖃᐅᔨᓂᓗᒃᑕᕐᓂᖅ ᐊᒻᒪ ᐊᑐᐃᓐᓇᐅᓂᖅᓴᐅᓕᕐᓗᓂ ᐊᔪᕐᓇᙱᓐᓂᖅᓴᐅᓕᕐᓗᓂ ᐱᐅᓂᖅᓴᕐᓄᓪᓗ 

ᑐᕌᖓᔾᔪᑕᐅᓗᓂᕐᓗᓂ ᐃᓚᐅᔪᓗᒃᑖᓄᑦ. ᒪ’ᓇ ᐅᖃᖅᑎᑦᓯᔩ. 

 

>>ᐸᒃᑕᑐᖅᑐᑦ 

 

ᐅᖃᖅᑎ: ᒥᓂᔅᑕᐃᑦ ᐅᖃᐅᓯᖏᑦ. ᐃᖏᕐᕋᔪᓕᕆᔨᒃᑯᑦ, ᐊᐅᓚᔪᓐᓇᐅᑎᓕᕆᔨᒃᑯᑦ ᒥᓂᔅᑕᖓ ᕼᐃᒃᔅ. 

 

ᐊᖓᔪᖅᑳᑉ ᐅᖃᐅᓯᖓ 42 - 7(2): ᒥᑦᑕᕐᕕᓂᑦ ᐱᔭᒃᓴᓕᐊᑦ ᐸᕐᓈᖑᓯᒪᔪᑦ 2026 ᐊᕐᕌᒍᐊᓂ (ᕼᐃᒃᔅ) 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒃᐳᖓ ᐅᖃᕈᓐᓇᕋᒪ ᖃᔅᓯᑲᓪᓚᖕᓂᒃ 

ᒥᑦᑕᕐᕕᖕᓂᒃ ᐱᓕᕆᔪᖃᕐᓂᐊᕐᓂᖓᓂᒃ ᓄᓇᕘᓕᒫᒥ ᐊᐅᔭᐅᓂᐊᖅᑐᖅ. 

 

ᒥᕝᕖᑦ ᐱᐅᓯᒋᐊᖅᑕᐅᓂᖏᑦ ᑎᑭᕋᕐᔪᐊᕐᒥ, ᐸᖕᓂᖅᑑᒥ, ᐊᒻᒪ ᖁᕐᓗᖅᑐᕐᒥ ᐃᖏᕐᕋᑦᑎᐊᕐᓂᐊᖅᑐᑦ 2026−ᒥ 

ᐃᒡᓗᓕᐅᕐᓇᒥ. 

ᑎᑭᕋᕐᔪᐊᕐᒥ ᐊᐅᔭᐅᓂᐊᖅᑐᖅ, ᑳᓐᑐᓛᒃᑎᑦᑎᔨ ᒪᓂᖅᑲᒃᓴᐃᓂᐊᖅᑐᖅ ᒥᕝᕕᐅᑉ ᑐᙵᕕᖏᓐᓂᒃ, 

ᐳᔫᓗᐊᔾᔭᐃᒃᑯᑎᓕᕐᓗᓂᐅᒃ ᐊᒻᒪᓗ ᑐᐊᐸᓕᐅᕐᓗᓂ.  

 

ᖄᓕᖅᓱᖅᑕᐅᒃᑲᓐᓂᕐᓂᖓ ᖁᕐᓗᖅᑐᕐᒥ ᐊᒻᒪ ᐸᓐᓂᖅᑑᒥ ᐱᓕᕆᐊᖑᔪᓂ ᓂᕆᐅᒋᔭᐅᔪᖅ 

ᐱᔭᕇᖅᑕᐅᓂᐊᕐᓂᖓᓂᒃ ᐅᑭᐊᒃᓵᖅ.  

 

ᑖᒃᑯᐊ ᐱᖓᓱᑦ ᐱᓕᕆᐊᒃᓴᐃᑦ ᑮᓇᐅᔭᖃᖅᑎᑕᐅᓚᐅᖅᑐᑦ ᑲᓇᑕᒥ ᐃᖏᕐᕋᔪᓕᕆᔨᒃᑯᑦ ᒥᑦᑕᕐᕕᖕᓄᑦ ᐊᑭᑐᔫᑎᓄᑦ 

ᐃᑲᔫᑎᖏᑎᒍᑦ, ᐊᖏᔪᑲᓪᓚᓐᓂᑦ ᐃᑲᔫᑎᖃᖅᑐᑎᒃ ᓄᓇᕗᑦ ᒐᕙᒪᒃᑯᖏᓐᓂᑦ ᐊᑭᑐᔫᑎᓄᑦ ᑮᓇᐅᔭᖏᓐᓂᑦ. 

ᓄᓇᕗᒻᒥ ᒥᑦᑕᕐᕕᓕᕆᔨᒃᑯᑦ ᐋᖅᑭᒃᓱᐃᕙᓪᓕᐊᓂᐊᖅᐳᑦ ᑐᙵᕕᒋᔭᐅᔪᒥᒃ ᑕᒪᑐᒪᓂ ᐊᕐᕌᒍᒥ ᐊᔾᔨᑲᓴᖏᓐᓄᑦ 

ᐱᓕᕆᐊᒃᓴᓄᑦ ᓯᕗᓂᒃᓴᑦᑎᓐᓂ.  

 

ᐱᓕᕆᓯᒋᐊᕐᓂᐊᖅᑐᑦ ᐋᖅᑭᒃᓱᐃᕙᓪᓕᐊᓗᑎᒃ ᑎᑎᕋᐅᔭᖅᓯᒪᔪᓂᒃ ᐊᑭᒋᓂᐊᕋᓱᒋᔭᐅᔪᓂᒡᓗ ᒥᕝᕕᐅᑉ ᖄᖓᓂ 

ᐱᐅᓯᒋᐊᖅᑎᑦᑎᓂᕐᒧᑦ ᐱᓕᕆᐊᖑᔪᓄᑦ ᐃᒡᓗᓕᖕᒥ ᑰᒑᕐᔪᖕᒥᓗ. ᐱᐊᓂᒃᓯᒪᔪᖅ ᐃᑲᔪᖅᑐᐃᓂᐊᖅᑐᖅ ᑮᓇᐅᔭᓂᒃ 

ᑐᒃᓯᕋᐅᑎᓂᒃ ᒐᕙᒪᑐᖃᒃᑯᑦ ᒥᑦᑕᕐᕕᖏᓐᓄᑦ ᐊᑭᑐᔫᑎᓄᑦ ᐃᑲᔫᑎᓄᑦ ᐱᓕᕆᐊᒃᓴᓄᑦ. 

 

ᐅᖃᖅᑎᑦᑎᔩ, ᐅᑭᐅᒃᑯᑦ ᑲᑎᒪᑎᓪᓗᑕ ᐅᖃᐅᓯᐅᓚᐅᖅᑎᓪᓗᒍ, 2025−ᒥ, ᐊᔪᖏᑦᑎᐊᕋᔭᕐᓂᖓᓄᑦ 

ᖃᐅᔨᓴᖅᑕᐅᔾᔪᑎ ᐊᒻᒪ ᐊᑭᒋᓂᐊᕋᓱᒋᔭᐅᔪᖅ ᓴᖅᑭᑕᐅᓚᐅᖅᐳᖅ ᓇᐅᔮᓂ ᒥᕝᕕᐅᑉ ᑕᒃᖠᒋᐊᖅᑕᐅᓂᒃᓴᖓᓄᑦ. 

ᒫᓐᓇᐅᔪᖅ ᓇᐅᔮᑦ 3,400-ᓂᒃ ᐃᓯᒐᓂᒃ ᑕᑭᓂᓕᒃ ᒥᕝᕕᖓ ᓇᐃᓐᓂᖅᐹᖑᒻᒪᑦ ᑭᕙᓪᓕᕐᒥ ᑕᒪᓐᓇᓗ 

ᐊᔪᕐᓇᖅᑐᖅᓯᐅᕈᑕᐅᕙᒃᖢᓂ ᖃᖓᑕᓲᓕᕆᔨᓄᑦ ᓄᓇᓕᖕᓄᑦ. 2026−ᒥ, ᐱᒋᐊᓛᖅᑐᒍᑦ ᓴᓇᒪᓂᖓᑕ 

ᑕᐅᑦᑐᒃᓴᖓᓂᒃ 600 ᐃᓯᒐᐃᑦ ᑕᒃᖠᒋᐊᕐᓗᒍ ᓇᐅᔮᑦ ᒥᕝᕕᖓ.  

 

ᑭᖑᓪᓕᖅᐹᒥ, ᐊᑐᕐᓗᒋᑦ ᐊᑭᑐᔪᖅᑐᕈᑎᔅᓴᐃᑦ ᒐᕙᒪᑐᖃᒃᑯᓐᓂᑦ ᒥᑦᑕᕐᕖᑦ ᓴᓇᔭᐅᓂᖏᓐᓄᑦ 

ᐱᐅᓯᕚᓪᓕᖅᑎᑕᐅᓂᖏᓐᓄᓪᓗ ᑮᓇᐅᔭᐃᑦ, ᓄᓇᕗᒻᒥ ᒥᑦᑕᕐᕕᓕᕆᔨᒃᑯᑦ ᐋᖅᑭᔅᓱᐃᓂᐊᕐᒥᔪᑦ ᑐᐊᕕᕐᓇᖅᑐᒃᑯᑦ 



ᓇᒡᒐᔾᔭᐅ, ᔫᓂ 01, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᓪᓕᐅᒃᑯᒫᓂᒃ ᐊᐅᓚᐅᑎᓂᒃ ᒥᕝᕕᒻᒥ ᖃᐅᒻᒪᖅᑯᑎᓄᑦ ᐅᖅᓱᖅᑑᒥ ᑰᒑᕐᔪᒻᒥᓗ, ᐊᒻᒪᓗ ᓴᓇᒋᐊᓯᓗᑎᒃ ᒥᕝᕕᒻᒥ 

ᖃᐅᒻᒪᖅᑯᑎᓂᒃ ᑭᖑᕝᕕᐅᑎᔪᒃᓴᓂᒃ ᐊᐅᓚᐅᑎᓂᒃ ᐃᓪᓗᓕᒻᒥ, ᓴᓂᕋᔭᒻᒥ, ᖃᐅᓱᐃᑦᑐᒥ, ᐊᐅᓱᐃᑦᑐᒥ, ᐃᒃᐱᐊᕐᔪᒻᒥ 

ᐊᒻᒪᓗ ᑲᖏᖅᑐᒑᐱᒻᒥ. ᑖᒃᑯᐊ ᐱᓕᕆᔾᔪᑎᑦ ᓇᓗᓇᐃᖅᓯᕗᑦ ᒥᑦᑕᕐᕕᑦ ᐊᐅᓚᐃᓐᓇᕈᓐᓇᕐᓂᖏᓐᓂᒃ 

ᐊᑐᖅᑕᐅᔭᕆᐊᖃᓪᓚᕆᓕᕌᖓᑕ − ᓄᓇᓕᖕᓂ ᐆᒻᒪᖅᑯᑎᑦ ᖃᒥᙶᖅᑎᓪᓗᒋᑦ. 

 

ᐃᖏᕐᕋᔪᓕᕆᔨᒃᑯᑦ ᐊᒻᒪ ᐊᐅᓚᔪᓐᓇᐅᑎᓕᕆᔨᒃᑯᑦ ᓄᓇᕗᒻᒥ ᐊᒃᓱᕈᑦᑎᐊᖃᑦᑕᖅᑐᑦ ᒥᑦᑕᕐᕕᖕᒥ ᐱᖁᑎᒋᔭᐅᔪᓂᒃ 

ᐊᑦᑕᕐᓇᙱᑦᑐᒦᑎᑦᑎᓇᓱᒃᖢᑎᒃ, ᖃᐅᔨᓇᓱᒃᖢᑎᒡᓗ ᐱᐅᓯᒋᐊᕈᑎᒃᓴᓂᒃ ᒥᑦᑕᕐᕕᖕᒥ ᐊᐅᓚᔪᓐᓇᐅᑎᓂᒃ. 

 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᒃᑕᑐᖅᑐᑦ 

 

ᐅᖃᖅᑎ: ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᕼᐄᓕ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 43 - 7(2): ᐃᑲᔪᐃᓂᖅ ᐃᓱᒪᒃᑯᑦ ᖃᓄᐃᙱᑦᑎᐊᕈᑎᓄᑦ ᓴᓇᕝᕕᐅᔪᓂ (ᕼᐄᓕ-

ᐊᕿᐊᕈᖅ) 

 

ᐊᖓᔪᖅᑳᖅ ᒍᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᓪᓗᒥ ᐅᖃᐅᓯᖃᕈᒪᕗᖓ 

ᐃᓱᒪᒃᑯᑦ ᖃᓄᐃᙱᑦᑎᐊᕈᓐᓇᕐᓂᕐᒥᒃ, ᐱᒻᒪᕆᐅᓂᖓᓂᒡᓗ ᐃᓚᒋᔭᐅᓗᓂ ᖃᓄᖅ ᐊᓯᑦᑎᓐᓂᒃ 

ᑲᒪᒋᔭᖃᖅᐸᖕᓂᑦᑎᓐᓂᒃ ᐃᖅᑲᓇᐃᔭᕐᕕᒋᔭᑦᑎᓐᓂ.  

 

ᖃᐅᔨᒪᒐᑦᑕ, ᐃᑯᒪᑎᑦᑎᓇᓱᒃᖢᓂ ᓄᓇᕗᒻᒥ− ᐱᑐᖃᕈᖅᐸᓪᓕᐊᑎᓪᓗᒋᑦ ᓄᓇᓖᑦ ᐊᑐᖅᐸᒃᑕᖏᑦ 

ᐊᐅᓚᔪᓐᓇᖁᓪᓗᒋᑦ ᐊᓯᖏᓪᓗ ᐊᒃᓱᕈᕐᓇᖅᑐᑦ − ᐊᒃᓱᕈᕐᓇᖅᑐᒻᒪᕆᐅᔪᓐᓇᕐᒪᑦ ᐊᒃᓱᕈᕐᓇᖅᖢᓂᓗ. ᐱᓪᓚᕆᐅᔪᖅ 

ᑕᒪᓐᓇ ᐃᖅᑲᓇᐃᔮᖅ ᐊᒃᓱᕈᕐᓇᕐᒪᑦ, ᐊᒃᓱᕈᕐᓇᖅᓯᑎᑦᑎᔪᓐᓇᖅᖢᓂᓗ ᐃᖅᑲᓇᐃᔭᖅᑎᖁᑎᑦᑎᓐᓄᑦ. 

ᐃᒃᐱᒍᓱᑦᑎᐊᖅᑐᑦ ᖃᓄᐃᓕᐅᖅᑕᒥᓂᒃ, ᖃᐅᒻᒪᖅᑯᑏᓪᓗ ᐃᑯᒪᑎᑕᐅᖏᓐᓇᕈᒪᓪᓗᑎᒃ ᐃᓚᑦᑎᓐᓄᑦ 

ᓄᓇᓕᑦᑎᓐᓄᓪᓗ. ᑕᐃᒪᐃᓐᓂᖓᓄᑦ, ᑲᒪᒋᔭᒃᓴᖃᖅᐳᒍᑦ ᐊᑐᖅᑎᑦᑕᕆᐊᖃᖅᖢᑎᒍᑦ ᐃᓱᒪᒃᑯᑦ 

ᖃᓄᐃᙱᑦᑎᐊᕈᓐᓇᕐᓂᖏᓐᓄᑦ. 

 

2024−ᒥ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᓕᕆᖃᑎᖃᓯᒋᐊᓚᐅᖅᐳᑦ ᐅᑭᐅᖅᑕᖅᑐᒥ ᐃᓅᓯᓕᕆᔨᓂᒃ 

ᐊᒻᒪ ᒪᒥᓴᕐᓂᕐᒧᑦ ᐱᔨᑦᑎᕋᖅᑎᓂᒃ ᐃᖅᑲᓇᐃᔭᖅᑎᕗᑦ ᖃᑕᙳᑎᖏᓪᓗ ᐃᓅᓯᓕᕆᔨᒻᒪᕆᖕᒧᑦ 

ᖃᐅᔨᒋᐊᖃᑦᑕᖁᓪᓗᒋᑦ ᐱᔭᕆᐊᖃᓕᕌᖓᑕ. ᐱᔨᑦᑎᕋᐅᑎ ᑲᙳᓇᖅᑑᕗᖅ, ᐃᓄᐃᓪᓗ ᐅᐸᒍᑎᓗᑎᒃ 

ᐅᖄᓚᐅᑎᒃᑯᓪᓘᓐᓃᑦ, ᓇᓃᓐᓂᖏᑦ ᒪᓕᒡᓗᒋᑦ. 

ᑕᐃᒪᙵᑦ ᐱᓕᕆᖃᑎᒌᖕᓂᖅ ᐱᒋᐊᓚᐅᖅᑎᓪᓗᒍ, ᐅᓄᕐᓂᖅᓴᐃᑦ ᐃᓄᖁᑎᕗᑦ ᐃᑲᔪᖅᑕᐅᔪᓐᓇᖃᑦᑕᖅᓯᒪᕗᑦ 

ᐃᑲᔪᖅᑕᐅᔭᕆᐊᖃᓕᕌᖓᒥᒃ. ᐅᓪᓗᒥᒧᑦ ᑎᑭᖦᖢᒍ, 30 ᐳᓴᓐᑎᐸᓗᖏᑦ ᐃᖅᑲᓇᐃᔭᖅᑎᕗᑦ ᐊᑐᖅᓯᒪᓕᖅᑐᑦ 

ᐱᔨᑦᑎᕋᐅᑎᓂᒃ, ᐱᕚᓪᓕᖅᑎᑦᑎᓪᓚᕆᒃᖢᑎᒃ ᐃᖅᑲᓇᐃᔭᖅᑎᓄᑦ ᐊᒃᓱᕈᕐᓇᖅᑐᒃᑰᖅᑐᓄᑦ ᐃᖅᑲᓇᐃᔭᕐᕕᖕᒥ, 

ᐊᖏᕐᕋᒥᓂ, ᑕᒪᐃᓐᓂᒡᓘᓐᓃᑦ − ᑕᒪᓐᓇᓗ ᐱᒻᒪᕆᐅᓪᓗᓂ ᐃᖅᑲᓇᐃᔭᖅᑎᓕᒫᑦᑎᓐᓄᑦ.  

 

ᐊᖏᓛᖑᖃᑕᐅᔪᖅ ᖃᓄᐃᒻᒪᑦ ᑖᓐᓇ ᐱᔨᑦᑎᕋᐅᑎ ᐃᖏᕐᕋᑦᑎᐊᓚᐅᕐᒪᖔᑦ ᐊᔪᕐᓇᙱᖦᖢᓂ ᐅᐸᒐᒃᓴᐅᓂᖓᓄᑦ. 

ᐃᖅᑲᓇᐃᔭᖅᑏᑦ ᐅᖄᓚᔪᓐᓇᖅᐳᑦ ᐅᖃᖃᑎᖃᕋᔪᒡᓗᑎᒡᓗ ᐃᓄᖕᒧᑦ ᑕᕝᕙᓂᑦᑕᐃᓐᓇᖅ ᐅᓪᓗᕐᒥ. ᐊᑯᓂᐊᓗᒃ 

ᐅᑕᖅᑭᔪᖃᕈᓐᓇᙱᓚᖅ ᐃᓄᖕᒥᒃ ᐃᑲᔪᖅᑐᖅᑕᐅᔪᒪᓂᕐᒥᓄᑦ. 

 

ᐅᖃᖅᑎᑦᑎᔩ, ᐃᓱᒪᒃᑯᑦ ᖃᓄᐃᙱᑦᑎᐊᕐᓂᖅ ᐃᖅᑲᓇᐃᔭᕐᕕᓕᒫᓄᑦ ᓄᓇᕗᒻᒥ ᐱᓕᕆᐊᒃᓴᖃᖅᐳᖅ 

ᐃᑲᔪᖅᓱᐃᓂᕐᒥᒃ. ᖁᕕᐊᓱᒃᐳᒍᑦ ᐱᓕᕆᐊᒃᓴᑦᑎᓐᓂᒃ ᐱᓕᕆᔪᓐᓇᕋᑦᑕ, ᐱᓕᕆᖃᑎᒌᖏᓐᓇᕐᓂᐊᖅᖢᑕᓗ 

ᐃᑲᔪᕐᓂᓕᒫᑦᑎᓐᓂ ᐃᖅᑲᓇᐃᔭᖅᑎᑦᑎᓐᓂᒃ ᖃᑕᙳᑎᖏᓐᓂᒡᓗ ᖃᓄᐃᙱᑦᑎᐊᕈᓐᓇᖁᓪᓗᒋᑦ. 

 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

>>ᐸᒃᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᐃᓕᖅᑯᓯᓕᕆᔨᒃᑯᓐᓄᑦ ᒥᓂᔅᑕ, ᑯᓄᒃ. 

 

ᐊᖓᔪᖅᑳᑉ ᐅᖃᐅᓯᖓ 44 - 7(2): ᓴᓇᙳᐊᖅᑎ ᐃᒡᓗᕐᔪᐋᓂᑦ ᑕᑯᒃᓴᐅᑎᑖᓄᑦ (ᑯᓄ) 

 

ᐊᖓᔪᖅᑳᖅ ᐳᕋᐃᔭᓐ ᑯᓄ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ 

ᓄᑖᙳᕆᐊᖅᓯᒪᔪᓂᒃ ᓴᓇᙳᐊᖅᑎᓄᑦ  ᓇᔪᕐᕕᖓ ᐱᓕᕆᐊᖑᕙᒃᑐᒧᑦ. 

 

ᐱᖓᔪᒋᓕᖅᑕᖓ ᐊᕐᕌᒍᑕᒫᖅᓯᐅᑦ ᓄᓇᕗᒻᒥ ᓴᓇᙳᐊᖅᑎᓄᑦ ᓇᔪᕐᕕᖓ ᐱᓕᕆᐊᖅ ᐅᐃᓂᐸᐃᒡᒥ 

ᓴᓇᙳᐊᒐᖃᕐᕕᒃ-ᖃᐅᒪᔪᕐᒥ ᐱᐊᓂᒃᑕᐅᓵᓚᐅᖅᑐᖅ ᐊᐃᕐᕆᓕᒥ. ᓄᓇᕗᑦ ᒐᕙᒪᒃᑯᑦ ᓴᓇᙳᐊᖅᑎᓄᑦ−ᓄᓇᓕᖕᓂ 

ᓴᓇᐅᒐᓕᐅᖅᑎᑦ ᐱᓕᕆᐊᖓ ᐃᓄᖕᓂᒃ ᓴᓇᙳᐊᖅᑎᓂᒃ ᐱᕕᖃᕈᑕᐅᓂᐊᖅᐳᖅ ᓴᖅᑭᑦᑎᔪᓐᓇᕐᓗᑎᒃ 

ᐱᓕᕆᐊᒃᓴᓂᒃ, ᐅᖃᐅᔾᔪᖅᓱᐃᕙᒡᓗᑎᒃ ᐊᒻᒪ ᐅᔾᔨᕆᔭᐅᓕᖅᑎᑦᑎᓗᑎᒃ ᐅᐃᓂᐸᒡᒥ ᓴᓈᓄᑦ 

ᑕᑯᔭᒐᖃᕐᕕᖕᒥ−ᖃᐅᒻᒪᔪᖅ.  

 

ᐅᖃᖅᑏ, ᑖᒃᑯᐊ ᐱᖓᓱᑦ ᓂᕈᐊᖅᑕᐅᓚᐅᖅᑐᑦ ᔮᓱᐊ ᖃᐅᒪᒋᐊᖅ ᐃᖃᓗᒻᒥᐅᖅ, ᓕᐅ ᖃᕆᑕᖅ 

ᑲᖏᖅᖠᓂᕐᒥᐅᑕᖅ ᐊᒻᒪᓗ ᐅᓖᐱᑲ ᒨᓐᔅ ᐸᓐᓂᖅᑑᕐᒥᐅᖅ. ᐱᓇᓱᐊᕈᓯᕐᓄᑦ ᑎᓴᒪᓄᑦ ᐱᓕᕆᐊᖑᓚᐅᖅᑐᖅ 

ᓴᓇᙳᐊᖅᑎᓂᒃ ᖃᐅᑕᒫᑦ ᐊᑐᕈᓐᓇᖅᑎᑦᑎᓚᐅᖅᐳᖅ ᓴᓇᙳᐊᕐᕕᖕᒥ ᐅᐃᓂᐸᐃᒡᒥ-ᖃᐅᒪᔪᕐᒥ ᐊᒻᒪ 

ᑕᑯᔭᒐᖃᕐᕕᐅᑉ ᓴᓇᙳᐊᒐᖃᕐᕕᖓᓂ ᐱᖁᑎᖏᓐᓂᒃ ᐊᒻᒪ ᐃᒡᓗᖁᑎᖏᓐᓂᒃ. 

 

ᑕᒪᑐᒪᓂ ᐊᕐᕌᒍᒥ ᐱᖓᔪᒋᓕᖅᑕᖓ ᐊᕐᕌᒍᑕᒫᖅᓯᐅᑦ ᓴᓇᙳᐊᖅᑎᑦ ᓇᔪᕐᕕᖓ ᑲᑐᔾᔨᖃᑎᖃᖅᖢᑎᒃ ᐅᐃᓂᐸᐃᒡᒥ 

ᓴᓇᙳᐊᒐᕐᓄᑦ ᑕᑯᔭᒐᖃᕐᕕᖕᒥ. ᓄᓇᕗᑦ ᒐᕙᒪᖓᑕ ᐃᓄᐃᑦ ᓴᓇᙳᐊᒐᖏᑦ ᑲᑎᑕᐅᓯᒪᔪᑦ ᒫᓐᓇ 

ᐃᓂᖃᖅᑎᑕᐅᕗᑦ ᐅᐃᓂᐸᐃᒡᒥ ᓴᓇᙳᐊᒐᕐᓄᑦ ᑕᑯᔭᒐᖃᕐᕕᖕᒥ ᐊᑐᖅᑐᐊᖅᑕᐅᓪᓗᑎᒃ ᐊᕐᕌᒍᓄᑦ ᑕᓪᓕᒪᓄᑦ. 

ᑐᙵᓱᒃᑎᑦᑎᓂᖅ ᓴᓇᙳᐊᖅᑎᓂᒃ ᓄᓇᓕᖕᓃᑦᑐᓂᒃ ᐅᐃᓂᐸᐃᒡᒥ ᓴᓇᙳᐊᒐᕐᓄᑦ ᑕᑯᔭᒐᖃᕐᕕᖕᒥ 

ᐱᕕᖃᖅᑎᑦᑎᕗᖅ ᓴᓇᙳᐊᖅᑎᓂᒃ ᑕᑯᔭᖅᑐᕈᓐᓇᕐᓗᑎᒃ ᐃᓄᐃᑦ ᓴᓇᙳᐊᒐᖏᓐᓂᒃ ᑲᑎᖅᓱᖅᑕᐅᓯᒪᔪᓂᒃ 

ᖃᐅᒪᔪᕐᒦᑦᑐᓂᒃ. 

 

ᐅᖃᖅᑎᑦᑎᔩ, ᐃᓕᖅᑯᓯᓕᕆᔨᒃᑯᑦ ᐱᓕᕆᐊᒃᓴᖃᕐᒪᑕ ᐊᑐᓗᐊᖅᑕᐃᓕᑎᑦᑎᓂᕐᒥᒃ, ᓴᐳᔾᔨᓂᕐᒥᒃ, 

ᐅᔾᔨᕆᔭᐅᑎᑦᑎᓂᕐᒥᒃ ᐊᒻᒪ ᐱᐅᓯᒋᐊᖅᑎᑦᑎᓂᕐᒥᒃ ᐃᑦᑕᕐᓂᓴᕐᓂᒃ ᑲᑎᖅᓱᖅᐸᒃᑕᑦᑎᓐᓂ. ᓂᕆᐅᒃᐳᖓ ᖃᓄᖅ 

ᑖᓐᓇ ᐱᓕᕆᐊᒃᓴᖅ ᑲᔪᖏᖅᓴᐃᓂᐊᕐᒪᖔᑦ ᐃᓚᐅᖃᑕᐅᑦᑎᐊᖅᑐᓂᒃ.  

 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᒃᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕᐃᑦ ᐅᖃᐅᓯᖏᑦ. ᐃᓪᓗᓕᕆᔨᕐᔪᐊᒃᑯᑦ ᒥᓂᔅᑕᖓ ᓚᐃᔪᓪ. 

 

ᐊᖓᔪᖅᑳᑉ ᐅᖃᐅᓯᖓ 45 - 7(2): NHC ᐊᐅᓚᔾᔭᒐᓄᑦ ᐸᕐᓇᐅᑎᖓ ᐅᐱᕐᖔᒥᓪᓗ 2026 ᖃᓄᐃᑦᑑᓂᐊ 

(ᓚᐃᔪᓪ) 

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ ᒪᓕᒐᓕᐅᖅᑏᑦ 

ᑐᓴᖅᑎᑦᑐᒪᓪᓗᒋᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑕᒻᒪᖅᓯᒪᔪᖅᓯᐅᕐᓂᕐᒧᑦ ᖃᓄᐃᓕᐅᕐᓂᕐᒧᑦ ᐸᖕᓇᐅᑎᖓᓂᒃ 

ᐅᐱᕐᙶᕐᓗ 2026−ᒥ ᖃᓄᐃᓕᖓᓕᕐᓂᖓᓄᑦ ᐅᓂᒃᑲᐅᓯᕐᒥᒃ. 

 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓴᖅᑭᑦᑎᓚᐅᖅᐳᑦ ᐱᓕᕆᔾᔪᑎᒃᓴᓄᑦ ᐸᕐᓇᐅᑎᒥᒃ ᐋᒡᒌᓯ 2025−ᒥ, 

ᐅᓪᓗᒥᒃᑲᓐᓂᕐᓗ, ᓴᖅᑭᑦᑎᓂᐊᖅᐳᖓ ᐅᐱᕐᖔᒃᑯᑦ 2026−ᒥ ᖃᓄᐃᓕᖓᓕᕐᓂᖏᓐᓂᒃ ᐅᓂᒃᑳᓂᒃ: 

ᐱᐅᓯᕚᓪᓕᖅᑎᑕᐅᓂᖏᑦ ᐃᓪᓗᓕᕆᔨᒃᑯᑦ ᐃᓪᓗᖁᑎᖏᑦ.  

ᐅᖃᖅᑎᑦᑎᔩ, ᑕᒪᓐᓇ ᐱᓕᕆᐊᖑᕙᓪᓕᐊᔪᖅ ᓱᓕ ᐱᒋᐊᓕᓵᑦᑎᐊᖅᐳᖅ, ᑭᓯᐊᓂ ᐱᕙᓪᓕᐊᑦᑎᐊᖅᐳᖅ. 

ᐃᒡᓗᓕᕆᔨᕐᔪᐊᒃᑯᑦ ᓴᙱᓂᖅᓴᒥᒃ ᑐᙵᕕᓕᐅᖅᐸᓪᓕᐊᕗᑦ ᐱᐅᓯᒋᐊᖅᑎᑦᑎᔪᒪᓪᓗᑎᒃ ᐃᒡᓗᓕᕆᓂᕐᒧᑦ 

ᐱᔨᑦᑎᕋᕐᓂᕆᔭᐅᕙᒃᑐᓂᒃ, ᐃᑲᔪᖅᑐᐃᓗᑎᒃ ᓄᓇᓕᖕᓂ ᑲᔪᓯᑎᑦᑎᕙᖕᓂᕐᒥᒃ, ᑭᐅᓯᑦᑎᐊᕐᓂᖅᓴᐅᔪᒪᓪᓗᑎᒡᓗ 

ᐱᔭᐅᔭᕆᐊᓕᖕᓄᑦ ᓄᓇᕗᒻᒥᐅᓂᑦ. 

 

ᐃᑲᔪᖅᑐᐃᔪᒪᓂᕐᒧᑦ ᓇᓕᒧᒌᖕᓂᖅᓴᒥᒃ ᐊᑐᕈᓐᓇᕐᓂᕐᒥᒃ ᑭᒃᑯᑐᐃᓐᓇᓄᑦ ᐃᒡᓗᖃᖅᑎᑦᑎᕙᖕᓂᕐᒥᒃ, ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐱᓕᕆᖃᑎᖃᑦᑎᐊᖅᐳᑦ ᓄᓇᓕᖕᓂ ᐃᒡᓗᓕᕆᔨᒋᔭᐅᔪᓂᒃ ᐱᑎᑦᑎᔪᒪᓪᓗᑎᒃ ᑐᑭᓯᓇᕐᓂᖅᓴᓂᒃ 

ᑕᓯᐅᖅᓯᓂᕐᒥᒃ, ᓴᙱᓂᖅᓴᒥᒃ ᐊᔪᕈᓐᓃᖅᓴᖅᑎᑦᑎᓂᕐᒥᒃ, ᐊᑕᐅᓰᓐᓇᒃᑰᖅᑎᑕᐅᓂᖅᓴᓂᒡᓗ ᐊᑐᖅᑕᐅᔪᓐᓇᖅᑐᓂᒃ 

ᑕᐃᒪᐃᓕᐅᕐᓂᕐᒥᓂᓗ ᐃᒃᐱᒋᑦᑎᐊᕐᓗᒍ ᐱᒻᒪᕆᐊᓘᓂᖓ ᓄᓇᓕᖕᓂ ᐋᖅᑭᒃᓯᒪᓕᖅᑎᑦᑎᓂᕆᔭᐅᕙᒃᑐᖅ. 

 

ᐱᐅᓯᕚᓪᓕᖁᓪᓗᒋᑦ ᐊᐅᓚᑕᐅᓂᖏᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ ᓈᓴᖅᑕᐅᓂᖏᑦ, ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᓴᙱᒃᑎᒋᐊᖅᑎᑦᑎᖕᒥᔪᑦ ᐱᖁᑎᓂᒃ ᐊᐅᓚᑦᑎᔾᔪᑎᓂᒃ ᐊᒻᒪ ᐋᖅᑭᐅᒪᔾᔪᑎᓂᒃ. 

 

ᐱᖁᑎᓂᒃ ᒥᐊᓂᖅᓯᔾᔪᑎᑦ ᐋᖅᑭᒃᓯᒪᓕᖅᐳᑦ ᓄᓇᓕᓕᒫᓂ ᖃᐅᔨᒪᑦᑎᐊᕐᓂᖅᓴᐅᔪᓐᓇᓕᖅᖢᑕᓗ ᐃᒡᓗᐃᑦ 

ᖃᓄᐃᓕᖓᓂᖏᓐᓂᒃ, ᓇᓗᓇᐃᖅᓯᓴᕋᐃᓐᓂᖅᓴᐅᔪᓐᓇᖅᖢᑕᓗ, ᐱᔾᔪᑕᐅᔪᓂᒃ ᑭᐅᓴᕋᐃᓐᓂᖅᓴᐅᔪᓐᓇᖅᖢᑕᓗ 

ᓱᕋᒃᓯᒪᔪᓕᕆᔭᕆᐊᖃᓕᕌᖓᑕ ᓄᓇᕘᓕᒫᒥ. 

 

ᐃᒡᓗᓕᕆᔨᕐᔪᐊᒃᑯᑦ ᓯᕗᒻᒧᐊᒃᑎᑦᑎᕙᓪᓕᐊᖕᒥᔪᑦ IgluWeb−ᒥᒃ, ᑲᑎᑎᑦᑎᓂᐊᖅᖢᑎᒃ ᐱᓇᔫᑎᓂᒃ, ᐅᑕᖅᑭᔪᓂᒃ, 

ᐃᒡᓗᒧᑦ ᐊᑐᖅᑐᐊᕈᑎᑦ ᖃᔅᓯᐅᓂᖏᓐᓂᒃ, ᐊᒻᒪ ᐋᖅᑭᐅᒪᑎᑦᑎᓂᕐᒧᑦ ᖃᐅᔨᓴᕈᑎᑦ ᐊᑕᐅᓯᕐᒨᖅᑕᐅᓗᑎᒃ 

ᐃᑭᐊᖅᑭᕕᒃᑯᑦ. 

 

ᑕᒪᓐᓇ ᐱᓕᕆᓂᐅᔪᖅ ᐃᑲᔪᕐᓂᐊᖅᑐᖅ ᓵᑕᐅᔪᓐᓇᕐᓂᕐᒥᒃ ᐊᒻᒪᓗ ᓱᓕᓂᖅᓴᒥᒃ ᑕᐅᑐᙳᐊᖅᑎᑦᑎᓗᓂ 

ᐃᒡᓗᑭᒃᓴᕐᓂᕐᒧᑦ ᓄᓇᕘᓕᒫᒥ. 

 

ᐅᖃᖅᑎᑦᑎᔩ, ᑕᒪᓐᓇ ᐱᓕᕆᐊᖑᔪᖅ ᐃᑲᔪᖅᑐᐃᒋᕗᖅ ᐃᒡᓗᓕᐅᖃᑎᒌᖕᓂᕐᒥᒃ, ᓄᓇᕗᑦ 3000−ᒥᒃ. ᓄᑖᑦ 

ᐃᒡᓗᐃᑦ ᓴᓇᔭᐅᕙᓪᓕᐊᑎᓪᓗᒋᑦ, ᓴᙱᒃᑎᒋᐊᖅᑎᑦᑎᖕᒥᔪᒍᑦ ᐱᓕᕆᔾᔪᑎᓂᒃ, ᐊᐅᓚᑦᑎᓂᕐᒥᒃ, ᐊᒻᒪ 

ᐱᔨᑦᑎᕋᐅᑎᓂᒃ ᐱᔭᐅᔭᕆᐊᓕᖕᓂᒃ ᐊᐅᓚᑦᑎᑦᑎᐊᕈᑎᒃᓴᓂᒃ ᐊᑯᓂᐅᔪᒃᑯᑦ. 

 

ᑖᓐᓇ ᐱᓕᕆᓂᐅᔪᖅ ᓴᖅᑭᔮᖅᑎᑦᓯᔪᖅ ᐃᑲᔪᖃᑎᒌᒃᑕ, ᒐᕙᒪᑦᑕ ᐱᓕᕆᐊᑦᓴᖓ, ᑐᑭᖃᖅᑐᖅ 

"ᐃᑲᔪᖃᑦᑕᐅᑎᓚᐅᖅᑕ." ᐱᓕᕆᖃᑎᒌᖕᓂᒃᑯᑦ ᓄᓇᓕᖕᓂᒃ, ᓄᓇᓕᖕᓂ ᐃᒡᓗᓕᕆᔨᒃᑯᓐᓂᒃ, 

ᐱᓕᕆᖃᑎᒋᔭᑦᑎᓐᓂᒡᓗ, ᑕᐅᑐᒐᖃᓪᓗᐊᑕᖅᐳᒍᑦ ᓴᙱᒃᑎᒋᐊᖅᑎᑦᑎᓂᕐᒥᒃ ᑭᒃᑯᑐᐃᓐᓇᓄᑦ 

ᐃᒡᓗᖃᖅᑎᑦᑎᕙᖕᓂᕐᒥᒃ ᐱᐅᓯᒋᐊᖅᑎᑦᑎᓂᕐᒥᒡᓗ ᐊᑐᕈᓐᓇᕐᓂᕐᒥᒃ ᓈᒻᒪᒃᑐᓂᒃ, ᓈᒻᒪᒃᑐᓂᒃ ᐃᒡᓗᖃᖅᑎᑦᑎᓂᕐᒥᒃ 

ᓄᓇᕗᒻᒥᐅᓄᑦ. 

 

ᖁᐊᓇ, ᐅᖃᖅᑎᑦᓯᔩ. 

 

>>ᐸᒃᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᓂᔅᑕ ᐳᕉᔅᑐ. 

 

ᐊᖓᔪᖅᑳᑉ ᐅᖃᐅᓯᖓ 46 - 7(2): ᐋᓐᓂᐊᕕᓕᐊᖅᑐᓄᑦ ᖃᖓᑦᑕᐅᑎᑦ ᓄᓇᕘᒧᑦ (ᐳᕉᔅᑐ) 

 

ᐊᖓᔪᖅᑳᖅ ᔮᓇᑦ ᐳᕉᔅᑐ (ᑐᓵᔨᑎᒍᑦ): ᐅᖃᖅᑎᑦᑎᔩ, ᐋᓐᓂᐊᕕᓕᐊᖅᑐᓄᑦ ᐊᐅᓪᓚᖃᑦᑕᖅᑐᑦ ᓱᓕ 

ᐱᒻᒪᕆᐅᖃᑕᐅᕗᑦ ᐋᓐᓂᐊᖅᑐᓕᕆᓂᕐᒥᑦ ᓄᓇᕗᒻᒥᑦ. ᐅᓄᖅᑐᑦ ᓄᓇᕗᒻᒥᐅᑦ ᐊᐅᓪᓚᕆᐊᖃᓲᑦ ᓄᓇᖏᑕ 

ᓯᓚᑖᓄᑦ ᐃᓂᒃᓴᓕᐅᕆᐊᖅᑐᖅᖢᑎᒃ, ᐊᔾᔨᐅᙱᑦᑐᒃᑯᑦ ᐱᔨᑦᑎᕋᖅᑕᐅᔭᖅᑐᖅᖢᑎᒃ, ᐃᓅᓕᓴᖅᑕᐅᔭᖅᑐᖅᖢᑎᒡᓗ 

ᓄᓇᓕᖕᓂ ᐊᑐᐃᓐᓇᐅᙱᑦᑐᓂᒃ. 



ᓇᒡᒐᔾᔭᐅ, ᔫᓂ 01, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓕᓴᖅᓯᕗᑦ ᐋᓐᓂᐊᕕᓕᐊᕐᓗᓂ ᐊᐅᓪᓚᕐᓂᖅ ᐊᒃᓱᕈᕐᓇᖅᓯᒃᑲᓐᓂᖅᐸᖕᓂᖓᓂᒃ 

ᐃᓗᐊᖅᓴᖅᑕᐅᔭᖅᑐᖅᓯᒪᔪᓄᑦ, ᒪᓕᒃᑎᒋᔭᐅᔪᓄᑦ, ᐃᓚᖏᓐᓄᓪᓗ. ᐅᖓᕙᕆᐊᖅᑕᐅᔪᑦ, ᐊᓯᔾᔨᖅᑐᑦ 

ᐊᐅᓪᓚᕐᓂᐊᕐᓗᓂ ᐸᕐᓇᐅᑎᑦ, ᐊᔪᕐᓇᖅᑐᖅᓯᐅᕐᓂᕐᓗ ᑐᑭᓯᒋᐊᒐᒃᓴᓂᒃ ᐃᓚᓯᔪᓐᓇᖅᐳᑦ ᓂᙵᐅᒪᓂᕐᒥᒃ 

ᐊᒃᓱᕈᕐᓇᖅᐸᒌᖅᑐᒧᑦ ᐱᓕᕆᓂᐅᔪᒧᑦ. 

 

ᑲᒪᒋᔭᖃᖃᑦᑕᖅᐳᒍᑦ ᐱᐅᓯᒋᐊᖅᑎᑦᑎᔪᒪᓪᓗᑕ ᖃᓄᖅ ᓄᓇᕗᒻᒥᐅᑦ ᐊᑐᖅᐸᒃᑕᖏᓐᓂᒃ 

ᐃᓗᐊᖅᓴᖅᑕᐅᔭᖅᑐᖅᖢᑎᒃ ᓄᒃᑕᕐᓂᕆᔭᐅᕙᒃᑐᓂᒃ ᐊᐅᓪᓚᖅᐸᓪᓕᐊᔪᓂᒃ ᐅᑎᖅᐸᓪᓕᐊᓕᕐᓗᑎᒃ ᐊᖏᕐᕋᒥᓄᑦ. 

ᑕᒪᓐᓇ ᐃᓚᖃᖅᐳᖅ ᑐᑭᓯᓇᕐᓂᖅᓴᒥᒃ ᑐᓴᐅᒪᑎᑦᑎᓂᕐᒥᒃ, ᐱᐅᓂᖅᓴᒥᒃ ᐊᐅᓚᑦᑎᓂᕐᒥᒃ, ᒪᓂᒪᓂᖅᓴᐅᓪᓗᑎᒡᓗ 

ᐃᑲᔪᖅᑐᐃᔾᔪᑎᑦ ᓄᒃᑕᖅᑎᓄᑦ ᓈᒻᒪᙱᑦᑐᓂᒃ ᓴᖅᑭᑦᑐᖃᕌᖓᑦ. 

 

ᐃᖃᓗᖕᓂ, ᐅᖄᓚᐅᑏᑦ ᐊᑐᐃᓐᓇᐅᓕᖅᐳᑦ ᒥᑦᑕᕐᕕᖕᒥ ᐋᓐᓂᐊᕕᓕᐊᖅᐸᒃᑐᓄᑦ. ᑖᒃᑯᐊ ᐅᖄᓚᕝᕕᐅᔪᓐᓇᖅᑐᑦ 

ᐃᑲᔪᖅᑕᐅᔪᓐᓇᕐᒪᑕ ᖃᖓᑕᓲᑦ ᑭᖑᕙᕆᐊᖅᑕᐅᔭᕌᖓᑕ, ᐃᑲᕐᕋᖏᑦ ᐊᓯᔾᔨᕌᖓᑕ, ᐅᕝᕙᓘᓐᓃᑦ ᖃᖓᑕᓲᒃᑯᑦ 

ᐊᐅᓪᓚᕐᓂᐊᖅᑐᑦ ᐃᑲᔪᖅᑕᐅᔭᕆᐊᖃᕌᖓᑕ ᓄᒃᑕᖅᑎᓪᓗᒋᑦ. 

 

ᐅᖃᖅᑎᑦᑎᔩ, ᐱᓕᕆᕙᓪᓕᐊᓕᖅᑐᒍᑦ ᑕᒪᒃᑯᐊ ᐅᖄᓚᕝᕕᐅᔪᓐᓇᖅᑐᑦ ᐋᓐᓂᐊᕐᕕᓕᐊᖅᑐᓄᑦ 

ᐅᖄᓚᕝᕕᐅᔪᓐᓇᖅᑐᑦ ᖃᖓᑕᓲᒃᑯᕕᖕᓄᑦ ᓄᓇᕗᒻᒥ. ᓴᙱᒃᑎᒋᐊᖅᑎᑦᑎᕙᓪᓕᐊᕗᒍᑦ ᑐᓴᐅᒪᖃᑎᒌᒍᓯᑦᑎᓐᓂᒃ 

ᐊᐅᓪᓚᖅᐸᒃᑐᓄᑦ ᐱᐅᓯᕚᓪᓕᖅᓯᒪᔪᒃᑯᑦ ᑐᓴᐅᒪᑎᑦᑎᔨᓂᑦ ᐱᓕᕆᔾᔪᑕᐅᕙᒃᑐᓂᑦ, 

ᐊᐅᓚᑦᑎᖃᑎᒋᑦᑎᐊᕐᓂᖅᓴᐅᓗᒋᑦ ᐃᖅᑲᓇᐃᔭᖅᑎᑦ ᐅᐸᒃᑕᐅᖅᑳᖅᐸᒃᑐᑦ, ᒪᓕᖕᓂᖅᓴᐅᓗᑎᒡᓗ 

ᑐᑭᓯᒋᐊᕐᕕᐅᔪᓐᓇᖅᑐᓄᑦ ᐋᓐᓂᐊᕕᖕᒧᑦ ᐊᐅᓪᓚᖅᑕᖅᑐᓄᑦ. 

 

ᐅᖃᖅᑎᑦᑎᔩ, ᑖᓐᓇ ᐱᓕᕆᕝᕕᒋᔭᐅᔪᖅ ᓯᕗᒻᒧᐊᒃᑎᑦᑎᕙᓪᓕᐊᕗᖅ ᐊᕐᕌᒍᒐᓴᖕᓄᑦ ᐸᕐᓇᒃᑕᐅᓯᒪᔪᒥᒃ 

ᓴᙱᒃᑎᒋᐊᖅᑎᑦᑎᔪᒪᓪᓗᓂ ᐃᓗᐊᖅᓴᖅᑕᐅᔭᖅᑐᕐᓗᓂ ᓄᒃᑕᖅᐸᒃᑐᓄᑦ ᐱᔨᑦᑎᕋᐅᑎᓄᑦ. ᑕᒪᓐᓇ ᐱᓕᕆᐊᖑᔪᖅ 

ᐃᓚᖃᖅᐳᖅ ᐱᐅᓯᒋᐊᖅᑎᑦᑎᓂᕐᒥᒃ ᐊᐅᓚᑦᑎᓂᕐᒥᒃ ᐱᔨᑦᑎᕋᖅᑎᒋᔭᐅᕙᒃᑐᓂᒃ, ᓴᙱᒃᑎᒋᐊᖅᑎᑦᑎᓂᕐᒥᒃ 

ᐃᑲᔪᖅᑐᐃᓂᕐᒥᑦ ᐃᓗᐊᖅᓴᖅᑕᐅᔭᖅᑐᖅᓯᒪᔪᓄᑦ ᒪᓕᒃᑎᖏᓐᓄᓪᓗ, ᐱᐅᓯᒋᐊᖅᑎᑦᑎᓂᕐᒥᒃ ᖃᓄᖅ ᐃᓱᒫᓘᑕᐅᔪᑦ 

ᑲᒪᒋᔭᐅᕙᖕᒪᖔᑕ, ᖃᐅᔨᒪᔪᒪᓗᒋᑦ ᐱᔨᑦᑎᕋᕐᓂᕆᔭᐅᕙᒃᑐᑦ ᐊᒃᑐᐊᓂᖃᕋᓗᐊᕐᒪᖔᑕ ᐊᑐᖅᑕᐅᓪᓚᕆᒃᐸᒃᑐᓄᑦ 

ᓄᒃᑕᖅᑐᖃᓕᕌᖓᑦ ᐋᓐᓂᐊᕕᓕᐊᖅᑐᓂᒃ. 

 

ᐱᓕᕆᐊᖃᓪᓚᕆᒍᒪᕗᒍᑦ ᐱᐅᓯᒋᐊᖅᑎᑦᑎᔪᒪᓪᓗᑕ ᐊᑐᖅᐸᒃᑕᖏᓐᓂᑦ ᓄᒃᑕᖅᐸᒃᑐᑦ ᐃᑲᔪᖅᑐᐃᔪᒪᓪᓗᑕᓗ 

ᓄᓇᕗᒻᒥᐅᓂᒃ ᐊᑐᖅᐸᖕᓂᖏᓐᓄᑦ ᑲᒪᒋᔭᐅᓂᕐᒥᑦ ᐱᔭᕆᐊᖃᖅᑕᒥᓂᒃ. 

 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᒃᑕᑐᖅᑐᑦ 

 

ᐅᖃᖅᑎ: ᒥᓂᔅᑕᐃᑦ ᐅᖃᐅᓯᖏᑦ. ᒪᓕᒐᓕᕆᔨᓄᑦ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᑉ ᐅᖃᐅᓯᖓ 47 - 7(2): ᐃᓄᐃᑦ ᐃᓅᖃᑎᒋᖏᓄᑦ ᐊᓐᓂᕆᔭᖏᓄᑦ ᑐᓴᕆᐊᓐᓂᖅ (ᕼᐃᒃᔅ) 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ 

ᑐᓴᖅᑎᑦᑎᔪᒪᓪᓗᖓ ᒪᓕᒐᓕᕆᔨᒃᑯᑦ ᓯᕗᒻᒧᐊᒃᐸᓪᓕᐊᖕᒪᑕ ᓴᖅᑭᑦᑎᓪᓗᑎᒃ ᐃᓄᐃᑦ ᐱᒻᒪᕆᐅᒋᔭᖏᓐᓄᑦ 

ᑲᑎᒪᔨᕋᓛᓂᒃ, ᐱᒻᒪᕆᐅᔪᒥᒃ ᐱᓕᕆᐊᒃᓴᖃᖅᖢᑎᒃ ᐊᐅᓚᑦᑎᓂᕐᒥᒃ ᓄᓇᕘᒥ ᐊᓄᓪᓚᒃᓰᕕᓕᕆᔾᔪᑎᓂᒃ. 

 

ᐃᓄᐃᑦ ᐱᒻᒪᕆᐅᒋᔭᖏᓐᓄᑦ ᑲᑎᒪᔨᕋᓛᑦ ᐱᒻᒪᕆᐊᓗᖕᒥᒃ ᐱᓕᕆᐊᒃᓴᖃᕐᓂᐊᖅᐳᑦ ᓇᓗᙱᑦᑎᐊᕈᒪᓂᕐᒧᑦ 

ᑎᒍᔭᐅᓯᒪᕝᕕᖕᒥ ᐱᓕᕆᐊᖑᕙᒃᑐᑦ, ᐃᓂᖅᑎᕆᓂᕐᒧᑦ ᑲᔪᓯᓂᕆᔭᐅᕙᒃᑐᑦ, ᐋᖅᑭᒃᓯᒪᓕᖅᑎᑦᑎᓂᕐᒧᓪᓗ 

ᑎᒍᔭᐅᓯᒪᕝᕕᒋᔭᑦᑎᓐᓂ ᑕᓯᐅᖅᑕᐅᕙᒃᑲᓗᐊᕐᒪᖔᑕ ᐃᓄᐃᑦ ᐃᓅᖃᑎᒌᒃᐸᖕᓂᕐᒧᑦ ᐊᓐᓂᕆᔭᖏᓐᓄᑦ 

ᑐᓴᐅᒪᑎᑕᐅᕙᒡᓗᑎᒡᓗ ᐃᓄᐃᑦ ᐊᑐᖅᓯᒪᔭᖏᓐᓄᑦ. 

ᑲᑎᒪᔨᕋᓛᑦ ᐃᒻᒥᒃᑰᖅᖢᑎᒃ ᑲᒪᖃᑦᑕᖅᐳᑦ ᑐᓴᖅᑎᑦᑎᕙᒃᖢᑎᒡᓗ ᖃᓄᖅ ᐃᓄᐃᑦ ᑕᐅᑐᖅᑰᖅᑕᖏᑦ, ᐃᓅᖃᑎᒌᑦ 

ᐱᒻᒪᕆᐅᒋᔭᖏᑦ, ᐊᒻᒪ ᐃᓄᐃᑦ ᖃᐅᔨᒪᓂᑐᖃᖏᑦ ᐃᓚᓕᐅᔾᔭᐅᔪᓐᓇᕐᒪᖔᑕ ᑎᒍᔭᐅᓯᒪᕝᕕᓕᕆᔾᔪᑎᓄᑦ. 

ᑲᑎᒪᔨᕋᓛᑦ ᐊᔪᕆᖅᓲᔾᔨᖃᑦᑕᕐᓂᐊᖅᐳᑦ ᐱᐅᓯᒋᐊᕈᑎᒃᓴᓂᒃ, ᐊᑐᓕᖁᔨᕙᒡᓗᑎᒡᓗ ᓄᑖᓂᒃ 

ᐋᖅᑭᒋᐊᖅᓯᒪᔪᓂᒡᓘᓐᓃᑦ ᐊᑐᐊᒐᕐᓂᒃ, ᐱᓕᕆᔾᔪᓯᕐᓂᒃ, ᐊᒻᒪ ᐱᓕᕆᐊᒃᓴᓂᒃ ᓴᙱᒃᑎᒋᐊᕈᑎᒃᓴᓂᒃ 

ᐃᓚᓕᐅᔾᔨᓂᕐᒥᒃ ᐃᓄᐃᑦ ᐅᒃᐱᕆᔭᖏᓐᓂᒃ ᓄᓇᕘᓕᒫᒥ ᑎᒍᔭᐅᓯᒪᕝᕕᖕᒥ ᐊᒻᒪ ᒪᓕᒐᓕᕆᔾᔪᑎᓂᒃ. 

 

ᐅᖃᖅᑏ, ᑎᓕᐅᕈᒪᕙᒃᑲ ᐃᓄᐃᑦ ᐃᑲᔪᕈᒪᔪᑦ ᑕᒪᑐᒧᖓ ᐱᒻᒪᕆᐅᔪᒧᑦ ᐱᓕᕆᐊᒧᑦ ᐃᓱᒪᒃᓴᖅᓯᐅᕈᑎᖃᖁᓪᓗᒋᑦ 

ᐊᑎᕐᒥᓂᒃ ᑐᓂᓯᖁᓪᓗᒋᑦ. ᑎᓴᒪᑦ ᐃᓚᒋᔭᐅᔪᑦ ᐃᓄᐃᑦ ᐱᒻᒪᕆᐅᒋᔭᖏᓐᓄᑦ ᑲᑎᒪᔨᕋᓛᓄᑦ 

ᓂᕈᐊᒐᒃᓴᙳᖅᑎᑕᐅᓲᖑᕗᑦ ᓄᓇᕗᑦ ᑐᙵᕕᒃᑯᓐᓄᑦ ᐊᒻᒪ ᐊᑐᓂ ᐊᕕᒃᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᓄᑦ.  

 

ᐃᓱᒪᒋᔭᖃᕈᕕᑦ ᐱᐅᓯᒋᐊᖅᑎᑦᑎᓂᕐᒥᒃ ᑎᒍᔭᐅᓯᒪᕝᕕᖕᓂ ᓄᓇᕗᒻᒥ ᓇᓗᙱᑦᑎᐊᕈᒪᓂᕐᒧᓪᓗ ᐃᓄᐃᑦ ᓂᐱᖏᑦ 

ᑕᓯᐅᖅᓯᓗᑎᒃ ᓇᒧᙵᐅᕙᓪᓕᐊᓂᕆᔭᖓᓂᒃ ᐊᑐᖅᐸᒃᑕᑦᑎᓐᓂ, ᑎᓕᐅᖅᐸᒋᑦ ᖃᐅᔨᒋᐊᖁᓪᓗᑎᑦ ᓄᓇᕗᑦ 

ᑐᙵᕕᒃᑯᑦ ᑎᒥᖁᑖᓄᑦ ᐊᕕᒃᓯᒪᓂᕐᓂᓘᓐᓃᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐱᔪᒪᓗᑎᑦ 

ᓂᕈᐊᒐᒃᓴᙳᖅᑎᑦᑎᓂᕐᒥᒃ.  

 

ᒪᓕᒐᓕᕆᔨᒃᑯᑦ ᓴᖅᑭᑦᑎᓛᕐᒥᔪᑦ ᑭᒃᑯᓕᒫᓄᑦ ᑐᓴᖅᑎᑦᑎᔾᔪᑎᒥᒃ ᔫᓂ 2026−ᒥ ᑎᓴᒪᒃᑲᓐᓂᕐᓂᒃ ᑲᑎᒪᔨᑖᕈᒪᓗᑎᒃ 

− ᒪᕐᕉᒃ ᐃᓐᓇᐅᔫᒃ ᐊᒻᒪ ᒪᕐᕉᒃ ᓄᓇᕗᒥᐅᑕᐅᔫᒃ − ᑎᒃᑯᐊᖅᑕᐅᓯᒪᔪᑦ ᒥᓂᔅᑕᒧᑦ ᒪᓕᒐᓕᕆᔨᒃᑯᓐᓄᑦ. 

 

ᑲᑐᔾᔨᖃᑎᒌᖕᓂᒃᑯᑦ ᐃᓚᐅᑎᑦᑎᓂᒃᑯᓪᓗ ᐃᓄᖕᓂᑦ, ᑲᔪᓯᔪᓐᓇᖅᐳᒍᑦ ᐋᖅᑭᒃᓱᐃᕙᓪᓕᐊᓂᕐᒥᒃ ᑎᒍᔭᐅᓯᒪᕝᕕᖕᒥ 

ᐊᑐᖅᑕᐅᕙᒃᑐᒥᒃ ᐊᒃᑐᐊᓂᖃᖅᑐᒥᒃ ᐊᓐᓂᕆᔭᑦᑎᓐᓂᒃ ᐃᓕᖅᑯᓯᑦᑎᓐᓂᒡᓗ. 

 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᒃᑕᑐᖅᑐᑦ 

 

ᐅᖃᖅᑎ: ᑲᑎᒪᔾᔪᑎᑦᑕ ᓈᓴᐅᑎᖓ 3, ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖃᓗᒃᑑᑦᓯᐊᕐᒧᑦ ᒪᓕᒐᓕᐅᖅᑎ ᐲᑕᓴᓐ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 50 - 7(2): ᐱᓕᕆᓂᐅᓯᒪᔪᑦ ᐱᓇᓱᐊᕈᓯᐅᑉ ᓄᕐᖑᐊᒍᑦ (ᐲᑕᓴᓐ) 

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᓪᓗ ᐃᖃᓗᒃᑑᑦᑎᐊᕐᒥᐅᑕᓪᓗ. ᐊᓄᕌᖅᑐᕕᓂᐊᓘᖕᒪᑦ 

ᖃᐅᓯᕈᓗᒃᖢᓂᓗ ᑕᒪᑐᒪᓂ ᐱᓇᓱᐊᕈᓯᐅᑉ ᓄᙳᐊᓂ ᐊᒻᒪᓗ ᖁᓪᓕᒃᑯᑦ ᑕᐃᒃᑯᐊ ᖁᔭᓐᓇᒦᕈᒪᓪᓗᒋᑦ ᑕᐃᒪᒎᖅ 

ᐊᐅᓪᓚᖅᓯᒪᒐᓗᐊᕈᕕᑦ ᓄᓇᓕᖕᓃᒃᑲᓗᐊᕈᕕᓪᓗ ᐊᑏᑐᖅ ᑕᐃᒪ ᖃᓄᐃᙱᑦᑎᐊᖅᐳᑎᑦ. 

 

ᒪᓕᒐᓕᐅᖅᑏᑦ ᒥᓂᔅᑕᐃᑦ ᑐᓵᔩᑦ ᐃᖃᓗᖕᒥᐅᑕᐃᓪᓗ ᓂᕆᔭᖅᑐᖅᑎᑕᐅᓚᐅᕐᒪᑕ ᑰᖕᒥ. ᐊᒃᓱᐊᓗᒃ 

ᑲᔾᔮᕐᓇᓚᐅᖅᑐᖅ ᐊᒻᒪᓗ ᖁᕕᐊᓇᖅ ᑕᐃᒃᑯᐊ ᑲᑎᑦᑐᓐᓇᓚᐅᕋᒃᑭᑦ ᓯᕿᓐᓂᐊᐃᓐᓄᒃᖢᓂᓗ. ᖁᕕᐊᓇᓚᐅᖅᐳᖅ 

ᐊᐅᓪᓚᖅᓯᒪᑯᑖᒃᖢᑕ ᑕᐃᒃᑯᐊ ᑲᑎᑦᑐᓐᓇᓚᐅᕋᑦᑎᒃᑯᑦ. ᐅᓪᓗᒥ ᒪᑯᐊ ᖃᕆᓴᐅᔭᐃᑦ ᐊᓯᖏᓪᓗ ᐊᑐᓕᖅᑎᓪᓗᒋᑦ 

ᓄᓇᑦᑎᓐᓂ ᐃᓛᓐᓂ ᒪᑯᐊ ᐅᖃᐅᓯᕆᔭᕗᑦ ᑎᑎᕋᖅᓯᒪᔪᓪᓘᓐᓃᑦ ᐊᔾᔨᙳᐊᓪᓘᓐᓃᑦ ᑕᑯᓪᓗᒋᑦ ᐊᒃᓱᐊᓗᒃ 

ᖁᕕᐊᓇᓲᖑᖕᒪᑦ. 

 

ᐅᓪᓗᒥ ᑕᐃᒃᑯᐊ ᓄᓇᑦᑎᓐᓂ ᐱᕙᓪᓕᐊᔪᑦ ᑕᑯᓐᓇᖅᑕᕗᑦ ᓄᓇᕐᔪᐊᓕᒫᒥᓗ ᐊᒻᒪᓗ ᑕᐃᒃᑯᐊ ᓯᓚᑐᐃᓐᓇᕐᒦᑦᑐᖅ 

ᐊᓂᕐᓂᖃᕐᓇᙱᑦᑐᒥ. ᓄᓇᖅᑲᑎᕗᑦ ᑖᒃᑯᐊ ᑎᑎᕋᖅᑕᖏᑦ ᐊᒥᓱᑦ ᐱᐅᙱᑦᑑᖃᑦᑕᕐᒪᑕ ᑎᑎᕋᖅᓯᒪᔭᖏᑦ ᐊᒻᒪᓗ 

ᐊᓯᔾᔨᖅᐸᓪᓕᐊᓂᕐᒥᒃ ᑕᑯᔪᒍᑦ. ᐃᓕᓐᓂᐊᕈᑎᒃᓴᐃᓪᓗ ᑕᒪᒃᑯᐊ ᓴᖅᑭᔮᒃᑲᓐᓂᕆᐊᖃᖅᖢᑎᒃ, ᒪᑯᐊᓗ 

ᒪᓕᒐᕐᓂᐊᖅᑏᑦ ᐅᒡᓗᕙᓗᐊᔾᔭᐃᖅᓯᒪᓗᑎᒡᓗ ᐊᕙᑎᓕᕆᓂᕐᒧᑦ ᑐᕌᖓᔪᑦ ᐱᕙᓪᓕᐊᔪᓪᓗ. 

ᒪᑯᐊ ᐃᓕᖅᑯᓯᓕᕆᓂᕐᒧᑦ ᐱᐅᓯᕆᔭᑐᖃᕗᓪᓗ ᑕᒪᒃᑯᐊ ᕿᒪᒃᐸᓪᓕᐊᓕᕋᑦᑎᒃᑯᑦ. ᐅᖃᖅᑏ, ᐅᑯᐊ 

ᐊᐱᖅᑯᑎᒋᓂᐊᖅᑕᒃᑲ ᐃᓄᓕᕆᔨᒃᑯᑦ ᒥᓂᔅᑕᖓᓐᓄᑦ, ᓱᕈᓰᑦ ᐊᒻᒪᓗ ᒪᒃᑯᒃᑐᓪᓗ ᓴᐳᒻᒥᐅᓯᖅᑕᐅᔭᕆᐊᖃᕐᓂᖏᑦᑕ 

ᒥᒃᓵᓅᖓᔪᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐸᓐᓂᖅᑑᕐᒧᑦ ᒪᓕᒐᓕᐅᖅᑎ, ᒪᐃᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 51 - 7(2): ᒥᑦᑕᕐᕕᓐᓂ ᐱᖁᑎᔾᔪᐊᓄᑦ (ᒪᐃᒃ) 

 

ᒪᐃᒃ: ᖁᔭᓐᓇᒦᒃ, ᐅᖃᖅᑏ. ᒫᓐᓇ ᐅᖃᐅᓯᔅᓴᖃᕈᒪᔪᖓ ᐅᑯᓂᖓ ᓄᓇᕗᑦ ᒥᕝᕕᖏᓐᓂᒃ ᐊᕐᕌᒍᑦ 20−ᓄᑦ 

ᑭᙴᒪᔭᐅᓯᒪᓂᖏᓐᓂᒃ ᖃᐅᔨᓴᖅᑕᐅᓂᒥᓃᓪᓗ 2020-2024ᒧᑦ.  

 

ᓯᕗᓪᓕᕐᒥ ᐅᖃᖅᑳᕈᒪᔪᖓ ᑖᒃᑯᐊ (ᑐᓵᔨᑎᒎᓕᖅᑐᖅ) ᑮᓇᐅᔭᑦ ᐃᓚᒋᐊᕈᑎᖏᑦ ᐊᑭᑐᔪᖅᑐᕈᑎᒃᓴᐃᑦ ᓈᓴᐅᑎᓕᒃ 

20. 2019-2020. ᐸᖕᓂᖅᑑᑉ ᒥᕝᕕᖓ ᓄᒃᑎᖅᑕᐅᓗᓂ ᐊᓯᐊᓄᑦ $512,000 (ᑐᓵᔨᑎᒎᕈᓐᓃᖅᑐᖅ) 

ᑮᓇᐅᔭᖅᑐᕈᑎᖏᑦ ᐅᖓᕙᕆᐊᖅᑕᓂᑯᒥᓃᑦ ᐊᒻᒪ ᑕᕝᕙᓂ ᓄᓇᕗᒻᒥ ᒥᕝᕕᓕᕆᓂᖅ ᑖᒃᑯᐊᑦᑕᐅᖅ 

ᖃᐅᔨᓴᖅᑕᐅᒍᑎᒥᓃᑦ 2014, ᑕᕝᕗᖓ 2017−ᒧᑦ ᐸᓐᓂᖅᑑᒥ. ᑖᒃᑯᐊ ᐊᒻᐊᒻ ᐃᓚᒌᑦ ᓕᒥᑕ (MM Group 

Limited) ᐱᔭᕇᖅᓯᓯᒪᔪᑦ ᖃᐅᔨᓴᕐᓂᕐᓂᑦ. ᑖᒃᑯᐊ ᐸᓐᓂᖅᑑᑉ ᓄᑖᒥᒃ ᒥᕝᕕᑦᑖᕆᐊᖃᕐᓂᖓᓄᑦ 

ᑕᐃᒪᐃᓕᖓᓚᐅᖅᓯᒪᔪᒥᓃᑦ ᑕᐃᔅᓱᒪᓂ. 

 

(ᑐᓵᔨᑎᒎᓕᖅᑐᖅ) ᐊᓯᐊᓄᑦ ᓄᒃᑎᖅᑕᐅᓗᓂ ᑎᑎᕋᐅᔭᖅᓯᒪᓂᖓᓗ ᑖᓐᓇ ᐋᖅᑭᒃᑕᐅᓯᒪᓪᓗᓂ ᖁᓕᒥᒎᓕᖕᓄᑦ 

ᒥᕝᕕᒃ. ᐊᒻᒪᓗ ᓄᓇᙳᐊᑦ ᐋᖅᑭᒋᐊᖅᑕᐅᓗᓂᓗ ᑕᐃᓐᓇ ᒥᕝᕕᒃ ᒪᑯᐊ ᖃᐅᒻᒪᖅᑯᑎᓄᑦ ᐊᑦᑕᓇᔾᔭᐃᖅᓯᒪᖕᒪᖔᓪᓗ 

ᐊᖅᑯᑖ ᖃᐅᔨᓴᖅᑕᐅᓗᓂ, ᒪᑯᐊᓗ ᐱᑐᐃᓐᓇᐅᙱᑦᑐᑦ ᐅᓂᒃᑳᑦ ᐋᖅᑭᒃᓱᖅᑕᕕᓃᑦ ᒥᕝᕖᑦ ᐊᒻᒪᓗ ᐊᖅᑯᑏᑦ 

ᐱᓪᓗᒋᑦ. ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᒃᓯᕋᐅᓯᐅᕝᕕᐅᓯᒪᖦᖤᖅᐳᑦ ᐊᒻᒪᓗ ᐃᓗᓕᖃᐅᑯᓘᔭᖅᖢᓂ 

ᑕᐃᓐᓇ ᐊᖅᑯᑎ ᓱᑯᑦᑎᐊᒎᕐᓂᐊᕐᒪᖔᑦ. 

 

(ᑐᓵᔨᑎᒎᕈᓐᓃᖅᑐᖅ) ᒫᓐᓇᐅᔪᖅ ᑖᓐᓇ ᒥᕝᕕᒃ ᖃᑦᑎᓂᒃ, ᖃᑦᑎᑲᓪᓚᒻᒪᕆᓐᓂᒃ ᐊᑦᑕᓇᖅᑐᑦ ᓄᓇᓕᓐᓄᑦ 

ᐱᑕᖃᕐᖓᑦ. ᐅᖃᖅᑎᑦᑎᔩ, ᐅᖃᕐᕕᒋᔪᓐᓇᖅᑕᕋ, ᐅᖓᕙᕆᐊᕈᒪᒐᓗᐊᖅᑐᒍ ᐊᐱᕆᔪᖓ. 

 

ᐅᖃᖅᑎ: ᒪᓕᒐᓕᐅᖅᑎ ᐊᐱᕆᖕᒪᑦ ᐅᖃᐅᓯᒃᓴᕆᔭᒥᓂᒃ ᐃᓱᓕᑦᑎᔪᒪᓪᓗᓂ. ᐋᒡᒑᖅᑐᖃᖅᐸ? ᑐᓴᙱᓐᓇᒪ, ᒥᔅᑕ 

ᒪᐃᒃ, ᑲᔪᓯᒋᑦ. 

 

ᒪᐃᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒃᑲ. ᐊᑦᑕᓇᖅᑑᓚᕋᑖᕋᒪ ᑖᒃᑯᐊᖑᕗᑦ 

(ᑐᓵᔨᑎᒎᓕᖅᑐᖅ) ᓯᓚ ᐊᓄᕆᒃᑲᐅᓂᖓ ᓄᕗᔭᒃᑲᐅᓂᖓ ᑕᑯᓐᓇᔾᔭᐃᕐᓇᖏᓐᓇ ᐊᒻᒪᓗ ᖃᖅᑲᐃᑦ 3,200 

ᐃᓯᒐᐃᑦ ᐳᖅᑐᓂᓖᑦ ᐊᒻᒪᓗ 2 ᑭᓛᒥᑕᓂᒃ ᑐᐊᑦᑑᓪᓗᓂ ᑖᓐᓇ ᓱᓪᓗᖓ. ᐊᒻᒪᓗ ᑕᐃᒃᑯᐊ ᖃᖓᑕᓲᑦ ᒥᔾᔮᙱᑦᑐᑦ 

ᐊᓄᕆ ᐱᓪᓗᒍ ᐊᒻᒪᓗ ᒪᑯᐊ ᑐᓵᔾᔪᑏᑦ ᑐᓵᑦᑎᐊᓐᓇᙱᖦᖢᑎᒃ ᖃᖅᑲᐃᑦ ᐱᓪᓗᒋᑦ. 

 

ᓯᓚᓕᕆᓂᖅ ᖃᐅᒪᓂᖃᑦᑎᐊᙱᖦᖢᓂᓗ ᐅᑭᐅᖅᑕᖅᑑᑉ ᑭᒡᓕᓕᐅᖅᑕᐅᓯᒪᙳᐊᕐᓂᖓ ᑖᓐᓇ ᐱᓪᓗᒍ ᐊᒻᒪᓗ 

ᓯᓚᐅᑉ ᐊᓯᔾᔨᖅᐊᓪᓕᐊᓂᖓ ᓱᑲᑦᑐᐊᓗᖕᒥᒃ. ᑕᐃᔅᓱᒪᓂ ᒥᕝᕕᐅᑉ ᑕᐃᓐᓇ ᓄᑖᖅ ᓴᓇᔭᐅᓂᐊᓚᐅᖅᓯᒪᔪᖅ TP 

312 5−ᒋᔭᖓ ᑕᐃᒪᐃᓕᖓᓪᓗᓂ. ᓄᒃᑎᖅᑕᐅᓗᓂ ᑕᐃᓐᓇ ᒥᕝᕕᒃ ᑕᑯᓐᓇᑦᑎᐊᕐᓂᖅᓴᐅᔪᓐᓇᕐᓂᐊᖅᑐᖅ ᐊᒻᒪᓗ 

ᒪᑯᐊ ᑕᒻᒪᕇᒃᑯᑏᑦ ᐊᔪᙱᓐᓂᖅᓴᐅᓗᑎᒃ. ᒪᒥᐊᓇᖅ. ᐊᒻᒪ 250 ᐃᓯᒐᖕᓂᒃ ᑲᑕᖕᓂᖓ ᐱᓪᓗᒍ 1 ᒪᐃᓪᓗᐊᖅ.  

 

ᐊᒻᒪᓗ ᐅᓇ ᐊᓯᐊ ᑕᐃᓐᓇ ᓄᑖᖅ ᒥᕝᕕᒃ ᑎᑎᕋᐅᔭᖅᑕᐅᓯᒪᔪᖅ ᒪᑯᓂᖓ ᒪᓕᒋᐊᓕᓕᒫᓂᒃ ᒪᓕᒃᓯᒪᔪᖅ 

ᐊᑦᑕᓇᔾᔭᐃᖅᑕᐅᓯᒪᔭᕆᐊᖃᕐᓂᖓᓗ ᓯᓚ ᒪᓕᒡᓗᒍ ᐊᒻᒪᓗ ᒪᓐᓇ ᖁᐊᖑᐃᓐᓇᖅᑐᖅ ᐊᑭᑦᑐᕈᑎᒋᔭᐅᓇᔭᕐᓗᓂ 

ᑕᒫᓂ 2,100 ᐃᓯᒐᑦ ᖁᕝᕙᓯᖕᓂᖅᐹᖅ ᐸᖕᓂᖅᑑᖅ ᓄᓇᓕᖁᑖᖅ ᑕᑯᓐᓇᕐᓗᒍ ᒪᑯᐊᓗ ᐲᔭᖅᑕᐅᔭᕆᐊᓖᑦ 

ᓄᓇᐃᑦ. ᑕᒃᐹᓂᒃᑐᒥᓇᕋᓗᐊᕐᒪᑦ ᐊᑦᑕᓇᖏᓂᖅᓴᐅᓂᐊᕐᒪᑦ ᓇᓗᓇᐃᑯᑦᑎᖅᑕᐅᓯᒪᒃᑎᐊᕐᓗᓂᓗ ᑕᐃᑲᓂ ᒥᒃᕝᕕᒻᒥ 

ᐊᐅᓚᑕᐅᔪᑦ.  

 



ᓇᒡᒐᔾᔭᐅ, ᔫᓂ 01, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖅᑯᓯᐅᖅᑕᐅᒃᐸᑦ ᓄᓇᓕᓐᓂ ᑕᑉᐸᐅᖓ ᒥᕝᕕᒻᒧᑦ ᑕᐃᒪᓐᓇ ᐊᔪᕐᓇᖏᑦᑐᖅ, ᐊᖅᑯᑎᒋᔭᐅᒍᔪ ᑕᐃᓐᓇ 

ᒪᓕᒃᑕᐅᓗᓂ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᑕᐅᖅ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᖁᒃᑎᒃᑐᕐᒧᑦ ᒪᓕᒐᓕᐅᖅᑎ, ᑕᖅᑐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 52 - 7(2): ᐃᓐᓇᖁᑎᕗᑦ ᐱᓂᕐᓗᒃᑕᐅᕙᖕᓂᖏᓄᑦ (ᑕᖅᑐ) 

 

ᑕᖅᑐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓄᓇᕘᒻᒥᐅᑦ ᐅᓄᖅᑐᖅ ᐊᑐᖅᓯᒪᒡᒪᑕ ᐃᓐᓇᐃᓂᓛ ᐱᑦᑎᐊᖃᑦᑕᖏᓗᐊᖅᑐᑎᒍ 

ᓱᕐᓗ ᐅᖃᐅᓯᒃᑯᑦ, ᐋᓂᖅᑕᐅᓂᒃᑯᑦ ᐊᒻᒪ ᑮᓇᐅᔭᑎᒍᑦ. ᓈᓚᓂᐊᖅᓂᕋᖃᑦᑕᖅᑐᑎᒍ ᓈᓚᖏᓗᐊᖂᓕᕋᑦᑎᒍ.  

 

ᑖᓐᓇ ᐅᖃᐅᓯᕆᒍᒪᓪᓗᒍ ᐊᒻᒪ ᓈᒻᒪᒃᓯᒃᐸᑦ ᒥᓂᔅᑕᒧ ᐊᐱᖅᓲᑎᖃᓛᖅᑐᖓ ᑖᔅᓱᒪ ᒥᒃᓵᓄᑦ ᓯᕐᓈᕐᓇᒃᓯᒪᑕᐃᓛᒃ 

ᐱᑦᑎᐊᖃᑦᑕᖏᓗᐊᖅᑐᑎᒍ. ᐊᒻᒪ ᐅᖃᐅᓯᕆᑎᐊᖃᑦᑕᑐᑎᒍ ᐃᑲᔪᕈᒪᓪᓗᑎᒍ ᑭᓯᐊᓂ ᓈᓚᖏᓗᐊᖂᓕᕋᑦᑎᒍ 

ᑖᓐᓇ ᐅᖃᐅᓯᕆᔪᒪᓪᓗᒍ. ᐊᐱᖅᓲᑎᖃᓛᖅᑐᖓ ᒥᓂᔅᑕᒧ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑐᓄᓂᕐᒧᑦ ᒪᓕᒐᓕᐅᖅᑎ, ᑯᓄ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 53 - 7(2): ᖁᕕᐊᓱᖃᑎᒋᕙᕗᑦ ᐊᓂᒍᐃᔪᖁᑎᕗᑦ (ᑯᓄ) 

 

ᑯᓄ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᑦᑎᒪᑕᓕᒻᒥᐅᑕᐃ Hᐊᓘᖅᐸᒃᑲ. ᒥᑦᑎᒪᑕᓕᒡᒦᖔᕐᓗᖓ ᐅᐱᒍᓱᒍᒪᒐᒪ 

ᖃᐅᑉᐸᐅᓕᒑᔪᖅ ᐃᓱᓕᑦᑎᓂᐊᕐᒪᑕ ᐃᓕᓐᓂᐊᖅᑐᑦ ᖁᕝᕙᓯᓐᓂᓖᑦ 12-ᒥᑦ. 18-ᖑᔪᑦ ᐃᓱᓕᑦᑎᓂᐊᖅᑐᑦ 

ᐊᕐᕌᒎᔪᒥᒃ 2026-ᖑᔪᒥ ᑕᒫᓂ. ᑖᑯᐊ ᐊᑎᖏ ᑕᐃᓗᒋᑦ: ᑖᓐᔭ ᐋᓗᓗ, ᓴᐃᑎ ᐃᓄᑎᖅ, ᔭᓃᓐ ᐸᓂᒃᐸᑯᑦᑐ, 

ᑭᐊᕋᓕᓐ ᐱᑦᓯᐅᓛᖅ, ᓴᕚᓇ ᕿᔪᐊᐱᒃ, ᐅᓵᖃ ᐲᑦᑐᕉᓯ, ᔪᐊᔾ, ᓄᑲᖅᑎᖅ ᐃᓄᐊᕋᖅ, ᑐᕆᓴ ᕿᓕᖅᑎ, ᔮᓇᑦ 

ᓗᕇᓴ ᑯᓐᓇᒃ, ᐋᓐᔨᓚ ᐆᑦᑐᕙᒃ, ᕋᐃᔭᓐ ᐹᒃᔅ, ᑲᐃᓐ ᑯᓄ, ᐊᐃᕇᓐ ᐅᐊᓱᐊᑖᓐ, ᔫᓯᕕᓇ ᑯᓄ, ᓖᓴ ᐋᓐ ᑯᓐᓂᖅ, 

ᓴᕚᓐ ᐆᑦᑐᖅ, ᔫᓖᓐ ᐆᑦᑐᖅ ᐊᒻᒪᓗ ᔮᓱᐊ ᖁᒪᖔᐱᒃ.  

 

ᑖᒃᑯᐊ ᐅᐱᒋᑦᑎᐊᖅᐸᒃᑲ ᐃᓱᓕᒃᑎᖕᒪᑕ ᐊᒻᒪ ᐸᓂᒻᒪᑦᑕᐅᖅ ᐃᓚᖓᓂ ᐃᓱᓕᒃᑎᔪᖃᕐᒪᑦ ᐊᑖᑕᓐᓂ ᐊᑎᓕᒻᒥᑦ, 

ᔫᓴᕖᓇ ᑯᓄ, ᐅᐱᒋᑎᐊᖅᐸᕋ. ᑖᒃᑯᐊ ᐊᑐᕈᒪᔭᒥᓂᒃ ᐃᓕᓐᓂᐊᕈᒪᔭᒥᓂᒃ ᐃᓕᓐᓂᐊᕈᓐᓇᖅᓯᓛᓕᕐᒪᑕ 

ᐅᐱᒋᑎᐊᖅᐸᒃᑲ ᑕᑯᓛᖅᑕᒃᓴᕆᕙᒃᑲ ᖃᐅᒃᐸᑦ ᑕᐅᕗᖓᐅᑲᓐᓂᐊᖅᑰᕋᒪ ᓇᓕᐅᓂᒃᓯᐅᕆᐊᖅᑐᕐᓗᒋᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᖏᖅᓯᓂᐅ ᓂᒡᒋᐊᓄᑦ, ᒪᓕᒐᓕᐅᖅᑎ ᑕᑦᑐᐃᓂ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 54 - 7(2): ᖁᕕᐊᓱᖃᑎᒋᕙᕗᑦ ᒫᓂ ᐅᓗᔪᒃ ᐊᓂᒍᐃᓂᖃᖅᑐᓐ (ᑕᑦᑐᐃᓂ) 

 

ᐊᖓᔪᖅᑳᖅ ᐋᓂ ᑕᑦᑐᐃᓂ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ, ᐅᖃᖅᑎᑦᑎᔩ, Hᐊᓘ ᑲᖏᖅᓯᓂᕐᒥᐅᖃᑎᒃᑲ 

ᐊᒻᒪ ᐅᕙᖓᑦᑕᐅ ᐃᓕᑕᕆᒍᒪᔭᒃᑲ ᐃᓕᓐᓂᐊᕌᓂᓐᓂᐊᖅᑐᑯᓗᐃᑦ ᑲᖏᖅᖠᓂᕐᒥ. ᒫᓂ ᐅᓗᔪᖅ ᐃᓕᓂᐊᕐᕕᒻᒥ, 

ᓴᕆᒪᓱᑦᓯᐊᖅᑐᖓ ᐊᒻᒪ ᐊᖏᔪᖅᑳᖏᑦ ᐊᑦᓱᕈᓯᐊᑐᓯᐊᖅᑐᑎᑦ ᐃᓕᓐᓂᐊᖅᑎᑦᓯᕌᓂᕋᓱᓚᐅᕐᒪᑕ.  

ᖁᕕᐊᓱᖃᑎᒋᕙᒃᑲ 21-ᖑᔪᑦ ᐊᑎᖏᑦ ᑕᐃᒍᒪᒐᓗᐊᖅᑐᒋᑦ. ᑕᒃᐸᐅᖓᐃ ᐊᓚᕆᐊᖅ, ᕗᕋᐃᓕᓐ ᐊᓕᔭᖅ, ᑲᐃᓕ 

ᐊᖓᓕᒃ, ᑎᐅᕋᓐ, ᓄᑲᖅᑎᖅ ᐃᒃᑲHᐃᐊᖅ, ᐅᐃᓐᑕ ᐃᖅᓴᒃ, ᐃᐊᕋᓐ ᖃᓗᑦᓯᐊᖅ, ᑲᐃᑕᓐ ᑲᓐᑐᒪᑦ, ᑐᕇᓴ ᑯᓱᒐᒃ, 

ᑏᓇ ᓕᓐᑎᐅ, ᑎᓃᔅ ᒫᑎᓐ, ᑯᐊᑦᓂ ᒪᑲᐃ, ᑕᐃᓴᓐ ᒪᑲᐃ, ᑏᓇ ᒥᓯᕌᓛᖅ, ᓘᒃ ᓇᐅᑭᑦᓯᒃ, ᔫᓯᐱ ᐸᓂᑲ, ᑕᐃᕉᓐ  

ᕌᔪᔅ, ᓯᑏᕕ ᓲᓵᕐᓈᖅ-ᓯᒃᓯᒃ, ᐊᓐᓯᓚ ᓱᕙᖅᓯᐅᒃ, ᐳᓴᐃᔭᔅ ᐊᑕᒻᔅ, ᐊᒻᒪ ᐅᐊᐃᓐ ᒪᓃᑦᑐᖅ.  

ᐊᒃᓱᐊᓗᒃ ᖁᕕᐊᓱᒃᑐᖓ ᐃᓕᓐᓂᐊᕆᐊᖏᓂᐊᖅᑐᑯᓘᒻᒪᑕ ᐃᓱᒪᒃᓱᑦᓯᐊᕐᓗᑎᑦ ᖃᓄᖅ ᐱᒋᐊᒃᑲᓐᓂᕈᒫᕐᒪᑕ 

ᓴᓇᕕᑦᑖᕈᒪᒍᑎ, ᐃᓕᓐᓂᐊᑲᓐᓂᕈᒪᒍᑎᓪᓗᓐᓃᑦ ᖁᕕᐊᓱᖃᑎᒋᓂᐊᖅᐸᒃᑲ. ᖁᔭᓐᓇᒦᒃ, ᑐᓴᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᐅᐱᒋᑦᓯᐊᖅᐸᕗᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᕐᕕᐊᑦ ᐅᐊᓐᓈᓄᑦ ᑎᑭᕋᕐᔪᐊᒧᓪᓗ ᒪᓕᒐᓕᐅᖅ, 

ᒪᐃᓐ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 55 - 7(2): ᖁᕕᐊᓲᑎᖃᕐᓂᖅ ᐊᔾᔨᐅᙱᔾᔪᑎᔪᑦ ᐃᓄᖏᑕ ᑕᖅᑭᖓ (ᒪᐃᓐ) 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᓂᖅᑑᓪᓗᐊᕋᒪ, ᑖᒻᓇ ᐅᑉᓗᕆᔭᕗᑦ ᑕᐅᑐᒃᖢᒍ ᔫᓐ 1, ᑖᓐᓇ 

ᑕᖅᑭᖅ ᐅᐱᒍᓱᓐᓇᐅᒻᒧᑦ Pride Month ᑎᑭᑕᐅᓯᒪᒐᑉᑕ, ᑖᒃᑯᐊ ᑭᒡᒐᑐᖅᑕᒃᑲ ᑐᓴᖅᑎᑦᑐᐊᖅᖢᒋᑦ 

ᐃᑲᔪᖅᑐᕈᐊᖅᖢᒋᑦ ᓇᒡᓕᒋᓪᓗᒋᓪᓗ ᑭᓇᐅᒐᓗᐊᖅᐸᑕ, ᐊᒻᒪᓗ ᐊᓂᓐᓂᕈᐊᓚᐅᖅᑐᖓ.  

 

ᒪᒃᑯᑦᑐᓐᓈ ᐃᓱᒪᒋᒃᖢᒋᑦ ᑭᓇᐅᓂᕆᔭᕐᒥᓂᑦ ᑕᓗᕈᒃᑯᑎᓯᒪᑦᑕᑐᓐᓈᖑᒻᒪᑕ ᐃᒻᒪᖃ ᑕᒪᒃᑯᓂᖓ 

ᐊᖑᑕᐅᖃᑎᒌᑦᑐᓄᑦ ᐃᓚᐅᑉᐸᑕ, ᐊᕐᓇᐅᖃᑎᒌᑦᑐᓄᑦ ᐅᕝᕙᓘᓐᓂᑦ ᐊᓯᖏᓐᓄᑦ. ᒪᒃᑯᑦᑐᓄᑦ ᐊᒻᒪ 

ᑭᒡᒐᑐᖅᑕᓗᒃᑖᕐᓄᑦ ᐊᓂᓐᓂᕈᐊᓚᐅᖅᑐᖓ, ᓇᒡᓕᒋᔭᐅᒐᕕᑦ ᖃᐅᔨᒪᒋᑦ ᑭᓇᐅᒐᓗᐊᕐᓂᕈᕕᑦ. ᐊᒻᒪ ᐊᒃᓱᕈᕐᓂᕈᕕᑦ 

ᖄᖏᕈᒫᖅᑐᖅ ᑕᒪᓐᓇ ᐊᒃᓱᕈᕐᓂᕆᔭᐃᑦ ᐱᐅᓯᕚᓪᓕᕐᓂᐊᖅᑐᕈᒫᖅᑑᒐᓗᐊᖅ ᐃᓅᓂᓗᒃᑐᐃᓐᓇᐅᔭᕆᑦ 

ᐊᒃᓱᕈᕋᓗᐊᕐᓂᕈᕕᑦ ᑲᑕᑦᑎᒐᐅᓐᓂᓗᒃᑲᐅᓐᓂᕈᕕᑦ ᑭᓇᐅᓂᕆᔭᐃᑦ ᖃᓄᐃᙱᑦᑐᖅ ᓇᒡᓕᒋᔭᐅᔪᑎᑦ. ᐃᓕᓐᓂᒃ 

ᐃᑲᔪᖅᑑᔫᓪᓗᐊᖅᑐᒥᒃ ᐅᖃᖃᑎᒋᔫᓪᓗᐊᔭᓐᓂᒃ ᐱᑕᓕᒃ ᐊᒻᒪ ᐱᐅᓯᕙᓪᓕᐊᓂᕐᒥᒃ ᐱᑕᖃᕐᓂᐊᖅᑐᖅ ᓯᕗᓂᒃᓴᒥ 

ᖃᐅᔨᒪᓂᐊᖅᐳᑎᑦ.  

 

ᑖᒃᑯᐊ ᑭᒡᒐᑐᖅᑕᒫᒃᑲ ᑐᓴᕐᕕᒋᑦᑕᐅᔭᖅᓯᒪᒃᖢᒋᑦ ᓂᕈᐊᖅᑕᐅᓯᒪᓂᕋ ᑕᐅᑐᒃᖢᒍ, ᑕᐅᑐᒃᑕᐅᙱᖢᑎᐅᒐᓗᐊᖅ. 

ᑕᓗᕈᒃᑯᑎᓯᒪᒃᖢᑎᑦ ᐊᒃᓱᕈᓪᓚᕆᑦᑕᖅᑐᓐᓈᖑᒻᒪᑕ ᐊᒃᑑᒐᓗᐊᓘᓐᓃᑦ ᑭᓇᐅᓂᕆᔭᕐᒥᓂ ᑕᑯᑎᑦᓯᑦᑕᐃᓕᔪᑦ. 

ᓇᒡᓕᒋᔭᐅᓂᕐᒥᓂᒃ ᑐᓴᖅᑎᑦᑐᐊᓚᐅᒐᒃᑯ ᐅᓪᓗᒥ. ᐅᓪᓗᒦᓐᓇᐅᙱᑦᑐᖅ ᐅᓪᓗᑕᒫᑦ ᓇᒡᓕᒋᔭᐅᔪᓯ ᐊᒻᒪ 

ᐅᖃᖃᑎᒋᔫᓪᓗᐊᒐᕐᓂᑦ ᐱᑕᓕᒃ. ᑖᓐᓇ ᑕᖅᑭᖅ ᐊᑐᕐᓂᐊᕋᑦᒍ ᖁᕕᐊᓇᑯᓂ ᑖᓐᓇ ᐅᐱᒍᓱᓐᓇᕐᒧᑦ Pride Flag 

ᑕᒫᓂ ᒪᓕᒐᓕᐅᕐᕕᐅᑉ ᓯᓚᑖᓂ ᑕᑯᒍᐊᓕᕐᓂᑯᓂ ᑕᑯᕋᕐᓂᕐᓂᐊᑯᓂ. ᒪ’ᓇ, ᐅᖃᖅᑎᑦᓯᔩ.   

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᖃᕝᕕᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 56 - 7(2): ᓄᖅᑲᕈᑎᓂᖅ ᒪᓕᒐᓕᐅᖅᑎᐅᓂᕐᒧᑦ ᒪᓕᒐᓕᐅᕝᕕᒻᒥ (ᖃᕝᕕᒃ) 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ. ᐅᖃᐅᓯᔅᓴᖃᕋᒪ 

ᕿᒫᒍᓐᓇᙱᑕᓐᓂᒃ.  

 

ᐅᖃᖅᑏ, ᐅᒡᒍᐊᖅᑯᖓ ᖃᐅᔨᒃᑲᐃᒋᐊᔅᓴᖅ ᑲᑎᒪᕐᔪᐊᕕᖕᒥ, ᒪᓕᒐᓕᐅᖅᑎᐅᖃᑎᓐᓂ ᒪᓕᒐᓕᐅᕕᖕᒥ, ᐱᖃᑎᒃᑲ 

ᓄᓇᕗᒻᒥ ᐃᓚᒃᑲᓗ ᓄᓇᕗᓕᒫᒥ, ᐱᓗᐊᖅᑐᒥ ᓂᕈᐊᖅᑎᒋᓯᒪᔭᒃᑲ ᑕᓯᐅᔭᕐᔪᐊᕐᒥ, ᐊᒻᒪ ᐱᒻᒪᕆᐅᓛᕆᓗᒍ ᐃᓚᒃᑲ 

ᖃᓂᒋᓛᒃᑲ.  

 

ᐅᖃᖅᑏ, ᐅᐱᓐᓇᖅᓯᒪᕗᖅ ᐱᔨᑦᑎᖃᑕᐅᓪᓗᓂ ᒪᓕᒐᓕᐅᖅᑎᐅᖃᑕᐅᓪᓗᓂ ᒪᓕᒐᓕᐅᕐᕕᖕᒥ. 

ᐃᖅᑲᐅᒪᒐᔅᓴᑖᑦᑎᐊᖅᓯᒪᔪᐊᓘᔪᖓ ᒪᓕᒐᓕᐅᖅᑎᐅᓂᓐᓂ, ᐊᒻᒪᑦᑕᐅᖅ ᑕᕝᕙᓴᐃᓐᓇᖅ ᐊᒃᓱᕈᕐᓇᑐᖅᓯᐅᖅᓯᒪᒻᒥᒐᒪ.  

 

ᐅᖃᖅᑏ, ᐃᓱᒪᑖᖅᓯᒪᓕᕋᒪ ᐃᒻᒥᓂᖔᖅ ᑲᒪᒋᒋᐊᕆᐊᖃᕋᒪ, ᐊᒻᒪ ᖁᐊᖅᓵᖅᓯᒪᓂᒃᑲᓗ ᐃᓱᒪᒐᓗ ᐱᔾᔪᑎᒋᓪᓗᒍ. 

ᐅᑕᖅᑭᑎᑦᑎᑲᓐᓂᕈᓐᓃᕐᓗᖓ, ᐅᓪᓗᒥ ᐊᑑᑎᖃᑦᑕᐅᑎᒋᓗᒍ, ᓄᖅᑲᙳᓱᓕᕋᒪ ᒪᓕᒐᓕᐅᖅᑎᐅᓂᓐᓂ 

ᒪᓕᒐᓕᐅᕐᕕᖕᒥ.  



ᓇᒡᒐᔾᔭᐅ, ᔫᓂ 01, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᖁᕕᐊᒋᔭᕋ ᑖᓐᓇ ᐋᖅᑭᓯᒪᔭᕋ. ᐅᒡᒍᐊᕈᑎᔅᓴᖃᙱᑎᐊᖅᑐᖓ, ᐊᒻᒪᑦᑕᐅᖅ 

ᐃᓅᓯᖃᑦᑎᐊᓪᓚᕆᓐᓂᐊᖅᑯᓯ ᐃᓘᓐᓇᓯ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓇᑯᕐᒦᕈᒪᕙᒋᑦ ᒪᓕᒐᓕᐅᖅᑎ ᖃᕝᕕᒃ. ᐃᒃᐱᒋᑦᓯᐊᖅᐸᕗᑦ ᐅᖃᐅᓯᕆᔭᑎᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᐅᓪᓗᖓ ᒪᓕᒐᓕᐅᕐᕕᖕᒥ, ᖃᐅᔨᒃᑲᐃᒋᐊᖃᓕᖅᑯᖓ ᑲᑎᒪᕐᔪᐊᕕᒻᒥ ᒪᓕᓪᓗᑕ ᒪᓕᒐᖅ 

ᓈᓴᐅᑎᓕᒃ 13 ᒪᓕᒐᓕᐅᕐᕕ ᐊᐅᓚᑦᑎᔩᓪᓗ ᑲᑎᒪᔨᖏᑕ ᐱᖁᔭᕐᔪᖓ, ᒪᓕᒐᓕᐅᖅᑎᐅᑉ ᐃᒃᓯᕙᐅᑕᖓ 

ᐃᓄᖃᕈᓐᓃᖅᑐᖅ. ᐊᒻᒪ ᐅᓪᓗᖓ ᐊᑯᓐᓂᖓᓂ ᓂᕈᐊᕐᓇᐅᑉ ᐃᓐᓄᔅᓯᒐᓱᐊᕐᓗᑎᑦ ᐃᒃᓯᕙᐅᑕᖓᓂ 

ᐅᖃᐅᓯᐅᓛᑐᐃᓐᓇᖅᑐᖅ.  

 

(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᐅᖃᖅᑎᐅᓂᕆᔭᕋ ᒪᓕᒐᓕᐅᕐᕕᖕᒥ, ᐱᓕᕆᐊᒃᓴᒪ ᐃᓚᒋᒻᒪᒍ ᖃᐅᔨᒃᑲᐃᕗᖓ, ᑖᓐᓇ 

ᐱᖁᔭᖅ ᒪᓕᒐᓕᕆᓂᕐᒧᑦ ᐊᖏᔪᖅᑳᖃᕐᕕᒻᒧᓪᓗ ᐱᖁᔭᐅᑉ ᐃᓗᐊᓂ ᑎᑎᕋᖅᓯᒪᓂᖓ ᓈᓴᐅᑎ 13 ᑖᓐᓇ 

ᒪᓕᒐᓕᐅᖅᑎ ᐅᖃᕐᒪᑦ ᐃᒃᓯᕚᕐᕕᒋᔭᒥᓂᒃ ᐊᓂᒻᒪᑦ. ᑕᐃᒪᐃᒻᒪᑦ, ᓂᕈᐊᕆᐊᖃᒃᑲᓐᓂᓛᓯᕗᑦ ᑕᓯᐅᔭᕐᔪᐊᕐᒥᐅᑦ. 

ᑭᓯᐊᓂ ᑖᓐᓇ ᖃᐅᔨᒪᓇᖅᓯᑉᐸᑦ ᑐᓴᖅᑎᑕᐅᒍᒫᖅᑐᑦ.  

 

ᑲᑎᒪᔾᔪᑎᑦᑕ ᓈᓴᐅᑎᖓ 4. ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ. ᑲᑎᒪᔾᔪᑎᒃᓴᖅ 5. ᐳᓛᕆᐊᖅᓯᒪᔪᓂ 

ᐃᓕᑕᖅᓯᓂᖅ. ᐊᕐᕕᐊᑦ ᐅᐊᓐᓇᖓᓄᑦ ᑎᑭᕋᕐᔪᐊᒧᓪᓗ ᒪᓕᒐᓕᐅᖅᑎ, ᒥᔅᑕ ᒪᐃᓐ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᑦ 5, ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᒪᓕᒐᓕᐅᖅᑎ 

ᓇᑦᓯᓕᒻᒧᑦ, ᒥᔅᑕ ᖂᑭᐊᖅ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᑐᙵᓱᑦᑎᑦᑐᐊᖅᖢᒍ ᐊᖓᔪᖅᑳᖅᑖᕆᐅᓵᖅᓯᒪᔪᖅ ᓄᓇᕗᑦ 

ᑐᙵᕕᒃᑯᓐᓄᑦ, ᒍᓗᐊᕆᐊ ᐅᓗᖅᓯ, ᑐᙵᓱᒋᑦ.  

 

>>ᐸᑦᑕᑐᖅᑐᑦ 

 

ᐅᖃᖅᑎᑦᓯᔩ, ᓄᓇᕗᑦ ᑐᙵᕕᒃᑯᓐᓂ ᐱᓕᕆᖃᑎᖃᕈᐊᕐᓂᖕᒥ ᑎᒍᒥᐊᓪᓚᕆᑦᑐᒍᑦ ᒐᕙᒪᐅᔪᑎᒍᑦ ᐊᒻᒪ 

ᑐᕌᒐᓕᐊᕆᓯᒪᔭᕗᑦ ᐊᑎᖃᕐᔪᐊᕐᒪᓂᓛᒃ ᐃᑲᔪᖅᑎᒌᑦᑕ, ᐃᑲᔪᖅᑎᒌᓐᓂᕐᒥᒃ ᐱᓕᕆᖃᑎᒌᓐᓂᕐᒥᒃ 

ᐊᑐᕐᓂᓗᓐᓂᐊᕐᒥᔪᒍᑦ ᐃᑲᔪᐃᓐᓂᖃᑦᓯᐊᓂᐊᖅᑐᓂ.  

 

ᐊᖓᔪᖅᑳᖅᑖᕆᔭᐅᔪᖅ ᐊᔾᔨᒌᙱᑐᒃᑯ ᐱᓕᕆᓂᑰᓯᒪᒻᒪᑦ ᐅᐱᒋᕙᕋ ᒐᕙᒪᐅᑉ ᐃᓗᐊᓂ ᐱᓕᕆᑦᑕᕐᓂᑰᓯᒪᑉᓗᓂ 

ᐊᒻᒪ ᒐᕙᒪᐅᑉ ᓯᓚᑖᓂ, ᐱᓕᕆᖃᑎᒌᓐᓂᕐᒥᒃ ᐊᑐᕐᓂᑦᑕ. ᑳᐱᑐᕆᐊᓚᐅᕐᒪᑦ ᐅᕙᑦᓯᐊᖅ ᖁᕕᐊᓱᒻᒫᖅᐳᖓ, ᐃᒻᒪᖃ 

ᑳᐱᑕᐅᓗᐊᙱᑦᑑᒐᓗᐊᖅ ᑎᑎᕐᕕᖕᒥ.  

 

ᑖᓐᓇᓗ ᐊᖓᔪᖅᑳᖅ ᑐᖏᓕᕆᔭᖓ, ᐹᓪ ᐃᕐᖓᐅᑦ, ᑐᙵᓱᖃᑕᐅᓕ ᑐᙵᓱᑦᑎᓚᐅᕐᓚᕗᑦ, ᐅᖃᖅᑎᑦᑎᔩ, ᑕᒪᕐᒥᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑐᙵᓱᑦᓯᐊᕆᑦᑎ ᒪᓕᒐᓕᐅᕐᕕᖕᒧᑦ. ᐳᓛᕆᐊᖅᓯᒪᔪᓂᑦ ᐃᓕᑕᖅᓯᓂᖅ. ᖁᑦᑎᑦᑐᕐᒧᑦ ᒪᓕᒐᓕᐅᖅᑎ, 

ᑕᖅᑐ.  

 

ᑕᖅᑐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᙵᓱᑦᑎᑕᐅᖁᒻᒥᒐᒃᑭᑦ ᐃᓚᑯᓗᒃᑲ, ᓄᓕᐊᕋ ᐊᐃᐳᕈᓪ ᑕᖅᑐ, ᐊᒪᖅᑕᑯᓗᐊ 

ᓯᓂᖕᒪᑦ ᑑᒃᑲ ᐱᐅᔪᖅᑕᖅᑐ, ᓄᑲᖅᑎᖅᐹᖁᑎᑯᓗᑉᐳᑦ. ᐊᒻᒪ ᓴᓂᑦᑎᐊᖓᓃᑦᑐᖅ ᐃᕐᓂᑯᓗᑉᐳᑦ ᓛᓐᔅ, ᐊᒻᒪ 

ᖃᓂᒋᔭᖓᓃᑦᑐᖅ ᐊᖓᔪᑦᑎᖅᐹᕗᑦ ᔫᑕ-ᓂᐅᓪ ᑕᖅᑐ; ᑖᔅᓱᒪ ᖃᓂᒋᔭᖓᓃᑦᑐᖅ ᓇᔭᒐ ᐹᓗᕆ ᑕᖅᑐ ᖃᐅᓐᓴᖅ; 

ᓴᓂᑦᑎᐊᖓᓃᑦᑐᖅ ᕙᓗᕆᐅᑉ ᑖᓐᓇ ᐅᐃᖓ, ᓂᖓᐅᕗᑦ, ᒪᐃᑯᓪ ᖃᐅᓐᓇᖅ; ᐊᒻᒪ ᐅᓇ ᐊᖓᔪᒃᖠᖅᐹᖅ 

ᐊᖓᔪᖓ, ᐋᑐᕉ ᑕᖅᑐ. ᑐᙵᓱᑦᑎᑕᐅᑦᑎᐊᕐᓕᑦ. ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑐᙵᓱᑦᓯᐊᕆᑦᓯ ᒪᓕᒐᓕᐅᕐᕕᖕᒧᑦ. ᑲᑎᒪᔾᔪᑎᑦᑕ ᓈᓴᐅᑎ 6-ᒨᙱᓂᑦᑎᓐᓂ, ᐅᖃᐅᓯᒃᑯᑦ 

ᐊᐱᖅᑯᑎᓅᓚᐅᙱᓂᑦᑎᓐᓂ, 20 ᒥᓂᑦᓯᒥᑦ ᓄᖅᑲᖓᑲᐃᓐᓇᕐᓂᐊᕋᑦᑕ. ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᑲᐃᓐᓇᖅᑐᖅ 14:10 ᐊᒻᒪᓗ ᐱᒋᐊᒃᑲᓂᖅᑐᑦ 14:35 

 

ᐅᖃᖅᑎ: ᑲᑎᒪᔾᔪᑎᑦᑕ ᓈᓴᐅᑎᖓ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᑲᐅᑐᒃ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 62 – 72): ᓱᕈᖅᓯᒪᓂᓖᑦ ᓄᓇᖏᑦ (ᑲᐅᑐᖅ)  

 

ᑲᐅᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᑐᕌᖓᙳᓱᑦᑐᑦ ᒥᓂᑕᐅᔪᒧᑦ ᐊᕙᑎᓕᕆᓂᕐᒧᑦ 

ᐱᔾᔪᑎᖃᖅᑕᑐᐃᓪᓗ ᓱᕈᔪᖃᖅᑐᓂ ᓄᓇᓂ. ᒥᓂᔅᑕ ᑕᐃᒪ ᖃᐅᔨᒪᒻᒪᑦ, ᑕᐃᓐᓇ ᓄᓇᓕᑐᖃᒥᓂᖅ ᐸᑐᕇᓴ 

ᑕᓯᐅᔭᖅ (Patricia Bay) ᓴᓂᐊᓂ ᑲᖏᖅᑐᒑᐱᐅᒃ ᖃᓂᖏᔭᐸᓗᐊᓂ. ᑖᓐᓇ ᓴᓗᒻᒪᓴᖅᑕᐅᒋᐊᖃᖅᓯᒪᓕᕐᖓᑦ 

ᖁᓕᒐᓛᓗᓐᓂᑦ ᐊᕐᕌᒍᓂ. 2003-ᖑᑎᓪᓗᒍ, ᒐᕙᒪᒥ ᑳᓐᑐᕌ ᐱᒐᓱᐊᕋᔅᓴᒥᒃ ᓴᖅᑭᖅᓯᔪᔪᖅ ᖃᐅᔨᓴᕋᔭᖅᑐᓂᑦ 

ᓄᓇᖓᓂ. 2012-ᖑᑎᓪᓗᒍ, ᒐᕙᒪᒃᑯᑦ ᖃᓄᖅ ᓴᓗᒻᒪᓴᖅᑕᐅᒐᔭᕐᒪᖔᖅ ᐸᕐᓇᐅᑎᒥᑦ ᓴᖅᑭᖅᓯᓚᐅᖅᓯᒪᔪᐃᑦ 

ᓄᓇᕗᒻᒥ ᐊᕙᑎᓕᕆᔨᒃᑯᓐᓄᑦ, ᑭᓯᐊᓂᓕ ᓇᓗᓇᕐᖓᑦ ᑖᓐᓇ ᐸᕐᓇᐅᑎ ᐊᑐᓕᖅᑎᑕᐅᓚᐅᖅᓯᒪᒻᒪᖔᖅ.  

 

ᐊᕐᕌᓂ ᐅᐱᕐᖔᒃᑯᑦ ᐃᒃᓯᕙᓂᖃᖅᑎᓪᓗᒋᑦ, ᒥᓂᔅᑕᐅᖅᑳᔪᔪᖅ ᖃᐅᔨᒃᑲᐃᔪᒻᒪᑦ ᐅᕙᓐᓂᑦ ᒪᓕᒐᓕᐅᖅᑎᐅᖅᑳᔪᔪᒥᑦ 

ᐃᒪᐃᓕᓪᓗᓂ “ᑕᐃᔅᓱᒧᖓ ᓄᓇᒧᒡᒎᖅ ᑕᐃᑲᙵᑦ ᓯᓚᒥ ᐱᓕᕆᓂᐅᓯᒪᔪᒥᑦ ᐊᕙᑎᓕᕆᔨᒃᑯᓐᓄᑦ ᐊᐅᔭᖓᓂ 

2024-ᒥ ᑖᓐᓇ ᓴᓗᒻᒪᓴᖅᑕᐅᖁᔭᒥᓂᕉᖅ ᐊᑐᓕᖁᔭᓕᐊᖑᓪᓗᓂ.” ᒥᓂᔅᑕ ᓇᓗᓇᐃᖅᓯᒍᓐᓇᓕᖅᑳ ᐅᓪᓗᒥ ᑖᓐᓇ 

ᖃᓄᐃᓕᖓᓕᕐᒪᖔᖅ ᐃᓱᒫᓗᓇᖅᑐᖅ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ ᑯᓄ.  

 

ᐊᖓᔪᖅᑳᖅ ᐳᕋᐃᔭᓐ ᑯᓄ: ᖁᔭᓐᓇᒦᒃ, ᐅᖃᖅᑎᑦᑎᔩ, ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᕋᑖᕋᕕᑦ.  

 

ᑖᓐᓇ 2024-ᒥ ᓴᓗᒻᒪᓴᖅᑕᐅᔭᕆᐊᖃᕐᓂᕋᖅᑐᖅ ᐅᓪᓗᒥ ᓇᓗᓇᐃᖅᑕᐅᓯᒪᔪᖅ (ᑐᓵᔨᑎᒎᓕᖅᑐᖅ) ᐊᕙᑎᓕᕆᔨᒃᑯᑦ 

ᐃᑲᔪᖅᓰᓂᐊᖅᑐᑦ ᐃᖏᕐᕋᔪᓕᕆᔨᒃᑯᓐᓂ ᐊᐅᓚᔪᓐᓇᐅᑎᓕᕆᔨᒃᑯᓐᓂ ᓴᓗᒻᒪᓴᖅᑕᐅᓂᖓᓂ, ᐊᐅᓚᑕᐅᓂᖓᓂ 

ᓴᓗᒻᒪᓴᖅᑕᐅᓂᖓᑕ. ᐊᒻᒪ ᐅᖃᖃᑎᖃᖅᑐᒍᑦ ᐃᖏᕐᕋᔪᓕᕆᔨᒃᑯᓐᓂ ᐊᐅᓚᔪᓐᓇᐅᑎᓕᕆᔨᒃᑯᓐᓂ 

ᐊᐅᓚᑕᐅᓂᐊᕐᖓᑦ ᑕᐃᓐᓇ ᓄᓇᖓ ᐊᒻᒪ ᓱᔭᐅᓪᓚᑦᑖᕆᐊᖃᕐᒪᖔᖅ ᖃᐅᔨᔭᐅᒐᓱᓪᓗᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑏᑦ ᐊᐱᕆᒍᒃ, ᒥᔅᑕ ᑲᐅᑐᒃ.  

 

ᑲᐅᑐᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑭᐅᔪᓐᓇᕋᕕᑦ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᑕᐃᒪ 

ᖃᐅᔨᒪᒻᒪᑦ ᐱᓕᕆᕕᖓ ᑲᒪᔨᐅᒻᒪᑦ ᐊᐅᓚᑕᐅᓂᖏᓐᓂ ᒐᕙᒪᒃᑯᑦ ᓱᕈᖅᓯᒪᔪᐃᑦ ᓄᓇᐃᑦ ᐊᑐᐊᒐᖓᓂ ᐊᒻᒪᑦᑕᐅᖅ 

ᐱᓕᕆᓂᕆᓲᖏᓐᓂ ᓴᓗᒻᒪᖅᓴᐃᔩᑦ ᓱᕈᖅᓯᒪᔪᓂ. ᑐᑭᓯᐅᒪᔾᔪᑏᑦ ᓴᖅᑭᖅᑕᐅᓯᒪᔪᑦ ᒐᕙᒪᒃᑯᓐᓂ ᑖᒃᑯᐊ 

ᐱᓕᕆᖃᑎᒌᑦᑎᐅᔪᐃᑦ ᑲᒪᒋᔭᖃᖅᓯᒪᒻᒪᑕ ᓱᕈᖅᓯᒪᔪᖅ ᐱᓪᓗᒍ ᑲᖏᖅᑐᒑᐱᐅ ᖃᓂᒋᔭᐸᓗᐊᓃᑦᑐᖅ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᑦᑎᐊᑎᖅᑐᑎᑦ ᖃᓄᑎᒋ ᖃᓂᒌᑦᑕᖅᑎᒋᔪᒥ ᓱᕈᖅᓯᒪᔪᓕᕆᔩᑦ 

ᐅᓂᒃᑳᓕᐅᖃᑦᑕᓲᖑᕙᑦ ᕼᐋᒻᒪᓚᒃᑯᖏᓐᓄᑦ ᑲᖏᖅᑐᒑᐱᒻᒥ? ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ: ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ ᑯᓄ.  

 

ᐊᖓᔪᖅᑳᖅ ᐳᕋᐃᔭᓐ ᑯᓄ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᐸᕋᓗ ᒪᓕᒐᓕᐅᖅᑎ ᐊᐱᕆᕋᑖᕋᕕᑦ. ᑕᒪᓐᓇ 

ᐸᕐᓇᒃᑕᐅᕙᓪᓕᐊᓯᒪᔪᖅ 2011-ᖑᑎᓪᓗᒍ ᐊᒻᒪ 2016-ᒥ ᐃᓚᐅᙱᓕᐅᕈᑎᖃᓚᐅᕐᒪᑕ ᑖᒃᑯᐊ ᓄᓇᓕᖕᓂ 

ᒐᕙᒪᓕᕆᔨᒃᑯᑦ ᐱᔨᑦᑎᕋᖅᑎᒃᑰᑎᓪᓗᒋᑦ, ᖃᐅᔨᓴᖅᑕᐅᑦᑎᐊᓂᐊᕐᓂᖏᒃᖢᓂ ᑕᒪᓐᓇ. 

ᖃᐅᔨᓴᖅᑕᐅᑦᑎᐊᓚᐅᖅᓯᒪᙱᓐᓂᖓᓄᑦ ᖃᐅᔨᓴᖅᑕᐅᕙᓪᓕᐊᓕᓚᐅᖅᖢᓂ, 2024-ᒥ ᓴᓗᒻᒪᓴᖅᑕᐅᔭᕆᐊᖃᕐᓂᖓ 

ᖃᐅᔨᔭᐅᓐᓂᖅᖢᓂ. ᒫᓐᓇᐅᔪᖅ ᑐᓴᖅᓯᒪᓗᐊᙱᒃᖢᖓ ᑖᓐᓇ ᖃᓄᐃᓕᐅᖅᐸᓪᓕᐊᓂᐊᓕᕐᒪᖔᖅ ᒫᓐᓇᐅᔪᖅ 

ᑭᐅᒃᑲᓐᓂᓗᐊᕈᓐᓇᖏᒃᖢᒍ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᑐᒡᓕᐊᓂ ᐊᒻᒪᓗ ᑭᖑᓪᓕᖅ ᐃᓚᒋᐊᕈᑏᑦ, ᒥᔅᑕ ᑲᐅᑐᒃ.  

 

ᑲᐅᑐᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᒥᓂᔅᑕ ᒥᔅᓴᐅᓯᓯᒍᓐᓇᖅᑳ ᖃᑦᑎᕌᕋᔭᕐᒪᖔᖅ ᐅᓪᓗᒥ ᑖᓐᓇ 

ᐃᓘᓐᓇᖓ ᓴᓗᒻᒪᓴᖅᑕᐅᓂᖅᑲᑦ ᓱᕈᖅᓯᒪᔪᖅ ᑲᖏᖅᑐᒑᐱᐅᒃ ᖃᓂᒋᔭᖓᓂ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ ᑯᓄ.  

 

ᐊᖓᔪᖅᑳᖅ ᐳᕋᐃᔭᓐ ᑯᓄ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, ᒪᓕᒐᓕᐅᖅᑎ. ᑖᓐᓇ 2024-ᒥ 

(ᑐᓵᔨᑎᒎᓕᖅᑐ) ᒥᔅᓴᐅᓯᔭᐅᓯᒪᔪᖅ ᓴᓗᒻᒪᓴᖅᑕᐅᓂᐊᕐᓗᓂ $8.5-ᒥᓕᐊᓐᕌᕋᔭᖅᑐᖅ ᐊᕐᕌᒍᓄᑦ ᐱᖓᓱᓄᑦ,  

 

ᐊᒻᒪᑦᑕᐅᖅ $3.9-ᒥᓕᐊᓐᓂᑦ ᐊᑐᕐᕕᐅᖃᑦᑕᕇᖅᓯᒪᔪᖅ ᓴᓗᒻᒪᖅᓴᖅᑕᐅᒐᓱᖃᑦᑕᖅᑐᓂ. ᑕᐃᒪᓐᓇᓂ 

ᐱᒃᑲᓐᓂᕆᐊᖃᕐᓂᐊᖅᑐᑦ $4.6-ᒥᓕᐊᓐᓂᑦ ᓴᓗᒻᒪᓴᖅᑕᐅᒍᓐᓇᓂᐊᖅᑲᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑕ ᐊᑕᒍᑦᑖᓗᒃ.  

 

ᐊᐱᖅᑯᑦ 63 – 72): ᕿᑭᖅᑖᓘᑉ ᑐᒃᑐᖏᑦ ᑲᒪᒋᔭᐅᔾᔪᓯᖏᓄᑦ (ᐊᑕᒍᒃᑖᓗᒃ)  

 

ᐊᑕᒍᑦᑖᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᑐᕌᖓᙳᓱᑦᑐᑦ ᐊᕙᑎᓕᕆᔨᒃᑯᑦ ᒥᓂᔅᑕᖓᓄᑦ 

ᐱᔾᔪᑎᖃᖅᑐᑎᑦ ᑐᑦᑐᓂᑦ ᐊᐅᓚᑦᑎᓂᕐᒥ. ᐅᖃᖅᑏ, ᐱᒋᐊᖅᑳᕈᒪᔪᖓ ᖁᔭᓕᒍᒪᓪᓗᒋᑦ ᑲᑎᒪᔨᖏᑦ ᐊᒻᒪ 

ᐃᓚᒋᔭᐅᔪᑦ ᐃᓪᓗᓕᒻᒥ ᐆᒻᒪᔪᓕᕆᔨᒃᑯᑦ ᑲᑐᔾᔨᖃᑎᒌᖓᓄᑦ.  

 

ᒥᓂᔅᑕ ᑕᐃᒪ ᖃᐅᔨᒪᒻᒪᑦ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑲᑎᒪᓂᐊᕐᖓᑕ ᑕᕝᕙᓂ ᑕᖅᑭᑎᓐᓂ 

ᑭᙵᕐᓂ. ᐃᓚᖓ ᑲᑎᒪᔩᑦ ᑲᑎᒪᔾᔪᑎᒃᓴᖓᑦ ᑐᔅᓯᕋᐅᑎᐅᒻᒪᑦ ᐊᕙᑎᓕᕆᔨᒃᑯᓐᓂ ᐊᒥᓱᕈᕆᐊᖅᓯᖁᔨᓪᓗᑎᑦ 

ᑐᑦᑐᑦᑕᐅᒍᓐᓇᖅᑐᓂ ᕿᑭᖅᑖᓗᒻᒥ. ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᓪᓚᑦᑖᖅ ᑐᑦᑐᑦᑕᐅᒍᓐᓇᖅᑐᓕᒪᑦ 

ᑐᔅᓯᕌᖑᒻᒪᖔᑕ ᖃᓄᖅ ᐊᓯᔾᔨᖅᑕᐅᒋᐊᖏᑕ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒥᓂᔅᑕ ᐊᕙᑎᓕᕆᓂᕐᒧᑦ, ᒥᓂᔅᑕ ᑯᓄ.  

 

ᐊᖓᔪᖅᑳᖅ ᐳᕋᐃᔭᓐ ᑯᓄ: ᖁᔭᓐᓇᒦᒃ, ᐅᖃᖅᑎᑦᑎᔩ, ᖁᔭᓐᓇᒦᒃ, ᒪᓕᒐᓕᐅᖅᑎ. ᑖᒃᑯᐊ ᕖᕗᐊᕆᐅᑎᓪᓗᒍ 

ᑲᑎᒪᓚᐅᕐᒪᑕ ᐊᖑᓇᓱᒃᑐᓕᕆᔨᒃᑯᑦ ᕿᑭᖅᑖᓗᒻᒥ ᓈᒻᒪᒋᔪᖂᔨᔭᒥᓂᑦ ᐊᓯᔾᔨᖅᑕᐅᖁᔭᒥᓂᑦ ᖃᓄᖅᑑᕈᑎᒃᓴᒥᑦ 

ᑲᑎᒪᓚᐅᖅᖢᑎᑦ. ᑕᐃᒪ ᑖᒃᑯᐊ ᐆᒪᔪᓕᕆᔨᕐᔪᐊᒃᑯᑦ (NWMB), ᑖᒃᑯᐊ ᑲᑎᒪᓂᐊᕐᓂᕋᖅᖢᒋᑦ ᐅᖃᕋᑖᕋᕕᑦ, ᐄ’, 

ᑖᒃᑯᐊ ᑲᑎᒪᓂᐊᖅᑐᑦ.  

 

ᑭᓯᐊᓂ, ᑖᒃᑯᓇᙵᑦ ᒪᓕᓐᓂᐊᖅᖢᑎᑦ ᕿᑭᖅᑖᓗᒻᒥ ᐊᖑᓇᓱᒃᑐᓕᕆᔨᒃᑯᑦ ᐊᒻᒪ ᕿᑭᖅᑖᓗᒃ ᐆᒪᔪᓕᕆᔨᒃᑯᑦ 

ᑲᑎᒪᔨᖏᑕ ᐊᑐᖁᔭᒥᓂᑦ, ᑕᐃᒃᑯᓄᖓ ᑕᑯᓇᓐᓂᐊᖅᖢᑎᑦ. ᑕᑯᓇᒌᖅᐹᑕ ᑐᓂᓯᓂᐊᖅᑐᑦ ᓄᓇᕗᑦ ᒐᕙᒪᒃᑯᓐᓄᑦ 

ᖃᓄᖅ ᐸᕐᓇᒍᑎᒋᔪᒪᔭᖏᓐᓂ. ᑕᐃᒃᑯᐊ ᐅᖃᕆᐊᖃᕋᔭᖅᑐᑦ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦᑕ 

ᒪᓕᒍᒪᔭᖏᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  



ᓇᒡᒐᔾᔭᐅ, ᔫᓂ 01, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᓯᕗᓪᓕᖅᐹᒥ ᐃᓚᒋᐊᕈᑏᑦ, ᒪᓕᒐᓕᐅᖅᑎ ᐊᑕᒍᑦᑖᓗᒃ.  

 

ᐊᑕᒍᑦᑖᓗᒃ (ᑐᓵᔨᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᑕᐃᒪ ᐃᖅᑲᐅᒪᒻᒪᑦ ᑲᑎᒪᖃᑕᐅᔪᒻᒪᑦ ᕖᕗᐊᕆᐅᑎᓪᓗᒍ 

ᐅᖃᐅᓯᖃᖅᑐᑎ ᐊᐅᓚᑦᑎᓂᕐᒧᑦ ᐊᑐᓕᖁᔭᓕᐊᖑᔪᓂᑦ ᐱᔾᔪᑎᖃᖅᑐᓂᑦ ᕿᑭᖅᑖᓘᑉ ᑐᑦᑐᖏᓐᓂ. ᖁᔭᓕᕙᒃᑲ 

ᐃᓪᓗᓕᐅᑉ ᐆᒪᔪᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᑲᑎᒪᖃᑕᐅᔪᒻᒪᑕ.  

 

ᒥᓂᔅᑕᑦᑕᐅᖅ ᖃᐅᔨᒪᒻᒪᑦ, ᒫᓐᓇ ᒪᓕᒐᕋᓛᕆᔭᖏᑦ ᐊᑖᓃᑦᑐᐃᑦ ᓄᓇᕗᒻᒥ ᐆᒪᔪᓕᕆᓂᕐᒧᑦ ᐱᖁᔭᕐᔪᐊᖅ 

ᐱᔾᔪᑎᖃᖅᑐᐃᑦ ᑲᑎᓕᒪᕐᓗᒋᑦ ᐆᒪᔪᖅᑕᐅᒍᓐᓇᖅᑐᓂᑦ ᐊᒻᒪ ᑰᑕᖃᙱᓪᓗᑎᑦ ᐃᓱᓕᑦᑕᕐᕕᒋᔭᖏᑦ ᕿᑭᖅᑖᓘᑉ 

ᑐᑦᑐᖏᑕ. ᑕᐃᑲᓂ ᓈᓴᐅᑎᖏᒡᒎᖅ 2026-2027-ᒥ ᑐᑦᑐᑦᑕᐅᒍᓐᓇᖅᑎᑕᐅᔪᐃᑦ 550-ᖑᓐᓂᕐᖓᑕ ᑕᕝᕙᙵᑦ 

ᐃᓚᖃᕐᓗᑎᑦ 110-ᓂᑦ ᐊᕐᓇᓪᓗᓐᓂᑦ ᕿᑐᙵᓕᔭᙱᑦᑐᓂ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᓪᓚᑦᑖᖅ ᐱᓕᕆᕕᖓ ᐊᓯᓃᒋᐊᔅᓴᖅ ᐊᑐᓕᖁᔭᓕᐅᖅᓯᒪᒻᒪᖅ ᐱᔾᔪᑎᖃᖅᑐᓂ 

ᐊᕐᓇᓗᓐᓂ ᑐᑦᑐᓂ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ ᑯᓄ.  

 

ᐊᖓᔪᖅᑳᖅ ᐳᕋᐃᔭᓐ ᑯᓄ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ ᒪᓕᒐᓕᐅᖅᑎ ᐊᐱᕆᕋᑖᕋᕕᑦ.  

 

ᑖᓐᓇ ᑕᐃᒃᑯᓄᖓ ᑐᓂᔭᐅᓚᐅᕐᒪᑦ ᑕᐃᒃᑯᐊ ᐊᖑᓇᓱᒃᑐᓕᕆᔨᒃᑯᑦ ᐱᔪᒪᔭᖓᓂ ᑐᕌᖃᕐᓗᑎᑦ ᑐᓂᓯᓂᐊᖅᑐᑦ 

ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ. ᑕᐃᒃᑯᐊ ᓄᓇᕗᑦ ᒐᕙᒪᒃᑯᑦ ᐊᖏᖃᑎᒌᒍᑎᖓᓂ ᑕᐃᒃᑯᐊ 

ᐱᔪᓐᓇᕐᓂᖃᕐᒪᑕ ᐱᔪᒪᔭᖓᓂ. ᓄᓇᕗᑦ ᒐᕙᒪᒃᑯᑦ ᐊᖏᕈᓐᓇᑐᐃᓐᓇᖅᖢᑎᑦ ᑖᔅᓱᒧᖓ ᒪᓕᒐᐅᓂᐊᖅᑐᒧᑦ. 

 

ᒫᓐᓇᐅᔪᖅ ᐅᖃᕈᓐᓇᙱᒃᖢᖓ ᖃᔅᓯᒧᑦ ᐸᕐᓇᔅᓯᒪᒻᒪᖔᑕ, ᑭᓯᐊᓂ ᑲᑎᒪᓚᐅᖅᑎᓪᓗᒋᑦ ᐱᔪᒪᔭᖏᓐᓂ ᑖᒃᑯᐊ 

ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐅᖃᖅᓯᒪᓕᖅᐸᑕ ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᑖᔅᓱᒧᖓ ᖃᓄᖅᑑᓂᐊᖅᑐᑦ 

ᒪᓕᒐᙳᖅᑎᑕᐅᓗᓂᓗ ᐊᒃᑑᓇᖅᑐᒥ ᔪᓚᐃ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑏᑦ, ᒪᓕᒐᓕᐅᖅᑎ ᐊᑕᒍᑦᑖᓗᒃ.  

 

ᐊᑕᒍᑦᑖᓗᒃ: ᖁᔭᓐᓇᒦᒃ, ᐅᖃᖅᑏ. (ᑐᓴᔨᑎᒎᓕᖅᑐᖅ) ᒥᓂᔅᑕᑦᑕᐅᖅ ᖃᐅᔨᒪᒻᒪᑦ ᐱᓕᕆᕕᖓᑕ ᒫᓐᓇ 

ᐱᓕᕆᐊᔅᓴᓄᑦ ᐸᕐᓇᐅᑎᖓ ᐅᖃᖅᓯᒪᒻᒪᑦ ᐃᓚᖓᒍᑦ ᓯᕗᓪᓕᐅᑎᓐᓂᐊᖅᑕᖓ 2026-2027 ᑮᓇᐅᔭᓕᕆᔾᔪᑏᑦ 

ᐊᕌᒍᖓᓂ ᑖᓐᓇ ᐅᖃᓕᒪᕐᓗᒍ “ᓴᓇᓗᑎ ᕿᑭᖅᑖᓗᒻᒥ ᖃᐅᔨᓴᕐᓂᕐᒧᑦ ᑐᑭᒧᐊᒍᑎᔅᓴᓂᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓂ ᐃᓚᓕᐅᔾᔨᔪᒥ ᐊᒻᒪ ᖃᐅᔨᓴᖅᑏᑦ ᖃᐅᔨᒪᔭᖏᓐᓂ ᐊᒥᓱᕈᖅᐸᓪᓕᐊᓂᖏᑦ ᑐᑦᑐᐃᑦ 

ᖃᐅᔨᒪᔭᐅᒐᓱᓪᓗᑎᑦ.” 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ ᐆᒪᔪᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐃᓪᓗᓕᒻᒥ ᐊᒻᒪ ᐊᓯᖏᓐᓂ ᓄᓇᓕᓐᓂ 

ᐱᖃᑕᐅᓂᐊᕐᒪᖔᑕ ᑐᑭᒧᐊᒍᑎᔅᓴᓕᐅᖅᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ ᑯᓄ.  

 

ᐊᖓᔪᖅᑳᖅ ᐳᕋᐃᔭᓐ ᑯᓄ: ᖁᔭᓐᓇᒦᒃ, ᐅᖃᖅᑎᑦᑎᔩ, ᖁᔭᓐᓇᒦᒃ ᒪᓕᒐᓕᐅᖅᑎ ᐊᐱᕆᕋᑕᕋᕕᑦ.  

 

ᑕᒪᒃᑯᐊ ᐊᖑᓇᓱᒃᑐᓕᕆᔨᒃᑯᑦ ᐃᓚᐅᖏᓐᓇᐅᔭᕐᒪᑕ ᖃᓄᖅᑑᓕᕌᖓᑕ ᑖᒃᑯᐊ ᑲᐅᔨᓴᖅᑕᐅᑎᓪᓗᒋᑦ ᑐᑦᑐᐃᑦ 

ᐅᓄᕐᓂᖏᑦ, ᐃᑲᔪᖅᑐᐃᕙᒃᖢᑎᓪᓗ ᑖᒃᑯᓂᖓ ᐊᕐᕌᒎᕋᑖᖅᑐᒥ ᐊᐃᐳᕈᓪᒥ ᐱᓕᕆᕋᑖᖅᖢᑎᑦ ᐊᖑᓇᓱᒃᑐᓕᕆᔨᒃᑯᑦ 

ᐱᓕᕆᖃᑕᐅᓪᓗᑎᑦ ᐊᒻᒪ ᑖᒃᑯᐊ ᐊᖑᓇᓱᒃᑐᓕᕆᔨᒃᑯᑦ ᐊᖑᓇᓱᒃᑏᓪᓗ ᖃᐅᔨᓴᖃᑦᑕᕐᒪᑕ ᑐᑦᑐᓕᐊᖅᓯᒪᓕᕌᖓᒥ 

ᑕᑯᕙᒃᖢᑎᓪᓗ ᖃᓄᑎᒋ ᑐᑦᑐᖃᓕᕐᓂᖏᓐᓂ. ᐅᓂᒃᑳᑦᑎᐊᖃᑦᑕᕐᓂᖏᑦ ᑕᒪᒃᑯᐊ ᐱᐅᖅᔪᐊᕋᔭᕐᒥᔪᑦ ᑖᒃᑯᓄᖓ 

ᐊᕙᑎᓕᕆᔨᒃᑯᓐᓄᑦ ᐅᓂᒃᑳᑦᑎᐊᖃᑦᑕᕐᓂᖏᑦ ᑐᑦᑐᓂᑦ ᑕᑯᖃᑦᑕᓂᕐᒥᓂᑦ.  



ᓇᒡᒐᔾᔭᐅ, ᔫᓂ 01, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᒃᑯᐊ ᐱᕕᔾᔪᐊᕆᔭᐅᔪᑦ ᓄᓇᕗᑦ ᒐᕙᒪᒃᑯᑦ ᐊᕙᑎᓕᕆᔨᒃᑯᓐᓂ ᑖᒃᑯᐊ ᐊᖑᓇᓱᒃᑏᑦ ᖃᓄᖅ ᑐᑦᑐᓂᑦ 

ᑕᑯᕙᓪᓕᐊᖃᑦᑕᕐᓂᖏᓐᓂ ᐊᒻᒪ ᖃᐅᔨᒪᓂᖏᓐᓂ ᑐᑦᑐᐃᑦ ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑎᖁᑎᒃᑲ ᒪᓕᓪᓗᒋᑦ, ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧᑦ, ᒥᔅᑕ ᐲᑕᓴᓐ.  

 

ᐊᐱᖅᑯᑦ 64 – 72): ᒪᒃᑯᒃᑐᓄ ᓱᕋᓇᐃᔭᖅᑲᑦᑕᖅᑐᓐ (ᐲᑕᓴᓐ)  

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᒥᓂᔅᑕᖓᓐᓄᑦ ᐃᓄᓕᕆᔨᒃᑯᓐᓄᑦ ᐱᔾᔪᑎᖃᖅᑐᖅ ᓱᕈᓰᑦ 

ᓱᕋᑦᑎᕆᖃᑦᑕᕐᓂᖏᓐᓂ ᐊᒻᒪᑦᑕᐅᖅ ᓲᖑᓵᖃᑦᑕᖅᑐᐃᑦ.  

 

ᐊᕐᕌᒍᓕᒫᐸᓘᓕᖅᑐᖅ ᑲᑎᙵᕕᒃ ᐃᓪᓗ ᐃᖃᓗᒃᑑᑦᑎᐊᕐᒥ ᐊᖏᔪᖅᑳᖃᑦᑎᐊᖅᑑᔮᔪᙱᒻᒪᑕ ᐊᒻᒪ ᓱᕈᓰᑦ 

ᐱᑯᑦᑐᖃᑦᑕᓕᕐᓂᔪᒻᒪᑕ ᓄᓇᓕᒻᒥ. ᒪᑐᓯᒪᓕᕋᓗᐊᖅᑎᓪᓗᒍ ᓱᓕ ᐊᑲᐅᙱᓕᐅᕈᑏᑦ ᓴᖅᑭᔮᕐᖓᑕ. ᐊᒥᓱᑲᓪᓚᐃᑦ 

ᒪᒃᑯᑦᑐᐃᑦ ᑕᐃᒃᑯᐊᓴᐃᓐᓇᔾᔮᖑᓲᖑᒻᒪᑕ ᐱᑯᑦᑐᑎᑦᑎᖃᑦᑕᕐᖓᑕ. ᑕᐃᒃᑯ ᐃᓕᓴᑎᑕᐅᕙᓪᓕᐊᔫᔮᙱᑎᐊᕐᖓᑕ 

ᑕᐃᒪᐃᓕᐅᖏᓐᓇᖃᑦᑕᕐᖓᑕ. ᐊᓈᓇᒃᑯᖏᑦ ᐊᑖᑕᒃᑯᖏᑦ ᓱᒐᓱᑦᑑᔮᕐᒥᓇᑎᓪᓗ ᐊᒻᒪᓗ ᐸᓖᓯᒃᑯᑦ ᓱᒍᓐᓇᕐᒥᓇᑎᑦ 

ᐅᑭᐅᑭᓗᐊᕐᖓᑕ ᐊᒻᒪ ᐃᓄᓕᕆᔨᒃᑯᓗᑦᑕᐅᖅ ᓱᒐᓱᑦᑑᔮᙱᑎᐊᕐᒥᒻᒪᑕᑦᑕᐅᖅ, ᑭᓯᐊᓂ ᑕᑯᓯᒪᔪᔅᓴᐅᔪᑦ 

ᐊᓯᔾᔨᐸᓪᓕᐊᓯᒪᔪᓂᑦ.  

 

ᓱᕈᓰᑦ ᑕᒪᒃᑯᐊ ᐊᖏᕐᕋᒥ ᐸᖅᑭᔭᐅᖃᑦᑕᕐᓂᖏᑦ ᐱᔾᔪᑎᖃᖅᐸᓪᓚᐃᔪᑦ. ᓱᒻᒪᒪᑯᐊ ᑕᐃᒪᐃᓕᐅᖃᑦᑕᖅᑲᑦ? ᓱᒻᒪᑦ 

ᐃᓕᓐᓂᐊᕆᐊᖅᐸᙱᓚᑦ ᖃᐅᑕᒫᑦ? ᑭᒃᑯᓄᓪᓗ ᐊᐅᓚᑕᐅᒍᓐᓇᖅᑲᑦ, ᑭᒃᑯᓄᓪᓗ ᐃᓕᓐᓂᐊᓪᓚᕿᑎᑕᐅᒍᓐᓇᖅᑲᑦ? 

ᑲᒪᒋᔭᐅᔫᔮᙱᒻᒪᑕ.  

 

ᐅᖃᖅᑏ, ᐊᐱᖅᑯᑎᒐᓕ, ᐅᖃᐅᓯᕆᑐᐃᓐᓇᕐᓗᒍ, ᐃᓄᓕᕆᔨᒃᑯᓪᓕ ᖃᓄᐃᓕᐅᕆᐊᖃᓲᖑᕙᑦ 

ᑕᐃᒪᐃᑦᑐᑦᑕᖃᓕᕋᐃᑉᐸᑦ? ᐊᒻᒪᓗᑦᑕᐅᖅ ᒪᓕᒐᕐᓂ ᒪᓕᑦᑐᖃᕋᓗᐊᕐᒪᖔᖅ ᐃᓄᓕᕆᓂᕐᒧᑦ ᓱᕈᓯᕐᓂᑦ ᐃᑲᔪᕐᓂᕐᒧᑦ 

ᐱᖁᔭᕐᔪᐊᖓᓂ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐃᓄᓕᕆᔨᒃᑯᓐᓄᑦ ᒥᓂᔅᑕ, ᒥᔅ ᕼᐃᓕ ᐊᕿᐊᕈᖅ.  

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᕋᑦᑕᐅᖅ 

ᑖᓐᓇ ᑲᑎᒪᔨᐅᖃᑕᐅᔪᖅ ᐊᐱᕆᒻᒪᑦ. ᒪᕐᕉᕝᕙᓕᑦᑎᕋᑖᖅᑐᖅ ᐊᐱᖅᑯᑎᖏᒃ.  

 

ᐃᓄᓕᕆᔨᒃᑯᑦ ᑖᒃᑯᓂᖓ ᑎᒍᓯᖃᑦᑕᖅᑐᑦ ᑕᒪᒃᑯᓂᖓ ᖃᓄᐃᓕᐅᖁᔭᐅᔭᕌᖓᑕ, ᑐᓂᔭᐅᔭᕌᖓᑕᐃᓛᒃ ᓱᕈᓯ 

ᐃᑲᔪᖅᑕᐅᔭᕆᐊᖃᕐᒪᖔᖅ ᐃᓄᓕᕆᔨᒃᑯᑦ ᐃᓄᓕᕆᔨᖏᓐᓄᑦ. ᑕᐃᓐᓇ ᐅᓐᓂᕐᓘᑎ ᑐᓂᔭᐅᖃᑦᑕᖅᑐᖅ ᐊᐃᐳᕈᓪ 

1, 2025-ᖑᑎᓪᓗᒍ ᒪᑦᓯ 30, 2026-ᒥ, 1,937-ᖑᔪᑦ ᐃᓄᓕᕆᔭᐅᖁᔭᐅᓯᒪᓪᓗᑎᑦ ᑐᓂᔭᐅᓯᒪᔪᑦ 

ᐃᓄᓕᕆᔨᒃᑯᓐᓄᑦ.  

 

ᑕᐃᑲᓂ ᑕᕝᕙ ᐱᒋᐊᖃᑦᑕᖅᑐᖅ ᐊᐅᓚᔾᔭᖃᑦᑕᖅᑐᖅ ᐃᓄᓕᕆᔨᒃᑯᑦ ᑲᒪᓂᖓ ᖃᐅᔨᓴᐃᕙᓪᓕᐊᓕᖅᖢᑎᑦ ᑖᒃᑯᐊ 

ᖃᓄᐃᑦᑐᓂᑦ ᐃᑲᔪᖅᑕᐅᔭᕆᐊᖃᕐᒪᖔᑕ ᐃᓄᓕᕆᔨᒃᑯᑦ ᐱᓕᕆᕕᖏᑎᒍᑦ ᐊᒻᒪᓗᑦᑕᐅᖅ ᒪᓕᒐᐃᑦ ᑕᐃᒃᑯᐊ 

ᐊᑐᖅᑕᐅᔭᕆᐊᓖᑦ.  

 

ᐃᓚᒌᑦᓯᐊᓂᒃᑯᑦ ᐸᕐᓇᐅᑎᖏᑕ ᐸᕐᓇᐅᑎᖏᑦ ᑕᐃᒃᑯᐊ ᓇᓗᓇᐃᖅᓯᖃᑦᑕᕐᒪᑕ ᖃᓄᐃᓕᐅᕈᓐᓇᕐᒪᖔᑕ 

ᐱᓕᕆᕕᕗᑦ ᑖᒃᑯᓂᖓ ᐊᑐᓕᖅᑎᑦᑎᕙᓪᓕᐊᓗᑎᑦ ᑕᒻᒪᖅᓯᒪᔪᖅᓯᐅᑎᒃᑯᑦ ᑕᒻᒪᖅᓯᒪᔪᖅᓯᐅᖅᓯᒪᓂᖏᑦ 

ᖃᐅᔨᓴᖅᓯᒪᔭᖏᑦ ᒪᓕᒃᖢᒋᑦ ᖃᓄᖅ ᑕᒪᒃᑯᐊ ᐱᓕᕆᔭᐅᔪᓐᓇᕐᒪᖔᑕ ᖃᐅᔨᓴᐃᕙᓪᓕᐊᖃᑦᑕᖅᑐᑦ ᑕᐃᒃᑯᐊ 

ᐊᑐᖅᑕᐅᓪᓗᑎᑦ ᐱᕙᓪᓕᐊᓂᕆᔭᖓᓂ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑏᑦ, ᒥᔅᑕ ᐲᑕᓴᓐ.  

 



ᓇᒡᒐᔾᔭᐅ, ᔫᓂ 01, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᒃ ᑭᐅᒐᕕᑦ. ᑭᒡᒐᖅᑐᐃᔨ ᓱᕈᓯᕐᓄᑦ ᒪᒃᑯᑦᑐᓄᓪᓗ 

ᐃᖅᑲᓇᐃᔭᕐᒪᑦ ᐃᖃᓗᒃᑑᑦᑎᐊᕐᒥ ᑖᒃᑯᓂᖓ ᐱᓕᕆᔭᖅᑐᕐᓗᑎᑦ, ᑖᒃᑯᐊ ᐃᓱᒫᓘᑎᖃᖅᑐᑦ ᓇᓗᓇᐃᖅᓯᔪᑦ 

ᓱᕈᓯᕐᓄᑦ ᒪᒃᑯᑦᑐᓄ, ᒫᓐᓇ ᐃᑲᔪᖅᑕᐅᒐᔭᙱᑦᑐᑦ, ᑕᐃᑲᓃᒃᑲᔭᙱᑦᑐᑦ ᐃᓱᒫᓗᓐᓇᙱᑉᐸᑦ.  

 

ᒥᓂᔅᑕ ᐅᖃᕈᓐᓇᖅᐹ ᑕᐃᓐᓇ ᐃᒻᒥᒃᑰᖅᑐᖅ ᑕᐃᓐᓇ ᓱᕈᓯᕐᓂ ᖃᐅᔨᓴᖅᑎ ᒪᒃᑯᑦᑐᓄᓪᓗ ᐃᓕᔅᓯᓐᓄᑦ 

ᐱᓕᕆᕕᔅᓯᓐᓄᑦ ᐅᖃᓪᓚᖃᑎᖃᕈᓐᓇᕐᒪᖔᑕ ᑕᐃᓐᓇ ᐊᒡᓚᕝᕕᖓ ᑕᐃᔅᓱᒪ ᓱᕈᓯᐅᕐᓄᑦ ᒪᒃᑯᑦᑐᓄᑦ 

ᖃᐅᔨᓴᖅᑕᐅᔪᖅ ᐃᖅᑲᓇᐃᔭᖃᑎᖃᕈᓐᓇᕐᒪᖔᖅ ᑖᒃᑯᐊ ᐱᓕᕆᕕᒋᔭᖓᑦ? ᐆᒃᑑᑎᒥᓪᓗ ᑐᓂᓗᓂᖓ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᓂᔅᑕ ᕼᐄᓕ ᐊᕿᐊᕈᖅ.  

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐊᒻᒪᓗ ᖁᔭᓐᓇᒦᖅᐸᕋ 

ᑖᓐᓇ ᐊᐱᕆᒃᑲᓂᕐᒪᑦ ᑲᑎᒪᔨᐅᖃᑕᐅᔪᖅ.  

 

ᐃᓄᓕᕆᔨᒃᑯᑦ ᐱᓕᕆᕕᖓᑦ ᐅᖃᖃᑎᖃᖃᑦᑕᖅᑐᑦ ᐊᑯᓚᐃᑦᑐᒃᑯᑦ ᑕᐃᔅᓱᒥᖓ ᑭᒡᒐᖅᑐᐃᔪᒥ ᐃᒻᒥᑰᖅᑐᒥ 

ᐃᖅᑲᓇᐃᔭᖅᑎᖃᖓᓂ ᐊᐱᖅᓱᖃᑦᑕᕐᒥᔪᑦ ᑐᓴᒐᒃᓴᓂᓪᓗ ᐱᓇᓱᑉᐸᑦᑐᒍᑦ ᑖᒃᑯᓄᖓ ᐊᔭᐅᖅᑐᐃᑎᓪᓗᒋᑦ 

ᑭᒡᒐᑐᖅᑕᐅᓗᑎᑦ ᐃᓚᒌᑦ ᓱᕈᓰᓪᓗ ᐅᖃᖃᑎᒌᙱᓐᓇᖅᑕᕗᑦ ᑖᓐᓇ ᐃᓚᒋᒻᒪᒍ.  

 

ᐊᔾᔨᒌᙱᒻᒪᑕ ᐱᓕᕆᕖᑦ ᐃᖅᑲᓇᐃᔭᖃᑎᒌᖃᑦᑕᖅᑐᑦ ᑕᒪᒃᑯᓂᖓ ᑭᒡᒐᖅᑐᐃᔪᒥ ᐃᓕᓐᓂᐊᕐᓂᓕᕆᔨᒃᑯᑦ, 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, ᐃᓄᓕᕆᔨᒃᑯᓪᓗ ᑲᑐᔾᔨᓪᓗᑎᑦ ᐃᖅᑲᓇᐃᔭᖃᑎᖃᖃᑦᑕᖅᑐᑦ ᓱᕈᓰᑦ ᒪᒃᑯᑦᑐᓪᓗ 

ᑭᙴᒪᔭᖏᓐᓂ ᐱᓕᕆᐊᖃᕐᓗᑎᑦ ᐊᖑᒻᒪᑎᖁᓪᓗᒋᓪᓗ. 

 

ᐊᒻᒪᓗᑦᑕᐅᖅ ᑖᒃᑯᐊ ᐊᐱᖅᑯᑏᑦ, ᐊᔾᔨᒌᙱᒻᒪᑕ ᑭᙴᒪᔭᖏᑦ ᑕᐃᒃᑯᐊ ᓱᕈᓯᕐᓄᑦ ᒪᒃᑯᑦᑐᓄᓪᓗ ᑭᙴᒪᔭᐅᔪᑦ 

ᓄᓇᕗᒻᒥ ᐃᓄᑑᓗᑕ ᑭᐅᔪᓐᓇᖏᓐᓇᑦᑎᒍ. ᐃᖅᑲᓇᐃᔭᖃᑎᒌᑦᑐᐃᓐᓇᐅᔭᕆᐊᖃᕋᑦᑕ ᐊᔾᔨᒌᙱᑦᑐᑦ ᐱᓕᕆᕕᐅᔪᑦ, 

ᑎᒥᐅᔪᓪᓗ ᑕᐱᕆᓪᓗᒋᑦ ᐱᓕᕆᖃᑎᒋᔭᕗᑦ ᑐᙵᕕᒃᑯᓪᓗ ᐃᓄᐃᓪᓗ ᑲᑐᔾᔨᖃᑎᒌᖏᑦ.  

 

ᐊᑕᙱᒃᖢᑕ ᑕᐃᒪᓐᓇ ᓴᙱᓂᑦᑎᓐᓂ ᐊᑐᕐᓗᑕ ᐱᓕᕆᔪᓐᓇᖅᑐᒍᑦ ᑭᙴᒪᔭᖏᑦ ᒪᒃᑯᑦᑐᑦ ᑲᒪᒋᔭᐅᖁᓪᓗᒋᑦ. 

ᑕᐃᒪᓐᓇ ᐱᔨᔅᓯᖅᑕᐅᑦᑎᐊᖁᓪᓗᒋᑦ ᐱᔨᔅᓯᕈᑏᑦ ᐅᓄᖅᓯᒋᐊᖁᓪᓗᒋᑦ, ᕿᓂᖃᑦᑕᖅᑐᒍᑦ ᐃᓘᓐᓇᖏᓐᓂ 

ᐱᕕᒃᓴᐅᓂᐊᖅᑐᓂᑦ ᑕᒪᒃᑯᓄᖓ ᐱᓕᕆᔾᔪᑎᒃᓴᑎᓐᓄᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑏᑦ, ᒥᔅᑕ ᐲᑕᓴᓐ.  

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓚᖏᑦ ᐱᓕᕆᐊᕆᔭᐅᔪᑦ ᐃᓄᐃᑦ ᐃᓕᓐᓂᐊᖃᑦᑕᖅᓯᒪᔪᑦ 

ᓯᓚᑦᑐᓴᕐᕕᒻᒥ ᐃᓄᓕᕆᔨᒃᑯᓐᓄᑦ ᐃᓕᓐᓂᐊᖅᑐᑦ ᑕᐃᒃᑯᐊ. ᐃᓚᖓᑦ ᑖᒃᑯᐊ ᐃᖅᑲᓇᐃᔭᖅᑎᒋᔭᐅᔪᑦ ᓱᕈᓯᓕᕆᔪᑦ 

ᑖᒃᑯᐊ ᐃᖃᓗᒃᑑᑦᑎᐊᕐᒥ ᑕᐃᒃᑯᐊ, ᐃᓄᐃᑦ ᐃᖅᑲᓇᐃᔭᖅᑐᑦ ᐅᓄᙱᑐᓪᓛᓘᒻᒪᑕ, ᐃᖅᑲᓇᐃᔭᖅᑏᑦ 

ᐃᓅᖃᑦᑕᙱᑦᑐᑦ ᐊᓯᖏᓐᓂ ᐃᓕᖅᑯᓯᖃᖅᑐᓂᑦ ᐃᖅᑲᓇᐃᖅᑎᖃᕐᒪᑕ. ᓱᖅᑯᐃᖅᓯᔪᒍᑦ ᐱᒻᒪᕆᐅᒻᒪᑦ 

ᑕᐃᒪᐃᑦᑐᓂᑦ ᐃᖅᑲᓇᐃᔮᖃᕐᓗᑎᑦ, ᐃᖅᑲᓇᐃᔭᖅᑐᑦ ᖃᐅᔨᒪᔭᕆᐊᖃᕋᓗᐊᕐᒪᑦ ᐃᓕᖅᑯᓯᑦᑎᓐᓂ 

ᐃᑲᔪᑦᑎᐊᕈᓐᓇᖅᓯᖁᓪᓗᒋᑦ ᓇᓛᒎᖅᑐᒃᑯᑦ ᓴᖅᑭᖃᑦᑕᓂᐊᕐᒪᑕ ᐱᓕᕆᔾᔪᑎᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐃᓄᓕᕆᔨᒃᑯᑦ ᖃᔅᓯᓂᑦ ᐃᖅᑲᓇᐃᔭᖅᑎᖃᖅᐸᑦ ᓱᕈᓯᓕᕆᓂᕐᒧᑦ ᐃᓚᒌᓄᓪᓗ 

ᐱᓕᕆᔨᐅᔪᓂᑦ ᖃᔅᓯᐅᕙᓪᓕ ᐃᓄᐃᑦ ᐃᖅᑲᓇᐃᔭᖅᑐᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᓂᔅᑕ ᕼᐄᓕ ᐊᕿᐊᕈᖅ.  

 

ᐊᖓᔪᖅᑳᖅ ᒐᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, (ᑐᓴᔨᑎᒎᓕᖅᑐᖅ) ᖁᔭᓐᓇᒦᖅᐸᕋᓗ 

ᐊᐱᕆᒻᒪᑦ ᑲᑎᒪᔨ, ᐊᓕᐊᓇᐃᒍᓱᑦᑐᖓ ᑲᑎᒪᔨ ᓇᓗᓇᐃᖅᓯᕋᑖᕐᒪᑦ ᓯᓚᑦᑐᓴᕐᕕᖓᓂ ᐃᓄᓕᕆᔨᒃᑯᓐᓄᑦ 

ᐃᓕᓐᓂᐊᖃᑦᑕᖅᑐᑦ. ᑕᐃᑲᓂ ᐅᓪᓗᑐᐃᓐᓇᕐᒥ ᐅᖃᖃᑎᖃᕈᓐᓇᓚᐅᕋᒪ ᐃᓕᓐᓂᐊᖅᑐᓂᑦ ᐃᓄᓕᕆᔨᐅᓂᕐᒧᑦ 



ᓇᒡᒐᔾᔭᐅ, ᔫᓂ 01, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒫᓐᓇᐅᔪᖅ, ᐊᒻᒪ ᓂᕆᐅᑦᑎᐊᖅᐳᖓ ᑖᑯᔪᒥᓇᖅ ᐃᖅᑲᓇᐃᔭᓕᖅᑎᓪᓗᒍ ᑕᐃᒪᐃᑦᑐᒥᑦ 

ᐃᖅᑲᓇᐃᔭᖅᑖᕈᒪᓐᓂᖅᐸᑕ.  

 

ᐱᔾᔪᑎᒋᓪᓗᒋᑦ ᑕᐃᒃᑯᐊ ᐅᓄᕐᓂᕆᔭᖏᑦ, ᐃᓄᐃᑦ ᐃᖅᑲᓇᐃᔭᖅᑎᒋᔭᐅᔪᑦ ᐃᖃᓗᒃᑑᑦᑎᐊᕐᒥ, ᐱᓯᒪᙱᓇᒃᑭᑦ 

ᒫᓐᓇᐅᔪᖅ, ᑭᓯᐊᓂ ᓈᓴᐅᑏᑦ ᑖᒃᑯᐊ ᐱᓛᕈᒥᓇᖅᑕᒃᑲ ᑭᐅᔾᔪᑎᒋᓛᕋᒃᑭᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᕐᓗᖅᑑᒧᑦ, ᒥᔅᑕ ᖁᓕᒃᑖᓇ.  

 

ᐊᐱᖅᑯᑦ 65 – 72): ᐱᓕᕆᐊᖏᓄᑦ ᓄᓇᕘᑉ ᐃᒡᓗᓕᕆᔨᕐᔪᐊᒃᑯᑦ (ᖁᓕᒃᑖᓇ)  

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᒃᑲ ᑐᕌᖅᑐᑦ ᒥᓂᔅᑕᐅᔪᖅ ᑲᒪᔪᖅ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓄᑦ.  

 

ᒥᓂᔅᑕ ᖃᐅᔨᒪᒻᒪᑦ, ᑐᓴᒐᒃᓴᐃᑦ ᑎᑎᕋᖅᑕᐅᓚᐅᖅᑐᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓄᑦ ᔪᓚᐃ 2025-

ᖑᑎᓪᓗᒍ ᑐᓴᖅᑎᑦᑎᓚᐅᕐᒪᑕ ᐃᒡᓗᓕᕆᔨᒃᑯᑦ ᐃᒡᓗᓕᐅᕐᓂᕆᔭᖏᑦ ᖁᕐᓗᖅᑑᒃᑯᑦ ᖃᓄᐃᓕᖓᓕᕐᒪᖔᖅ. 

ᑐᓴᖅᑎᑦᑎᓚᐅᖅᑐᑦ ᐃᒡᓗᒃᓴᐃᑦ 12-ᓄᑦ ᑎᑭᓚᐅᕐᒪᑕ ᐅᑭᐊᔅᓵᖓᓂ 2024. ᐅᖃᓚᐅᕐᒥᔪᑦ ᑖᒃᑯᐊ ᐃᒡᓗᐃᑦ 

ᓴᐅᓂᓕᖅᑐᖅᑕᐅᔭᕆᐊᖃᕐᒪᑕ ᓇᑉᐸᑎᖅᑕᐅᒋᐊᕐᓗᑎᑦ ᐅᑭᐊᒃᓵᖓᓂ 2025 ᐱᔭᕇᕐᕕᔅᓴᖃᖅᖢᑎᓪᓗ 2026 

ᐃᓱᓕᓕᖅᐸᑦ ᐊᒻᒪ ᕿᑎᐸᓗᐊᓂ 2027.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐊᓯᔾᔨᖅᑐᖃᖅᓯᒪᒻᒪᖔᖅ ᖃᖓᒃᑯᑦ ᐱᔭᕇᖅᑕᐅᕕᔅᓴᖏᑦ ᐱᓪᓗᒋᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓄᑦ, ᒥᓂᔅᑕ ᓚᐃᔪᓪ.  

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᖅᐸᕋ ᐊᐱᖅᓱᕐᒪᑦ ᑲᑎᒪᔨᐅᖃᑕᐅᔪᖅ.  

 

ᒫᓐᓇᐅᔪᖅ ᐱᔾᔪᑎᖃᖅᓯᒪᒻᒪᑕ ᐃᒡᓗᐃᑦ ᑐᙵᕕᔅᓴᖏᓐᓄᑦ ᐱᔾᔪᑎᖃᕐᒪᑕ ᐱᔭᕇᖅᑕᐅᖁᓇᖅ ᑕᐃᓐᓇ ᐃᒡᓗᐃᓪᓗ 

ᐃᓂᔅᓴᖏᑦ ᐱᔭᕇᖅᑕᐅᖁᓪᓗᒋᑦᖅ ᐅᑭᐊᒃᓵᖑᓂᐊᖅᑐᖅ ᓂᕆᐅᑦᑐᑦ ᐃᖅᑲᓇᐃᖅᑖᐅᓛᖅᑐᑦ ᐋᒌᓯ 2027-ᒥ. 

ᐊᒻᒪᓗ ᑲᔪᓯᓂᐊᖅᑐᖓ ᐊᓂᒃᑳᖃᑦᑕᕐᓗᖓ ᒪᓕᒐᓕᐅᖅᑎᓄᑦ ᓄᓇᖏᓐᓂ ᐃᒡᓗᓕᐅᕈᑕᐅᓂᐊᖅᑐᓂ ᐸᕐᓇᐅᑎᓂᑦ 

ᐊᒻᒪᓗ ᑭᖑᕙᕆᐊᖃᑦᑕᖅᓯᒪᒻᒥᒻᒪᑕ ᐃᓚᖏᑦ. ᖃᐃᑕᐅᑐᐊᖅᐸᑕ ᑐᓴᒐᒃᓴᐃᑦ ᐃᓕᔅᓯᓐᓄᑦ ᑐᓂᒐᔭᖅᐸᒃᑲ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᓯᕗᓪᓕᖅᐹᒥ ᐃᓚᒋᐊᕈᑏᑦ, ᒪᓕᒐᓕᐅᖅᑎ ᖁᓕᒃᑖᓇ.  

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᖁᔭᓐᓇᒦᒃ ᑭᐅᒐᕕᑦ ᒥᓂᔅᑕ. ᒥᓂᔅᑕ ᐃᖅᑲᐅᒪᔪᔅᓴᐅᒻᒪᑦ, 

ᒪᓕᒐᓕᐅᖅᕕᖕᒥ ᐊᖏᖅᓯᓚᐅᕐᒪᑕ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 2026-2027 ᐊᑭᑐᔪᖅᑐᕈᑎᔅᓴᓂ ᐅᑭᐅᒃᑯᑦ 

ᑲᑎᒪᕐᔪᐊᖅᑎᓪᓗᒋᑦ. ᑕᐃᔅᓱᒪᓂᐅᔪᖅ, ᒥᓂᔅᑕ ᐅᖃᓚᐅᖅᑐᖅ ᐃᒡᓗᓕᕆᔨᕐᔪᐊᒃᑯᑦ ᓄᓇᕗᒻᒥ “ᐸᕐᓇᒃᓯᒪᒻᒪᑕ 

ᓇᑉᐸᖅᑎᕆᒋᐊᓂᕐᒧᑦ ᑳᓐᑐᕌᒃᓴᐃᑦ ᐱᔭᕇᖅᑕᐅᖁᓪᓗᒋᑦ 180-ᓄᑦ ᐃᒡᓗᓕᐅᕈᑕᐅᓂᐊᖅᑐᑦ ᐃᖅᑲᓇᐃᔭᖅᑎᑏᓪᓗ 

ᐃᒡᓗᒃᓴᖏᓐᓂ 2026-ᒥ.”  

 

ᐅᖃᖅᑏ, ᐅᓄᑲᓪᓚᒃᑐᑦ ᑲᑎᒪᔨᐅᖃᑎᒋᔭᒃᑲ ᒥᓂᔅᑕᒧᑦ ᐊᐱᖅᓱᖃᑦᑕᕋᑦᑕ ᓇᓗᓇᐃᖅᓯᖁᓪᓗᒍ ᓄᓇᓕᖕᓂ ᖃᔅᓯᓂᑦ 

ᐃᒡᓗᓂᑦ ᑐᓂᓯᓂᐊᕐᒪᖔᑕ ᐃᒡᓗᓕᕆᔨᒃᑯᑦ ᐃᖅᑲᓇᐃᔭᖅᑎᓪᓗ ᐃᒡᓗᒃᓴᖏᓐᓂ. ᒪᓕᒐᓕᐅᕐᕕᖕᒥ ᐊᖏᕈᓐᓇᖅᐹ 

ᓴᖅᑭᓛᕐᓗᒋᑦ ᑖᓐᓇ ᑲᑎᒪᓂᕆᔭᕗᑦ ᐃᓱᓚᐅᙱᓐᓂᖓᓂ ᑲᑎᒪᔨᐅᓂᕆᔭᕗᓂᓛᒃ ᒪᓕᒐᓕᐅᖅᑎᓕᒫᑦ 

ᖃᐅᔨᒪᓂᐊᕐᒪᑕ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᒡᓗᓕᐅᖅᕕᔅᓴᖏᓐᓂ ᐸᕐᓇᐅᑎᓂ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓄᑦ, ᒥᓂᔅᑕ ᓚᐃᔪᓪ.  



ᓇᒡᒐᔾᔭᐅ, ᔫᓂ 01, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᖁᔭᓐᓇᒦᕋᓗ ᑕᔅᓱᒥᖓ ᑲᑎᒪᔨ 

ᐊᐱᕆᒻᒪᑦ.  

 

ᒫᓐᓇᐅᔪᖅ ᑖᒃᑯᐊ ᐃᖅᑲᓇᐃᔭᖃᑦᑕ ᑳᓐᑐᕌᒐᔅᓴᓂᑦ ᒫᓐᓇ ᓄᓇᕗᒻᒥ ᓄᓇᓕᖕᓂ ᐊᑐᖅᑕᐅᓂᐊᖅᑐᓂᒃ 

ᐃᖅᑲᓇᐃᔭᕋᑕ. ᐅᖃᕈᓐᓇᙱᑦᑐᖓ ᐱᔭᕇᖅᑕᐅᓂᐊᕐᒪᖔᖅ ᒫᓐᓇ ᑲᑎᒪᕐᔪᐊᓇᖅ ᐃᓱᐊᓂ. 

ᐅᑎᕐᕕᒋᔪᓐᓇᕐᓂᐊᖅᑕᕋ ᒪᓕᒐᓕᐅᖅᑎ ᑳᓐᑐᕌᑦ ᐊᑎᓕᐅᖅᑕᐅᑉᐸᑕ, ᑐᓂᒍᓐᓇᓛᖅᑕᒃᑲ ᑐᓴᒐᒃᓴᐃᑦ ᐱᓯᒪᔭᑦᑎᓐᓂ 

ᒫᓐᓇ ᑐᓂᔪᓐᓇᖅᑕᓗᐊᕋ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᑐᒡᓕᐊᓂ ᐊᒻᒪᓗ ᑭᖑᓪᓕᖅᐹᖅ, ᖁᓕᒃᑖᓇ.  

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᕕᑦ.  

 

ᓇᒡᒐᔾᔭᐅᖑᑎᓪᓗᒍ ᑲᑎᒪᕐᔪᐊᖅᑎᓪᓗᑕ, ᒥᓂᔅᑕ ᑐᓴᖅᑎᑦᑎᓚᐅᕐᒪᑦ ᒪᓕᒐᓕᐅᕐᕕᖕᒥ ᐸᕐᓇᒃᑕᐅᔪᑦ 

ᐃᒡᓗᓕᐅᖅᑕᐅᔪᒪᔪᑦ ᓇᑉᐸᖅᑎᑐᐃᓐᓇᕆᐊᖃᕐᓂᐊᕐᒪᑕ, ᖃᔅᓯᐅᓂᐊᖅᐸᑦ ᓇᑉᐸᖅᑎᑐᐃᓐᓇᕆᐊᓖᑦ ᖁᕐᓗᖅᑑᒧᑦ 

ᐃᒡᓗᓕᐅᕈᑕᐅᓂᐊᖅᑐᑦ, ᓇᓗᓇᐃᖅᓯᔪᓐᓇᖅᐹ ᐃᒡᓗᓕᕆᔨᕐᔪᐊᒃᑯᑦ ᐊᓯᔾᔩᓯᒪᒻᒪᑕ ᓂᐅᕕᕐᓂᕐᒧᑦ ᑳᓐᑐᕌᓄᓪᓗ 

ᐱᓇᓱᓐᓂᖏᑦ ᐊᒃᑐᐊᓂᖃᖅᑐᓂᑦ ᐊᓯᔾᔨᖅᓯᒪᒻᒪᖔᑕ ᓇᑉᐸᖅᑎᑐᐃᓐᓇᕆᐊᓖᑦ ᐃᒡᓗᓕᐅᕐᓂᐊᓕᖅᑎᓪᓗᒋᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᓚᐃᔪᓪ.  

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᖅᐸᕋ ᑲᑎᒪᔨ ᐊᐱᕆᒻᒪᑦ. ᒫᓐᓇᐅᔪᖅ 

ᑖᒃᑯᓂᖓ ᓂᕆᐅᑦᑐᒍᑦ ᖁᓕᓂᑦ ᓄᑖᓂᑦ ᐃᒡᓗᓕᕆᔨᒃᑯᑦ ᐃᒡᓗᔅᓴᖏᓐᓄᑦ ᖁᕐᓗᖅᑐᕐᒥ ᐅᒥᐊᖅᔪᐊᒃᑯᑦ 

ᑎᑭᓐᓂᐊᖅᑐᑦ 2026-ᒥ.  

 

ᐊᑕᖏᕐᓗᒋᓪᓗ ᑖᒃᑯᐊ ᖁᓕᐅᔪᑦ ᓇᑉᐸᖅᑎᑐᐃᓐᓇᕆᐊᖃᕐᓂᐊᑦᑐᑦ, ᓄᓇᕗᒻᒥᓪᓗ ᓇᑉᐸᖅᑎᑐᐃᓐᓇᕆᐊᓕᓐᓂᑦ 

ᐃᒡᓗᓕᐅᕐᓂᐊᕐᒪᑕ. ᐱᔭᕇᖅᑕᐅᒃᐸᑕ ᑳᓐᑐᕌᒃᑦᒋᔭᐅᓂᐊᖅᑐᑦ ᓇᑉᐸᖅᑎᑐᐃᓐᓇᕆᐊᓕᖕᓄᑦ ᐃᒡᓗᓕᐅᕐᓂᐊᖅᑐᑦ 

ᑐᓴᖅᑎᓛᖅᐸᔅᓯᑦ.  

 

ᐊᒻᒪᓗᑦᑕᐅᖅ ᐊᑐᓂ ᑳᓐᑐᕌᒃᑕᐅᓯᒪᔪᑦ ᐃᓗᐊᓂ ᑳᓐᑐᕌᒃᑕᐅᓯᒪᔪᑦ ᓂᐅᕕᕐᓂᕐᒧᓪᓗ ᐅᓂᒃᑳᖏᓐᓂ 

ᑕᖅᑲᒪᓃᖃᓯᐅᔾᔭᐅᔪᑦ ᐃᓗᐊᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᓱᖅᑑᕐᒧᑦ ᒪᓕᒐᓕᐅᖅᑎ, ᐳᐊᑐ.  

 

ᐊᐱᖅᑯᑦ 66 – 72): ᐃᓐᓇᑐᖃᓄᑦ ᐸᖅᑭᔭᐅᕝᕕᖏᑕ ᐃᒡᓗᕐᔪᐊᖏᑦ (ᐳᐊᑕ)  

 

ᐳᐊᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐃᓐᓇᒃᑯᕖᑦ, ᐸᖅᑭᒃᖠᕖᑦ ᐱᔾᔪᑎᖃᖅᑐᖅ ᐃᒪᓐᓇ; ᐅᐱᒋᔪᒪᓪᓗᒋᑦ ᐃᖅᑲᓇᐃᔭᖅᑏᑦ ᐊᒃᓱᕈᖅᖢᑎᒃ 

ᐃᖅᑲᓇᐃᔭᖃᑦᑕᕐᒪᑕ ᐅᖅᓱᖅᑑᕐᒥ, ᑕᐃᑲᓂ ᐸᖅᑭᒃᓯᕕᒻᒥ. ᐱᒻᒪᕆᐊᓗᒻᒥᒃ ᐱᔨᔅᓯᖃᑦᑕᖅᑐᑦ ᐃᓐᓇᖁᑎᑦᑎᓐᓄᑦ.  

 

ᒥᓂᔅᑕ ᐃᖅᑲᐅᒪᔪᒃᓴᐅᖕᒪᑦ ᑐᙵᕕᒃᑯᑦ ᑐᓴᖅᑎᑦᑎᓚᐅᕐᒪᑕ ᕖᕝᕗᐊᓕ 2025-ᒥ, ᐃᒪᓐᓇᐃᒐᔭᕐᓂᖏᓐᓂ 

ᐅᖃᓚᐅᖅᑐᖅ: “$500,000-ᓂ ᑮᓇᐅᔭᓂᒃ ᑐᓂᓯᓂᐊᖅᑐᑦ ᐃᒡᓗᐃᑦ ᖃᐅᔨᓴᖅᑕᐅᖁᓪᓗᒍ ᒫᓐᓇᕋᑖᖑᓚᐅᖅᑐᖅ 

ᐃᒡᓗᓕᐅᕈᑕᐅᔪᑦ ᐅᖅᓱᖅᑑᕐᒥ ᐃᒡᓗᖁᑎᒋᔭᖏᓐᓄᑦ ᐃᒡᓗᓕᖕᒥᓪᓗ, ᖃᐅᔨᓴᐅᑕᐅᓂᐊᕐᓗᒋᑦ ᓇᓗᓇᐃᖅᓯᓗᑎᒡᓗ 

ᑭᖑᕝᕕᖅᑕᐅᔭᕆᐊᓕᖕᓂᑦ.  

 



ᓇᒡᒐᔾᔭᐅ, ᔫᓂ 01, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

19 

ᑮᓇᐅᔭᐃᓪᓗ ᐊᑐᖅᑕᐅᓂᐊᖅᑐᑦ ᑮᓇᐅᔭᓕᐅᕈᓐᓇᕐᒪᖔᑕ ᖃᐅᔨᓴᐃᓗᑎᒃ ᐊᖏᓪᓕᒋᐊᖅᑕᐅᒃᐸᑕ ᑖᒃᑯᐊ 

ᓇᔪᒐᐅᔪᑦ.” ᑐᙵᕕᒃᑯᓪᓗ ᑎᒥᖓᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ ᑕᒪᒃᑯᓂᖓ ᕿᒥᕐᕈᓇᖕᓂᐊᖅᑐᑦ 

ᖃᐅᔨᓴᕈᑎᕕᓂᕐᓂ ᑲᑐᔾᔨᓗᑎᑦ ᐸᕐᓇᒃᓯᒪᓗᑎᑦ ᐊᒥᐊᒃᑯᖏᑦ ᐸᕐᓇᐅᑎᐅᓂᐊᕐᒪᑕ $9.5-ᒥᓕᐊᑦ.  

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᖃᓄᐃᓕᖓᓕᕐᒪᖔᖅ ᑕᒪᑐᒧᖓ ᐃᖅᑲᓇᐃᔭᖅᑕᐅᔪᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᓂᔅᑕ ᐳᕉᔅᑐ.  

 

ᐊᖓᔪᖅᑳᖅ ᔮᓂᑦ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᖏᖅᓯᒪᖕᒪᑕ 

ᓯᕕᑐᔪᒥᒃ ᐸᖅᑭᒃᖠᕕᖕᓂᑦ, ᓯᕕᑐᔪᒧᑦ ᐊᖏᖅᓯᒪᐃᓐᓇᕐᒪᑕ ᐱᓕᕆᐊᖃᕐᓂᐊᕐᓂᕋᖅᖢᑎᒃ ᑕᐃᒃᑯᑎᒎᓇ. ᑐᓴᒐᔅᓴᐃᑦ 

ᓄᐊᓯᒪᔭᕗᑦ ᐃᒡᓖᑦ ᐊᑐᖅᑕᐅᖃᑦᑕᕐᓂᐊᖅᑐᑦ ᐸᖅᑭᒃᓯᕕᖕᓄᑦ ᐅᖅᓱᖅᑑᕐᒥ, ᐃᒡᓗᓕᖕᒥ ᐊᒻᒪᓗᑦᑕᐅᖅ 

ᐃᖃᓗᒃᑑᑦᑎᐊᕐᒥ ᑕᑕᑕᐅᔪᑦ ᐃᒡᓖᑦ, ᐅᑕᖅᑭᔪᓪᓗ ᑕᐃᑲᓃᖦᖢᓂ ᐃᓚᖓᓗ ᑕᖃᐃᖅᓯᖅᑐᓄᑦ ᐃᓂᒋᔭᐅᒐᔭᖅᑐᖅ 

ᑕᐃᑲᓃᖦᖢᓂ ᐊᑕᐅᓯᖅ.  

 

ᐱᓇᓱᐊᕈᓂᕐᓄᑦ ᐅᓄᙱᑦᑐᓄᑦ ᐃᓂᒋᔭᐅᖃᑦᑕᖏᑦᑐᖅ. ᕿᓂᕋᒪ ᑐᓴᒐᒃᓴᒃᑲᓐᓂᕐᓂᒃ ᑕᕝᕗᖓ ᑐᕌᖅᑐᓂᑦ, 

ᐃᓛᒃᑰᖓᒻᒪᑕ ᑕᐃᓐᓇ ᐊᒧᓂᐊᖅᐸᕋ ᐊᐱᖅᓱᕐᓂᖓᓂ ᑐᒡᓕᐊᓂ ᐊᐱᖅᑯᒻᒥᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᓯᕗᓪᓕᖅᐹᕐᒥ ᐊᐱᖅᑯᑎᕕᑦ ᐃᓚᒋᐊᕈᑎᖓ, ᒥᔅᑕ ᐳᐊᑐ.  

 

ᐳᐊᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖅᓱᖅᑑᖅ ᒫᓐᓇ ᐸᕐᓇᐅᑎᒋᓯᒪᔭᖏᑦ ᐃᒡᓗᕐᔪᐊᕐᓄ ᑲᔪᓯᓯᒪᖕᒪᑕ 

ᐊᖏᓪᓕᒋᐊᖅᑕᐅᔭᕆᐊᖃᕐᒪᑦ ᓇᔪᒐᖅ ᑕᐃᓐᓇ ᐸᖅᑭᒃᓯᕕᒃ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᖓᒃᑯᑦ ᖃᐅᔨᓴᖅᑕᐅᓂᖓ ᐊᖏᓪᓕᒋᐊᖅᑕᐅᔪᓐᓇᕐᒪᖔᖅ ᐱᔭᕇᖅᑕᐅᓂᐊᕐᒪᖔᖅ 

ᐊᒻᒪ ᑲᑎᒪᔨᖏᓐᓄᑦ ᐅᖅᓱᖅᑑᕐᒥ Hᐋᒻᒪᓚᖏᓐᓄᑦ ᑐᓂᔭᐅᔪᓐᓇᕐᒪᖔᖅ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᓂᔅᑕ ᐳᕉᔅᑐ.  

 

ᐊᖓᔪᖅᑳᖅ ᔮᓂᑦ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᑐᓴᒐᔅᓴᖅ ᕿᓂᕋᒃᑯᒃ ᒫᓐᓇᐅᔪᖅ, 

ᓇᓂᔪᓐᓇᖏᓐᓇᒃᑯᒃ.  ᕿᓂᕆᐊᖃᕋᒃᑯᒃ ᑕᐃᓐᓇ ᑐᓴᒐᒃᓴᖅ ᑖᔅᓱᒧᖓ ᑭᐅᔪᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᑐᒡᓕᐊᓂ ᐊᒻᒪ ᑭᖑᓪᓕᖅᐹᖅ, ᒥᔅᑕ ᐳᐊᑐ.  

 

ᐳᐊᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓕᑕᕆᓪᓗᒍ ᓄᑖᖑᔪᖅ ᕿᑎᕐᒥᐅᓂ ᐃᓐᓇᒃᑯᕕᑦᓴᖅ ᐃᖃᓗᑦᑑᑦᓯᐊᕐᒥ 

ᓱᓕ ᐸᕐᓇᑕᐅᒻᒪᑦ.  

 

ᐅᖅᓱᖅᑑᕐᒥ ᐃᒡᓗᓕᐅᕋᔅᓴᓄᑦ ᐅᖃᖅᓯᒪᒻᒪᑦ ᐅᖃᖅᖢᒍ: ᓈᒻᒪᙱᓗᐊᖅᑐᑦ ᐃᓐᓇᒃᑯᕕᔅᓴᐃᑦ ᓅᒋᐊᖃᖅᐸᑦᑐᑦ 

ᐃᓐᓇᐃᑦ ᐅᖓᓯᑦᑐᑎᒃ ᐊᖏᕐᕋᒥᓂᒃ. ᐊᑦᓱᕈᕈᑕᐅᓪᓗᓄᐃ ᐊᒻᒪᓗ ᓇᖑᓗᐃᕈᑎᐅᓪᓗᓂ ᐃᓚᒌᓄᑦ ᐊᒻᒪᓗ 

ᐃᓄᑑᓗᐊᕐᓂᐅᓴᓕᖅᓱᑎᒃ ᖃᓂᐅᑕᐅᓂᐅᔭᓕᖅᑰᔨᓪᓗᑎᒃ.  

 

ᒥᓂᔅᑕ ᐅᖃᕈᓐᓇᖅᐹ ᖃᑦᓯᑦ ᐃᓐᓇᐃᑦ ᐅᑕᖅᑭᕙᑦ ᐅᖅᓱᖅᑑᕐᒥ ᐃᓐᓇᒃᑯᕕᔅᓴᕐᒧᑦ, ᐊᒻᒪ ᐅᖃᕈᓐᓇᖅᐹ ᖃᓄᖅ 

ᓯᕗᓪᓕᐅᔾᔨᓂᐊᖅᐸᑦ ᓄᑖᕐᒧᑦ ᑕᐃᑯᖓᖅᑕᐅᕙᓐᓂᐊᖅᑐᓂᑦ ᕿᑎᕐᒥᐅᓂᑦ ᐃᓐᓇᒃᑯᕕᑦᓴᐅᔪᒫᖅᑐᒧᑦ 

ᐃᖃᓗᑦᑑᑦᓯᐊᕐᒥ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᒥᓂᔅᑕ, ᐳᕉᔅᑐ.  

ᐊᖓᔪᖅᑳᖅ ᔮᓂᑦ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᓈᓴᐅᑏᑦ ᐱᓯᒪᔭᒃᑲ ᒪᓕᑦᑐᒋᑦ ᐅᑕᖅᑭᔪᑦ 

ᑲᑎᑦᑐᒋᑦ, ᑕᒫᓂ 19-ᖑᓚᐅᖅᑐᑦ ᐃᓐᓇᐃᑦ ᓅᑕᐅᖅᓰᔪᑦ ᓇᓕᐊᓐᓄᑐᐃᓐᓇᖅ ᐃᓐᓇᒃᑯᕕᒻᒧᑦ. ᑖᓐᓇ ᑕᖅᑭᐅᔪᔪᒥᒃ 

ᐱᓯᒪᔪᖅ.  

 

ᐃᓱᒪᓕᐅᕐᓂᐊᕌᖓᑦᑕ ᓇᒧᑦ ᐃᓐᓇᒃᑯᕕᒻᒨᑦᑕᕆᐊᖃᕐᒪᖔᑕ ᐃᓐᓇᐃᑦ, ᐃᓱᒪᒋᔭᐅᕙᑦᑐᖅ ᖃᓄᖅ 

ᐸᖅᑭᔭᐅᑎᒋᒋᐊᖃᖅᐸᑦ ᐃᓱᒪᓕᐅᕈᑕᐅᕙᑦᑐᖅ ᑕᒪᓐᓇ, ᐅᖃᖃᑎᒋᔭᐅᓪᓗᑎᓪᓗ ᐃᓚᒌᑦ. ᓯᕗᓪᓕᐅᔾᔭᐅᕙᑦᑐᓪᓗ 

ᐃᓐᓇᐃᑦ ᐸᖅᑭᔭᐅᒋᐊᖃᖅᑐᑦ ᐊᑐᓂ ᐃᓐᓇᒃᑯᕕᐅᔪᓂ, ᑕᐃᒪᓐᓇ ᐃᓱᒪᓕᐅᖅᐸᑉᐳᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐸᓐᓂᖅᑑᕐᒧᑦ ᒪᓕᒐᓕᐅᖅᑎ, ᒪᐃᒃ.  

 

ᐊᐱᖅᑯᑦ 67 – 72): ᒥᑦᑕᕐᕕᑦᑎᓐᓂ ᐱᖁᑎᕐᔪᐊᖏᓄᑦ (ᒪᐃᒃ)  

 

ᒪᐃᒃ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᕋ ᑖᓐᓇ ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᐅᖃᖅᑏ, ᑖᓐᓇ ᐊᐱᕆᒃᑲᓐᓂᕈᒪᔾᔪᑎᒋᒐᒃᑯᒃ ᐸᓐᓂᖅᑑᕐᒥ ᒥᕝᕕᐅᔪᖅ ᑖᔅᓱᒥᖓ ᐱᔾᔪᑎᖃᖅᑐᖅ. ᐊᒻᒪᓗ ᒥᓂᔅᑕ 

ᖃᐅᔨᒪᒻᒪᑦ ᑕᐃᔅᓱᒪᓂ 2017-ᖑᑎᓪᓗᒍ ᓄᓇᕗᑦ ᒐᕙᒪᒃᑯᑦ ᑐᓂᓯᓚᐅᖅᓯᒪᒐᓗᐊᕐᖓᑕ ᑲᓇᑕᐅᑉ 

ᐃᖏᕐᕋᔪᓕᕆᔨᒃᑯᖏᓐᓄᑦ ᑖᒃᑯᓄᖓ ᐱᔾᔪᑎᖃᖅᑐᓂ ᑮᓇᐅᔭᖅᑐᕈᑎᔅᓴᓂᑦ ᓅᒍᑎᔅᓴᕆᒐᔭᖅᑕᖓᓂᒃ ᐸᓐᓂᖅᑑᑉ 

ᐊᒻᒪᓗ ᑭᒻᒥᕈᑦ ᒥᕝᕕᖏᓐᓂᒃ.  

 

ᑕᐃᒪ ᑖᒃᑯᐊ ᑐᔅᓯᕋᕈᑕᐅᓯᒪᔫᒐᓗᐊᒃ ᕿᐱᓗᑦᑕᐅᓚᐅᖅᓯᒪᒻᒪᑎᒃ, (ᑐᓵᔨᑎᒎᓕᖅᑐᖅ) ᐊᖏᖅᑕᐅᔪᙱᒻᒪᑎ. 

ᑭᓯᐊᓂᓕ ᑖᓐᓇ ᐸᓐᓂᖅᑑᕐᒥ ᒥᕝᕕᒃ ᓅᑕᐅᒋᐊᖃᕐᓂᖓ ᐸᓐᓂᖅᑑᕐᒥᐅᓄᑦ ᓯᕗᓪᓕᖅᐸᐅᔾᔭᐅᖏᓐᓇᕐᖓᑦ 

ᑕᐃᒪᐃᒃᑲᓗᐊᖅᑎᓪᓗᒍ.  

 

(ᑐᓵᔨᑎᒎᓕᖅᑐᖅ) ᒥᓂᔅᑕ ᐅᕙᓐᓄᑦ ᐅᖃᕈᓐᓇᖅᐹ ᐅᓪᓗᒥ, ᓄᓇᕗᑦ ᒐᕙᒪᒃᑯᑦ ᐊᖏᖅᓯᒪᐃᓐᓇᕐᓂᐊᖅᐳᑦ 

ᑐᕌᒐᕆᔭᖓᑕ ᓅᑕᐅᒐᔭᖁᓪᓗᒍ ᒥᑦᑕᕐᕕᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐃᖏᕐᕋᔪᓕᕆᔨᒃᑯᑦ ᐊᐅᓚᔪᓐᓇᐅᑎᓕᕆᔨᒃᑯᑦ ᒥᓂᔅᑕᖓᑦ, Hᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᔭᕆᑐᔪᒥᒃ ᐸᕐᓇᓐᓂᖃᓲᖑᒐᑦᑕ 

ᓇᓗᓇᐃᖅᓯᓇᓱᑦᑐᑕ ᓯᕗᒧᐊᕈᑎᒋᔪᓐᓇᖅᑕᑎᓐᓂᒃ ᐱᔭᔅᓴᓂᑦ, ᐱᖃᑎᒋᔭᑦᑎᒍᑦ ᑮᓇᐅᔭᖃᖅᑎᑕᐅᓂᒃᑯᑦ 

ᐊᑭᑐᔫᑎᓂᑦ ᓄᓇᕗᒻᒥ ᑐᓂᔭᐅᕙᑦᑐᓂᒃ.  

 

ᐄ, ᒥᑦᑕᕐᕕᒃ ᓄᓇᕗᒻᒥ ᐊᖅᑯᑎᓪᓗᐊᕆᒐᑦᑎᒍᑦ ᑲᑎᒪᓂᕐᓄᑦ ᐊᒻᒪᓗᑦᑕᐅᖅ ᒐᕙᒪᐅᖃᑎᑦᑎᓐᓄᑦ ᑲᓇᑕᒥ 

ᐊᑦᑕᓇᑦᑕᐃᓕᓂᖅ ᐃᓱᒫᓘᑕᐅᒻᒥᒻᒪᑦ, ᐃᓱᒫᓘᑕᐅᔪᖅ ᑐᑭᓯᑦᓯᐊᖅᐸᕋ ᐅᖃᖅᑕᖅ ᐸᓐᓂᖅᑑᑉ ᒪᓕᒐᓕᐅᖅᑎᖓᑕ.  

 

ᐊᑦᑐᐊᖃᑎᒋᔭᒃᑲ ᐊᑦᑕᓇᖅᑐᒐᓚᒻᒥᒃ ᐱᔪᓐᓇᕐᓂᕗᑦ ᐃᓱᒪᒐᓱᐊᖅᐸᒃᑲᑦᑕ, ᒫᓐᓇ ᐸᕐᓇᐅᑎᒋᑲᐃᓐᓇᖅᐸᕗᑦ ᖄᖓ 

ᒥᑦᑕᕐᕕᐅᑉ ᓴᓇᔭᐅᒋᐊᕐᓗᓂ ᐱᐊᓂᒃᑕᐅᒐᓱᓛᕐᓗᓂᓗ. ᐄ, ᓅᑕᐅᒍᒪᒍᓐᓇᕋᔭᖅᐸᑦ ᑐᙵᓱᑦᑎᑦᑎᑦᓯᐊᖅᐳᖓ 

ᓯᕗᓂᑦᓴᑎᓐᓂ ᐸᕐᓇᒍᑎᑦᓴᐅᒐᔭᖅᑐᓄᑦ.  

2017-ᒥ ᑐᑦᓯᕋᕈᑕᐅᓯᒋᐊᓚᐅᖅᓯᒪᕗᖅ ᑲᓇᑕᒥ ᐊᖅᑯᑕᐅᕙᑦᑐᓄᑦ ᑮᓇᐅᔭᓂᒃ ᐋᒡᒑᖅᑖᓚᐅᖅᓯᒪᒻᒪᑦ. ᑭᓯᐊᓂ 

ᑮᓇᐅᔭᖃᙱᑐᐃᓐᓇᕋᑦᑕ ᓄᓇᕗᑦ ᒐᕙᒪᒃᑯᑦ ᑕᐃᒫᒃ ᐊᖏᑎᒋᔪᒥᒃ ᐱᓕᕆᒋᐊᒥᒃ ᓄᑦᑎᕆᒋᐊᒥᒃ ᒥᑦᑕᕐᕕᒻᒥᒃ 

ᓇᒻᒥᓂᖅ ᑮᓇᐅᔭᑦᑎᓐᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᓯᕗᓪᓕᖅᐹᕐᒥ ᐃᓚᒋᐊᕈᑏᑦ, ᒪᓕᒐᓕᐅᖅᑎ ᒪᐃᒃ.  

 

ᒪᐃᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᒥᓂᔅᑕ ᓇᓗᓇᐃᖅᓯᒐᕕᑦ.  

 



ᓇᒡᒐᔾᔭᐅ, ᔫᓂ 01, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒎᓕᖅᑐᖅ) ᒥᓂᔅᑕ ᐃᖅᑲᐅᒪᔪᔅᓴᐅᕗᖅ ᓄᓇᕗᒻᒥ ᒥᑦᑕᕐᕖᑦ ᐅᑭᐅᑦ ᐊᕙᑎᓄᑦ ᐊᑭᑐᔫᑎᓄᑦ 

ᐱᔭᕆᐊᖃᖅᑐᓂ ᖃᐅᔨᓴᕐᓂᖅ ᐃᓪᓗᒧᑦ ᓴᖅᑭᑕᐅᓚᐅᖅᓯᒪᕗᖅ, ᒫᑦᓯ 2023-ᒥ. ᐅᓂᒃᑳᑦ ᐅᖃᓚᐅᖅᓯᒪᕗᑦ 

ᐅᖃᖅᓱᒋᑦ: “ᓯᕗᓂᑦᓴᑦᑎᓐᓂᑦ ᑮᓇᐅᔭᓕᐅᕈᑎᑦᓴᐃᑦ ᓄᓇᕗᒻᒥ ᑐᙵᕕᖃᓚᖓᒻᒪᑕ ᐊᑦᑕᕐᓇᖏᑦᑐᒥᒃ 

ᓱᓕᑦᓯᐊᖅᑐᒥᒃ ᐊᑐᖅᑕᐅᑦᓴᐃᓐᓇᕈᓐᓇᖅᑐᒥᒃ ᑎᒻᒥᓲᓕᕆᓂᐅᔪᒥᒃ ... 2014-2017-ᒧᑦ MMM Group Limited 

ᐱᔭᕇᖅᓯᓚᐅᖅᓯᒪᕗᑦ ᐊᑕᐅᓯᐅᙱᑦᑐᓂᑦ ᐱᔭᑦᓴᓂᑦ, ᐱᕙᓪᓕᐊᑎᑦᓯᖃᑕᐅᔪᒪᓪᓗᑎᑦ ᓄᑖᕐᒥᒃ ᒥᑦᑕᕐᕕᔅᓴᒥᒃ 

ᐸᓐᓂᖅᑑᑉ. ᒥᑦᑕᕐᕕᒃ ᓄᓇᓯᐅᑎᒃᑯᕕᖃᕋᔭᖅᓱᓂ ᐱᕋᓚᒃᑯᕕᖃᕋᔭᖅᓱᓂ ᓂᕿᓄᑦ ᐊᒻᒪ ᐃᖃᓗᓐᓄ.  

 

ᐸᓐᓂᖅᑑᖅ ᕿᑎᓪᓗᐊᖓᓃᖃᑕᐅᒻᒪᑦ ᑮᓇᐅᔭᓕᐅᕈᑕᐅᔪᓂᒃ ᓄᓇᕗᒻᒥ, ᐃᖃᓗᒐᓱᑉᐸᓐᓂᕗᓪᓗ 

ᑮᓇᐅᔭᓕᐅᕋᓱᓐᓂᕐᒧᑦ, ᐱᕙᓪᓕᐊᓂᑦᓴᒧᑦ, ᓂᐅᕐᕈᑎᑦᓴᖃᖅᐸᓐᓂᕐᒧᓪᓗ ᐊᑲᐅᓈᕐᒪᑦ. ᓄᑖᕕᓂᕐᓂᒃ 

ᓂᐅᕕᐊᑦᓴᖃᕆᐊᒥᒃ ᐱᓪᓚᕆᐊᓘᒻᒪᑦ.  

 

ᒥᓂᔅᑕᐅᔪᖅ ᐃᖏᕐᕋᔪᓕᕆᓂᕐᒧᑦ ᐊᖏᕈᓐᓇᖅᐹ ᐱᓕᕆᖃᑎᖃᕐᓂᐊᕐᓗᓂ ᐃᒪᕐᒥᐅᑕᓕᕆᔨᒃᑯᑦ ᒥᓂᔅᑕᖓᓂᒃ, 

ᖃᓄᖅᑑᕐᓗᑎᑦ ᑖᓐᓇ ᐱᕚᓪᓕᖅᑕᐅᒐᔭᖁᓪᓗᒍᒃ ᒥᑦᑕᕐᕕᑦᓴᒧᑦ ᓴᓇᒋᐊᓖᑦ ᑕᕝᕙᓂ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐃᖏᕐᕋᔪᓕᕆᔨᒃᑯᓐᓄᑦ ᐊᐅᓚᔪᓐᓇᐅᑎᓕᕆᔨᒃᑯᓐᓄᑦ, ᒥᓂᔅᑕ Hᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᐅᖃᕐᒪᒍᒃ. 

ᐅᓇᑦᑕᐅᖅ ᐸᓐᓂᖅᑑᑉ ᐊᔾᔨᒌᙱᑦᑐᓂᑦ ᑮᓇᐅᔭᓕᐅᕈᑎᕋᖃᕋᓱᒍᓐᓇᕐᓂᖓ ᐃᖃᓗᒐᓱᓐᓂᕐᒥᒃ. ᑕᒪᓐᓇ 

ᖁᕕᐊᓲᑎᒋᓪᓗᑎᒍᑦ ᐅᕙᒍᓪᓗ ᐱᔪᓐᓇᕐᓂᕗᑦ ᒪᓕᓪᓗᒍ ᐃᑲᔪᖅᑐᐃᒐᓱᓐᓂᐊᖅᐳᒍᑦ, 

ᑮᓇᐅᔭᓕᐅᕋᓱᕝᕕᐅᒍᓐᓇᖅᑐᒥᒃ ᓄᓇᕗᒻᒥ.  

 

ᐅᖃᕈᓐᓇᖅᐳᖓ ᐱᓕᕆᔨᐅᖃᑎᒃᑲᓗ ᑕᐃᒃᑯᐊᓗ ᓇᐅᒃᑯᑦ ᖃᓄᖅᑑᕆᐊᕈᑕᐅᒍᓐᓇᖅᑐᓂᒃ 

ᐋᖅᑭᒋᐊᕈᑎᐅᒍᓐᓇᖅᑐᒥᒃ ᓂᐅᕕᐊᑦᓴᐅᕙᑦᑐᓪᓗ ᐃᖃᓗᐃᑦ ᓂᐅᕐᕈᑕᐅᕙᓐᓂᖏᓐᓄᑦ ᐅᖃᖃᑎᒋᔭᕆᐊᖃᖅᐸᒃᑲ 

ᐱᓕᕆᔨᒃᑲ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᑐᒡᓕᐊᓂ ᐊᒻᒪ ᑭᖑᓪᓕᖅᐹᖅ, ᒪᐃᒃ.  

 

ᒪᐃᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᓛᒃ ᑕᐃᒪ ᖃᐅᔨᒪᒻᒥᒻᒪᑦ ᑕᕝᕙᓂ ᒪᓕᒐᓕᐅᕐᕕᐅᑉ 

ᐃᓗᐊᓂ ᐊᖏᖅᑕᐅᓚᐅᖅᓯᒪᔪᖅ $512,000 ᑮᓇᐅᔭᑦ, ᑕᕝᕙᓂ ᐊᑭᑐᔫᑎᓄᑦ ᐅᖓᕙᕆᐊᖅᑕᐅᓯᒪᓂᖏᑦ 

ᑮᓇᐅᔭᖅᑐᕈᑎᔅᓴᐃᑦ ᐊᑐᓚᐅᖅᑐᑦ ᑕᕝᕙᓂ ᐅᐱᕐᖓᔅᓵᒃᑯᑦ ᑲᑎᒪᓂᖃᖅᑎᓪᓗᒋᑦ ᒪᓕᒐᓕᐅᖅᑏᑦ 2019 

..ᐸᕐᓇᔅᓱᑎᒃ ᐸᕐᓇᐅᑎᒧᑦ ᓅᑕᐅᒐᔭᕐᓂᖓᑕ ᐸᓐᓂᖅᑑᑉ ᒥᑦᑕᕐᕕᖓᑕ. ᓄᓇᕗᒻᒥ ᒥᑦᑕᕐᕖᑦ ᐅᑭᐅᑦ ᐊᕙᑎᓄᑦ 

ᐊᑭᑐᔫᑎᓄᑦ ᐱᔭᕆᐊᓕᓐᓄᑦ ᑐᓴᕋᔅᓴᐃᑦ ᑕᑯᒍᑎᐅᓯᒪᕗᑦ ᓯᕗᓂᐊᓂ ᑮᓇᐅᔭᖅᑐᕈᑎᑦᓴᒧᑦ ᐃᓱᒪᒋᔭᐅᓚᐅᖅᓯᒪᔪᑦ 

ᓅᑕᐅᓇᔭᕋᔭᖅᐸᑦ, ᑕᒫᓂ $189-ᒥᓕᐊᙱᓐᓃᓚᐅᖅᐳᑦ.  

 

(ᑐᓵᔨᑎᒎᕈᓐᓃᖅᑐᖅ) ᑐᑭᓯᐅᒪᑦᑎᐊᖅᑐᖓ ᑕᒪᒃᑯᐊ, ᐃᓛᒃ, ᑐᑭᓯᒃᑲᓐᓂᕈᒪᑦᑎᐊᖅᑐᖓ ᑕᒪᒃᑯᐊ ᐅᓪᓗᒥᒧᑦ 

ᐊᖑᒻᒪᑎᔪᓂᒃ ᑮᓇᐅᔭᖅᑐᕈᑎᔅᓴᓂᑦ ᑕᕝᕙᓂ ᐃᓚᒋᔭᐅᑎᑦᑎᓂᐊᕐᒪᖔᑦ ᑕᕝᕙᓂ ᐃᖏᕐᕋᔪᓕᕆᔨᒃᑯᓐᓂᑦ ᑕᒪᓐᓇ 

ᐱᔾᔪᑎᒋᓪᓗᒍᒃ (ᑐᓵᔨᑎᒎᓕᕐᒥᔪᖅ) ᑲᔪᓯᒋᐊᕐᓗᑎᑦ ᑎᑎᕋᐅᔭᖅᓯᒪᓂᖓᑕ ᓴᓇᔭᐅᓂᔅᓴᖓᑕᓗ ᒥᑦᑕᕐᕕᔅᓴᐅᑉ ᓄᑖᒥᒃ 

ᓄᓇᒥ.  

 

ᒥᓂᔅᑕ ᐊᖏᕈᓐᓇᖅᐹ ᐊᑐᐃᓐᓇᐅᑎᑦᓯᓛᕐᓗᓂ ᖃᑦᓯᐅᒐᔭᙳᐊᓕᕐᒪᖔᖅ ᐊᑭᒋᒐᔭᙳᐊᖅᑕᖓ ᑕᒪᑐᒪᐅᑉ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒥᓂᔅᑕ Hᐃᒃᔅ.  

 



ᓇᒡᒐᔾᔭᐅ, ᔫᓂ 01, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

22 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᐅᔨᒪᒻᒪᑦ ᒪᓕᒐᓕᐅᖅᑎ 

ᐸᕐᓇᔅᓵᓕᕙᓪᓕᐊᓕᕌᖓᑦᑕ ᑎᑎᕋᐅᔭᖅᐸᓪᓕᐊᓕᕌᖓᑕᓗ ᐱᓕᕆᐊᒃᓴᓂᒃ ᐊᑭᑐᔫᑎᓂᒃ ᐊᑭᖏᑦ 

ᐱᖃᓯᐅᔾᔭᐅᓲᖑᒻᒪᑕ, 2019-ᒥ ᐊᒥᐊᒃᑯᖃᓚᐅᖅᓯᒪᓐᓂᖅᐳᖅ $500,000-ᓂᒃ.  

 

ᑐᑭᓯᒋᐊᖅᑳᕆᐊᖃᖅᑐᖓ ᖃᓄᐃᓕᖓᓚᐅᖅᓯᒪᓐᓂᕐᒪᖔᑦ ᑕᐃᒃᑯᐊ ᑮᓇᐅᔭᐃᑦ, ᐃᒻᒪᖄ ᑖᓐᓇ 

ᐲᖅᑕᐅᒐᔭᓚᐅᖅᑐᒥᓂᐅᔪᔅᓴᐅᕗᖅ ᐸᕐᓇᐅᑎᓂᒃ ᐃᑲᔪᖅᑐᖅᑕᐅᙱᓐᓂᖓᓄᑦ ᑲᓇᑕᐅᑉ ᐃᖏᕐᕋᔪᓕᕆᔨᒃᑯᖏᓐᓄᑦ 

ᑕᐃᔅᓱᒪᓂ.  

 

ᓄᑖᒥᒃ ᐱᓕᕆᐊᑦᓴᓂᒃ ᐊᑭᑐᔫᑎᓄᑦ ᓴᖅᑮᑦᓴᕌᖓᑦᑕ ᐱᑕᖃᑦᑕᓚᐅᖅᑐᕕᓂᐅᒐᓗᐊᖅ ᓄᑖᙳᒃᑲᓐᓂᕆᐊᖃᕋᔭᖅᑐᖅ 

ᐊᑐᕆᐊᒃᑲᓐᓂᕐᓗᒍᓗ ᐱᕙᓪᓕᐊᓂᕆᒋᐊᖃᖅᑕᕗᑦ ᐸᕐᓇᖅᑳᕐᓗᑕ ᑎᑎᕋᐅᔭᓚᐅᙱᓐᓂᑦᑎᓐᓂᓗ. ᑖᒃᑯᐊ 

ᐱᓕᕆᐊᔅᓴᑦ ᐊᓪᓚᔅᓯᒪᔪᖁᑎᑦᑎᓐᓂ ᐱᕕᑭᒻᒥᒐᑦᑕ ᐱᓇᓲᑎᑦᓴᓂᒃ.  

 

ᒫᓐᓇᒃᑯᑦ ᐅᖃᕈᓐᓇᙱᒃᑲᓗᐊᖅᑐᖓ ᑕᒪᑐᒧᖓ ᐊᖏᕐᓗᖓ ᑭᓯᐊᓂ ᐃᑯᖓᒃᑲᓐᓂᖅ ᑭᑐᒥᒃ 

ᐊᑐᐃᓐᓇᖅᑕᖃᕈᓐᓇᓕᕋᔭᖅᐸ ᐅᑎᖅᑎᑕᐅᒐᔭᖁᓪᓗᒍ ᑖᓐᓇ? ᐅᖃᖅᑲᐅᒐᒪ ᑲᑐᔾᔨᖃᑎᒋᔭᕗᑦ ᐃᓚᒋᓗᒋᑦ 

ᑭᓯᐊᓂᐅᓇᔭᕐᒪᖔᑦ. ᐊᑭᒋᒐᔭᖅᑕᖓ ᓄᓇᕗᑦ ᒐᕙᒪᒃᑯᑦ ᐊᒃᓱᕈᕈᒋᓗᐊᕋᔭᖅᑰᕐᒪᒍ ᑕᐃᒫᑎᒋ 

ᐊᑭᖃᖅᑎᒋᒐᔭᖅᑎᓪᓗᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐃᕕᓕᖕᒧᑦ ᒪᓕᒐᓕᐅᖅᑎ, ᐊᖑᑎᐊᓗᒃ. 

 

ᐊᐱᖅᑯᑦ 68 – 72): ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ ᐊᒻᒪ ᑐᑦᑕᕐᕖᑦ (ᐊᖑᑎᐋᓗᒃ)  

 

ᐊᖑᑎᐊᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐅᓪᓗᒥ ᐊᐱᖅᑯᑎᒃᑲ ᒥᓂᔅᑕᖓᑕ ᐃᓕᖅᑯᓯᓕᕆᔨᒃᑯᑦ. 

ᐅᖃᐅᓯᖃᖅᐳᖓ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑲᑎᒪᔩᑦ ᐊᒻᒪᓗ ᑐᑦᑕᕐᕖᑦ. ᐅᖃᖅᑏ, ᐃᓕᖅᑯᓯᓕᕆᔨᒃᑯᑦ 

ᐊᖏᓯᓚᐅᖅᓯᒪᔪᑦ 2025-2026 ᐸᕐᓇᐅᑎᑦᓴᓄᑦ. ᐅᖃᖅᓯᒪᕗᖅ ᓯᕗᓪᓕᐅᔾᔭᐅᔪᑦ ᐃᓚᖓ 2025ᒥ ᐃᒪᐃᑦᑐᒧᑦ, 

ᐅᖃᖅᓱᒋᑦ, ᑐᙵᓱᑦᑎᑦᓯᓗᑎᒃ ᐃᓄᐃᑦ ᖃᐅᔨᒪᓂᑐᖃᖏᓐᓂᒃ ᑲᑎᒪᓂᕐᔪᐊᑦᓴᒥᒃ ᑭᕙᓪᓕᕐᒥ. 

 

ᒥᓂᔅᑕ ᐅᖃᕈᓐᓇᖅᐹ ᓇᓪᓕᐊᒃ ᑭᕙᓪᓕᕐᒥ ᓄᓇᓕᐅᔪᑦ ᑕᒪᑦᓱᒪᙵᑦ ᑕᒪᑐᒥᖓ ᑲᑎᒪᔾᔪᐊᕐᓂᖃᕈᒫᖅᐸ? 

ᖁᔭᓐᓇᒦᒃ, ᐅᖃᖅᑎᑦᓯᔨ. 

 

ᐅᖃᖅᑎ: ᐃᓕᖅᑯᓯᓕᕆᔨᒃᑯᓐᓄᑦ ᒥᓂᔅᑕ ᑯᓄᒃ. 

 

ᐊᖓᔪᖅᑳᖅ ᐳᕋᐃᐊᓐ ᑯᓄ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑖᓐᓇ ᑲᑎᒪᕐᔪᐊᕐᓂᖅ ᐃᓄᐃᑦ ᖃᐅᔨᒪᔭᑐᖃᖏᓐᓅᖅᑐᖅ 

ᑲᑎᒪᔨᖏᓐᓄᑦ, ᑲᑎᒪᓂᐊᓚᐅᖅᑐᑦ ᔫᓐ 2026ᒥ ᑲᖏᖅᖠᓂᕐᒦᓐᓂᐊᓚᐅᖅᑐᑦ ᑭᓯᐊᓂ ᐃᓗᐊᙱᓗᐊᕈᑎᖃᓚᐅᕐᒪᑕ 

ᓯᓂᒃᑕᕐᕖᑦ ᑲᑎᒪᔨᖏᑦᑕ ᐃᓂᒃᓴᖏᓐᓄᑦ ᑕᑕᓗᐊᕈᑎᑲᑕᒃᖢᑎᒃ. ᒫᓐᓇᐅᔪᖅ ᓯᕗᕙᕆᐊᖅᑕᐅᓯᒪᔪᖅ 

ᓯᕗᓂᒃᓴᖅᑎᓐᓄᖔᖅ ᖃᖓᒃᑯᒃᑭᐊᖅ ᐱᕕᖃᕈᓐᓇᖅᓯᒃᐸᑕ ᑕᒪᑐᒥᖓ ᐊᕐᕌᒍᒥ ᐅᕝᕙᓘᓐᓃᑦ 2027ᒥ 

ᑲᑎᒪᖔᓛᖅᖢᑎᒃ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ: ᓯᕗᓪᓕᖅᐹᒥ ᐃᓚᒋᐊᕈᑏᑦ ᐊᐱᕆᒍᒃ, ᒥᔅ ᐊᖑᑎᐊᓗᒃ. 

 

ᐊᖑᑎᐊᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᓪᓚᑕᐅᓚᐅᖅᑐᑦ ᐃᓕᖅᑯᓯᓕᕆᔨᒃᑯᓐᓄᑦ 

ᐅᖃᖅᓯᒪᕗᑦ ᐅᖃᖅᓱᒋᑦ, ᑐᑦᑕᕐᕕᒃ ᑖᓐᓇ ᒐᕙᒪᒃᑯᑦ ᑎᒥᖁᑎᖏᓐᓂᒃ ᑲᑎᒪᔨᕋᓛᖃᖅᐳᖅ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᑐᑭᒧᐊᒃᑎᑦᓯᔨᐅᔪᓂᒃ ᐱᓕᕆᕙᑦᑐᓂᒃ ᒐᕙᒪᒃᑯᑦ ᐊᑐᓂ ᐱᓕᕆᕝᕕᖏᓐᓂ. 

 

ᑐᓴᕋᒃᓴᕈᑎᒋᔭᖏᑦᑕᐅᖅ ᐅᖃᓚᐅᕆᕗᑦ ᐅᑕᐅᓯᐅᙱᑦᑐᑦ ᒐᕙᒪᒃᑯᑦ ᑎᒥᖁᑎᖏᓐᓂᙶᖅᑐᑦ ᐃᓂᖏᑦ 

ᐃᓐᓄᑦᑕᐅᓯᒪᙱᒻᒪᑕ.  

ᒥᓂᔅᑕ ᐅᖃᕈᓐᓇᖅᐹ ᖃᖓᒃᑯᑦ ᑖᒃᑯᐊ ᐃᓐᓄᑦᑕᐅᔪᒫᖅᐸᑦ? ᐃᓐᓄᑦᓯᒪᙱᑦᑐᑦ ᐃᓐᓄᑦᑕᐅᖁᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᐃᓕᖅᑯᓯᓕᕆᔨᒃᑯᓐᓄᑦ ᒥᓂᔅᑕ, ᑯᓄᒃ. 

 

ᐊᖓᔪᖅᑳᖅ ᐳᕋᐃᔭᓐ ᑯᓄ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ ᒪᓕᒐᓕᐅᖅᑎ, ᐊᐱᕆᕋᑖᕋᕕᑦ. ᑖᒃᑯᐊ 

ᑐᑦᑕᕐᕕᖕᒥ ᑲᑎᒪᔨᐅᖃᑦᑕᖅᑐᑦ ᑎᓕᔭᐅᖃᑦᑕᕐᒪᑕ ᑖᒃᑯᓄᖓ ᒐᕙᒪᒃᑯᑦ ᐱᓕᕆᕝᕕᖏᑎᒍᑦ. ᑖᒃᑯᐊ ᐱᓕᕝᕖᑦ 

ᓇᖕᒥᓂᖅ ᐱᕕᒃᓴᖃᖅᖢᑎᒃ ᖃᖓ ᐱᔪᓐᓇᓛᕐᒪᖔᑕ.  

 

ᒫᓐᓇᐅᔪᖅ ᖃᔅᓯᑦ, 8ᖑᔪᑦ ᒫᓐᓇᐅᔪᖅ ᐃᓇᖏᖅᑕᐅᔭᕆᐊᓖᑦ ᑖᒃᑯᓄᖓ ᐱᓕᕆᕝᕕᐅᔪᓄᑦ ᑲᒪᒋᔭᐅᓂᐊᖅᖢᑎᒃ 

ᑕᐃᒃᑯᐊ ᑎᓕᓯᔭᕆᐊᖃᖅᖢᑎᒃ ᑲᑎᒪᔪᓐᓇᖅᑐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᑐᒡᓕᐊᓂ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑎᒋᔭᐃᑦ, ᐊᖑᑎᐊᓗᒃ. 

 

ᐊᖑᑎᐊᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐃᓕᖅᑯᓯᓕᕆᔨᒃᑯᑦ ᐊᖏᖅᓯᒪᔮ 2025-

2026-ᒧᑦ ᐸᕐᓇᐅᑎᓄᑦ ᓯᕗᓪᓕᐅᔾᔨᐅᖃᑕᐅᔪᑦ ᐃᓚᖓᓐᓂᒃ 2025-ᒥ ᐃᒪᓐᓇ ᐅᖃᖅᑐᒋᑦ, “ᓯᕗᓕᐅᖏᓐᓇᕐᓗᑎᑦ 

ᑐᑭᒧᐊᑦᑎᑦᑏᓇᕐᓗᑎᓪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᑲᑎᒪᔩᑦ ᐊᒻᒪ ᑐᑦᑕᕐᕕᒃᑯ ᓄᓇᕗᑦ ᒐᕙᒪᒃᑯᑦ 

ᐊᑐᐊᒐᖏᑎᒍ ᒪᓕᒐᖏᑎᒍᓪᓗ ᐱᕙᓪᓕᐊᓂᐅᕙᑦᑐᓂ.”   

 

ᒥᓂᔅᑕᐅᔪᖅ ᑐᓴᖅᑎᑦᑎᔪᓐᓇᖅᐸ ᓄᑖᒥᒃ ᐅᓪᓗᒥ ᖃᓄᐃᓕᖓᓕᕐᓂᖓᑕ ᑕᒪᑐᒪ ᐃᖅᑲᓇᐃᔮᖑᔫᑉ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᒥᓂᔅᑕ ᑯᓄ.  

 

ᐊᖓᔪᖅᑳᖅ ᐳᕋᐃᔭᓐ ᑯᓄ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᑭᓯᑦᑎᐊᕋᑖᙱᓐᓇᒃᑯ ᐊᐱᖅᑯᑎᖓ. 

ᑐᓴᑦᑎᐊᑲᓐᓂᒍᒪᒐᓗᐊᖅᑐᒍ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᒪᓕᒐᓕᐅᖅᑎ ᐊᖑᑎᐊᓗᒃ, ᐊᐱᖅᑯᑎᒋᔭᐃᑦ ᐊᐱᕆᑦᓯᐊᑲᓐᓂᓚᐅᕈᒃ.  

 

ᐊᖑᑎᐊᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᑖᒃᑯᐊ ᐱᓕᕆᕖᑦ ᐊᖏᖅᑕᐅᓯᒪᔪᑦ 2025-2026 

ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ ᓯᕗᓪᓕᐅᔾᔨᓯᒪᔪᒡᒎᖅ 2025-ᒥ ᐃᒪᓐᓇ, “ᓯᕗᒃᑲᑕᖅᑎᒋᔭᐅᓗᑎᑦ 

ᑐᑭᒧᐊᑦᑎᒋᔭᐅᓗᑎᓪᓗ ᑖᒃᑯᐊ ᐃᓄᐃᑦ ᖃᐅᔨᒪᔭᑐᖏᑦ ᑲᑎᒪᔩᑦ ᐊᒻᒪᓗ ᑐᑦᑕᕐᕖᑦ ᓄᓇᕗᑦ ᒐᕙᒪᒃᑯᑦ 

ᐊᑐᐊᒐᖏᓐᓂ ᐊᒻᒪᓗ ᐱᖁᔭᒃᓴᓕᐅᖅᐸᓪᓕᐊᓂᐅᑉ ᐱᕙᓪᓕᐊᔾᔪᓯᖓ. ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ 

ᖃᓄᐃᓕᖓᓕᕐᒪᖔᖅ ᑕᒪᓐᓇ ᐱᓕᕆᐊᖑᔪᖅ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒥᓂᔅᑕ ᑯᓄ.  

 

ᐊᖓᔪᖅᑳᖅ ᐳᕋᐃᔭᓐ ᑯᓄ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᒫᓐᓇᐅᔪᖅ ᑭᐅᔪᓐᓇᙱᓚᐅᑲᒃᖢᒍ, 

ᐅᑎᕐᕕᒋᔪᓐᓇᖃᔭᖅᖢᒍ ᑖᓐᓇ ᐊᐱᖅᑯᑎᖓ ᑭᐅᑦᑎᐊᕈᓐᓇᓕᕈᒪ ᐅᑎᕐᕕᒋᓕᑦᑖᕈᒪᔭᕋ ᐅᓪᓘᑉ ᐊᓯᖔᖓᒍᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᒥᓂᔅᑕ ᑯᓄ, ᑖᓐᓇ ᐅᑎᕐᕕᒋᓛᕐᓂᐊᓂᕋᖅᑕᐃᑦ ᓲᕐᓗ ᖃᐅᔨᒃᑲᐃᔾᔪᑎᑐ ᐅᑎᕐᓂᐊᖅᐳ? ᑕᐃᒪᓐᓇ 

ᐅᖃᖅᐲᑦ?  

 

ᐊᖓᔪᖅᑳᖅ ᐳᕋᐃᔭᓐ ᑯᓄ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ (ᑐᓵᔨᑎᒎᓕᖅᑐᖅ) ᑐᑭᓯᒋᐊᓚᐅᕐᓗᒍ 

ᐅᑎᕐᕕᒋᓛᖅᐸᕋ. ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᑏᑦ. ᒪᓕᒐᓕᐅᖅᑎ ᐊᓯᐊᓅᓗᕐᖓ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᑦ ᓄᒋᐊᓄᑦ, 

ᒪᓕᒐᓕᐅᖅᑎ ᖃᑉᓗᑦᓯᐊᖅ.  

 

ᐊᐱᖅᑯᑦ 69 – 72): ᓯᓚᑦᑐᖅᓴᕐᕕᑦ ᐃᓕᓐᓂᐊᕆᐊᕝᕕᖏᑦ ᓄᓇᕘᑉ ᐃᓗᐊᓂ (ᑲᑉᓗᑦᓯᐊᖅ) 

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑯᐊ ᐊᐱᖅᑯᑎᒋᓂᐊᖅᑕᒃᑲ ᓄᓇᕗᒻᒥ ᓯᓚᑦᑐᓴᕐᕕᔾᔪᐊᒃᑯᓐᓄᑦ 

ᒥᓂᔅᑕᐅᑲᐃᓐᓇᖅᑐᖅ.  

 

ᑕᐃᒃᑯᐊ ᖁᕝᕙᓯᓐᓂᖅᓴᓂᑦ ᐃᓕᓐᓂᐊᕐᕖᑦ ᓄᓇᕗᒻᒥ ᑕᒪᓐᓇ ᐅᖃᐅᓯᕆᒃᑲᓐᓂᕈᒪᓪᓗᒍ.  

 

ᒥᓂᔅᑕ ᐃᖅᑲᐅᒪᔪᔅᓴᐅᕗᖅ, ᐊᑕᐅᓯᐅᙱᑦᑐᓂᑦ ᐊᐱᖅᑯᑎᖃᒋᖃᑦᑕᖅᓯᒪᒐᒃᑯ ᑕᒪᑐᒪᓂ ᐊᕐᕌᒍᒥ ᐅᑭᐅᓯᐅᕐᒥ 

ᑲᑎᒪᖅᔪᐊᖅᑎᓪᓗᒋᑦ ᒪᓕᒐᓕᐅᖅᑏᑦ.  

 

ᑖᓐᓇ ᒥᓂᔅᑕ ᐃᖅᑲᓂᐊᕐᒥᔪᖅ ᒐᕙᒪᒃᑯᑦ ᐅᖃᐅᓯᕆᓚᐅᖅᑕᖏᑦ ᐃᓱᒪᓕᐅᕈᑎᖃᕐᓂᕋᖅᖢᑎᑦ 

ᑐᑦᑕᕐᕕᑖᕆᔭᐅᓂᐊᖅᑐᓄᑦ ᐃᓄᐃᑦ ᓄᓇᖓᑦ ᓯᓚᑦᑐᓴᕐᕕᖓ ᐊᕐᕕᐊᓂ, ᒐᕙᒪᒃᑯᓪᓗ ᐃᒪᐃᓕᓪᓗᑎ, 

“ᐊᖏᖅᓯᒪᑦᑎᐊᖅᐳᒍᑦ ᑕᒪᒃᑯᐊ ᐃᑲᔫᑕᐅᒃᑲᓐᓂᕐᓂᐊᖅᑐᑦ ᑕᒪᒃᑮᓐᓄᑦ ᓄᓇᕗᒻᒥ ᓯᓚᑦᑐᓴᕐᕕᒃᑯᓐᓄᑦ ᐊᒻᒪᓗ ᓄᑖᑦ 

ᐃᓄᐃᑦ ᓄᓇᖓᑦ ᓯᓚᑦᑐᓴᕐᕕᔾᔪᐊᖓᑦ “ᓄᓇᕗᑦ ᑭᙴᒪᔭᖏᑦ ᐊᙳᑎᒋᐊᖅᑕᐅᖁᓪᓗᒋᑦ.”  

 

ᒥᓂᔅᑕᖃᐃ ᐅᓪᓗᒥ ᓇᓗᓇᐃᖅᓯᔪᓐᓇᖅᐳ ᓯᓚᑦᑐᓴᕐᕕᒃᑯᑦ ᐅᖃᖃᑎᖃᓯᒪᒻᒪᖔᑕ ᐃᓄᐃᑦ ᑕᐱᕇᑦ ᑲᓇᑕᒥ 

ᐱᔾᔪᑎᒋᓗᒍ ᑖᒃᑯᐊ ᑎᒥᐅᔪᑦ ᒪᕐᕉᒃ ᖃᓄᖅ ᐃᖅᑲᓇᐃᔭᖃᑎᒌᓐᓂᐊᕐᒪᖔᑎ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᓯᓚᑦᑐᓴᕐᕕᑯᓐᓄᑦ, ᒥᔅ ᕼᐃᓕ ᐊᕿᐊᕈᖅ.  

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᕈᓐᓃᖅᑐᖅ) ᐊᒻᒪᓗ ᖁᔭᓐᓇᒦᖅᖢᒍ 

ᑖᓐᓇ ᐊᐱᖅᑯᑎᒋᒻᒪᒍ. ᐄ’, ᖃᐅᔨᒪᓪᓗᑕ ᑕᒪᒃᑯᐊ ᖁᕝᕙᓯᓐᓂᖅᓴᐃᑦ ᐃᓕᓐᓂᐊᕐᕖᑦ ᓄᓇᕗᒻᒥᐅᑦ 

ᐃᓕᓐᓂᐊᕐᕕᒋᖃᑦᑕᓂᐊᖅᑕᖓ. ᑕᐃᒪᐃᑦᑐᖃᕆᐊᖃᓪᓚᕆᒻᒪᑦ ᐊᒻᒪᓗ ᑕᐃᒪᙵᓕᒫᖅ ᐱᓕᒻᒪᒃᓴᐃᓂᖅ 

ᐃᓕᓐᓂᐊᓂᕐᓗ ᑕᒪᓐᓇ ᐊᒃᓱᕉᑎᒋᓯᒪᒐᑦᑎᒍ ᐊᒻᒪᓗ ᖃᐅᔨᒪᓪᓗᑕ ᐊᑕᐅᓯᑐᐊᖅ ᑕᒪᒃᑯᓂᖓ 

ᐃᓕᓐᓂᐊᕈᑎᒋᔭᐅᔪᓐᓇᖅᑐᓕᒪᓂᑦ ᐃᓄᑐᐊᖑᓗᓂ ᓴᖅᑭᑦᑎᔪᓐᓇᖏᒻᒪᑦ.  

 

ᒫᓐᓇ ᓄᑖᓂᑦ ᑐᓴᐅᒪᔾᔪᑎᓂᑦ ᐱᓯᒪᙱᑦᑐᖓ. ᑭᓯᐊᓂ ᕿᓚᓈᖅᑐᒍᑦ ᑕᒪᑯᐊ ᐸᕐᓇᐅᓯᐊᕆᔭᐅᓯᒪᔪᑦ ᐃᓄᐃᑦ 

ᓄᓇᖓᑦ ᓯᓚᑦᑐᓴᕐᕕᔾᔪᐊᒥ, ᐱᕕᖃᕐᓂᓕᒫᕗᑦ ᑕᒪᓐᓇ ᐊᖅᑯᓵᖃᑦᑕᓂᐊᖅᑕᕗᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᓯᕗᓪᓕᖅᐹ ᐃᓚᒋᐊᕈᑏᑦ, ᒪᓕᒐᓕᐅᖅᑎ ᖃᑉᓗᑦᓯᐊᖅ.  

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᒥᓂᔅᑕ ᖃᐅᔨᒪᓂᐊᕐᒪᑦ, ᐃᓄᐃᑦ ᑕᐱᕇᑦ ᑲᓇᑕᒦᖔᖅᑐᑦ 

ᑎᑎᖅᑲᑦ ᐅᖃᖅᓯᒪᔪᖅ ᐃᓄᐃᑦ ᓄᓇᖓᑦ ᓯᓚᑦᑐᓴᕐᕕᔾᔪᐊᖓᑦ 6-ᓂᒍᖅ ᐋᖅᑭᒃᓯᓂᐊᖅᑐᑦ 

ᐸᐃᑉᐹᑖᕈᑎᒋᔭᐅᔪᓐᓇᖅᑐᑦ ᒪᑯᐊ ᐃᓕᓐᓂᐊᕈᑎᒃᓴᐃᑦ ᐊᔾᔨᒌᙱᑦᑐᑦ, ᐃᓕᓐᓂᐊᕐᓂᓕᕆᓂᖅ, ᐃᓄᓕᕆᓂᖅ, 

ᐋᓐᓂᐊᓯᐅᖅᑎᐅᓂᖅ ᐊᒻᒪᓗ ᐃᓄᒃᑐᑦ ᑐᑭᓕᐅᕆᓂᖅ ᑐᓵᔨᐅᓂᕐᓗ.  

 

ᐅᖃᖅᑏ, ᑖᒃᑯᐊ ᓯᓚᑦᑕᓴᕐᕕᒃᑯᑦ ᐊᕗᖓᐅᔨᓯᒪᔪᓂᑦ ᐱᓕᕆᐊᖑᖅᑎᑕᐅᓯᒪᔪᓂᑦ ᐃᓚᖃᕐᓂᐊᕐᒥᔪᑦ, ᓲᕐᓗ 

ᐆᒃᑑᑎᒋᓗᒍ ᑕᐃᓐᓇ ᓄᓇᕗᒻᒥ ᐃᓕᓴᐃᔨᙳᕆᐅᖅᓴᓂᕐᒧᑦ ᐃᓕᓐᓂᐊᕈᑎᒃᓴᐃᑦ. 

 

ᒥᓂᔅᑕ ᓇᓗᓇᐃᔭᐃᔪᓐᓇᖅᐹ ᓄᓇᕗᒻᒥ ᓯᓚᑦᑐᓴᕐᕕᒃᑯᑦ ᑐᑭᒧᐊᒃᑎᕆᓂᐊᕐᒪᖔᑦ ᑕᒪᒃᑯᓂᖓ ᐃᓕᓐᓂᐊᕈᑎᒃᓴᓂᑦ 

ᐊᑐᐃᓐᓇᐅᕈᖅᑎᑕᐅᓯᒪᔪᑦ ᐃᓄᐃᑦ ᓄᓇᖓᑦ ᓯᓚᑦᑐᓴᕐᕕᔾᔪᐊᖓᓂ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒥᓂᔅᑕ ᓯᓚᑦᑐᓴᕐᕕᑯᓐᓄᑦ, ᒥᔅ ᕼᐄᓕ ᐊᕿᐊᕈᖅ.  

ᐊᖓᔪᖅᑳᑦ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ ᑕᒪᓐᓇ 

ᐊᐱᖅᑯᑎᒋᔭᐅᒻᒪᑦ. ᐊᒻᒪᓗ ᓄᓇᕗᑦ ᐃᓕᓴᐃᔨᙳᕆᐅᖅᓴᓂᕐᒧᑦ ᐃᓕᓐᓂᐊᕈᑎᒃᓴᐃᑦ ᑕᐃᒃᑯᐊ ᐅᐱᒋᖅᔪᐊᖅᑕᕗᑦ 

ᑕᐃᒃᑯᑎᒎᓈᖃᑕᐅᓂᐊᕐᒪᑦ. 

 

ᐊᒻᒪᓗ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᕈᑎᓂ ᒐᕙᒪᒃᑯᑦ ᒫᓐᓇ ᑕᐃᒃᑯᐊ ᑖᒃᑯᓂᖓ ᑎᑎᕋᖅᐸᓪᓕᐊᔪᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑏᑦ, ᒥᔅᑕ ᖃᑉᓗᑦᓯᐊᖅ.  

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᐃᖅᑲᐅᒪᓂᐊᕐᒪᑦ, ᐃᓱᒫᓘᑎᖃᖃᑦᑕᓚᐅᖅᑐᒍᑦ 

ᒫᓐᓇᕈᓘᓚᐅᖅᑐᖅ ᐅᑭᐅᖅᓯᐅᕐᒥ ᑲᑎᒪᕐᔪᐊᖅᑎᓪᓗᑕ ᐃᓐᓄᑦᑕᐅᓯᒪᙱᑦᑐᑦ ᐅᓄᖅᑐᑲᓪᓚᐅᒻᒪᑕ ᓯᓚᑦᑐᓴᕐᕕᐅᑉ 

ᐊᕐᕕᐊᑦ ᑎᑎᕋᕐᕕᖓᓂ.  

 

ᐊᒻᒪᓗ ᒥᓂᔅᑕ ᐅᖃᐅᓯᕆᔭᖓ 9-ᒎᖅ ᐃᓐᓄᑦᑕᐅᓯᒪᙱᑦᑐᑦ ᑕᐃᒃᑯᐊ ᐃᖅᑲᓇᐃᔭᓪᓗᐊᑕᑦ.  

 

ᒥᓂᔅᑕᖃᐃ ᐅᓪᓗᒥ ᓇᓗᓇᐃᖅᓯᔪᓐᓇᖅᐸ ᖃᓄᐃᓕᖓᓕᕐᒪᖔᑕ ᑖᒃᑯᐊ ᐃᓐᓄᑦᑕᐅᓇᓱᓐᓂᖏᑦ, ᐊᒻᒪᓗ 

ᓇᓗᓇᐃᔭᐃᔪᓐᓇᕐᒪᖔᖓ ᑭᓱᑦ ᐊᐳᖅᑕᐅᑎᒋᔭᐅᖃᑦᑕᕐᒪᖔᑕ ᐃᓐᓄᐃᓇᓱᑦᑎᓪᓗᒋᑦ ᑕᒪᒃᑯᓂᖓ ᐃᖅᑲᓇᐃᔮᓂᑦ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᑎᔩ. 

 

ᐅᖃᖅᑎ: ᓄᓇᕗᑦ ᓯᓚᑦᑐᓴᕐᕕᒃᑯᓄᑦ ᒥᓂᔅᑕᐅᑲᐃᓐᓇᖅᑐᖅ, ᕼᐄᓕ ᐊᕿᐊᕈᖅ.  

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, (ᑐᓵᔨᑎᒎᓕᖅᑐᖅ) ᐊᒻᒪᓗ ᖁᔭᓐᓇᒦᒃ ᑖᓐᓇ 

ᐊᐱᖅᑯᑎᒋᒃᑲᓂᕐᒪᒍ.  

 

ᑖᒃᑯᐊ ᓯᓚᑦᑐᓴᕐᕕᒃᑯᑦ ᐃᖅᑲᓇᐃᔭᖅᑐᓕᕆᔨᒃᑯᖓᑦ ᑖᒃᑯᐊ ᐋᖅᑭᓱᒃᑲᓂᖅᐸᓪᓕᐊᒻᒪᑕ, ᑭᓯᐊᓂ 

ᓯᕗᒧᐊᑉᐸᓪᓕᐊᔪᒍᑦ ᑕᐃᒃᑯᐊᓗ ᑭᖑᕙᖅᓯᒪᔪᑦ ᐱᓕᕆᐊᕆᔭᐅᕙᓪᓕᐊᓕᖅᖢᑎᑦ ᖃᓄᖅᑑᕈᑎᒋᔭᐅᓕᖅᖢᑎᓪᓗ 

ᐃᖅᑲᓇᐃᔭᖅᑎᑖᖅᐸᓪᓕᐊᓂᖅ ᐱᔾᔪᑎᒋᓪᓗᒍ.  

 

ᐊᒻᒪᓗ ᐊᕐᕕᐊᑦ ᐱᓗᐊᕐᓗᒍ, ᐃᓗᓕᑯᓘᔭᖃᐅᖅᑐᓂᑦ ᑐᓴᒃᑲᓐᓂᕈᒪ ᓇᓗᓇᐃᔭᓛᖅᐸᒃᑲ ᐃᓕᓐᓄᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑎᖁᑎᖃᕈᓐᓃᕋᒪ. ᑲᑎᒪᔾᔪᑎᒃᓴᖅ 7. ᑎᑎᖅᑲᑎᒍᑦ ᐊᐱᖅᑯᑏᑦ. 

ᑲᑎᒪᔾᔪᑎᒃᓴᖅ 8. ᑎᑎᖅᑲᑎᒍᑦ ᐊᐱᖅᑯᑎᕕᓂᕐᒧᑦ ᑭᐅᔾᔪᑏᑦ. ᑲᑎᒪᔾᔪᑎᒃᓴᖅ 9. ᒪᑐᐃᖅᓯᔾᔪᑎᓄᑦ ᑭᐅᔾᔪᑏᑦ. 

ᑲᑎᒪᔾᔪᑎᒃᓴᖅ 10. ᑮᓇᐅᔭᖅᑑᑎᔅᓴᓄᑦ ᑭᐅᔾᔪᑏᑦ. ᑲᑎᒪᔾᔪᑎᒃᓴᖅ 11. ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. 

ᑲᑎᒪᔾᔪᑎᒃᓴᖅ 12. ᐊᑎᓕᐅᖅᓯᒪᔪᑎᒍᑦ ᑐᑭᓯᕋᐅᑎᓄᑦ ᑭᐅᔾᔪᑏᑦ. ᑲᑎᒪᔾᔪᑎᒃᓴᖅ 13. ᑲᑎᒪᔨᕋᓛ 

ᑲᑎᒪᔨᕋᓛᖑᑲᐃᓐᓇᖅᑐᕐᓗ ᐅᓂᒃᑳᖏᑦ ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ. ᑲᑎᒪᔾᔪᑎᒃᓴᖅ 14. 

ᑎᑎᖅᑲᐃᑦ ᓴᖅᑭᑕᐅᓂᖏᑦ. ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕ, ᓚᐃᔪᓪ.  

 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 23 - 7(2): ᓄᓇᕘᑉ ᐃᒡᓗᓕᕆᔨᕐᔪᐊᒃᑯᑦ ᐊᐅᓚᔾᔭᒐᒃᓴᓄᑦ ᐸᕐᓇᐅᑎᖓ: 

ᐱᐅᓯᒋᐊᕈᑎᓐ ᑭᒃᑯᓕᒫᓄᑦ ᐃᒡᓗᖁᑎᒋᔭᓄᑦ ᑐᓐᓂᖅᓴᒐᐅᓂᖏᓄᑦ (ᓚᐃᔪᓪ) 

 

ᓴᖅᑭᑕᐅᔪᖅ ᑎᑎᖅᑲᒃ 24 - 7(2): ᓄᓇᕘᑉ ᐃᒡᓗᓕᕆᔨᕐᔪᐊᒃᑯᑦ ᐅᐱᕐᖓᒧᑦ 2026 ᖃᓄᐃᑦᑑᓂᖏᓄᑦ 

ᐅᓂᒃᑳ ᐱᕙᓪᓕᐊᓂᖏᓄᑦ ᐱᐅᓯᒋᐊᕈᑎᓐ ᑭᒃᑯᓕᒫᓄᑦ ᐃᒡᓗᖁᑎᒋᔭᓄᑦ ᑐᓪᓕᒪᒐᐅᓕᖏᑕ (ᓚᐃᔪᓪ) 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᕐᕉᓐᓂᒃ ᐅᓂᒃᑳᓂᒃ ᖁᕕᐊᓱᑦᑐᖓ 

ᓴᖅᑮᒍᓐᓇᕋᒪ,  ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐸᕐᓇᐅᑎᖓᑦ ᐱᐅᓯᕚᓪᓕᖅᑎᑦᑎᓂᖅ ᐃᓄᓕᒫᖅᓯᐅᑎᓂᑦ 

ᐃᒡᓗᖃᖅᑎᑦᑎᓂᕐᒥᑦ. ᐊᒪᓗ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐅᐱᕐᖔᖅ 2026-ᒥ ᐅᓂᒃᑳᖓ 

ᐱᐅᓯᕚᓪᓕᖅᑎᑦᑎᓂᕐᒥᒃ ᐃᓄᓕᒫᖅᓯᐅᑎᓂᒃ ᐃᒡᓗᓂᒃ  (ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐅᖃᖅᑏ.  

 

ᐅᖃᖅᑎ: ᑎᑎᖅᑲᑦ ᓴᖅᑭᑕᐅᓂᖏᑦ. ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᑯᓐᓄᑦ, ᒥᓂᔅᑕ ᕼᐄᓕ 

ᐊᕿᐊᕈᖅ.  

 

ᓴᖅᑭᑕᐅᔪᖅ ᑎᑎᖅᑲᒃ 25 - 7(2): ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᐊᑕ 2024-25 ᐊᕐᕌᒍᒧᑦ ᐅᓂᒃᑳᖏᑦ 

(ᕼᐄᓕ-ᐊᕿᐊᕈᖅ) 

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᖁᕕᐊᓱᒃᑐᖓ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᖏᑦ 2024-2025 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᓴᖅᑭᕈᓐᓇᑕᒃᑲ. 

 

ᐅᖃᖅᑏ, ᐃᓄᑦᑎᑑᖅᑐᑦ ᐱᔭᕇᖅᑕᐅᑉᐸᑕ ᑕᐃᒃᑯᐊ ᑎᑎᕋᑎᒧᑦ ᑐᓐᓂᖅᑯᑎᒋᓛᖅᑕᒃᑲ. ᖁᔭᓐᓇᒦᒃ, ᐅᖃᖅᑏ.   

 

ᐅᖃᖅᑎ: ᑎᑎᖅᑲᑦ ᓴᖅᑭᑕᐅᓂᖏᑦ. ᐊᐃᕕᓕᖕᒧᑦ ᒪᓕᒐᓕᐅᖅᑎ, ᐊᖑᑎᐊᓗᒃ.  

 

ᓴᖅᑭᑕᐅᔪᖅ ᑎᑎᖅᑲᒃ 26 - 7(2): ᑎᑎᕋᖅᑕᕕᓂᖅ ᒥᓂᔅᑐᖓᑕ ᐱᕙᓪᓕᐊᔪᓕᕆᔨᒃᑯᑦ, ᐳᓚᕋᑦᑐᓕᕆᔨᒃᑯᑦ 

ᐊᒻᒪᓗ ᐃᓕᖅᑯᓯᓕᕆᔨᖏᑕ ᔪᑳᓐ ᒐᕙᒪᒋᔭᖓᑕ (ᐊᖑᑎᐊᓗᒃ) 

 

ᐊᖑᑎᐊᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᒪᐃ 28, 2026-ᖑᑎᓪᓗᒍ ᐃᐊᑦᓯ 

ᑲᒻᐸᓂᒃᑯᖏᑦ ᑖᒃᑯᐊ ᐃᓱᒪᓕᐅᕈᑎᖏᑦ ᓂᓪᓕᐅᑎᒋᓚᐅᖅᓯᒪᒐᒃᑯ ᒥᖅᑯᓕᓐᓂᒃ 

ᓂᐅᕐᕈᑎᖃᖃᑦᑕᔾᔮᒍᓐᓃᕐᓂᕋᖅᖢᑎᑦ, ᑖᓐᓇ ᐅᖃᐅᓯᕆᓚᐅᖅᑕᕋ ᓄᓇᓕᖕᓂ ᐱᔨᑦᑎᖅᑏᑦ ᒥᓂᔅᑕᖓᓐᓄᑦ.  

 

ᐅᖃᐅᓯᒃᑯᑦ, ᑮᓇᐅᔭᓕᐅᕋᓱᐊᕐᓂᕐᒧᑦ ᐳᓚᕋᑦᑐᓕᕆᓂᕐᒧᑦ ᐃᓕᓴᖅᑐᓕᕆᓂᕐᒧᓪᓗ ᒥᓂᔅᑕᖓᑦ ᑖᒃᑯᐊ 

ᑎᑎᖅᑲᖅᑖᕆᓚᐅᖅᑕᒃᑲ ᐊᔾᔨᖏᑦ ᓴᖅᑭᓐᓂᐊᖅᑕᒃᑲ, ᑖᒃᑯᐊ ᐃᐊᑦᓯᒃᑯᑦ ᑲᒻᐸᓂᖁᑎᖏᑦ 

ᐃᓱᒪᓕᐅᕈᑎᖃᒃᑲᓐᓂᖁᓪᓗᒋᑦ.  

 

ᐅᖃᖅᑏ, ᐅᑯᐊ ᕿᒥᕐᕈᓇᑦᑕᐅᑎᐊᕐᓂᐊᖅᐳᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᑲᑎᒪᔾᔪᑎᑦᑎᓐᓄᑦ ᑲᔪᓯᓗᑕ. ᑲᑎᒪᔾᔪᑎᒃᓴᖅ 15. ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑕᐅᓚᖓᔪᓂᑦ. 

ᑲᑎᒪᔾᔪᑎᒃᓴᖅ 15. ᖃᐅᔨᒃᑲᐃᔾᔪᑏᑦ ᐱᖁᔨᕗᖔᖅᑕᐅᓚᖓᔪᓂᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᑦ. 

ᑲᑎᒪᔾᔪᑎᒃᓴᖅ 17. ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᖅ 18. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 

ᑲᑎᒪᔾᔪᑎᒃᓴᖅ 19. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᒃᓴᖅ 20. ᑲᑎᒪᑐᐃᓐᓇᕐᓂᖅ 

ᐃᓱᒪᒃᓴᖅᓯᐅᕈᑎᖃᕐᓗᑎ ᒪᓕᒐᒃᓴᓂᑦ ᐊᓯᖏᓂᓪᓗ. ᑕᕝᕗᖓ ᑲᑎᒪᓂᑦᑎᓐᓅᓚᐅᖅᑎᓐᓇᑲ 10 ᒥᓂᑦᓯᒥᒃ 

ᓄᖅᑲᖓᑲᐃᓐᓇᕐᓂᐊᕋᑦᑕ. ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖅᑐᖅ 15:33 ᐊᒻᒪᓗ ᑲᑎᒪᑐᐃᓐᓇᕐᓂᖅ ᐱᒋᐊᖅᑐᖅ 15:53ᒥ 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᕗᕆᐊᑦ ᐲᑕᓴᓐ): ᑲᑎᒪᑐᐃᓐᓇᓂᕐᒥ ᐅᑯᓂᖓ ᐱᔭᒃᓴᖃᖅᑐᒍᑦ, ᒪᓕᒐᒃᓴᖅ 1 ᐊᒻᒪ 2. ᑲᑎᒪᔨᕋᓛᑦ 

ᓱᔪᒪᕙᑦ? ᒥᔅᑕ ᑕᖅᑐ.  

ᑕᖅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᔪᓯᒍᒪᔪᒍᑦ ᐃᓱᒪᒃᓴᖅᓯᐅᖁᑎᖃᕐᓗᑕ ᒪᓕᒐᒃᓴᖅ 1, ᑮᓇᐅᔭᓄᑦ 

ᑐᔅᓯᕋᐅᑎ (ᐊᐅᓪᓚᔾᔪᑏᑦ ᐋᖅᑭᐅᒪᒍᑎᔅᓴᓂᑦ) ᐱᖁᔭᖅ, 2026-2027, ᐊᒻᒪᓗ ᑐᑭᓯᕌᖑᔪᐃᑦ 2026-2027-ᒥ 

ᑮᓇᐅᔭᖅᑐᕈᑎᔅᓴᖏᑦ ᓄᓇᓕᖕᓂ ᐱᔨᑦᑎᕋᖅᑎᒃᑯᑦ. ᖁᔭᓐᓇᒦ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᖅᑐ. ᐊᖏᖅᑭᑖ ᐱᓕᕆᐊᖃᖅᑳᓂᐊᕐᓗᑕ ᒪᓕᒐᒃᓴᖅ 1ᑲ 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᒪᓕᒐᒃᓴᖅ 1 − ᑮᓇᐃᔭᑦ ᐊᑐᖅᑕᐅᑲᐃᓐᓇᕐᓂᐊᖅᑐᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2026-

2027  – ᑲᑎᒪᔨᕋᓛᓄᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓯᒪᐃᓚᒃ ᐊᐱᕆᔪᒪᔭᕋ: ᐱᓕᕆᔨᖃᖅᑮᑦ ᐃᕝᕕᑦ 

ᓴᓂᐊᓃᖁᓂᐊᖅᑕᓐᓂ ᑲᑎᒪᔨᕋᓛᑦ ᓵᖓᓂ?  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑲᑎᒪᔩᑦ ᐊᖏᖅᑲᑦ ᒥᓂᔅᑕᐅᑉ ᐱᓕᕆᔨᖏᑦ ᓵᖓᓃᖃᑕᐅᖁᓪᓗᒋᑦ 

ᐃᓕᔅᓯ?  

 

ᐃᓚᖏᖅ ᑲᑎᒪᔩ: ᐊᖏᖅᑐᑦ.  

 

ᐃᒃᓯᕙᐅᑖᖅ (ᑐᓵᔨᑎᒍᑦ): ᐃᖅᓱᖅᑏ, ᐃᓯᖅᑎᓚᐅᕐᒥᒃᑭᑦ ᐱᓕᕆᔨᖏᑦ. ᑎᑎᕋᖅᑕᐅᓂᐊᕐᖓᑦ, ᒥᓂᔅᑕ ᓯᒪᐃᓚᒃ, 

ᐱᓕᕆᔩᒃᑭᒃ ᑭᑦᑑᒻᒪᖓᑎ ᓇᓗᓇᐃᓚᐅᕐᓗᒋᑦ ᒪᑐᐃᖅᓯᒍᑎᓅᑦᑕᐅᑎᒋᔪᓐᓇᖅᑐᑎᑦ.  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᓴᒃᑯᑦ ᑲᑎᒪᔨᕋᓛᑦ. ᓴᐅᒥᓐᓂ 

ᒥᓂᔅᑕᐅᑉ ᑐᖏᓕᖓ ᑯᕆᔅᑎ ᑯᕉᓂᑦ, ᐊᒻᒪᓗ ᑕᓕᖅᐱᓐᓂ ᒥᓂᔅᑕᐅᑉ ᑐᖏᓕᖓᑕ ᐃᑲᔪᖅᑎᖓ ᐋᑕᒻ ᕕᓱ, 

ᐱᕙᓪᓕᐊᔪᓕᕆᓂᕐᒧᑦ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᖁᕕᐊᓱᑉᐳᖓ ᑕᕙᓃᒃᑲᒪ ᑖᒃᑯᐊ 2026-2027 ᐊᐅᓚᔾᔪᑏᑦ ᐋᖅᑭᐅᒪᔾᔪᑎᓪᓗ ᑮᓇᐅᔭᐃᑦ ᐊᑐᖅᑐᒃᓴᐃᑦ 

ᐅᖃᐅᓯᖃᕐᓂᐊᖅᑎᓪᓗᖓ, ᐊᒻᒪᓗ 2026-30−ᒧᓄ ᐱᓕᕆᐊᑦᓴᓄᑦ ᐸᕐᓇᐅᑎ, ᓄᓇᓕᓐᓂ ᐱᔨᑦᓯᕋᖅᑭᒃᑯᓐᓄᑦ. 

 

ᐃᒃᓯᕙᐅᑖᖅ, 2025-26 ᐊᕐᕌᒍ ᐊᓯᔾᔨᖅᐸᓪᓕᐊᓂᐅᓚᐅᖅᐳᖅ ᓄᓇᓕᓐᓂ ᐱᔨᑦᓯᕋᖅᑎᒃᑯᓐᓂ 

ᓴᖅᑭᑕᐅᓚᐅᖅᑎᓪᓗᒍ.  ᑕᒪᑐᒪᓂ ᐊᕐᕌᒍᒥ, ᐱᓕᕆᕝᕕᒋᔭᐅᔪᖅ ᑕᐅᑐᒐᖃᓪᓗᐊᑕᓚᐅᖅᐳᖅ 

ᐋᖅᑭᑦᓯᒪᓕᖅᑎᑦᓯᓂᕐᒥᒃ ᐊᐅᓚᓂᕆᔭᐅᕙᑦᑐᓂᒃ, ᐋᖅᑭᑦᓱᐃᕙᓪᓕᐊᓂᕐᒥᒃ ᐱᓕᕆᕝᕕᒋᔭᐅᔪᒥ ᐱᔪᓐᓇᕐᓂᕆᔭᐅᔪᓂᑦ, 

ᑲᔪᓯᑎᑦᑎᕙᓪᓕᐊᖏᓐᓇᖅᓱᑎᓪᓗ ᐱᓕᕆᐊᑦᓴᓂᒃ ᐱᔨᑦᓯᕋᕐᓂᕆᔭᐅᕙᑦᑐᓂᓪᓗ ᓄᓇᕗᒻᒥᐅᓄᑦ.    

 

2026-27−ᒧᐊᖅᐸᓪᓕᐊᓕᖅᑎᓪᓗᑕ ᑕᐅᑐᒐᖃᓪᓗᐊᑕᖅᐳᒍᑦ ᓴᙱᓕᖅᑎᑦᓯᓂᕐᒥᒃ ᐱᔨᑦᓯᕋᕐᓂᕐᒥᒃ ᑲᔪᓯᑎᑦᓯᓂᕐᒧᑦ 

ᓇᓗᓇᐃᖅᓯᓂᕐᒧᓪᓗ ᑕᒪᒃᑯᐊ ᓄᓇᓖᑦ ᓄᓇᕘᓕᒫᒥ ᑲᔪᓰᓐᓇᕋᓗᐊᕐᒪᖔᑕ ᐃᑲᔪᖅᑐᖅᑕᐅᓂᕐᒥᒃ ᑕᑎᒋᔭᒥᓂᒃ.  

ᐱᓕᕆᐊᕆᔭᕗᑦ ᑕᓯᐅᖅᑕᐅᕗᖅ ᓯᕗᓪᓕᖅᐸᐅᔾᔭᐅᓯᒪᔪᓄᑦ ᐃᑲᔪᖅᑎᒌᒃᑕ ᐱᓕᕆᐊᑦᓴᓄᑦ ᐃᓄᐃᓪᓗ 

ᖃᐅᔨᒪᔭᑐᖃᖏᑦ, ᑲᔪᓰᓐᓇᖅᑐᒥᒃ ᑕᐅᑐᒐᖃᕐᓂᕐᒥᒃ ᐱᐅᓯᒋᐊᖅᑎᑦᓯᓂᕐᒥᒃ ᐊᑐᕈᓐᓇᕐᓂᕐᒥᒃ ᐱᔨᑦᓯᕋᐅᑎᓂᒃ, 

ᐃᑲᔪᖅᑐᐃᓂᕐᒥᒃ ᓄᓇᓕᓐᓂᑦ, ᐅᔾᔨᕐᓇᖅᓯᑎᑦᓯᓂᕐᒥᓪᓗ ᑮᓇᐅᔭᓕᐅᕋᓱᐊᕐᓂᕐᒧᑦ ᐱᕕᑦᓴᖃᕐᓂᐅᔪᓂᒃ.  

 

ᐱᓕᕆᐊᒃᓴᕗᑦ ᐃᑲᔪᖅᓱᕐᓗᒋᑦ ᓄᓇᕗᒻᒥ ᓄᓇᓖᑦ ᓇᖕᒥᓂᖅ ᐱᕙᓪᓕᐊᑎᑦᑎᑎᓪᓗᒋᑦ ᓴᙱᒃᑎᒋᐊᖅᑎᑦᑎᓂᒃᑯᑦ 

ᓄᓇᓕᖕᓂ ᐊᐅᓚᑦᑎᓂᕐᒥᒃ, ᒪᑭᒪᐃᓐᓇᕈᓐᓇᖅᑐᒥᒃ ᑮᓇᐅᔭᓕᐅᕋᓱᖕᓂᕐᒧᑦ ᐱᕈᖅᐸᓪᓕᐊᓂᕐᒥᒃ, ᐊᒻᒪ ᒐᕙᒪᒃᑯᑦ 



ᓇᒡᒐᔾᔭᐅ, ᔫᓂ 01, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᐊᒃᓴᖏᓐᓂᒃ ᐱᔨᑦᑎᕋᐅᑎᖏᓐᓂᒡᓗ ᓴᖅᑭᑎᑦᑎᓗᑎᒃ ᐊᑐᐃᓐᓇᐅᔪᓂᒃ, ᑭᐅᔾᔪᑕᐅᔪᓐᓇᖅᑐᓂᒃ, ᐊᒻᒪ 

ᑐᙵᕕᖃᖅᑐᓂᒃ ᐃᓄᐃᑦ ᐅᒃᐱᕆᔭᖏᓐᓂᒃ. 

 

ᐃᒃᓯᕙᐅᑖᖅ, ᐱᓕᕆᕝᕕᐅᔪᖅ ᑲᔪᓯᑎᑦᓯᖃᑦᑕᖅᑐᖅ ᐱᓕᕆᐊᑦᓴᖏᓐᓂᒃ ᓯᑕᒪᐅᓕᖅᑲᖓᔪᓂᑦ: 

ᐊᖓᔪᖅᑳᖃᕐᕕᖕᒥ ᐊᐅᓚᑦᓯᕕᒃ ᓯᕗᓕᖅᑎᐅᓲᑦ, ᑮᓇᐅᔭᓂᒃ ᐊᐅᓚᑦᓯᓂᕐᒧᑦ, ᐊᑐᐊᒐᕐᓂᒃ ᐃᑲᔪᖅᑐᐃᓂᕐᒧᑦ, 

ᑲᒪᒋᔭᖃᑦᓯᐊᕐᓂᕐᒥᓪᓗ ᐱᓕᕆᕝᕕᒻᒥᐅᑦ ᐊᐅᓚᓂᖃᑦᑎᐊᖁᓪᓗᒋᑦ ᒪᓕᑦᓯᐊᖏᓐᓇᖁᓪᓗᒋᓪᓗ ᒐᕙᒪᒃᑯᑦ 

ᓯᕗᓪᓕᐅᑎᔪᒪᔭᖏᓐᓂᒃ, ᐃᓚᒋᓪᓗᒍ ᐊᑐᓕᖅᑎᑦᓯᓂᕐᒧᑦ ᐃᓄᓐᓂᒃ ᐃᖅᑲᓇᐃᔭᖅᑎᑦᓯᓂᕐᒧᑦ ᐸᕐᓇᐅᑎᒥᒃ ᐊᒻᒪᓗ 

ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎ ᐱᖁᔭᖓᓂ. 

 

ᓄᓇᕗᒻᒥ ᐱᔨᑦᑎᕋᖅᑏᑦ ᐋᖅᑭᒃᓱᖅᑕᐅᕙᓪᓕᐊᕗᖅ ᐊᐅᓚᑕᐅᑦᑎᐊᕐᓂᖅᓴᐅᖁᓪᓗᒍ ᒐᕙᒪᒃᑯᑦ ᐱᓕᕆᐊᒃᓴᖏᓐᓄᑦ 

ᐱᔨᑦᑎᕋᐅᑎᖏᓐᓄᓪᓗ. ᑕᒪᓐᓇ ᐃᓚᖃᖅᐳᖅ ᒐᕙᒪᒃᑯᑦ ᑐᓴᐅᒪᔪᓕᕆᔨᖏᓐᓂᒃ, ᐃᖏᕐᕋᔪᓕᕆᔨᒃᑯᓐᓂᒃ, 

ᓂᐅᕕᐊᑦᓴᖃᖅᑐᓕᕆᔨᒃᑯᑦ, ᐊᑦᑕᕐᓇᖅᑕᐃᓕᒪᔪᓕᕆᔨᒃᑯᓪᓗ, ᐃᑲᔪᖅᐸᑦᓱᑎᒃ ᓇᓗᓇᐃᖅᓯᓂᕐᒧᑦ 

ᐱᔨᑦᓯᕋᕐᓂᕆᔭᐅᕙᑦᑐᓂ ᐊᑐᐃᓐᓇᐅᒐᓗᐊᕐᒪᖔᑕ ᑭᐅᓯᔪᓐᓇᕐᓗᑎᓪᓗ ᓄᓇᓕᓐᓂᑦ ᓄᓇᕘᓕᒫᒥ.  

 

ᐃᑲᔪᖅᑐᐃᓂᖅ ᓄᓇᓕᖕᓂᒃ ᕿᑎᐊᓃᖃᑕᐅᕙᒃᐳᖅ ᐱᓕᕆᕝᕕᒋᔭᐅᔫᑉ ᐱᔭᒃᓴᕆᔭᖏᓐᓂ.  ᓄᓇᓕᓐᓂ 

ᐱᕙᓪᓕᐊᑎᑦᓯᓂᒃᑯᑦ, ᐸᕐᓇᐃᓂᒃᑯᑦ ᓄᓇᓕᕆᓂᕐᒧᓪᓗ, ᑐᐊᕕᕐᓇᖅᑐᓕᕆᓂᕐᒧᑦ ᐊᐅᓚᑦᓯᓂᒃᑯᑦ, ᐊᒻᒪᓗ 

ᐱᙳᐊᖅᑐᓕᕆᓂᖅ ᑭᐱᙳᐃᔭᖅᑎᑦᓯᓂᕐᓗ, ᓴᙱᒃᑎᒋᐊᖅᑎᑦᑎᕗᒍᑦ ᕼᐋᒻᒪᓚᒃᑯᑦ ᐱᔪᓐᓇᕐᓂᕆᔭᖏᓐᓂᒃ 

ᐃᑲᔪᖅᑐᕐᓗᒋᓪᓗ ᑲᔪᓯᑎᑕᐅᓂᖏᑦ ᐱᔭᕆᐊᖃᓪᓚᕆᑦᑐᑦ ᐱᔨᑦᓯᕋᐅᑏᑦ, ᐃᓚᒋᔭᐅᓪᓗᑎᒃ ᐱᙳᐊᖅᑐᓕᕆᓂᖅ 

ᖃᓄᐃᙱᑦᓯᐊᕐᓂᕐᒧᓪᓗ ᐱᓕᕆᐊᖑᓂᐊᖅᑐᑦ ᓄᓇᓕᓐᓂᑦ.  

 

ᑭᖑᓪᓕᖅᐹᒥ, ᐃᑲᔪᖅᑐᐃᓂᖅ ᒪᑭᒪᔾᔪᑎᓄᑦ ᐱᓕᕆᕙᑉᐳᖅ ᐊᖏᓪᓕᒋᐊᖅᑎᑦᓯᔪᒪᓪᓗᓂ 

ᐊᔾᔨᒌᙱᕈᓘᔭᖅᑎᑦᓯᔪᒪᓪᓗᓂᓗ ᑮᓇᐅᔭᓕᐅᕋᓱᐊᕐᓂᕐᒧᑦ ᐱᕕᑦᓴᖃᕐᓂᐅᔪᓂᑦ ᓄᓇᕗᒻᒥᐅᓄᑦ.   ᑕᒪᓐᓇ 

ᐃᓚᖃᖅᐳᖅ ᓇᒻᒥᓂᕆᔭᐅᔪᓂᒃ ᐱᕙᓪᓕᐊᑎᑦᓯᓂᕐᒥᒃ, ᐳᓚᕋᖅᑐᓕᕆᓂᕐᒥᒃ ᐃᓕᖅᑯᓯᓕᕆᓂᕐᒥᓪᓗ, 

ᐃᖃᓗᓕᕆᓂᕐᒥᒃ ᓇᑦᓯᓕᕆᓂᕐᒥᓪᓗ, ᐃᑲᔫᑎᑦᓴᓂᓪᓗ ᐱᕙᓪᓕᐊᑎᑦᓯᓂᕐᒥᒃ.  

 

ᐱᓕᕆᕝᕕᒃ ᑮᓇᐅᔭᖃᖅᑎᑦᓯᖃᑦᑕᕆᕗᖅ ᐱᓕᕆᖃᑎᒋᔭᒥᓄᑦ ᓲᕐᓗ ᓄᓇᕗᒻᒥ ᐱᕙᓪᓕᐊᑎᑦᓯᓂᕐᒧᑦ ᑎᒥᖁᑖᓄᑦ 

ᓄᓇᕗᒻᒥᓪᓗ ᓇᒻᒥᓂᖃᖅᑐᓄᑦ ᐊᑐᖅᑐᐊᕐᕕᖓᓂ, ᑖᒃᑯᐊ ᓯᓚᑖᓃᑦᓱᑎᒃ ᐊᐅᓚᑉᐸᑦᓱᑎᒃ ᓇᒻᒥᓂᕐᓗ 

ᐱᓕᕆᐊᑦᓴᒥᓂᒃ ᑲᔪᓯᑎᑦᓯᕙᑦᓱᑎᒃ ᐃᑲᔪᖅᑐᐃᓪᓗᑎᒃ ᐱᕙᓪᓕᐊᔪᓕᕆᓂᕐᒥᒃ ᓄᓇᕘᓕᒫᒥ.  

 

ᑲᑎᒪᑎᑦᓯᔨ, ᐅᖃᐅᓯᖃᕐᓂᐊᓕᕐᒥᔪᖓ ᑐᑦᓯᕋᐅᑎᓄᑦ ᑮᓇᐅᔭᓂᒃ ᐊᑐᖅᑐᑦᓴᓄᑦ. 

 

2026-27-ᒥ, ᓄᓇᓕᓐᓂ ᐱᔨᑦᓯᕋᖅᑎᒃᑯᑦ ᑐᑦᓯᕋᖅᑐᑦ ᑲᑎᓪᓗᒋᑦ ᐊᐅᓚᔾᔪᑎᓄᑦ ᐋᖅᑭᐅᒪᔾᔪᑎᓄᓪᓗ 

ᐊᑐᕈᒫᕐᓂᐊᖅᑐᓂᒃ $165.9 ᒥᓕᐊᓐᓂᒃ, ᐅᓄᖅᓯᒋᐊᖅᑐᑦ $3.5 ᒥᓕᐊᓐᓂᒃ ᐅᕝᕙᓘᓐᓃᑦ 2.15 ᐳᓴᓐᑎᒥᒃ, 

ᐊᕐᕌᓂᓂᑦ.   

 

ᐅᓄᕐᓂᖅᓴᐃᑦ ᑖᒃᑯᓇᙵᑦ ᑮᓇᐅᔭᖁᑎᒋᔭᐅᔪᓂᒃ ᑲᔪᓰᓐᓇᖅᐳᑦ ᓄᓇᓕᓐᓅᓴᐅᑎᒋᕙᑦᓱᑎᒃ.   

 

• $111.4 ᒥᓕᐊᓐ ᓴᓂᕐᕙᒃᑕᐅᓯᒪᔪᑦ ᐊᐃᑦᑑᑎᓄᑦ ᐃᑲᔫᑎᓄᓪᓗ ᐃᑲᔪᖅᑐᐃᔾᔪᑕᐅᓂᐊᖅᑐᑦ 

ᕼᐋᒻᒪᓚᒃᑯᓐᓄᑦ, ᓄᓇᓕᓐᓂ ᑲᑐᔾᔨᖃᑎᒌᓄᑦ ᐱᕙᓪᓕᐊᔪᓕᕆᓂᕐᒧᓪᓗ ᐱᓕᕆᐊᓄᑦ;   

 

• $40.0-ᒥᓕᐊᓐ ᑮᓇᐅᔭᑦ ᓴᓂᕐᕙᑕᐅᓯᒪᔪᑦ ᑮᓇᐅᔾᔭᔅᓵᓄᑦ ᐃᑲᔫᑎᓄᓪᓗ, ᐃᖅᑲᓇᐃᔭᖅᑎᖃᖅᑐᒍᑦ 

ᑖᒃᑯᓂᖓ ᐱᓕᕆᐊᑦᓴᕐᓂᑦ ᐱᔨᑦᓯᕋᐅᑎᓂᓪᓗ ᓄᓇᕘᓕᒫᒥ; ᐊᒻᒪᓗ 

 

• $14.5 ᒥᓕᐊᓐ ᐃᑲᔪᖅᑐᐃᔾᔪᑕᐅᕗᑦ ᖃᖓᑦᑕᐅᑎᓄᑦ, ᐱᔨᑦᓯᕋᐅᑎᓄᑦ ᐊᖏᖃᑎᒌᒍᑎᒃᑯᑦ 

ᐃᖅᑲᓇᐃᔮᖅᑎᑦᓯᓂᒃᑯᑦ ᐊᐅᓚᑦᓯᔾᔪᑎᓄᓪᓗ ᐱᔭᐅᔭᕆᐊᓕᓐᓄᑦ ᐱᔨᑦᓯᕋᐅᑎᓄᑦ ᓄᓇᓕᓕᒫᓄᑦ.  

ᑖᒃᑯᐊ ᑮᓇᐅᔭᓕᐅᕈᑕᐅᓇᓱᒃᑐᑦ ᑕᑯᒃᓴᐅᑎᑦᑎᕗᑦ ᐱᓕᕆᕝᕕᐅᑉ ᐋᖅᑭᒃᓯᒪᓂᕆᔭᖓᓂᒃ ᐊᒻᒪ 

ᐱᓕᕆᐊᖑᔭᕆᐊᖃᓪᓚᕆᒃᑐᓂᒃ ᐃᑲᔪᖅᑐᐃᓂᐊᕐᓗᓂ ᓄᓇᓕᖕᓂ ᓄᓇᕘᓕᒫᒥ. 

 

ᐃᒃᓯᕙᐅᑖᖅ, ᐊᖓᔪᖅᑳᖃᕐᕕᖕᒥ ᐊᐅᓚᑦᓯᕕᒃ ᓴᓂᕐᕙᒃᑕᐅᓯᒪᕗᖅ $9.3 ᒥᓕᐊᓐᓂᒃ, ᓇᓗᓇᐃᖅᓯᓂᕐᒧᑦ 

ᐱᓕᕆᕝᕕᒋᔭᐅᔪᖅ ᐱᔪᓐᓇᕐᓂᕆᔭᖏᓐᓂᒃ ᐱᑎᑦᓯᔪᓐᓇᕐᓂᕐᒥᒃ ᑲᔪᓯᓂᖃᑦᓯᐊᖅᑐᒃᑯᑦ ᑲᒪᒋᔭᖃᕐᓂᕐᒥᑦ, ᐊᑐᐊᒐᓄᑦ 

ᓇᒧᙵᐅᕙᓪᓕᐊᓂᕆᔭᐅᔪᒥᒃ ᐊᐅᓚᑦᓯᓂᕐᒧᓪᓗ ᐃᑲᔪᖅᑐᐃᓂᕐᒥᒃ.    

 

ᓄᓇᕗᒻᒥ ᐱᔨᑦᑎᕋᖅᑏᑦ ᐱᑎᑕᐅᓇᔭᖅᑐᑦ $13.2 ᒥᓕᐊᓐᓂᒃ ᐃᑲᔪᖅᑐᐃᓗᑎᒃ ᐅᐸᒃᑕᐅᖅᑳᖅᐸᒃᑐᓄᑦ 

ᐱᔨᑦᑎᕋᕐᓂᕆᔭᐅᕙᒃᑐᓄᑦ ᐱᐅᓯᒋᐊᖅᑎᑦᑎᕙᓪᓕᐊᖏᓐᓇᕐᓂᕐᒧᓪᓗ ᑭᒃᑯᑐᐃᓐᓇᓄᑦ ᐊᑐᕈᓐᓇᕐᓂᕐᒥᒃ ᒐᕙᒪᒃᑯᑦ 

ᐱᔨᑦᑎᕋᕐᓂᕆᕙᒃᑕᖏᓐᓄᑦ.    

 

ᑐᒃᓯᕋᐅᑕᐅᓯᒪᔪᑦ ᑮᓇᐅᔭᑦ ᐊᑐᖅᑐᒃᓴᑦ ᐅᑯᓄᖓ ᐃᑲᔪᖅᑐᐃᓂᖅ ᓄᓇᓕᖕᓂᒃ $104.7 ᒥᓕᐊᓐᖑᕗᑦ, 

ᐅᕝᕙᓘᓐᓃᑦ 63 ᐳᓴᖏᑦ ᐱᓕᕆᕕᐅᑉ ᐊᑐᕈᒫᕐᓂᐊᖅᑐᖁᑎᖏᑦ. ᑖᒃᑯᐊ ᑮᓇᐅᔭᑲᖅᑎᑕᐅᓂᖅ ᐃᑲᔪᖅᑐᐃᕗᑦ 

ᕼᐋᒻᒪᓚᑦᑯᑦ ᐊᐅᓚᑕᖏᓐᓂᑦ, ᓄᓇᓕᓐᓂᑦ ᒐᕙᒪᒃᑯᑦ ᐱᔪᓐᓇᕐᓂᕆᔭᖏᓐᓂᒃ, ᐱᙳᐊᖅᑐᓕᕆᓂᕐᓂᑦ 

ᑭᐱᙳᐃᔭᖅᑎᑦᓯᓂᕐᓂᓪᓗ ᐱᓕᕆᐊᖑᓂᐊᖅᑐᓂᒃ, ᑐᐊᕕᕐᓇᖅᑐᓕᕆᓂᒻᒧᓪᓗ ᐱᔨᑦᓯᕋᐅᑎᓂᑦ ᓄᓇᕗᓕᒫᒥᑦ.    

 

ᑖᑦᓱᒪ ᐱᓕᕆᕝᕕᐅᑉ ᐃᓗᐊᓂ, $88.4 ᒥᓕᐊᓐ ᑲᔪᓯᑎᑕᐅᕙᑉᐳᖅ ᐊᐃᑦᑑᑎᓄᑦ ᐃᑲᔫᑎᓪᓗ ᕼᐋᒻᒪᓚᒋᔭᐅᔪᓄᑦ 

ᓄᓇᓕᓐᓂᓪᓗ ᑲᑐᔾᔨᖃᑎᒌᓄᑦ, ᐃᓚᒋᔭᐅᓪᓗᑎᒃ ᕼᐋᒻᒪᓚᒋᔭᐅᔪᓄᑦ ᑮᓇᐅᔭᖁᑎᒋᔭᐅᔪᑦ, ᐃᒪᕐᒧᑦ ᑭᓈᓗᒻᒧᓪᓗ 

ᐃᑲᔫᓯᐊᖑᕙᑦᑐᑦ, ᐱᓕᕆᐊᑦᓴᓄᓪᓗ ᐃᑲᔪᖅᑐᐃᔪᓄᑦ ᓄᓇᓕᓐᓂ ᐱᔪᓐᓇᕐᓂᕆᔭᖏᓐᓂ ᑭᒃᑯᑐᐃᓐᓇᕐᓄᓪᓗ 

ᐊᑦᑕᕐᓇᖅᑕᐃᓕᒪᓂᑎᑦᓯᓂᕐᒧᑦ.  

 

ᑐᒃᓯᕋᐅᑕᐅᓯᒪᔪᑦ ᑮᓇᐅᔭᑦ ᐊᑐᖅᑐᒃᓴᑦ ᐅᑯᓄᖓ ᐃᑲᔪᖅᓱᐃᓂᖅ ᒪᑭᒪᔾᔪᑎᓄᑦ ᐱᓕᕆᕝᕕᒃ $38.7 ᒥᓕᐊᓐᖑᕗᖅ, 

ᐃᑲᔪᖅᑐᐃᓪᓗᓂ ᐱᕙᓪᓕᐊᔪᓕᕆᓂᕐᒥᒃ ᓄᓇᕘᓕᒫᒥ.  ᑖᒃᑯᐊ ᐱᖃᓯᐅᔾᔨᓯᒪᔪᑦ $22.9 ᒥᓕᐊᓐᓂᒃ ᐊᐃᑦᑑᑎᓄᑦ 

ᐃᑲᔫᑎᓪᓗ ᐃᑲᔪᖅᑐᐃᔾᔪᑕᐅᓂᐊᖅᑐᓂᒃ ᓄᓇᓕᓐᓂ ᐱᔪᓐᓇᖅᓯᕙᓪᓕᐊᑎᑦᓯᓂᕐᒧᑦ, ᓇᒻᒥᓂᖃᖅᑐᓕᕆᓂᕐᒧᑦ 

ᐱᕙᓪᓕᐊᑎᑦᓯᓂᕐᒧᑦ ᐱᓕᕆᕕᐅᔪᓄᓪᓗ ᑐᕌᖓᔪᓂᒃ ᐱᓕᕆᐊᖑᕙᓪᓕᐊᔪᒪᔪᓂᒃ ᓲᕐᓗ ᐅᔭᕋᒃᓯᐅᕐᓂᕐᒧᑦ, 

ᐃᓄᓕᖅᑕᕐᓂᑦ ᑐᓂᐅᖅᑲᐃᓂᕐᒧᑦ, ᐃᓕᖅᑯᓯᓕᕆᓂᕐᒧᓪᓗ ᐱᓕᕆᕕᐅᔪᓄᑦ.  

 

ᐃᒃᓯᕙᐅᑖᖅ, ᑖᒃᑯᐊ ᑮᓇᐅᔭᐃᑦ ᐊᑐᕈᒫᕐᓂᐊᖅᑐᑦ ᓯᕗᓪᓕᐅᑎᑦᓯᕙᓪᓕᐊᖏᓐᓇᖅᐳᑦ ᐃᑲᔪᖅᑐᐃᔾᔪᑎᒃᓴᓂᒃ 

ᓄᓇᓕᓐᓄᑦ. ᐅᓄᕐᓂᖅᓴᐃᑦ ᑮᓇᐅᔭᖁᑎᕗᑦ ᐊᐃᑦᑑᑎᑦ ᐃᑲᔫᑎᑎᓪᓗ ᐱᔪᓐᓇᖅᑎᑦᓯᔪᑦ ᕼᐋᒻᒪᓚᐅᔪᓂᑦ 

ᑲᑐᔾᔨᖃᑎᒌᓂᓪᓗ ᑲᔪᓯᑎᑦᓯᓂᕐᒧᑦ ᐱᓕᕆᐊᑦᓴᓂᒃ, ᑲᒪᒋᔭᖃᕐᓂᕐᒧᑦ ᐱᔨᑦᓯᕋᐅᑎᓂᑦ, ᑭᐅᖃᑦᑕᕐᓗᑎᓪᓗ ᓄᓇᓖᑦ 

ᑭᙴᒪᒋᔭᖏᓐᓂᑦ. 

 

ᐃᓕᑕᖅᓯᓯᒪᒻᒥᔪᒍᑦ ᐊᔾᔨᐅᖏᑦᑐᓂᒃ ᐊᑦᓱᕈᕐᓇᖅᑐᓂᒃ ᐱᔨᑦᓯᕋᕐᓂᕐᒧᑦ ᓄᓇᕘᓕᒫᒥ. ᐱᓕᕆᔾᔪᓯᕗᑦ 

ᑐᕌᒐᖃᐃᓐᓇᖅᑐᖅ ᓄᓇᓕᓐᓂ ᐱᔪᓐᓇᕐᓂᖅᑖᖅᑎᑦᓯᕙᓪᓕᐊᓂᕐᒥᒃ, ᑲᑐᔾᔨᖃᑎᒌᓐᓂᒃᑯᑦ ᓴᙱᓕᒋᐊᖅᑎᑦᓯᓂᕐᒧᑦ, 

ᓇᓗᓇᐃᖅᓯᓂᕐᒧᓪᓗ ᐱᓕᕆᐊᑦᓴᐃᑦ ᑭᐅᔾᔪᑕᐅᒐᓗᐊᕐᒪᖔᑕ ᓄᓇᓕᓐᓂ ᐊᑐᖅᑕᐅᓪᓚᕆᑦᑐᓄᑦ ᓄᓇᕘᓕᒫᒥ. 

 

ᐱᓗᐊᖅᑐᒥᒃ, ᑖᒃᑯᐊ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᐱᔾᔪᑎᖃᖅᐳᑦ ᐃᑲᔪᖅᑐᐃᔾᔪᑎᓂᒃ: ᐃᑲᔪᕐᓗᒋᑦ ᓄᓇᓖᑦ 

ᐱᔨᑦᓯᕈᑕᐅᔭᕆᐊᖃᓪᓚᕆᒃᑐᓂᒃ, ᓴᙱᒃᑎᒋᐊᕐᓗᒋᑦ ᓄᓇᓕᖕᓂ ᐱᔪᓐᓇᕐᓂᕆᔭᐅᔪᑦ, ᐊᒻᒪ ᓄᓇᕗᒥᐅᑦ 

ᐊᑐᐃᓐᓇᖃᕈᓐᓇᕐᓂᐊᕐᒪᑕ ᐱᓕᕆᐊᓂᒃ ᐱᔨᑦᑎᕋᐅᑎᓂᒡᓗ ᒪᓕᒡᓗᑎᒃ ᐱᔭᕆᐊᖃᖅᑕᖏᓐᓂᒃ ᐊᒻᒪ 

ᐱᓪᓚᑦᑖᖑᓂᖏᓐᓂᒃ. 

 

ᑕᕝᕗᖓ ᐃᓱᓕᑲᓚᐅᖅᐳᑦ ᐱᒋᐊᕈᑎᒋᓪᓗᒍ ᐅᖃᐅᓯᒃᓴᓐᓂᒃ. ᖁᕕᐊᓱᑦᑐᖓ ᑭᐅᒍᓐᓇᕐᓂᕐᒥᑦ ᐊᐱᖅᑯᑎᓂᑦ 

ᑲᑎᒪᔨᓂᑦ. (ᑐᓵᔨᑎᒎᕈᓐᓃᖅᑐᖅ) ᒪ'ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᐃᒃᓯᕙᐅᑕᖓ ᑲᑎᒪᔨᕋᓛᑦ ᒪᑐᐃᖅᓯᒍᑎᔅᓴᖃᕆᕚ? 

ᑲᔪᓯᒋᐊᕈᓐᓇᓕᖅᑐᑎᑦ, ᒥᔅᑕ ᒪᐃᒃ.  

ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᑐᙵᓱᒋᑦ ᐃᖅᑲᓇᐃᔭᖅᑎᑎᓪᓗ, ᓄᓇᕗᒻᒥᐅᓪᓗ.  

 

ᖁᔭᓐᓇᒥᒃ, ᐃᒃᓯᕙᐅᑖᖅ. ᒫᓐᓇ ᐅᖃᐅᓯᖃᕐᓂᐊᖅᑐᖓ ᑖᒃᑯᐊ ᑭᒡᒐᑐᕐᓗᒋᑦ ᑲᑎᒪᔨᓛᖑᔪᑦ ᑖᒃᑯᓄᖓ ᓄᓇᓕᖕᓂ 

ᐊᒻᒪ ᐱᕙᓪᓕᐊᔪᓕᕆᓂᕐᒧᑦ ᕿᒥᕐᕈᓂᖃᖅᑎᓪᓗᒋᑦ ᑖᒃᑯᓂᖓ ᑐᒃᓯᕋᐅᑕᐅᔪᓂᑦ 2026-2027 ᑮᓇᐅᔭᐃᑦ 

ᐊᑐᖅᑕᐅᔪᒪᓂᖏᑦ ᐊᒻᒪ 2026-2030 ᐸᕐᓇᐃᓯᒪᓂᖏᑦ ᑖᒃᑯᐊ ᓄᓇᓕᖕᓂ ᐱᔨᑦᑎᕋᖅᑎᒃᑯᑦ.  

 

ᐱᔨᑦᑎᕋᖅᑎᒃᑯᑦ ᑐᒃᓯᕋᖅᑐᑦ 2026-2027 ᐊᐅᓚᔾᔪᑎᔅᓴᒥᓄᑦ ᐊᒻᒪ ᒪᑭᒪᐅᑎᔅᓴᒥᓄᑦ ᑖᒃᑯᐊ ᐊᒥᓲᓂᖃᖅᑐᑦ 

$165,877,000. (ᑐᓵᔨᑎᒎᓕᖅᑐᖅ) ᑖᓐᓇ 2.1%−ᒥᑦ ᐊᖏᓂᖅᓴᐅᒻᒪᑦ 2025-2026-ᒥ ᑐᒃᓯᕌᕆᔪᔭᖏᓐᓂᑦ. 

ᐃᖅᑲᓇᐃᔮᖁᑎᖏᑦ ᐱᓕᕆᕕᐅᔪᒥ ᐊᒥᓱᕈᕆᐊᖅᑕᐅᓂᐅᓴᒻᒪᑕ 262.0−ᓂᑦ 2025-2026-ᒥ ᑮᓇᐅᔭᓕᕆᔾᔪᑎᑦ 

ᐊᕐᕌᒍᖓᓂ ᑕᒪᐅᖓ 271.0−ᓄᑦ 2026-2027-ᒥ ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ. 

 

ᒪᓕᒐᓕᐅᖅᑏᑦ ᐃᓱᒫᓗᓇᖅᑐᓂᑦ ᐃᓱᒫᓘᑎᒋᔭᒥᓂᓪᓗ ᐅᖃᐅᓯᖃᖃᑦᑕᓚᐅᖅᑐᑦ ᒥᓂᔅᑕᐅᑉ 

ᓴᖅᑭᔮᕋᑖᕐᓂᕆᔪᔭᖓᓂ ᑲᑎᒪᔨᕋᓛᑦ ᓵᖓᓂ. 

 

(ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᑐᒃᓯᕋᐅᑕᐅᔪᑦ ᑮᓇᐅᔭᐃᑦ 2026-2027 ᑖᓐᓇ ᐱᔾᔪᑎᖃᕐᒥᔪᖅ ᓄᑖᒥᒃ ᐱᓕᕆᐊᖏᑦ 

ᐃᓚᓯᒪᒻᒪᑕ $83.9-ᒥᓕᐊᓐ ᑖᒃᑯᓄᖓ ᑐᕌᖓᓂᐊᖅᑐᑦ ᕼᐋᒻᒪᓚᐃᑦ ᐊᐅᓚᔾᔪᑎᖏᓐᓄᑦ. ᐱᔨᑦᑎᕋᖅᑎᒃᑯᑦ 2026-

2030 ᐸᕐᓇᓯᒪᔭᖓ ᓇᓗᓇᐃᖅᓯᓯᒪᒻᒥᔪᑦ ᒪᕐᕉᓐᓂᒃ ᓯᕗᓪᓕᖅᐸᐅᑎᒍᒪᔭᖏᓐᓂ ᑕᕝᕙᓂ 2026-2027 

ᑮᓇᐅᔭᖅᑐᕐᓂᖓᓂ (ᑐᓵᔨᑎᒎᓕᖅᑐᖅ) “ᕿᒥᕐᕈᔭᐅᑎᑦᑎᓗᑎᒃ ᓄᓇᓖᑦ ᒐᕙᒪᕋᓛᖏᑕ 

ᑮᓇᐅᔭᖃᖅᑎᑕᐅᓂᕆᕙᑦᑕᖏᓐᓂᑦ ᓴᓐᖏᓕᖅᑎᑦᑎᒋᐊᕐᓗᑎᑦ ᓈᒻᒪᑦᑎᑕᐅᒐᓱᐊᖅᑐᓂᑦ ᑮᓇᐅᔭᓂᑦ 

ᑐᓂᐅᖅᖃᖅᑕᐅᖃᑦᑕᓂᐊᕐᒪᑕ.”  

 

ᒪᓕᒐᓕᐅᖅᑏᑦ ᑲᔪᖏᖅᓴᐃᕗᑦ ᑖᒃᓱᒥᖓ ᐱᓕᕆᕕᐅᔪᒥᑦ ᖃᓂᒃᓴᕋᓱᓪᓕᓂ ᐱᓕᕆᖃᑎᖃᖁᔭᐅᓪᓗᓂ ᓄᓇᕗᒻᒥ 

ᓄᓇᓖᑦ ᒐᕙᒪᕋᓛᖏᑕ ᑲᑐᔾᔨᖃᑎᒋᖓᓂᑦ ᐱᓪᓗᒍ ᑖᓐᓇ ᐱᒋᐊᖅᑎᑕᐅᓯᒪᔪᖅ ᐊᒻᒪᓗ ᓂᕆᐅᑦᑎᐊᖅᑐᑎᒃ 

ᖃᓄᐃᓕᖓᓕᕐᒪᖔᑕ ᓇᓗᓇᐃᖅᑐᐃᕕᐅᖃᑦᑕᓛᕐᓂᕐᒥᓄᑦ. 

 

(ᑐᓵᔨᑎᒎᕈᓐᓃᖅᑐᖅ) ᐅᑭᐅᖑᓚᐅᖅᑐᖅ ᒪᓕᒐᓕᐅᖅᑏᑦ ᑲᑎᒪᑎᓪᓗᒋᑦ ᒪᓕᒐᓕᐅᖅᑏᑦ ᐊᖏᓚᐅᖅᑐᑦ $10-

ᒥᓕᐊᓐ ᑖᒃᑯᓄᖓ ᑮᓇᐅᔭᖅᑐᕈᑎᔅᓴᓄᑦ ᑕᐃᔭᐃᖃᑦᑕᖅᑐᖅ NAMIX program, ᑖᒃᑯᐊ ᓄᓇᕗᒻᒥ 

ᑲᑐᔾᔨᖃᑎᒌᖏᑦ ᕼᐋᒻᒪᓚᒃᑯᑦ ᓇᓪᓕᐅᒃᑯᒫᕈᔪᓐᓄᖅᑲᐃ. (ᑐᓵᔨᑎᒎᓕᖅᑐᖅ) ᑖᒃᓱᒪ ᐱᓕᕆᕕᐅᔫᑉ ᑐᒃᓯᕌᖏᑦ 

2026-2027-ᒥ ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ ᐃᓚᖃᕐᒪᑕ $1.25 ᒥᓕᐊᓐ ᑖᓚᓂᑦ ᑐᕌᖓᔪᓂᑦ ᑖᒃᓱᒧᖓ 

ᐱᓕᕆᓂᐅᔪᒧᑦ.  

 

ᑖᒃᓱᒪ ᐱᓕᕆᕕᐅᔫᑉ 2026-2030-ᒥ ᐱᓕᕆᐊᒃᓴᓄᑦ ᐸᕐᓇᐅᑎᖓ ᓇᓗᓇᐃᖅᓯᓯᒪᒻᒪᑦ ᐃᓚᖓᑦᒎᖅ 

ᓯᕗᓪᓕᐅᑎᓐᓂᐊᖅᑕᖏᓐᓄᑦ 2026-2027-ᒥ ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ ᑕᒪᓐᓇᐅᒻᒪᑦ “ᐱᔭᕇᖅᓯᓗᑎᒃ 

ᑮᓇᐅᔭᖏᓐᓂᑦ, ᐊᐅᓚᑕᐅᓂᖏᓐᓂᑦ ᐊᒻᒪᓗ ᒪᓕᒐᕐᓂᑦ ᒪᓕᒃᑲᓗᐊᕐᒪᖔᑕ ᕿᒥᕐᕈᓂᐅᔪᒥᑦ ᓄᓇᕗᒻᒥ ᓄᓇᓖᑦ 

ᓇᓪᓕᐅᒃᑯᒫᖏᓐᓄᑦ ᐱᓕᕆᓂᐅᔪᒥᑦ ᓴᖅᑭᖅᓯᒐᓱᓪᓗᑎᒃ ᓇᑭᑦ ᐱᒋᐊᖅᕕᖃᖃᑦᑕᕆᐊᖃᕐᒪᖔᑕ ᑮᓇᔭᖅᑎᒍᑦ 

ᒪᑭᒪᒐᓱᐊᕐᓂᖏᑦ, ᐅᓗᕆᐊᓇᖅᑐᓂᑦ ᐊᐅᓚᑦᑎᓂᕐᒥᑦ, ᐊᒻᒪᓗ ᐱᓕᕆᔾᔪᑏᑦ ᐋᖅᑭᑎᖅᑕᐅᓯᒪᓂᖏᓐᓂᑦ.”  

 

(ᑐᓵᔨᑎᒎᕈᓐᓃᖅᑐᖅ) ᑎᓯᐱᕆ 2025-ᒥ, ᑖᓐᓇ ᐱᔨᑦᑎᕋᖅᑎᒃᑯᑦ ᓴᖅᑭᓚᐅᖅᑐᑦ ᑐᒃᓯᕋᕈᑎᓂᑦ ᑖᔅᓱᒧᖓ 

ᕿᒥᕐᕈᔭᐅᓂᕆᓂᐊᖅᑕᖓᓂ. (ᑐᓵᔨᑎᒎᕈᓐᓃᖅᑐᖅ) ᐱᓕᕆᕕᖓᑦ ᓄᓇᓕᓐᓂᑦ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ 

2023-2024-ᒥ ᐊᕐᕌᒍᑕᒫᖅᓯᐅᑎᖏᑦ ᐅᓂᒃᑳᓕᐊᒥᓃᑦ ᐱᔾᔪᑎᖃᖅᑐᑦ ᑮᓇᐅᔭᓂᑦ ᑐᓂᕐᕈᑎᒥᓂᖏᓐᓂᑦ 

ᐊᖏᖃᑎᒋᒍᑎᑎᒍᓪᓗ ᐃᑲᔫᑎᒥᓂᖏᓐᓂᑦ ᒪᓕᒐᓕᐅᖅᕕᒻᒧᑦ ᓴᖅᑭᖅᑕᐅᔪᒻᒪᑦ ᔫᓂ 2, 2025-ᒥ. ᑲᑎᒪᔨᕋᓛᑦ 

ᑎᓕᐅᕆᒋᐊᒃᑲᓂᕈᒪᕗᑦ ᑖᒃᑯᓄᖓ ᐱᔨᑦᑎᕋᖅᑎᒃᑯᓐᓂᑦ ᑲᔪᓯᑦᑎᐊᖁᔨᓪᓗᑎᑦ ᑕᕝᕗᖓ ᐃᓪᓗᒧᑦ ᓴᖅᑮᖃᑦᑕᓂᕐᒥᒃ 

ᐅᓂᒃᑳᓂᑦ.  

 

ᑖᒃᓱᒪ ᐱᓕᕆᕕᐅᔫᑉ ᐋᖅᑭᑎᖅᓯᒪᓂᖓᑕ ᓇᓗᓇᐃᖅᑐᐃᔾᔪᑎᖓ ᐃᓚᖃᕐᒪᑦ ᐱᔨᑦᑎᕋᕐᑎᓂᑦ ᓄᓇᕗᒻᒥ, 

ᐃᓚᖃᖅᑐᓂᑦ ᐊᑦᑕᓇᖅᑕᐃᓕᑎᑦᑎᔨᖏᓐᓂᑦ. ᑲᑎᒪᔨᕋᓛᑦ ᑲᔪᖏᖅᓴᐃᕗᑦ ᒥᓂᔅᑕᐅᔪᒥᑦ ᐱᒋᐊᖁᔭᐅᓪᓗᓂ 

ᒪᓕᒐᓕᐅᖅᕕᒻᒨᖅᓯᖃᑦᑕᓂᕐᒥᑦ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓕᐊᒥᓂᕐᓂᑦ ᐅᖃᐅᓯᖃᖅᑐᓂᑦ ᐱᓕᕆᐊᒥᓂᖏᓐᓂᑦ 



ᓇᒡᒐᔾᔭᐅ, ᔫᓂ 01, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᓱᒪ ᐊᒡᒍᑐᖅᓯᒪᓂᐅᔫᑉ. ᑐᑭᓯᑎᑦᑎᒋᐊᕈᑏᑦ ᐅᓂᒃᑳᓃᑦᑐᑦ ᐃᓚᓕᐅᔾᔨᖃᑦᑕᖁᔭᐅᓪᓗᑎᒃ ᐃᓗᐊᓃᓲᓂᑦ 

ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᑕ ᐊᓪᓚᕝᕕᖓᑕ ᖃᑦᑎᕆᔨᒻᒪᕆᒃᑯᑦ ᐊᒻᒪᓗ ᓄᓇᕗᒻᒥ ᑐᐊᕕᕐᓇᖅᑐᓂᑦ 

ᐊᐅᓚᑦᑎᔨᐅᔪᑦ. 

 

(ᑐᓵᔨᑎᒎᕈᓃᖅᑐᖅ) ᐱᔨᑦᑎᕋᖅᑎᒃᑯᑦ ᑕᕝᕙᓂ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐊᐅᓚᑦᑎᖃᑦᑕᕐᖓᑕ 

ᑲᒪᖃᑦᑕᖓᑦ. (ᑐᓵᔨᑎᒎᓕᖅᑐᖅ) ᐊᒥᓱᑲᓪᓚᓐᓂᑦ ᐊᑐᐊᒐᕐᓂᑦ ᒫᓐᓇ ᑲᒪᒋᔭᐅᔭᕆᐊᖃᓕᖅᑐᓂᑦ ᐱᓕᕆᕕᖓᓄᑦ 

ᓄᓇᓕᓐᓂᑦ ᐱᔨᑦᑎᕋᖅᑎᒃᑯᑦ. ᑲᑎᒪᔨᕋᓛᑦ ᖃᐅᔨᒻᒪᑕ ᐊᒥᓱᑲᓪᓚᐃᑦ ᐊᑐᐊᒐᐃᑦ, ᐱᖃᓯᐅᔾᔭᐅᓪᓗᑎᒃ 

ᑐᑭᒧᐊᒍᑎᒃᓴᕐᓄᑦ ᑮᓇᐅᔭᓂᑦ ᐃᓕᐅᖅᑲᐃᓂᕐᒧᑦ ᐊᑐᐊᒐᖓᓂᑦ ᐊᒻᒪᓗ ᐃᓄᒃᓯᐅᑎᑦ ᓂᑮᑦ ᓯᐊᒻᒪᑎᖅᑕᐅᓂᖏᓐᓄᑦ 

ᐊᑐᐊᒐᖅ, ᐊᑐᕈᓐᓇᖅᕕᖏᑦ ᐃᓱᓕᒃᓯᒪᓕᕐᒪᑕ.  

 

ᒪᓕᒐᓕᐅᖅᑏᑦ ᐱᒻᒪᕆᐅᓂᕋᐃᕗᑦ ᖃᐅᔨᒪᔭᐅᒐᓱᐊᕐᓂᖏᓐᓂᑦ ᒐᕙᒪᒃᑯᑦ ᐊᑐᐊᒐᖁᑎᓕᒫᖏᑦ ᑐᑭᓯᓇᖅᑐᒃᑯᑦ 

ᓇᓗᓇᐃᖅᓯᓯᒪᒐᓗᐊᕐᒪᖔᑕ ᐊᑐᐊᒐᐃᑦ ᐊᑐᕋᒃᓴᐅᖏᓐᓇᕋᓗᐊᕐᒪᖔᑕ ᐊᑐᕈᓐᓇᕕᒃᓴᖏᑦ 

ᐃᓱᓕᓯᒪᓕᕋᓗᐊᖅᑎᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ) ᐱᔨᑦᑎᕋᖅᑎᒃᑯᑦ 2026-2030 ᐸᕐᓇᓯᒪᔭᖓ 

ᓇᓗᓇᐃᖅᓯᓯᒪᕗᖅ ᐸᕐᓇᓯᒪᒌᖅᑕᖓ ᐊᐅᓚᔾᔭᒋᐊᖃᕐᓂᖓ ᑕᕝᕗᖓ 2026-2027 ᑮᓇᐅᖅᑐᕐᓂᖓᓄᑦ 

(ᑐᓵᔨᑎᒎᓕᖅᑐᖅ) “ᑐᑭᒧᐊᑦᑎᑕᐅᔪᒥᑦ ᕿᒥᕐᕈᓂᖃᕐᓗᑎᒃ ᑖᒃᓱᒪ ᐱᓕᕆᕕᐅᔫᑉ ᓄᖑᓯᒪᔪᖁᑎᖏᓐᓂᑦ ᐊᑐᐊᒐᕐᓂᑦ 

ᐊᒻᒪᓗ ᓯᕗᓪᓕᐅᓗᑎᒃ ᐆᒻᒪᕆᐊᖅᑕᐅᖁᔭᑦ ᐊᑐᐊᒐᐃᑦ ᓇᓗᓇᐃᖅᑕᐅᓗᑎᒃ ᐱᓕᕆᔾᔪᑎᒃᓴᖃᕐᓂᖏᓐᓂᑦ 

ᒪᓕᓪᓗᑎᒃ.” 

 

ᔫᓂ 8, 2016−ᒥ, ᓄᓇᕗᑦ ᒐᕙᒪᖓᑕ ᐅᓂᒃᑳᓕᐊᒥᓂᖏᑦ ᐱᔾᔪᑎᖃᖅᑐᑦ ᕿᒥᕐᕈᔭᐅᓂᒥᓂᖏᓐᓂᑦ ᐊᒻᒪᓗ 

ᓄᑖᕈᕆᐊᖅᑕᐅᓂᖏᓐᓄᑦ ᓂᖃᐃᓲᑎᒃᓴᓕᕆᓂᐅᑉ ᐊᒻᒪᓗ ᐱᕙᓪᓕᐊᔪᓕᕆᓂᕐᒥᑦ ᒪᓕᒐᓕᐅᖅᕕᒻᒧᑦ 

ᓴᖅᑭᖅᑕᐅᔪᒻᒪᑦ. ᑖᓐᓇ ᐅᓂᒃᑳᓕᐊᒥᓂᖅ ᓇᓗᓇᐃᖅᓯᓯᒪᓪᓗᓂ ᒐᕙᒪᒃᑯᒃᒎᖅ “ᓵᓐᖓᑦᑎᒋᐊᕐᓂᖅᓴᐅᓂᐊᕐᒪᑕ 

ᐃᖅᑲᓇᐃᔮᓂᑦ ᓴᖅᑭᖅᑎᕆᓂᕐᒥᑦ ᕿᒥᕐᕈᓕᕋᐃᑉᐸᑕ ᐱᓕᕆᕖᑦ ᐱᓕᕆᔾᔪᑎᖏᓐᓂᑦ.”  

 

(ᑐᓵᔨᑎᒎᕈᓐᓃᖅᑐᖅ) ᐱᔨᑦᑎᕋᖅᑎᒃᑯᑦ ᑐᔅᓯᕋᖅᑐᑦ 2026-2027 ᑖᒃᑯᐊ ᑮᓇᐅᔭᐃᑦ ᑲᑎᑦᑐᒋᑦ ᒫᓂ ᒥᔅᓵᓃᑦᑐᑦ 

$22.9-ᒥᓕᐊᓐ (ᑐᓵᔨᑎᒎᓕᖅᑐᖅ) ᑐᓂᕐᕈᑎᒃᓴᓂᑦ ᐊᖏᖃᑎᒌᒍᑎᑎᒍᓪᓗ ᐃᑲᔫᑎᒃᓴᓂᑦ ᑮᓇᐅᔭᓂᑦ ᑐᕌᖓᔪᓂᑦ 

ᐱᕙᓪᓕᐊᔪᓕᕆᓂᕐᒧᑦ. ᖃᓄᑎᒋ ᑖᓐᓇ ᐱᓕᕆᕕᐅᔪᖅ ᓈᓴᐃᓯᒪᒻᒪᖔᖅ ᐃᖅᑲᓇᐃᔮᓂᑦ ᓴᖅᑭᖅᓯᒪᔭᖏᓐᓂᑦ ᓱᓕ 

ᑐᑭᓯᓇᖅᓯᓯᒪᓐᖏᒻᒪᑦ. 

 

ᑲᑎᒪᔨᕋᓛᑦ ᐃᑲᔪᖅᓰᔪᑦ ᐱᓕᕆᕕᐅᔪᒥᑦ ᐱᓕᕆᐊᖃᕋᓱᓐᓂᖅᓴᐅᑎᓪᓗᒋᑦ ᐃᖅᑲᓇᐃᔮᓂᑦ ᓴᖅᑭᖅᑎᕆᓂᕐᒥᑦ 

ᓄᓇᓕᓐᓂ, ᐱᓗᐊᖅᑐᒥ ᐱᔾᔪᑎᖃᖅᑎᓪᓗᒋᑦ ᑮᓇᐅᔭᓂᑦ ᑐᓂᔭᐅᔪᓐᓇᖅᑐᓂᑦ ᑮᓇᐅᔭᓕᐅᕋᓱᐊᖅᑎᐅᔪᓄᑦ 

ᓇᒻᒥᓂᖃᐅᑎᐅᔪᓄᑦ. ᐊᒥᓱᑲᓪᓚᐃᑦ ᐊᑐᐊᒐᐃᑦ ᐊᐅᓚᑕᐅᔪᑦ ᑖᒃᓱᒧᖓ ᐱᓕᕆᕕᐅᔪᒧᑦ ᐃᓗᓕᖃᕐᒪᑕ ᐊᕐᕌᒍᑕᒫᖅ 

ᐅᓂᒃᑳᓕᐅᖃᑦᑕᕆᐊᖃᕐᓂᕐᒥᑦ ᐊᒻᒪᓗ ᒪᓕᒐᓕᐅᖅᕕᒻᒧᑦ ᓴᖅᑭᖅᓯᖃᑦᑕᕆᐊᖃᕐᓂᕐᒥᑦ ᐅᖃᐅᓯᖃᖅᑐᓂᑦ ᖃᓄᖅ 

ᐊᐅᓚᑕᐅᓐᓂᕐᒪᖔᑕ ᐱᓕᕆᔾᔪᑎᒋᔭᖏᑦ.  

 

ᑭᓯᐊᓂᓕ, ᑕᒪᒃᑯᐊ ᐅᓂᒃᑳᓕᐅᖃᑦᑕᕆᐊᖃᕐᓃᑦ ᒪᓕᒐᓕᐅᖅᕕᒻᒧᓪᓗ ᓴᖅᑭᖅᓯᖃᑦᑕᕆᐊᖃᕐᓂᐅᔪᑦ 

ᒪᓕᑦᑕᐅᖏᓐᓇᖃᑦᑕᖏᒻᒪᑕ ᐃᓘᓐᓇᖏᓐᓄᑦ. ᑕᒪᒃᑯᐊ ᐃᓚᖃᖅᑐᑦ ᐊᕐᕌᒍᑕᒫᖅᓯᐅᑎᓂᑦ ᐅᓂᒃᑳᓕᐊᒥᓂᕐᓂᑦ 

ᐊᑖᒍᑦ ᑐᑭᒧᐊᒍᑎᒃᓴᕐᓄᑦ ᑮᓇᐅᔭᓂᑦ ᐃᓕᐅᖅᑲᐃᓂᕐᒧᑦ ᐊᑐᐊᒐᖓᓂᑦ ᐊᒻᒪᓗ ᐃᓄᒃᓯᐅᑎᑦ ᓂᑮᑦ 

ᓯᐊᒻᒪᑎᖅᑕᐅᓂᖏᓐᓄᑦ ᐊᑐᐊᒐᖓᒍᑦ. 

 

ᑖᒃᓱᒪ ᐱᓕᕆᕕᐅᔫᑉ ᑐᒃᓯᕌᖏᑦ 2026-2027-ᒥ ᑮᓇᐅᔭᖅᑐᕈᑎᒃᓴᑦ ᒥᒃᓴᐅᓯᔭᐅᓯᒪᔪᑦ ᐃᓚᖃᕐᒪᑕ $3.358 ᒥᓕᐊᓐ 

ᑖᓚᓂᑦ ᐊᐅᓚᒍᑎᒃᓴᑐᐃᓐᓇᖏᓐᓂᑦ ᑮᓇᐅᔭᓂᑦ ᑐᕌᖓᔪᓂᑦ ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᖁᐊᐳᕇᓴᓐᖓᓄᑦ. 

ᔮᓐᓄᐊᕆ 2025-ᒥ, ᓄᓇᕗᑦ ᒐᕙᒪᖓ ᓄᖅᑲᑎᑦᑎᔪᒻᒪᑕ ᑐᓂᓯᖃᑦᑕᕐᓂᕆᔪᔭᖏᓐᓂᑦ ᑲᓄᖅ 

ᓂᕆᐅᕝᕕᖃᕐᓂᐊᕐᒪᖔᑕ ᑎᑎᖅᑲᓂᑦ ᑲᑎᒪᔨᐅᔪᓄᑦ ᓄᓇᕗᒻᒥ ᑕᓪᓕᒪᐅᔪᓄᑦ ᐊᖏᔫᑎᐅᔪᓄᑦ ᒐᕙᒪᒃᑯᑦ 

ᑎᒥᖁᑎᖏᓐᓄᑦ.  

 

ᐱᓕᕆᕕᖓᑕ ᑮᓇᐅᔭᓕᕆᔨᒃᑯᑦ 2026−2030-ᒥ ᐱᓕᕆᐊᒃᓴᓄᑦ ᐸᕐᓇᐅᑎᖓ ᓇᓗᓇᐃᖅᓯᓯᒪᒻᒪᑦ ᐃᓚᖓᑦᒎᖅ 

ᓯᕗᓪᓕᐅᑎᓐᓂᐊᖅᑕᖏᓐᓄᑦ 2026-2027-ᒥ ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ ᑕᒪᓐᓇᐅᒻᒪᑦ “ᐃᑲᔪᖅᓰᓂᖅ 

ᐋᖅᑭᑎᖅᑕᐅᑎᓪᓗᒋᑦ ᐃᓕᑕᕆᔭᐅᓯᒪᔪᓂᑦ ᐊᖏᖃᑎᒌᒍᑎᓕᐅᕐᓂᖅ ᑕᓪᓕᒪᐅᔪᓄᑦ ᑯᐊᐳᕇᓴᐅᔪᓄᑦ ᐱᓪᓗᒋᑦ 

ᑮᓇᐅᔭᓕᕆᒋᐊᖃᕐᓂᖏᑦ ᐊᒻᒪᓗ ᖃᓄᖅ ᐊᐅᓚᑕᐅᒋᐊᖃᕐᒪᖔᑕ, ᖃᓄᕐᓗ ᐱᓕᕆᖃᑎᖃᕆᐊᖃᕐᒪᖔᑕ 

ᒐᕙᒪᖓᓂᑦ ᓄᓇᕗᑦ ᐊᒻᒪᓗ ᐊᕐᕌᒍᑕᒫᖅᓯᐅᑎᓂᑦ ᐅᓂᒃᑲᓕᐅᖃᑦᑕᕆᐊᖃᕐᓂᖏᓐᓂᑦ.”   

 

ᑲᑎᒪᔨᕋᓛᑦ ᑲᔪᖏᖅᓴᐃᕗᑦ ᒐᕙᒪᐅᔪᒥᑦ ᖃᐅᔨᒪᓇᓱᐊᖁᔭᐅᓪᓗᓂ ᑕᒪᒃᑯᐊ ᓄᑖᑦ ᐊᐅᓚᑦᑎᔾᔪᑎᐅᓂᐊᖅᑐᑦ 

ᐃᓚᖃᕋᓗᐊᕐᒪᖔᑕ ᓇᒧᑦ ᑐᕌᖁᔭᐅᒻᒪᖔᑕ ᒐᕙᒪᒃᑯᑦ ᑎᒥᖁᑎᖏᑦ ᐊᒻᒪᓗ ᒪᓕᒐᓕᐅᖅᕕᒻᒧᑦ 

ᓴᖅᑭᖅᑕᐅᖃᑦᑕᕐᓗᑎᒃ. 

 

ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ ᐱᓪᓗᒋᑦ ᑐᒃᓯᕌᖑᔪᑦ 2026-2027-ᒥ ᑮᓇᐅᔭᖅᑐᕈᑎᒃᓴᖏᑦ ᒥᒃᓴᐅᓯᔭᐅᓯᒪᔪᑦ 

ᐊᒻᒪᓗ 2026-2030-ᒥ ᐱᓕᕆᐊᒃᓴᓄᑦ ᐸᕐᓇᐅᑎᖏᑦ ᐱᓕᕆᕕᖓᑕ ᓄᓇᓕᓐᓂ ᐱᔨᑦᑎᕋᖅᑎᒃᑯᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᒃ. ᒪᑐᐃᕈᑎᓐᓄᑦ ᐅᖃᐅᓯᒃᓴᓂᑦ ᐊᐱᖅᑯᑎᒃᓴᖅᑕᖃᖅᐹ 

ᐅᖃᐅᓯᔅᓴᖅᑕᖃᖅᐸᓘᓐᓂᑦ? ᐱᑕᖃᙱᒻᒪᑦ, ᒪᒃᐱᒐᖏᑎᒍᑦ 2026-2027 ᐊᑐᕈᒫᖅᑐᖅ ᒪᒃᐱᒐᖅ K-4-ᒥ 

ᐱᒋᐊᕐᕕᖃᕐᓗᑕ. ᕿᒥᕐᕈᓇᓐᓂᐊᖅᑕᕗᑦ ᓄᓇᓕᖕᓂ ᐱᔨᑦᑎᖅᑎᒃᑯᑦ ᑮᓇᐅᔭᓕᕆᓂᕐᒧᑦ ᐱᓕᕆᕕᖓ. ᐊᐅᓚᔾᔪᑎ 

ᐋᖅᑭᒪᐃᓐᓇᕈᑏᓪᓗ. $9,264,000. ᐊᐱᖅᑯᑎᔅᓴᖃᖅᐹᑦ ᑲᑎᒪᔩᑦ? ᒥᔅᑕ ᖃᑉᓗᑦᓯᐊᖅ.  

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᐊᒃᓴᓄᑦ ᐸᕐᓇᐅᑎᓂ “ᐃᓄᐃᑦ ᓂᕿᖏᓐᓄᑦ 

ᑐᓂᓯᐅᖅᑲᐃᓂᕐᒧᑦ” ᐅᖃᖅᓯᒪᒻᒪᑕ:  

 

“ᑖᒃᑯᐊ ᐃᑲᔪᕈᑎᓄᑦ ᐱᓕᕆᔩ ᐃᑲᔪᖅᑎᑎᒻᒪᑕ ᐊᖑᓇᓱᒃᑎᓂᑦ ᑮᓇᐅᔭᖃᖅᑎᑦᑎᖃᑦᑕᖁᓪᓗᒋᑦ ᐊᐅᓚᔾᔪᑎᓂᑦ, 

ᐊᒻᒪ ᓄᓇᓕᖕᓂ ᖁᐊᖅᓰᕕᖃᖅᑐᓄᑦ, ᐱᖁᑎᖃᑦᑎᐊᖁᓪᓗᒋᑦ ᐃᑲᔪᖅᑐᐃᓗᑎᓪᓗ ᓄᓇᓕᖕᓂ ᐊᖑᓇᓱᓐᓂᕐᒧᑦ 

ᐃᓕᓐᓂᐊᕈᑎᒃᓴᓂᑦ ᐃᑲᔪᖅᑎᓗᑎᑦ ᐊᖑᓇᓱᒃᑏᖃᑦᑕᖅᑐᓄᑦ ᓄᓇᓕᓕᒫᓂ ᓄᓇᕗᒻᒥ.”  

 

ᐅᓄᑲᓪᓚᒃᑐᑦ ᐱᓕᕆᕕᔅᓯᓐᓂ ᐊᑐᐊᒐᐃᑦ ᐱᖃᓯᐅᑎᓪᓗᒋᑦ ᑮᓇᐅᔭᖃᖅᑎᑦᑎᓂᕐᒧᑦ ᐊᑐᐊᒐᖓ ᐃᓄᐃᓪᓗ 

ᓂᕿᖏᓐᓂ ᑐᓂᓯᐅᖅᑲᐃᓂᕐᒧᑦ ᐊᑐᐊᒐᖅ ᐃᓱᓕᓯᒪᓕᕐᒪᑦ. ᐱᓕᕆᕕᓰ 2026-2030-ᒧᑦ ᐱᓕᕆᐊᔅᓴᓄᑦ 

ᐅᖃᖅᓯᒪᒻᒪᑕ ᐸᕐᓇᒃᓯᒪᔪᑦ ᐊᕐᕌᒍᐊᓂ 2026-2027 ᐃᒪᓐᓇ “ᐱᔪᒪᓪᓗᑎ ᕿᒥᕐᕈᓇᒍᒪᓪᓗᑎᑦ ᐱᓕᕆᕕᒻᒥ 

ᐃᓱᓕᑦᑕᕐᕕᖃᖅᑐᓂ ᐋᖅᑭᑦᑕᐅᓗᑎᓪᓗ ᓯᕗᓪᓕᐅᔾᔭᐅᓯᒪᔪᑦ ᐊᑐᐃᓐᓇᐅᔪᓪᓗ ᑕᐃᒃᑯᐊ ᐊᑐᐊᒐᖁᑎᖏᑦ.” 

 

ᓇᓕᐊᓪᓕ ᐊᑐᐊᒐᖅ ᓯᕗᓪᓕᐅᔾᔭᐅᓯᒪᓂᐊᖅᐸ ᑖᒃᑯᓄᖓ ᐱᓕᕆᕝᕕᐅᔪᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᖃᑉᓗᑦᓯᐊᖅ. ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᑦ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᐊᐱᖅᓱᕋᕕᑦ. ᐱᓕᕆᕕᕗᑦ 

ᑖᒃᑯᓂᖓ ᐊᑐᐊᒐᕐᓂ ᕿᒻᒥᕈᓇᖅᑐᑦ ᐃᓱᓕᓯᒪᔪᓂᑦ. ᐃᓱᓕᕝᕕᔅᓴᖏᑦ ᕿᒥᕐᕈᓇᒃᑕᐅᓗᑎᑦ ᐅᓪᓗᒥᐅᓯᐅᑎᖑᖅᑯᓪᓕ 

ᒪᓕᒃᓯᒪᓗᑎᑦ ᐱᓕᕆᕕᐅᑉ ᓯᕗᓪᓕᐅᑎᓯᒪᔭᖏᓐᓄᑦ.  

 

ᐊᑐᐊᒐᖏᑦ ᐊᒃᑐᐃᓯᒪᔪᖅ ᐱᔨᔅᓯᕈᑎᒋᔭᐅᔪᑦ ᑕᐃᒃᑯᓄᖓ ᑐᕌᖓᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᒥᔅᑕ ᖃᑉᓗᑦᓯᐊᖅ, ᐊᑏ.  

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᓄᓇᕗᒻᒥ ᓇᖕᒥᓂᖃᖅᑐᓂᑦ ᐃᑲᔫᑎ ᐱᖁᔭᖅ ᐊᑐᓕᖅᑎᑕᐅᓚᐅᖅᓯᒪᒻᒪᑦ 

ᐊᖏᖅᑎᑕᐅᓪᓗᑎᓪᓗ ᑖᒃᑯᐊ 2017-ᖑᑎᓪᓗᒍ. ᐱᓕᕆᕕᐅᑉ 2026-2030-ᒥ ᐱᓕᕆᐊᒃᓴᓄᑦ ᐅᖃᖅᓯᒪᒻᒪᑕ 

ᐃᓚᖏᑦ ᐊᐅᓚᔾᔭᑦᑕᐅᔪᒪᔪᑦ ᐸᕐᓇᒃᓯᒪᔭᖏᑦ 2026-2027 ᐊᕐᕌᒍᐊᓂ “ᑲᔪᓯᖁᓪᓗᒍ ᐃᖅᑲᓇᐃᔭᖃᑎᖃᕐᓗᑎᑦ 

ᓄᓇᕗᑦ ᑐᙵᕕᒃᑯᑦ ᑎᒥᖓᓐᓂᑦ ᓇᓗᓇᐃᖅᓯᖁᓪᓗᒋᑦ ᐊᔾᔨᒌᒥᒃ ᓯᕗᓪᓕᐅᑎᓯᒪᔭᖏᓐᓂ ᑐᕌᒐᔅᓴᕆᔭᖏᓐᓂᓪᓗ 

ᑐᓴᐅᒪᑎᑦᑎᓂᐊᕐᒪᑕ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎ ᒪᓕᒐᕋᓛᖏᓐᓂ ᐋᖅᑭᒋᐊᕈᑎᒃᓴᓂᑦ.  

ᖃᓄᐃᑦᑐᓂᑦ ᐋᖅᑭᒋᐊᕈᑎᒃᓴᓂᑦ ᐃᓱᒪᒃᓴᖅᓯᐅᕈᑎᖃᕋᔅᓯ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᑉᓗᑦᓯᐊᖅ. ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ: ᒪ’ᓇ, ᐃᒃᓯᕙᐅᑖᖅ. ᑖᒃᑯᐊ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎ ᒪᓕᒐᕋᓛᖏᑦ 

ᐱᓪᓗᒋᑦ, ᐊᐅᓚᑦᑎᔾᔪᑎᐅᒻᒪᑕ ᐃᑲᔪᖅᑐᐃᔪᑦ ᐊᑐᓕᖅᑎᑕᐅᓂᖓ ᑎᑎᕋᖅᓯᒪᓂᖓ 24 ᓄᓇᕗᒻᒥ ᐊᖏᕈᑎᓂ.  

 

ᐱᓕᕆᕕᒃ ᐃᖅᑲᓇᐃᔭᖃᑎᖃᖅᑐᖅ ᑐᙵᕕᒃᑯᑦ ᑎᒥᖁᑎᒋᔭᖓᓂ ᓇᓗᓇᐃᖅᓯᒐᓱᒃᖢᑎᑦ ᓯᕗᓪᓕᐅᔾᔭᐅᓯᒪᔪᓂᑦ 

ᐊᒻᒪᓗᑦᑕᐅᖅ ᖃᓄᖅ ᐊᑐᖅᑕᐅᑦᑎᐊᒃᑲᓐᓂᕈᓐᓇᕐᒪᖔᖅ ᐃᓱᒪᒃᓴᖅᓯᐅᕈᑕᐅᓪᓗᓂ. ᒫᓐᓇ ᑖᒃᑯᐊ ᐱᓕᒻᒪᒃᓴᖅᑐᑦ 

ᓇᓗᓇᐃᖅᓯᓇᓱᒃᑐᑦ ᐊᒥᒐᕐᓂᖏᓐᓂ ᐊᒻᒪᓗ ᓇᐅᒃᑯᑦᖅ ᐱᐅᓯᒋᐊᖅᑕᐅᔪᓐᓇᕐᓂᐊᕐᒪᖔᑕ ᓇᓗᓇᐃᖅᓯᓪᓗᑎᓪᓗ 

ᑖᒃᑯᓂᖓ ᓯᕗᓪᓕᐅᔾᔭᐅᓯᒪᔪᓂᑦ ᑲᑎᑦᑎᓪᓗᑎᑦ.  

 

ᑐᙵᕕᒃᑯᑦ ᐱᓕᕆᖃᑎᒋᓪᓚᕆᒃᑲᑦᑎᒍ. ᓱᖅᑯᐃᓯᑦᑎᐊᕈᓐᓇᖁᓪᓗᑕ ᐃᓄᐃᑦ ᓄᓇᕗᒻᒥ ᐃᑲᔪᖅᑕᐅᓂᖅᓴᐅᖁᓪᓗᒋᑦ 

ᑖᒃᑯᓇᙵᑦ ᒪᓕᒐᕋᓛᑦ ᐋᖅᑭᓱᒃᑕᐅᑎᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᒪᐃᓛ. ᐊᐱᖁᑎᒃᓴᖅᑕᖃᖅᐹ ᐱᓕᕆᕕᐅᑉ ᑮᓇᐅᔭᓕᕆᕕᐊᑕ 

ᒥᒃᓵᓄᑦ ᒪᒃᐱᒐᖓᓄᑦ? ᐊᑎᖁᑎᖃᕈᓐᓃᕋᒪ. ᐊᖏᖅᐱᓰ ᓄᓇᓕᖕᓂᑦ ᐱᔨᓯᖅᑎᒃᑯᑦ ᑭᓇᐅᔭᓕᕆᕝᕕᖁᑎᖓᑕ 

ᐊᑐᕈᒫᖅᑕᖏᑦ  $9,264,000.  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. K-6-ᒧᐊᕐᓗᓯ. ᕿᒥᕐᕈᓇᖕᓂᐊᕐᑐᒍᑦ ᓄᓇᓕᖕᓄᑦ ᐱᔨᔅᓯᖅᑎᒃᑯᑦ ᐱᔨᓯᖅᑏᑦ 

ᓄᓇᕗᒻᒧᑦ ᐱᓕᕆᕕᖓᓄᑦ. ᑲᑎᖢᒋᑦ ᐊᑐᕈᒫᖅᑕᖓ. $13,262,000. ᐊᐱᖁᑎᒃᓴᖃᖅᐹᑦ ᑲᑎᒪᔩᑦ? ᒥᔅᑕ ᑲᐅᑐ. 

 

ᑲᐅᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᑐᖓᓱᒋᑦ. ᐱᓕᕆᕕᓰ 2026-2030 ᐸᕐᓇᐅᑎᖏᑦ 

ᐅᖃᖅᓯᒪᖕᒪᑕ ᐃᓚᖓ ᐸᕐᓇᐅᑎᖓᑕ ᐊᕐᕌᒍᐊᓄᑦ 2026-2027 “ᐱᔭᕇᖅᑕᐅᖁᓪᓗᒍ ᒐᕙᒪᐅᖁᓐᓄᓕᒫ 

ᕿᒥᖕᕈᓇᒍᑕᐅᔪᑦ ᓇᐃᓴᐃᔾᔪᑎᐅᔪᓪᓗ ᓯᓚᑖᓂᑦ ᓄᓇᓕᖕᓂᑦ ᐱᔨᓯᕈᑎᐅᔪᑦ ᓇᓗᓇᐃᕐᓯᓗᑎ ᐊ`ᔨᒌᑐᖃᕐᒪᖔ 

ᐋᒥᓯᒪᔪᖃᕐᒪᖔᑕ ᐊᓯᖏᓪᓗ ᐊᒻᒪ ᐱᔨᓯᕐᓂᕐᒧᑦ ᐃᔾᔪᐊᒐᒃᓴᐃᑦ ᑐᓴᕆᐊᕈᑕᐅᓗᑎ ᐃᓘᓐᓇᖏᓐᓂ ᓄᓇᕘ 

ᐱᓕᕆᕕᖏᓐᓂ ᐊᒻᒪ ᑯᐊᐳᕇᓴᓂᑦ.” 

 

ᖃᓄᕐᓕ ᐱᓕᕆᕕᓯ ᓇᓗᓇᐃᕐᓯᕙ ᓄᓇᓕᖕᓂᑦ ᓵᖓᔭᐅᔪᑦ ᐱᔨᓯᕈᑎᓂᒃ ᑖᒃᑯᓂᖓ ᖃᓄᖅ ᑐᑭᖃᖅᑎᑎᕙᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑲᐅᑐᒃ. ᒥᓂᔅᑕ ᓯᒪᐃᓛ  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓇᒦᒃᑕᐅᖅ ᐊᐱᕆᒐᕕᑦ. ᓄᓇᕗᑦ 

ᑖᒃᑯᐊ ᓄᓇᓕᖕᓂᑦ ᐱᔨᔅᓯᕈᑏ ᓲᓗ ᓄᓇᕗᒥᐅᓄᑦ ᐱᔨᔅᓯᖅᑕᐅᔪᑦ ᓄᓇᓕᖕᓂᑦ ᐱᔅᓂᔅᖑᔪᓄᑦ. ᓱᕐᓗ ᐆᒃᑑᑎᒋᓗᒍ 

ᓚᐃᓴᓐᓯᖃᖅᑎᑦᑎᓂᖅ, ᐱᔪᓐᓇᐅᑎᑖᖅᑎᑦᑎᓂ, ᐊᑎᓕᐅᕆᓂᖅ, ᖃᐅᔨᓴᐃᓂᖅ, ᑐᒃᓯᕋᐅᑎᓕᐅᕐᓂᖅ, 

ᒐᕙᒪᒃᑯᓐᓄᓪᓗ ᐱᓕᕆᔾᔪᑏ ᐱᔨᔅᓯᕈᑏᓪᓗ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑲᐅᑐ, ᐊᑏ. 

 

ᑲᐅᑐᒃ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᒃ ᑭᐅᖕᒥᒐᕕᑦ. ᐱᓕᕆᕕᓯ ᐃᓱᒪᒃᓴᕐᓯᐅᕈᑎᖃᖅᐹ 

ᑲᒪᓂᐊᕐᒪᖔᑕ ᐱᔨᔅᓯᕈᑎᓂᑦ ᒫᓐᓇ ᐱᔨᔅᓯᖅᑕᐅᔪᓂᑦ ᐊᓯᖏᓐᓂ ᐱᓕᕆᕕᖕᒧᑦ ᑎᒍᓯᓂᐊᕐᒪᖔᑕ? ᖁᔭᓐᓇᒦᒃ, 

ᐃᒃᓯᕙᐅᑖ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑲᐅᑐ. ᒥᓂᔅᑕ ᓯᒪᐃᓚᒃ. 



ᓇᒡᒐᔾᔭᐅ, ᔫᓂ 01, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑲᖅ ᒍᕋᐃᒡ ᓯᒪᐃᓚᒃ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᑦᑕᐅᖅ ᐊᐱᖁᑎᒋᔭᓐᓄᑦ. ᒫᓐᓇ 

ᕿᓚᒥᒃᑰᖏᑦᑐᒃᑯᑦ ᑕᐅᑐᓪᓗᐊᑕᕐᐸᖕᒥᒐᑦᑕ ᐊᓯᖏᑦ ᐊᓐᓂᐊᖅᑐᓂ ᒥᑦᓯᕋᐅᑏ ᒐᕙᒪᑯᓐᓂᑦ ᐊᑐᐃᓐᓇᐅᕙᖕᒪᑕ 

ᐱᕕᖃᕐᒪᖔᓪᓗ ᑐᑭᒧᐊᕐᑎᑦᑎᓂᕐᒧᑦ ᐊᑐᐃᓐᓇᖃᕐᓂ ᐱᕙᒃᑐᑦ. ᖃᓄ ᐊᐅᓚᓂᖏᓐᓄᑦ ᓴᖅᑭᓯᒪᔪᓂᑦ 

ᑐᖓᕕᖃᕋᔭᕐᒪᑦ ᐊᒻᒪ ᐱᔨᔅᓯᕋᐅᑎᓂᑦ ᐊᕿᒋᐊᕐᓗᑎ ᐊᑐᐊᒐᕐᓂᑦ ᑲᒪᓂᕐᒧᑦ ᐱᖏᖔᕐᓗᑎᒃ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᒪᐃᓛᒃ. ᐱᐊᓂᒃᑐᑏᑦ? ᑭᓇᓗ? ᒥᔅᑕ ᖃᑉᓗᑦᓯᐊᖅ, ᒪᒥᐊᓇ, ᒥᔅᑕ 

ᑕᖅᑐ. 

 

ᑕᖅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕕᓯ 2025-2026 ᐸᕐᓇᐅᑎᓯ ᐅᖃᕐᓯᒪᖕᒪᑦ ᐅᖃᖅᖢᒋᑦ 

“ᒐᕙᒪᒃᑯᑦ ᑐᓴᖅᑐᓕᕆᔨᖏᑦ ᐊᕕᒃᑐᖅᓯᒪᓂᐅᔪᓃᑦ ᐱᖓᓱᓂ ᐃᓚᐅᕋᑖᓚᐅᕐᒪᑕ ᐱᓕᒻᒪᒃᓴᖅᑎᑕᐅᓚᐅᓪᓗᑎᑦ 

ᐃᖃᓗᖕᓂᑦ, ᑕᐅᑐᒃᖢᑎᒃ ᐊᖏᒡᓕᒋᐊᕆᔪᒪᓪᓗᑎ ᐱᔨᒃᓯᕋᕈᑎᒋᕙᒃᑕᒥᓂᑦ ᒐᕙᒪᒃᑯᓐᓄᑦ ᑐᓴᖅᑎᑦᑎᔩᑦ ᓄᓇᓕᖕᓂᒃ 

ᐱᔨᑦᑎᕋᕐᐸᖕᒪᑕ, ᓱᕐᓗ ᐃᓕᑕᕆᔭᐅᔾᔪᑎᓂᒃ ᑲᑎᑎᑕᐅᔾᔪᑎᓂ ᑐᓂᓯᖃᑦᑕᓲᖑᖕᒥᔪᑦ, ᐊᒻᒪ ᑖᒃᑯᐊ ᑭᑐᓂᑦ 

ᓄᓇᕗᒻᒥᑦ ᐊᑐᖅᐸᒃᑐᓂ ᓄᓇᕗᒻᒥ.”  

 

ᑭᓱᓂ ᐱᓇᓱᒃᓯᒪᕕᓯ ᑐᕌᒐᕆᔭᐅᔪᖅ ᐊᖑᒪᔭᐅᖁᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᖅᑐ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᓪᓗ ᐊᐱᖁᑎᒋᒐᕕᐅᒃ. ᑖᒃᑯᐊ 

ᓄᓇᕗᒻᒥᑦ ᐱᔨᒃᓯᖅᑐᑦ ᐊᑐᐃᓐᓇᖃᐃᓐᓇᐸᑦᑐᑦ ᒐᕙᒪᒻᒥ ᐱᔨᒃᓯᕋᐅᑎᓐᓄᑦ ᑕᒪᑯᓄᖓ ᑐᓴᖅᑐᓕᕆᔨᒃᑯᓐᓂ, 

ᐊᖁᑦᑐᓯᐅᑎᓕᕆᔨᒃᑯᓐᓄᑦ, ᐱᔨᑦᓯᕋᐅᑎᓂ ᐋᖅᑭᒋᐊᕆᔪᒪᓪᓗᒋᑦ ᐊᔾᔨᒌᔾᔪᒥᖁᓪᓗᒋᑦ ᓄᓇᓕᖕᓂᒃ 

ᐊᑐᐃᓐᓇᖃᑦᑎᐊᕐᓗᑎᓗ ᒐᕙᒪᒃᑯᑦ ᐱᓕᕆᐊᖏᓐᓄᑦ ᐊᒻᒪ ᐱᔨᑦᓯᕋᐅᑎᖏᓐᓄᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑕᖅᑐ, ᐊᑏ.  

 

ᑕᖅᑐ (ᑐᓵᔨᑎᒍᑦ):  ᒫᓐᓇᒧᑦ ᑎᑭᖢᒍ, ᓇᓪᓕᐊ ᓄᓇᓖᑦ ᒐᕙᒪᒃᑯᓐᓂᑦ ᑐᓴᖅᑐᓕᕆᔨᖁᑎᖃᖏᓚᖅ ᓄᓇᓕᖕᓂᑦ? 

(ᑐᓵᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᖅᑐ, ᒥᓂᔅᑕ ᓯᒪᐃᓛᒃ. 

 

ᐊᖓᔪᖅᑳ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖ. ᖁᔭᓐᓇᒦᒃ ᐊᐱᖁᑎᒋᒐᕕᐅᒃ. ᑖᒃᑯᐊ 

ᐃᓐᓄᒃᓯᒪᔪᑦ ᑕᒪᕐᒥᑦ ᒫᓐᓇᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᒪᐃᓛᒃ. ᐊᑎᖁᑎᓃᒻᒥᔪᖅ ᒥᔅᑕ ᒪᐃᒃ. ᓇᐅᒎᖅ? ᒥᔅᑕ ᐳᐊᑐ.  

 

ᐳᐊᑐ: ᖁᐊᓇ, ᐃᒃᓯᕙᐅᑖ. (ᑐᓵᔨᑎᒎᓕᖅᑐᖅ) ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ 2024-2026 

ᐸᕐᓇᐅᑎᖏᑦ ᐅᖃᖅᓯᒪᓚᐅᕐᐳᑦ ᓯᕗᓪᓕᐅᔭᐅᓚᐅᖅᑐᑦ ᐃᓚᖓᓐᓂᒃ 2023-2024-ᒥᒃ ᓴᖀᓗᑎᒃ ᓄᑖᒥ ᐊᓪᓚᕕᐅᑉ 

ᐊᓪᓚᕕᒪᕆᒃᓴᒥ ᑲᖏᕐᖠᓂᕐᒥᒃ, ᐊᖏᖅᑕᐅᓯᒪᓂᖓ ᒪᓕᒃᖢᒍ ᐃᓂᓪᓚᖓᒋᐊᕐᓂᖓ ᐸᕐᓇᐅᑎᑦ. 

 

2025-2026 ᐸᕐᓇᐅᑏᑦ ᐱᓇᓱᓕᕐᐳᒎᖅ ᑭᖑᓪᓕᐹᖅᓯᐅᕐᓗᑎ ᐃᕕᖅᑎᐸᓪᓕᐊᓕᕐᓗᒋᓪᓗ ᐊᖏᑕᐅᓯᒪᔪᑦ ᑎᒥᐅᔪᖅ 

ᖃᓄᐃᓕᖓᓂᒃᓴᖓ ᐊᖁᑦᑐᖅᓯᐅᑎᓕᕆᔨᒃᑯᓐᓄᑦ. ᖃᔅᓯ ᑕᐃᒪ ᑕᑯᓂᖓ ᐊᖁᑦᑐᕐᓯᐅᑎᓕᕆᔨᒃᑯᓐᓂ 17 

ᐃᖃᓇᐃᔮ ᐃᓐᓄᒃᑕᐅᓯᒪᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐳᐊᑐ. ᒥᓂᔅᑕ ᓯᒪᐃᓚᒃ.  

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑲᑎᒪᔩ ᐊᐱᖅᑯᑎᑦᑎᐊᕙᐅᔪᖅ. 

ᒫᓐᓇᐅᔪᖅ ᖁᓕᐅᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑲᔪᓯᒋᑦ, ᒥᔅᑕ ᐳᐊᑐ.  

 

ᐳᐊᑐ: ᖁᐊᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖃᑦᓯᑦ ᑖᒃᑯᓇᙵᑦ ᑲᖏᖅᓯᓂᕐᒥ ᐃᖅᑲᓇᐃᔮᑦ 

ᐃᓕᔭᐅᓂᐊᖅᐸᑦ?  ᐃᖃᓗᓐᓂᓗ? ᖃᑦᑎᓪᓗ ᐃᖃᓗᒃᑑᑦᑎᐊᕐᒥ? ᐊᒻᒪᓗ ᖃᑦᑎᑦ ᐅᖅᓱᖅᑑᒦᓪᓗᑦ? 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐳᐊᑐ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎᓗ ᐊᐱᖅᑯᑎᒋᒻᒪᒍ. 

ᐅᖅᓱᖅᑑᒧᑦ, ᓯᑕᒪᐅᔪᑦ; ᐃᖃᓗᓐᓂ, 7, ᑲᐃᖅᓯᓂᖅ 6; ᐊᒻᒪ ᐃᖃᓗᒃᑑᑦᑎᐊᖅ ᐱᑕᖃᙱᑦᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᒥᔅᑕ ᐳᐊᑐ, ᓱᓕ ᐊᐱᖅᑯᑎᑦ? ᑲᔪᓯᒋᑦ.  

 

ᐳᐊᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᐅᑖᖅ. ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ 2024-2026 ᐸᕐᓇᐅᑎᖏᑦ 

ᐅᖃᖅᓯᒪᓚᐅᖅᐳᑦ ᓯᕗᓪᓕᐅᔾᔭᐅᓚᐅᖅᑐᓂ 2024-2025 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ ᕿᒥᕐᕈᓛᕐᓗᑎᑦ 

ᕚᓯᖃᖅᑎᑦᑎᓂᕐᒧᑦ ᐃᓕᓐᓂᐊᕐᕕᒻᒥ ᒪᓕᒐᕈᓯᖏᓐᓂ ᐊᒻᒪᓗ ᓚᐃᓯᓐᓯᒋᒋᐊᖃᖅᑕᖏᑦ ᐊᖁᑏᑦ.  

 

ᐱᓕᕆᕕᒃ 2025-2026 ᐸᕐᓇᐅᑏᑦ ᕿᒥᕐᕈᔭᐅᓂᖓ ᕚᓯᖃᖅᑎᑦᑎᓂᕐᒧᑦ ᐃᓕᓐᓂᐊᕐᕖᑦ ᒪᓕᒐᕈᓰᑦ 

ᐊᖁᑦᑐᖅᓯᐅᑎᖓ ᐊᖁᑏᑦ ᓱᓕ ᑲᔪᓯᕙᓪᓕᐊᔪᖅ ᐊᒻᒪ ᑐᑭᒧᐊᑦᓯᐊᖅᑐᖅ ᐸᕐᓇᓐᓂᖅ ᒪᓕᑦᑐᒍ.  

 

ᑭᓱᑦ ᑕᐃᒪ ᐊᓯᔾᔨᕈᑎᐅᓪᓚᑖᓇᓱᑉᐸᑦ ᐃᓱᒪᒋᔭᐅᕙᓪᓕᐊᕙᑦ, ᐊᒻᒪᓗ ᖃᖓᒃᑯᑦ ᐊᓪᓚᑕᐅᔪᒫᖅᐸᑦ ᓄᑖᑦ ᒪᓕᒐᕈᓰᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐳᐊᑐ. ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᒋᒻᒪᒍ. 

ᕿᒥᕐᕈᓛᖅᑕᕗᑦ ᓴᖅᑭᓛᕐᓂᐊᕐᓗᒋᑦ ᐃᓪᓗᒧᑦ ᐅᑭᐊᔅᓴᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᓱᓕ ᐊᐱᖅᑯᑏᑦ? ᒥᔅᑕ ᐳᐊᑐ, ᑲᔪᓯᒋᑦ. 

 

ᐳᐊᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕝᕕᓯ ᓯᕗᓪᓕᐹᖅᒥᐅᑦ 2026-2027 ᑮᓇᐅᔭᖅᑐᕈᑎᔅᓴᓄᑦ 

ᐱᖃᓯᐅᔾᔨᓯᒪᕗᑦ $4.516-ᒥᓕᐊᓐ ᑮᓇᐅᔭᓂᑦ ᐊᑦᑕᓇᖅᑕᐃᓕᔪᓕᕆᔨᒃᑯᓐᓄᑦ. ᖃᑦᓯᑦ ᐊᑦᑕᓇᖅᑕᐃᓕᔪᓕᕆᔨᒃᑯᓐᓂ 

23 ᐃᖅᑲᓇᐃᔮᑦ ᐃᓐᓄᑦᑕᐅᓯᓄᒪᙱᓚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐳᐊᑐ. ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᖅᑯᑎᒋᒻᒪᒍ. 15-ᖑᔪᑦ 

ᒪᓐᓇ ᐃᓐᓄᔅᓯᒪᙱᑦᑐᑦ ᑖᒃᑯᓇᓂ ᐊᑦᑕᓇᖅᑕᐃᓕᔪᓕᕆᔨᒃᑯᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᐊᑎᖁᑎᓐᓃᒻᒥᔪᖅ  ᒥᔅᑕ ᖁᓕᒃᑖᓇ.  

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕝᕕᓯ 2025-2026 ᐸᕐᓇᐅᑎᓯ ᐅᖃᖅᓯᒪᓚᐅᕐᒪᑦ 

ᐅᖃᖅᖢᒍ,  “ᒐᕙᒪᒃᑯᑦ ᑐᓴᖅᑐᓕᕆᔨᖏᑦ ᐊᕕᑦᑐᖅᓯᒪᔪᓕᒫᓂ ᐃᓕᓐᓂᐊᕐᓂᖃᕋᑖᓚᐅᕐᒪᑕ ᐃᖃᓗᓐᓂ, 

ᑕᐅᑐᒃᖢᑎᒃ ᐱᔨᑦᓯᕋᐅᑎᒋᕙᑦᑐᒥᒃ ᐊᖏᓪᓕᒋᐊᕐᓗᒋᑦ ᑐᓴᖅᑐᓕᕆᔩᑦ ᓄᓇᓕᓐᓂ, ᓲᕐᓗ ᓇᓗᓇᐃᒃᑯᑕᓂᒃ 

ᑲᑎᑕᐅᔪᓄᑦ. ᑖᓐᓇ ᐃᖏᕐᕋᑦᓯᐊᖅᑎᒋᓂᖓ ᐱᓕᕆᐊᑉ ᓄᓇᕗᓗᑦᑖᒧᓪᓗ ᐱᑎᒋᓂᖓᓄᑦ.  

 

ᑭᓱᓪᓚᑦᑖᑦ ᐱᓕᕆᐊᖑᕙᓪᓕᐊᕙᑦ ᑐᕌᒐᕆᔭᐅᔪᑦ ᑖᓐᓇ ᐊᙴᒪᖃᑕᐅᓂᐊᕐᒪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᓕᒃᑖᓇ. ᐊᐱᖅᑯᑎᐅᒌᖅᑲᐅᒻᒪᑦ ᑖᓐᓇ. ᓄᓇᕗᑦ ᐱᔨᑦᓯᖅᑎᒃᑯᑦ 

ᐊᐱᖅᑯᑎᑦᓴᑦ?  ᒥᔅᑕ ᖃᑉᓗᑦᓯᐊᖅ. 

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕝᕕᓯ 2026-2030 ᐅᖃᖅᓯᒪᕗᖅ 

ᐸᕐᓇᐅᑎᑦᓴᐅᓂᖓᓂᒃ 2026-2027ᒥ. ᐱᔭᕇᖅᓯᓗᑎᒃ ᒐᕙᒪᖃᕐᕕᐅᔪᒧᑦ ᕿᒥᕐᕈᓃᑦ ᐅᖃᖃᑎᒌᓐᓂᐅᔪᓪᓗ ᑖᑦᓱᒪ 

ᐱᓪᓗᒍ ᓂᐅᕕᖅᐸᑦᑐᓄᑦ ᓴᐳᔾᔭᐅᒐᑦᓴᒥᒃ ᐱᖁᔭᖅ. ᑭᓱᑦ ᐊᓯᔾᔨᕈᑎᑦᓴᐃᑦ ᐃᓱᒪᒃᓴᖅᓯᐅᓪᓚᑦᑖᑦᐸᑦ ᒪᓕᒐᕐᒧᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᑉᓗᑦᓯᐊᖅ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᒋᒻᒪᒍ. ᑖᓐᓇ 

ᐋᖅᑭᒋᐊᕈᑎᑦᓴᐅᔪᖅ ᓂᐅᕕᖅᐸᑦᑐᓂᒃ ᓴᐱᔾᔨᒍᑎᑦᓴᒥᒃ ᐱᖁᔭᖅ 2026-2027ᒥ ᐱᔭᕇᑦᓯᐊᕐᓗᒍ ᒐᕙᒪᖃᕐᕕᐅᔪᒧᑦ 

ᕿᒥᕐᕈᓂᖅ ᑐᑭᓯᐅᒪᒃᑲᓐᓂᖁᓪᓗᒋᓪᓗ ᑭᓱ ᐅᖃᐅᓯᐅᕙᑦᑐᑦ ᓂᐅᕕᖅᐸᑦᑐᓄᑦ ᐊᒻᒪᓗ ᖃᓄᐃᑎᒋᕙ ᓄᓇᕗᒻᒥ 

ᒐᕙᒪᖃᕐᕕᐅᔪᑦ ᓴᓂᐊᓂ?  

 

ᐃᑲᔪᕈᑎᒋᓛᖅᑕᕗᑦ ᒪᓕᒐᕐᒥᒃ ᐊᓯᔾᔨᖅᑐᖃᕆᐊᖃᕐᒪᖔᑦ ᐊᒻᒪᓗ ᖃᓄᖅ ᐊᖏᑎᒋᒐᔭᕐᒪᖔᑦ 

ᐊᓯᔾᔨᖅᑐᖃᕐᓂᐊᖅᐸᑦ. 

 

ᑭᓪᓕᓕᐅᒋᒋᐊᖃᕋᔭᕐᓂᖅ ᐅᓪᓗᖅᓯᐅᑎᖓᓂᒃ ᐋᖅᑯᒍᑎᑦᓴᖓᓄᑦ ᐱᔭᕇᖅᑕᐅᓚᐅᙱᓐᓂᖓᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᒥᔅᑕ ᖃᑉᓗᑦᓯᐊᖅ, ᓱᓕᓗ?  

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕝᕕᓯ 2026-2030 ᐸᕐᓇᐅᑎᓯ ᐅᖃᖅᓯᒪᕗᖅ 

ᐸᕐᓇᐅᑕᐅᔪᒫᕐᓂᐊᕐᓂᖓᓂᒃ 2026-2027-ᒥ ᐱᔭᕇᖅᓯᓗᑎᐊ ᐊᕕᒃᑐᖅᓯᒪᓂᐅᔪᓂ ᐊᒻᒪ ᐅᖃᖃᑎᒌᓐᓂᖃᕐᓗᑎᒃ 

ᑕᒪᒃᑯᐊ ᓄᕐᓗᒃᑕᐅᕙᑦᑐᑦ ᐱᖁᔭᕐᒥᒃ. ᑭᓱᓪᓚᑦᑖᖅ ᐊᓯᔾᔨᕈᑎᐅᒐᓱᑉᐸᓪᓕᐊᕙᑦ ᒪᓕᒐᑦᓴᒧᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᑉᓗᑦᓯᐊᖅ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᒋᒻᒪᒍ. 2026-

2027ᒥ ᒐᕙᒪᖃᕐᕕᐅᓂᖏᑦ ᕿᒥᕐᕈᒍᒫᖅᑐᑦ ᖃᐅᔨᓴᕐᓗᑎᓪᓗ ᑖᓐᓇ ᒪᓕᒐᐅᕙᒌᖅᑐᖅ ᐊᙴᒪᑦᓯᐊᕋᓗᐊᕐᒪᖔᑦ 

ᑭᙳᖅᑕᐅᔪᖅ ᓄᓇᕗᒻᒥ.  

 

ᕿᒥᕐᕈᓗᑎᑦ ᑕᒪᒃᑯᐊ ᓘᑐᐃ ᓵᓚᖃᐅᓯᐊᖑᕙᑦᑐᑦ ᐊᐅᓚᑕᐅᕙᓐᓂᖏᓐᓂᒃ ᒐᕙᒪᖃᕐᕖᑦ ᕿᒥᕐᕈᓗᒋᑦ 

ᓇᓗᓇᐃᕐᓗᒋᑦ ᐊᒥᒐᕈᑕᐅᔪᑦ ᐊᒻᒪᓗ ᑭᑐᑦ ᑐᓗᖅᓯᒪᐅᑎᐅᒻᒪᖔᑕ ᐊᓪᓚᕝᕕᓕᕆᓂᕐᒥ. ᑐᑭᓯᓇᑦᓯᐊᖅᑐᒦᖁᓪᓗᒍ, 

ᐃᖏᕐᕋᑦᓯᐊᕐᓗᓂᓗ ᓄᓇᕗᒻᒥ ᓛᑐᐃᓕᕆᓂᐅᕙᑦᑐᖅ ᓵᓚᖃᐅᓯᐊᔅᓴᓕᕆᓂᐅᕙᑦᑐᖅ. ᖁᔭᓐᓇᒥᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᓱᓕᓗ ᐊᐱᖅᑯᑎᑦᓴᑦ ᐅᑯᐊ ᓄᓇᕗᒻᒥ ᐱᔨᑦᓯᑎᑦ 

ᑕᑯᑉᓗᒋᑦ. ᑕᑯᙱᓐᓇᒪ. ᐊᖏᖃᑎᖃᖅᐸ ᑖᒃᑯᐊ ᓄᓇᓕᓐᓂ ᐱᔨᑦᓯᖅᑎᒃᑯᑦ $13,262,000-ᒥᒃ?  

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᕐᒨᓕᕐᒥᓗᑕ K-7. ᕿᒥᕐᕈᓂᐊᓕᕐᒥᔭᕗᑦ ᓄᓇᓕᓐᓂ ᐱᔨᑦᓯᖅᑎᒃᑯᑦ 

ᓄᓇᓕᓐᓂ $104,269,000. ᐊᐱᖅᑯᑎᑦᓴᖃᕐᕕᐅᕙ? ᒥᔅᑕ ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 2026-2027 ᑮᓇᐅᔭᖅᑐᕈᑎᑦᓴᓯ ᐅᖃᖅᓯᒪᕗᑦ ᑮᓇᐅᔭᖅᑑᑎᑦᓴᑦ 

ᓄᓇᓕᓐᓂ ᑮᓇᐅᔭᖃᖅᑎᓂᐅᕙᑦᑐᒧᑦ ᐊᒻᒪᓗ ᐃᑲᔫᑎᐅᕙᑦᑐᑦ ᐃᒥᖅᑕᓂᕐᒧᑦ ᑭᓈᓗᑦᑕᓂᕐᒧᑦ ᓱᖁᓯᙱᒻᒪᑕ 2025-

2026 ᓴᓂᐊᓂ. ᖃᓄᖅ ᐃᓱᒪᓕᐅᖅᓯᒪᑦᑕᖅᐱᓯ ᐅᓄᖅᓯᒋᐊᔾᔮᙱᓐᓂᖓᓂᒃ ᐃᓚᙵᔾᔮᙱᓐᓂᖏᓐᓂᓪᓘᓐᓃᑦ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᒪᓂᖅ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᖅᑯᑎᒋᒻᒪᒍ. 26-27ᒥ 

ᐊᑕᖑᖅᑐᒥᒃ ᕿᒥᕐᕈᓪᓚᕆᑦᑐᒍᑦ ᓄᓇᓕᓐᓂ ᐃᒥᕐᒧᑦ ᑭᓈᓗᒻᒧᑦ ᐃᑲᔫᑎᐅᕙᑦᑐᒧᑦ ᐱᔭᐅᒍᒪᒐᓗᐊᕐᒪᖔᑦ ᓄᓇᓖᑦ 

ᐱᔭᕆᐊᖃᕐᓂᖓᓂᒃ ᑲᔪᓯᑦᓴᐅᓐᓇᕈᓐᓇᕋᓗᐊᕐᒪᖔᓪᓘᓐᓃᑦ.  

 

ᓴᓇᓂᐅᕙᑦᑐᑦ ᐱᓕᖅᑎᓪᓗᒋᑦ ᓯᕗᓂᑦᓴᑎᓐᓂᓪᓗ ᑖᓐᓇ ᓄᓇᓕᓐᓄᑦ ᐃᑲᔫᑎᐅᕙᑦᑐᖅ ᐊᖑᒻᒪᑦᓯᐊᕋᔭᖁᒐᑦᑎᒍᑦ. 

ᐊᔾᔨᒌᔾᔮᙱᒻᒪᑕᓗ ᓄᓇᓖᑦ. ᑕᐃᒪᐃᒻᒪᑦ ᓈᓴᐅᑏᑦ ᓈᒻᒪᑦᓯᐊᖁᓂᐊᓕᖅᑐᑦ ᓄᑕᐅᔾᔫᒥᓗᑎᓪᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᒥᔅᑕ ᖃᒪᓂᖅ, ᑲᔪᓯᒋᑦ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕝᕕᓯ 2026-2030 ᐸᕐᓇᐅᑎᓂᒃ ᐅᖃᖅᓯᒪᕗᑦᒃ ᒪᕐᕉᒃ 

ᐸᕐᓇᐅᑎᒋᔪᒫᕐᓂᐊᖅᑕᖏᑦ 2026-2027ᒧᑦ ᕿᒥᕐᕈᕙᓪᓗᑎᒃ ᓄᓇᓕᓐᓂ ᑮᓇᐅᔭᖃᖅᑎᑦᓯᓂᐅᕙᑦᑐᒧᑦ ᐊᒻᒪᓗ 

ᓄᓇᓕᓐᓂ ᐃᒥᕐᒧᑦ ᑭᓈᓗᓐᓄᓪᓗ ᐃᑲᔫᑎᐅᕙᑦᑐᒥᒃ. ᕿᒥᕐᕈᑕᐅᔪᒫᖅᐸᑦ ᐱᓕᕆᕝᕕᔅᓯᓐᓂ ᐃᖅᑲᓇᐃᔭᖅᑎᖏᓐᓄᑦ 

ᐅᕝᕙᓗ ᓯᓚᑖᓂ ᑳᓐᑐᕌᒃᑕᐅᓯᒪᔪᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᒪᓂᖅ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐸᕐᓇᑦᑐᒍᑦ ᐃᖅᑲᓇᐃᔭᖅᑎᑦᑎᒍᑦ 

ᐅᖃᖃᑎᖃᕐᓗᑕ ᓄᓇᓕᓐᓂ ᓄᓇᓖᑦ ᑲᑐᔾᔨᖃᑎᒌᖏᓐᓂᒃ ᐱᓕᕆᖃᑎᒌᑦᓯᐊᖃᑦᑕᕋᑦᑕ ᐱᔭᕆᐊᖃᖅᑕᖏᑦ 

ᐃᓱᒪᒋᓪᓗᑎᒍᑦ ᓄᓇᕗᓗᒃᑖᒥᒃ ᓇᓕᖏᑦ ᓄᓇᓖᑦ ᐃᓱᒪᒋᓪᓗᒋᑦ. 

 

ᐊᒻᒪᑦᑕᐅᖅ ᓯᓚᑖᓂ ᐃᑲᔪᖅᑕᐅᓛᕐᒥᔪᒍᑦ ᐊᖑᒻᒪᒐᓗᐊᕐᒪᖔᑕ ᐱᔭᕇᑦᓯᐊᓛᖁᓪᓗᒋᑦ ᕿᓚᒥᐅᔾᔫᒥᔪᒥ ᑕᒪᓐᓇ 

ᐱᕙᓪᓕᐊᓂᐊᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᒥᔅᑕ ᖃᒪᓂᖅ, ᑲᔪᓯᒋᑦ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕝᕕᓯ 2026-2030ᒧᑦ ᐸᕐᓇᐅᑎ ᐅᖃᖅᓯᒪᕗᖅ ᒪᕐᕉᒃ 

ᑲᒪᒋᔪᒫᕐᓂᐊᖅᑕᖏᑦ 2026-2027ᒧᑦ. ᐅᖃᖃᑎᒋᒋᐊᓕᕐᓗᑎᒡᒎᖅ ᕼᐋᒪᓚᒃᑯᑦ ᐱᖁᔭᖓ ᐱᓪᓗᒍ ᐊᒻᒪ 

ᓄᓇᓕᐸᐅᔭᐃᑦ ᓄᓇᓖᑦ ᓄᓇᓕᕋᓛᓪᓗ ᐱᖁᔭᖓᓂᒃ. ᑭᓱᑦ ᐊᓯᔾᔨᕈᑎᐅᒐᓱᓪᓚᑦᑖᕐᓂᐊᖅᐸᑦ ᐱᖁᔭᐅᔪᓂᒃ 

ᐃᓱᒪᒋᔭᐅᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᒪᓂᖅ. ᒥᓂᔅᑕ ᓯᒪᐃᓚᒃ. 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ, ᖁᔭᓐᓇᒦᓪᓗ ᐊᐱᖅᑯᑎᒋᒻᒪᒍ. ᐸᕐᓇᑉᐳᒍᑦ 

ᐱᒋᐊᖅᓵᓕᓂᐊᖅᓱᑕ ᐅᑭᐊᒃᓵᖅ 2026 ᕿᒥᕐᕈᓗᑕ. ᒪᓕᒐᐃᓪᓗ ᓄᓇᓕᕆᓂᕐᒧᑦ ᒐᕙᒪᖃᕐᕕᐅᔪᓪᓗ ᓄᓇᓖᑦ 

ᐃᓚᒋᓗᒋᑦ ᐊᑦᑐᐊᔭᐅᔪᓪᓗ. ᓄᓇᕗᒻᒥ ᓄᓇᓖᓪᓗ ᑭᓱᓪᓚᑦᑖᖅ ᐱᕙᓪᓕᐊᔭᐅᖁᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᒥᔅᑕ ᖃᒪᓂᖅ, ᐊᐱᖅᑯᑎᒃᓴᖃᖅᐱᑦ ᓱᓕ? ᐋᒃᑲ. ᒥᔅᑕ 

ᐊᑕᒍᑦᑖᓗᒃ. 

 

ᐊᑕᒍᑦᑖᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕕᓯ 2026-2030 ᐱᓕᕆᐊᖑᓂᐊᖅᑐᖅ ᐸᕐᓇᐅᑎᖏᑦ 

ᐅᖃᖅᓯᒪᔪᑦ ᐊᐅᓚᔾᔭᒃᑕᐅᔪᒪᔪᑦ 2026-2027 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ. ᖃᐅᔨᓴᐃᓗᑎᒃ ᖃᓄᖅ 

ᐊᐅᓚᑕᐅᖕᒪᖔᑦ, ᒪᓕᖕᒪᖔᓪᓘᓐᓃᑦ ᓄᓇᕗᒻᒥ ᓇᓪᓕᐅᒃᑯᒫᓕᕆᓂᕐᒧᑦ ᐱᓕᕆᕕᒃ. ᑮᓇᐅᔭᑦ ᒪᑭᒪᑦᑎᐊᕐᒪᖔᑦ, 

ᐅᓗᕆᐊᓇᖅᑐᑦ ᐊᐅᓚᑕᐅᑦᑎᐊᕐᒪᖔᑦ ᐊᒻᒪᓗ ᖃᓄᖅ ᑖᒃᑯᐊ ᐋᖅᑭᒃᓱᖅᑕᐅᓯᒪᖕᒪᖔᑦ. ᑏᓯᒻᐸ 2025ᒥ ᐱᓕᕆᕕᓯ 

ᑳᓐᑐᕌᒃᓴᓂᒃ ᑕᖅᑲᐅᙵᐃᓚᐅᖅᓯᒪᔪᑦ ᑕᒪᓐᓇ ᕿᒥᕐᕈᓇᖕᓂᖅ ᐱᒋᐊᖅᑕᐅᖁᓪᓗᒍ. ᐅᓪᓗᒥ ᖃᓄᐃᓕᖓᓕᖅᐸ 

ᑕᒪᓐᓇ ᐃᖅᑲᓇᐃᔮᕆᔭᐅᔪᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᑕᒍᑦᑖᓗᒃ. ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᒃ ᐊᐱᖅᑯᑎᒋᖕᒪᒍ. 

ᑕᐃᒃᑯᐊ ᑭᖑᓪᓕᖅᐹᖅᓯᐅᑏᑦ ᐅᓂᒃᑳᑦ ᐊᐅᔭᐅᓕᖅᐸᑦ 2026ᒥ ᐱᓂᐊᖅᑕᕗᑦ. ᐊᒻᒪᓗ ᑕᐃᒃᑯᐊ ᖃᐅᔨᔭᐅᔪᑦ 

ᕿᒥᕐᕈᓇᖕᓂᐊᖅᖢᑎᒃᑯᑦ ᖃᓄᖅᑑᕈᑎᒋᒃᑲᓐᓂᕐᓗᑎᒃᑯᑦ ᐊᓯᖏᓐᓂᒃ ᖃᓄᐃᑦᑐᓂᒃ ᐊᐅᓚᔾᔭᐃᒃᑲᓐᓂᕐᓂᐊᕐᒪᖔᑦᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᑕᒍᑦᑖᓗᒃ, ᐊᑏ. 

 

ᐊᑕᒍᑦᑖᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᕈᓘᓚᐅᖅᑐᖅ ᐅᑭᐅᖅᓯᐅᒻᒥᒃ ᑲᑎᒪᕐᔪᐊᖅᑎᓪᓗᑕ 

ᒪᓕᒐᓕᐅᖅᑎᑦ ᐊᖏᖅᓯᓚᐅᖅᓯᒪᔪᑦ $10-ᒥᓕᐊᓐᓂᒃ ᑮᓇᐅᔭᑦ ᐃᓚᒋᐊᕈᑎᖏᓐᓂᒃ ᓇᓪᓕᐅᒃᑯᒫᓕᕆᓂᕐᒧᑦ 

ᐊᑐᖅᑐᒃᓴᓂᒃ. 2026-2027 ᐊᑐᕈᒫᕐᓂᐊᖅᑐᑦ ᐃᓚᖃᖅᑐᑦ $1.25-ᒥᓕᐊᓐ ᑕᒪᑐᒧᖓ ᐊᑐᖅᑐᒃᓴᓂᒃ.  

 

ᖄᒃᑲᓐᓂᐊᒍᑦ ᐃᓚᒋᐊᕈᑎᓂᒃ ᑮᓇᐅᔭᓂᒃ ᑐᒃᓯᕋᒃᑲᓐᓂᕐᓂᐊᕋᓱᒋᕕᓯ 2026-2027 ᐊᕐᕌᒍᐊᓂᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᑕᒍᑦᑖᓗᒃ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᐊᐱᖅᑯᑎᒋᒻᒪᒍ. ᐃᒻᒪᖄ 

ᐊᑐᓕᖁᔭᓕᐅᕐᓂᐊᖅᑐᒍᑦ ᑕᐃᒃᑯᐊᓗ ᕼᐋᒪᓚᒃᑯᑦ ᐊᒻᒪᓗ ᓄᓇᕗᒻᒥ ᓄᓇᓖᑦ ᑲᑐᔾᔨᖃᑎᒌᖏᑦ ᑕᐃᒃᑯᐊ 

ᐅᖃᓪᓚᖃᑎᒋᓂᐊᖅᑕᕗᑦ ᖃᓄᖅᑑᕈᑎᒋᒃᑲᓐᓂᕐᓗᑎᒃᑯᑦ. ᖃᓄᐃᓕᐅᕐᓂᐊᕐᒪᖔᑦ ᒪᑯᐊᓗ ᖃᐅᔨᔭᐅᔪᑦ ᓄᓇᓕᖕᓄᑦ 

ᐃᓚᒋᔭᐅᖃᑕᐅᔪᓄᑦ ᓇᓗᓇᐃᔭᖅᑕᐅᓂᐊᖅᖢᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᒥᔅᑕ ᐊᑕᒍᑦᑖᓗᒃ, ᐊᑏ. 

 

ᐊᑕᒍᑦᑖᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᒻᒥ ᓄᓇᓖᑦ ᑲᑐᔾᔨᖃᑎᒌᖏᑦ ᖃᓄᖅ ᐃᓚᐅᓂᐊᖅᐸᑦ 

ᑕᒪᓐᓇ ᕿᒥᕐᕈᓇᖕᓂᖅ ᐊᑐᖅᑕᐅᑎᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᑕᒍᑦᑖᓗᒃ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ, ᐊᒻᒪᓗ ᖁᔭᓐᓇᒦᒃ ᐊᐱᖅᑯᑎᒋᖕᒪᒍ. 

ᓄᓇᕗᒻᒥ ᓄᓇᓖᑦ ᑲᑐᔾᔨᖃᑎᒌᖏᑦ ᑕᐃᒃᑯᐊ ᑕᐃᒪᙵᓕᒫᑦ ᐃᖅᑲᓇᐃᔭᖃᑎᒌᓐᓇᖅᑕᕗᑦ ᑭᓱᓂᒃ 

ᑭᙴᒪᔭᖃᕐᒪᖔᑦ ᓄᓇᓖᑦ ᐊᑐᓂ ᑐᑭᓯᕝᕕᒋᓇᓱᒃᖢᑎᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᐊᑎᖁᑎᓐᓂ, ᒥᔅᑕ ᖁᓕᒃᑖᓇ. 

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓇᒦᒃ, ᐃᒃᓯᕙᐅᑕᖅ. ᑕᐃᒃᑯᐊ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑏᑦ 

ᐱᓕᕆᕝᕕᒋᓚᐅᖅᓯᒪᔭᖓ 2023-24 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᔪᑦ ᔫᓐ 2, 

2025ᒥ.  

 

ᓄᑖᓂᒃ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓂᒃ ᓴᖅᑭᑦᑎᖃᑦᑕᓛᖅᐱᓯ ᓯᕗᓂᑦᑎᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᓕᒃᑖᓇ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᐅᐊᐃᑦᑎᐊᕈ ᐊᐃ. ᖁᔭᓐᓇᒦᒃ ᐅᑕᖅᑭᑦᑎᐊᕋᔅᓯ. ᑕᐃᒃᑯᐊ 

ᑲᑎᒪᔨᕋᓛᑦ ᑖᒃᑯᓇᓃᓐᓂᖓ ᐅᓂᒃᑳᓂᒃ ᐱᕙᓪᓕᐊᓯᓚᐅᖅᓯᒪᔪᑦ. ᒫᓐᓇ ᐊᖏᕈᓐᓇᖅᖢᖓ, ᐄ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓯᖏᑦ ᐊᐱᖅᑯᑎᒃᓴᐃᑦ, ᐃᑲᔪᖅᓱᐃᓂᖅ ᓄᓇᓕᖕᓂ. ᒥᔅᑕ ᒪᐃᒃ. 

 

ᒪᐃᒃ: ᖁᔭᓐᓇᒦᒃ. ᐊᐱᖅᑯᑎᖃᕈᒪᔪᖓᓕ ᑖᒃᑯᐊ ᐱᔨᑦᑎᕋᖅᑎᒃᑯᑦ ᐸᕐᓇᓯᒪᔭᖏᑦ 2026-2030 

ᓇᓗᓇᐃᖅᓯᓯᒪᒻᒪᑕ ᑕᕝᕙᓂ ᑲᒪᒋᔪᒪᔭᖓᓂ 2026-2027 ᑮᓇᐅᔭᖅᑐᕐᓂᖓᓂ. ᑖᓐᓴ ᑐᓴᕋᓱᐊᕐᓂᖅ 

ᐱᔭᕇᖅᑕᐅᔪᒪᕙᓗᓯᒪᒻᒪᑦ ᑕᒪᒃᑯᓄᖓ ᐱᙳᐊᖅᑐᓕᕆᓂᕐᒧᑦ ᑮᓇᐅᔭᖅᑖᕈᑕᐅᖃᑦᑕᖅᑐᓂ ᐅᕝᕙᓘᓐᓃᑦ ᑮᓇᐅᔭᓂᒃ 

ᑐᔅᓯᕋᕐᓂᕐᒧᑦ ᒪᓕᒐᐅᔪᒥᑦ. ᓱᓇᒥᓪᓕ ᑕᐃᒪ ᑕᕝᕙᓂ ᒪᓕᒐᐅᔪᒥ ᐊᓯᔾᔩᓂᐊᖅᑲᑦ ᐅᕝᕙᓘᓐᓃᑦ ᐃᓱᒪᓯᒪᕙ 

ᖃᓄᐃᑦᑐᒥᒃ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᒃ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᖅᖢᒍ ᐊᐱᕆᖕᒪᑦ. 

ᕿᒥᕐᕈᓇᖕᓂᖃᕐᓂᐊᖅᑐᒍᑦ ᑖᒃᑯᐊ ᑮᓇᐅᔭᑦ ᓈᒻᒪᓈᖁᓯᒪᖕᒪᖔᑦ, ᐊᙳᑎᓯᒪᖕᒪᖔᖏᓪᓗ ᓄᓇᓖᑦ 

ᑭᙴᒪᔭᖏᓐᓂᒃ,  

ᓇᐅᒃᑯᓪᓗ ᑭᑭᑦᑎᓯᒪᖕᒪᖔᑦᑕ ᒪᑯᐊ ᐊᐅᓚᑕᐅᕙᓪᓕᐊᔪᑦ ᓄᓇᕗᓕᒫᒥ. ᖃᐅᔨᒪᓪᓗᑕ ᑕᒪᓐᓇ ᒫᓂ ᓄᓇᕗᒻᒥ 

ᐊᒃᓱᐊᓗᒃ ᐊᑭᑐᔫᖕᒪᑦ ᐊᒻᒪᓗ ᐃᑲᔪᕆᐊᖃᖅᖢᑎᒃᑯᑦ ᑕᐃᒃᑯᐊ ᓄᓇᓕᖁᑎᕗᑦ. 

ᐱᔭᒃᓴᖃᖅᑎᑕᐅᕈᓘᔭᖃᑦᑕᕐᓂᐊᕐᒪᑕ ᑕᒪᒃᑯᐊ ᓄᓇᖅᑲᑎᒌᑦ ᐊᒻᒪᓗ ᓇᒧᙵᐅᑎᑕᐅᖃᑦᑕᕐᓗᑎᒃ 

ᖃᓄᐃᓕᐅᕆᐊᖅᑐᕐᓗᑎᒃ ᓄᓇᓕᖕᓂ ᐊᓯᖏᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᐊᐱᖅᑯᑎᒃᓴᐃᑦ, ᐅᖃᐅᓯᒃᓴᐃᓪᓘᓐᓃᑦ ᓄᓇᓖᑦ 

ᐃᑲᔪᖅᑐᖅᑐᐅᓂᖏᑦᑕ ᒥᒃᓵᓄᑦ. ᒥᔅᑕ ᑲᐅᑐᒃ, ᐊᑏ. 

 

ᑲᐅᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᒻᒥ ᑐᐊᕕᕐᓇᖅᑐᓕᕆᓂᕐᒧᑦ ᐱᖁᔭᕐᔪᐊᖅ ᒪᓕᒐᓕᐅᕐᕕᖕᒧᑦ 

ᐊᓂᒍᖅᑎᑕᐅᓚᐅᖅᓯᒪᔪᖅ 2007-ᒥ. ᓈᓴᐅᑎᓕᒃ 5ᒥᑦ 9ᒧᑦ ᐅᖃᖅᓯᒪᕗᑦ “ᑐᐊᕕᕐᓇᖅᑐᓕᕆᓂᕐᒧᑦ 

ᐊᐅᓚᑕᐅᔾᔪᑏᑦ” ᐃᓚᒋᔭᐅᖃᑕᐅᖕᒪᑦ ᒐᕙᒪᒃᑯᑦ ᑎᒥᖁᑎᖏᓐᓄᑦ ᕼᐋᒪᓚᒃᑯᓐᓄᓪᓗ. ᕼᐋᒪᓚᒃᑯᓪᓗ ᑲᑎᒪᔨᖏᓐᓄᑦ. 

ᑭᓯᐊᓂ ᓱᓕ ᐅᑯᐊ ᐊᑐᓕᖅᑎᑕᐅᙱᒻᒪᑕ.  

 

ᒐᕙᒪᒃᑯᑦ ᑖᒃᑯᓂᖓ ᑐᐊᕕᕐᓇᖅᑐᓕᕆᓂᕐᒧᑦ ᐱᖁᔭᕐᔪᐊᑉ ᐃᓗᐊᓃᑦᑐᓂᒃ ᐊᐅᓚᔾᔭᒃᑕᐅᓯᒪᙱᑦᑐᓂᒃ 

ᐱᙳᖅᑎᑦᑎᓛᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑲᐅᑐᒃ. ᒥᔅᑕ ᓯᒪᐃᓚᒃ. 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ. 

ᑕᒪᓐᓇ ᑐᐊᕕᕐᓇᖅᑐᓕᕆᓂᕐᒧᑦ ᐱᖁᔭᕐᔪᐊᖅ ᑕᒪᒃᑯᓄᖓ ᐃᓗᓕᖏᓐᓂᒃ 5-ᒥᑦ 9-ᒧᑦ 

ᐊᑐᓕᖅᑎᑕᐅᓚᐅᙱᓐᓂᖏᓐᓂ.  

 

ᒐᕙᒪᒃᑯᑦ ᐱᓕᕆᕕᖏᑦ ᐊᒻᒪᓗ ᕼᐋᒪᓚᒃᑯᑦ ᐃᑲᔪᖅᓱᕐᓂᐊᖅᐸᕗᑦ ᑕᒪᒃᑯᐊ ᐱᖁᔭᕐᔪᐊᑦ ᐃᓗᓕᖏᓐᓃᑦᑐᑦ 

ᐊᑐᖅᑕᐅᓂᐊᕐᒪᑕ ᐊᒻᒪᓗ ᐸᕐᓇᐅᑎᓂᒃ ᐋᖅᑭᒃᓱᐃᓗᑕ ᐊᒻᒪᓗ ᒪᑯᐊ ᐃᖅᑲᓇᐃᔮᖑᔭᕆᐊᓖᑦ 

ᐱᓕᕆᐊᕆᕙᓪᓕᐊᓗᑎᒃᑯᑦ. ᐊᑐᓕᖅᑎᑕᐅᑦᑐᐊᖁᓪᓗᒋᑦ ᑖᒃᑯᐊ ᓈᓴᐅᑎᓖᑦ 5ᒥᑦ 9ᒧᑦ ᐊᒻᒪᓗ ᓄᓇᕗᑦ ᒐᕙᓚᒃᑯᑦ 

ᐱᓕᕆᕕᖏᑦ ᐊᒻᒪᓗ ᑎᒥᖁᑎᖏᑦ ᕼᐋᒪᓚᒃᑯᓪᓗ ᓄᓇᕗᓕᒫᒥ ᑕᐃᒪᐃᓕᖓᔪᒍᑦ ᒫᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑲᐅᑐᒃ. 

 

ᑲᐅᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᒃ ᑭᐅᒐᕕᑦ. ᐅᓪᓗᒥᒧᑦ ᑎᑭᖦᖢᒍ ᓇᓕᐊᒃ 

ᕼᐋᒪᓚᒃᑯᑦ ᐱᔭᕇᖅᓯᓯᒪᙱᓚᑦ ᑐᓐᓂᓂᓯᒪᙱᑉᐸᓪᓗ ᑐᐊᕕᕐᓇᖅᑐᓕᕆᓂᕐᒧᑦ ᐊᐅᓚᑕᐅᓂᖏᓐᓂᒃ ᐱᔾᔪᑎᓖᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᐅᐊᐃᑦᑎᐊᕈᐊᐃ. ᑐᐊᕕᕐᓇᖅᑐᓕᕆᓂᕐᒧᑦ ᑐᕌᖓᔪᑦ ᑮᓇᐅᔭᑦ 

ᐅᑎᖅᑎᒋᐊᑐᙱᑦᑐᑦ.  

 

ᒫᓐᓇ ᓄᑖᙳᕆᐊᖅᑎᑕᐅᕙᓪᓕᐊᔪᖅ ᑕᐃᒃᑯᐊ ᐸᕐᓇᐅᑏᑦ ᓄᓇᕗᓕᒫᒥ ᐊᑐᖅᑐᑦ ᐊᒻᒪᓗ 

ᐱᔭᕇᖅᑕᐅᕙᓪᓕᐊᓪᓗᑎᒃ ᖃᓄᕐᓗ ᐊᒃᑐᐃᓂᖃᕐᓂᐊᕐᒪᖔᑦ ᓯᕗᓪᓕᐅᔾᔭᐅᔪᓪᓗ ᒪᑯᐊ. ᑖᒃᑯᐊ ᐆᒃᑑᑎᒋᓯᒪᓕᖅᑕᕗᑦ 

ᐃᒃᐱᐊᕐᔪᖕᒥ ᐊᒻᒪᓗ ᐆᒃᑑᑎᐅᓪᓗᑎᒃ ᓄᓇᓕᓕᒫᓄᑦ ᐊᑐᓕᖅᑎᑕᐅᓂᐊᖅᑐᑦ.  

 

ᕼᐋᒪᓚᒃᑯᓐᓂ ᐃᖅᑲᓇᐃᐅᔭᖃᑎᖃᖅᓯᒪᔪᒍᑦ ᑕᒪᒃᑯᐊ ᐸᕐᓇᐅᑎᓕᒫᑦ ᐱᔭᕇᖅᑕᐅᖁᓪᓗᒋᑦ. ᑐᐊᕕᕐᓇᖅᑐᓕᕆᓂᕐᒧᑦ 

ᑖᒃᑯᐊ ᑐᕌᖓᔪᑦ ᐅᓪᓗᒥᒧᑦ ᐱᔭᕇᖅᓯᒪᖁᔨᔪᑦ ᐊᒻᒪᓗ ᐃᒃᐱᐊᕐᔪᖏᒥ ᐃᑲᔪᖅᓯᒪᓪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᒥᔅᑕ ᑲᐅᑐᒃ, ᐊᑏ. 

 

ᑲᐅᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ, ᖁᔭᓐᓇᒦᕐᓗ ᑭᐅᒐᕕᑦ. ᐱᓕᕆᕕᓯ 2026-2030 

ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ 2026-2027 ᐊᐅᓚᔾᔭᒃᑕᐅᔪᒪᔪᖅ ᑐᐊᕕᕐᓇᖅᑐᓕᕆᓂᕐᒧᑦ ᐊᐅᓚᑦᑎᔾᔪᑎᓂᒃ 

ᒥᒃᓵᓄᑦ ᐃᓕᓐᓂᐊᖅᑎᑦᑎᓗᑎᒃ ᓯᑕᒪᓂᒃ ᓄᓇᓕᖕᓂ. ᓇᓕᐊᖑᖕᒪᑕ ᐅᑯᐊ ᑎᓴᒪᑦ ᓄᓇᓖᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑲᐅᑐᒃ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐊᒻᒪᓗ ᖁᔭᓐᓇᒦᒃ ᐊᐱᕆᒐᕕᑦ. ᓇᓗᓇᐃᖅᓯᓯᒪᖏᑦᑐᒍᑦ 

ᓱᓕ ᓇᓕᐊᖑᓂᐊᕐᒪᖔᑕ, ᑭᓯᐊᓂ ᓇᓗᓇᐃᖅᓯᓯᒪᖏᑦᑐᒍᑦ ᒫᓐᓇᒧᑦ ᑎᑭᑦᑐᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᒥᔅᑕ ᑲᐅᑐᒃ? ᐋᒃᑲ? ᐊᓯᖏᑦ ᐊᐱᖅᑯᑎᒃᓴᐃᑦ? 

ᓄᓇᓕᓐᓂ ᐃᑲᔪᖅᑐᐃᓂᐅᑉ ᒥᒃᓵᓄᑦ? ᐱᑕᖃᖏᐸᑦ ᑖᑯᐊ ᓄᓇᓕᓐᓂ ᐱᔨᑦᑎᕈᑏᑦ ᐊᐅᓚᑦᑎᔪᑏᑦ ᒪᑭᒪᐅᑏᓪᓗ 

$104,669,000 ᒥᓕᐊᓐ ᑮᓇᐅᔭᑦ ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᖅᑐᒐᖅ K-8. ᕿᒥᕐᕈᓇᕐᓂᐊᓕᖅᑐᒍᑦ ᑮᓇᐅᔭᓕᐅᕋᓱᐊᕐᓂᕐᒥᒃ 

ᐃᑲᔪᖅᓱᐃᓂᖅ ᑲᑎᓖᒪᕐᓗᒋᑦ $38,682,000 ᑮᓇᐅᔭᑦ. ᐊᐱᖅᑯᑎᒃᓴᐃᑦ? ᒥᔅᑕ ᐊᑕᒍᑦᑖᓗᒃ. 



ᓇᒡᒐᔾᔭᐅ, ᔫᓂ 01, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑕᒍᑦᑖᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕕᓰ 2026-2027 ᐊᑐᕈᒫᓂᐊᖅᑐᑦ ᐃᓚᖃᖅᑐ $1.796 

ᒥᓕᐊᓐ ᑮᓇᐅᔭ ᑐᑭᒧᐊᕈᑏᑦ ᑮᓇᐅᔭᓕᐅᖅᑕᐅᓂᖏᓐᓄᑦ ᑐᕌᖓᔪᖅ.  

 

2015-2019 ᑲᑎᙵᔪᑦ ᐊᕐᕌᒍᑕᒫᕐᓯᐅᑏᑦ ᐅᓂᒃᑳᑦ ᒪᓕᒐᓕᐅᕐᕕᒻᒧᑦ ᓴᕿᑕᐅᓚᐅᖅᓯᒪᔪᑦ ᒫᓯ 17, 2021-ᒥ. 

ᖃᖓ ᐊᕐᕋᒍᑕᒫᖅᓯᐅᑏᑦ ᐅᓂᒃᑳᑦ ᑕᓪᓕᒪᓄᑦ ᐊᕐᕌᒍᓄᑦ ᐋᕿᒃᓯᒪᔪᑦ ᖃᖓ ᐊᑐᐃᓐᓇᕈᓛᖅᐸᑦ ᓴᖅᑭᑕᐅᓛᖅᐸᓪᓗ 

ᒪᓕᒐᓕᐅᕐᕕᒻᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᑕᒍᑦᑖᓗᒃ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᒃ ᐊᐱᕆᒐᕕᑦ. ᑕᐃᒃᑯᐊ 

ᑐᓴᒐᒃᓴᐃᑦ ᐅᓂᒃᑳᓄᑦ ᐃᓕᖃᓯᐅᔾᔭᐅᓂᐊᖅᑐᑦ ᓄᐊᑉᐸᓕᐊᔭᕗᑦ. ᓯᕗᓪᓕᐅᑎᓯᒪᓪᓗᑎᒃᑯᓪᓗ ᑕᒪᑐᒪᓂ ᐅᑭᐊᒃᓵᒥ 

ᐊᒡᒋᖅᓛᖅᑐᒥ ᓴᖅᑭᓛᕈᒪᔭᕗᑦ ᒪᓕᒐᓕᐅᕐᕕᖕᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ, ᒥᔅᑕ ᐊᑕᒍᑦᑖᓗᒃ, ᐊᑏ. 

 

ᐊᑕᒍᑦᑖᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᔅᓯᑦ ᐃᖅᑲᓇᐃᔮᑦ ᑮᓇᐅᔭᓕᐅᕋᓱᐊᕐᓂᕐᒧᑦ ᑐᕌᖓᔪᓂᒃ 

ᓴᖅᑭᖅᑐᖃᖅᓯᒪᕙ ᓄᓇᕗᑦ ᓄᓇᓕᖁᑎᖏᓐᓂᑦ ᑕᓪᓕᒪᑦ ᐊᕐᕋᒎᑦ ᐊᓂᒍᖅᓯᒪᔪᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᑕᒍᑦᑖᓗᒃ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᑯᐊ ᓈᓴᐅᑏᑦ ᐱᓯᒪᖏᒃᑲᓗᐊᖅᑕᕗᑦ, 

ᑭᓯᐊᓂ ᐃᖃᓗᓕᕆᓂᕐᒧᑦ, ᐳᓚᕋᑦᑐᓕᕆᓂᕐᒧᑦ, ᑕᒪᒃᑯᓄᖓ ᑐᕌᖓᔪᑦ, ᐊᒻᒪᓗ ᐃᑲᔪᕐᓗᑎᒃᑯᑦ ᑐᓴᐅᒪᑎᓗᑎᒃᑯᓪᓗ 

ᑕᒪᑐᒪ ᒥᒃᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᐊᓯᖏᑦ ᐊᐱᖁᑎᒃᓴᐃᑦ ᑮᓇᔭᓕᐅᕋᓱᐊᕐᓂᕐᒥᒃ 

ᐃᑲᔪᖅᓲᑏᑦ? ᒥᔅᑕ ᒪᐃᒃ, ᐊᑏ. 

 

ᒪᐃᒃ: 2020-2021 ᐊᒻᒪ 2021-2022 ᑲᑎᖓᔪᑦ ᐊᕐᕌᒍᑕᒫᖅᓯᐅᑏᑦ ᐅᓂᑳᓕᐊᒥᓂᖏᑦ ᐊᐅᓚᑕᐅᓂᖏᓂᒃ 

ᐱᓕᕆᕕᓰ ᐃᓄᒃᓯᐅᑎᓂ ᓯᐊᒻᒪᑦᑎᕆᓂᕐᒧ ᐱᓕᕆᓂᐅᔪᒧᑦ ᒪᓕᒐᓕᐅᕕᒻᒨᖅᑕᐅᓚᐅᖅᓯᒪᒻᒪᑦ ᕖᕗᐊᓕ 23, 2024-

ᖑᑎᓪᓗᒍ. ᖃᖓᓕ ᑕᐃᒪ ᑕᐃᒃᑯᐊ 2022-2023-ᒧ, 2023-2024-ᒧᑦ ᐊᒻᒪ 2024-2025-ᒧᑦ ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᓕᐊᒥᓃᑦ ᒪᓕᒐᓕᐅᕕᒻᒨᖅᑕᐅᒍᓐᓇᖅᓯᓛᖃᑦ? (ᑐᓵᔨᑎᒎᕈᓐᓃᖅᑐᖅ) ᖁᔭᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᒃ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ, 

ᑕᐃᒫᑲᓐᓂᖏᓛ ᑭᐅᒃᑲᓂᑐᐃᓐᓇᕐᓗᑎᑦ; ᐱᓕᕆᕕᕗᑦ ᑲᑎᑎᕆᒐᓱᓯᒪᔫᒐᓗᐊᑦ ᑐᑭᓯᐅᒪᔪᑎᓂ 

ᐃᓗᓕᕆᒋᐊᓕᖏᓐᓂ ᓱᓕᑎᐊᖅᑐᓂ ᐊᕐᕋᒍᑕᒫᓯᐅᑎᓕᐅᕋᓱᐊᕐᖓᑕ.  

 

ᓯᕗᓪᓕᐅᑎᑕᐅᓪᓗᓂ ᐱᓕᕆᐊᖑᔪᖅ ᒪᓕᒐᓕᐅᕐᕕᖕᒧᕆᐊᓕᓕᒫᕗᑦ ᑕᐃᒫᒃ ᐅᑭᐊᒃᓵᖓᓂ 2026 

ᒪᓕᒐᓕᐅᕐᕕᒻᒧᕈᓐᓇᖅᓯᒍᒪᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᒥᔅᑕ ᒪᐃᒃ ᑲᔪᓯᒋᐊᑐᐃᓐᓇᕆᑦ. 

 

ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒥᓂᔅᑕ.  

ᑕᐃᒪ ᐱᔨᑦᑎᕋᖅᑎᒃᑯᑦ 2026-2030 ᐸᕐᓇᓯᒪᔭᖓ ᐱᓕᕆᔪᒪᓂᖓᑕ ᓇᓗᓇᐃᖅᓯᓯᒪᒻᒪ, ᑕᕝᕙᓂ 2027-2028 

ᑮᓇᐅᔭᖅᑐᕐᓂᖓᓂ (ᑐᓵᔨᑎᒎᓕᖅᑐᖅ) ᑕᒻᒪᓐᓇᐅᒪᑦ ᓄᑖᕈᕆᐊᖅᓯᓂᖅ ᐃᓄᒃᓯᐅᑎᓂ ᕿᓂᓂᒃ ᓯᐊᒻᒪᑦᑎᕆᓂᕐᒧᑦ 

ᐱᓕᕆᓂᐅᕙᑦᑐ ᐊᑐᐊᒐᖓᓂ ᑕᐃᒫᓪᓗ ᐊᖑᓇᓱᑦᑏᑦ ᐃᑲᔪᖅᓱᖅᑕᐅᓂᖏᑦ ᐊᖏᓪᓕᒋᐊᖅᑕᐅᒐᓱᒃᑐᑎᑦ. 

ᖃᓄᓪᓚᑦᑖᖅ ᐊᓯᔾᔨᖅᑕᐅᒋᐊᕐᓂᖓ ᑖᓐᓇ ᐃᓱᒪᔅᓴᖅᓯᐅᕈᑎᒋᔭᐅᕙ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᒃ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓇ ᕿᒥᕈᔭᕗᑦ. 

ᐃᑲᔪᖅᓰᖏᓐᓇᕋᓗᐊᖅᑐᒍᑦ ᐊᖑᓇᓱᑦᑎᓂᒃ ᐃᖃᓗᒐᓱᑦᑎᓂᓪᓗ ᕿᒥᕈᓯᓐᓈᖅᑐᑎᒍᑦ ᐃᑲᔫᑎᒋᕙᑦᑕᕗᑦ 

ᐊᖑᓇᓱᑦᑎᓄᑦ. ᑕᕝᕘᓇ ᓴᖏᔫᓂᖏᓐᓂ ᓇᓗᓇᐃᖅᓯᒍᒪᔪᒍᑦ ᐊᒻᒪ ᐊᓪᓗᖅᑕᐅᓯᒪᔫᔮᖅᑐᓂ 

ᐱᓕᕆᐊᖑᒋᐊᖃᓯᒪᔪᓂᑦ, ᐊᒻᒪᑕᐅ ᑕᐃᒫ ᐊᔾᔨᒌᖏᑦᑐᕈᓘᔮᓗᓐᓄᑦ ᑮᓇᐅᔭᓕᐅᕈᑕᐅᒍᓐᓇᖓᑕ.  

 

ᖃᐅᔨᓴᖅᑐᑕ ᐅᔭᕋᓂᐊᕐᕕᓐᓂᓗ ᐊᒻᒪᑕᐅ Hᐋᒻᒪᓚᐃᑦ ᓯᓚᑖᓃᑦᑐᓂ ᐊᖑᓇᓱᑦᑏ ᐱᓗᐊᖅᑐᒥ, ᐃᖃᓗᒐᓱᑦᑏᓪᓗ 

ᐃᑲᔪᖅᓱᑦᑎᐊᖃᑦᑕᕈᒪᒐᑦᑎᒍ, ᐄᓛᒃ ᖃᐅᑕᒫ ᐃᓅᓯᕆᔭᐅᕙᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᒪᓕᒐᓕᐅᖅᑏᑦ ᐊᐱᖁᑎᔅᓴᖃᑲᓂᖃ ᐃᑲᔪᖅᓱᐃᓂᕐᒥᑦ 

ᐱᕙᓪᓕᐊᔪᓕᕆᓂᕐᒥᑦ ᑮᓇᐅᔭᓕᐅᕈᑎᓂ. ᒥᔅᑕ ᖃᑉᓗᑦᓯᐊᖅ, ᐊᑏ.  

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ 2023-2024-ᒧ ᐊᕐᕋᒍᑕᒫᖅᓯᐅᑏᑦ ᐅᓂᒃᑳᓕᐊᒥᓃᑦ, 

ᐳᓚᕋᑦᑐᓕᕆᓂᕐᒧᑦ ᐱᖁᔭᕐᔪᐊᕐᒥ ᒪᓕᒐᓕᐅᕕᒻᒨᖅᑕᐅᓚᐅᖅᓯᒪᒪᑕ ᒪᐃ 30 2025-ᖑᑎᓪᓗᒍ. ᖃᖓᓕ ᑕᐃᒪ 

2024-ᒥ 2025-ᒧᑦ ᐊᕐᕋᒍᑕᒫᖅᓯᐅᑏᑦ ᐅᓂᑳᓕᐊᒥᓃᑦ ᐊᑐᐃᓐᓇᐅᓛᓕᖅᑲᑦ ᒪᓕᒐᓕᐅᕝᕕᒻᒨᖅᑕᐅᒍᓐᓇᖅᓯᓗᑎᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᑉᓗᑦᓯᐊᖅ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪ 

ᑕᐃᒫᒃ. ᐅᑭᐊᔅᓵᒧᑦ ᑐᕌᕋᓱᑦᑐᒍᑦ, ᐱᔭᒃᓴᓕᐊᓘᒐᑦᑕ, ᐅᑭᐊᔅᓴᖅ ᓴᖅᑭᖏᑐᐃᓐᓇᕆᐊᓕᕗᑦ ᐅᑭᐅᒃᑯᖔᖃᐃ 

ᐃᒃᓯᕚᕐᓂᖃᓕᕈᑦᑕ ᓴᖅᑭᕈᓐᓇᖅᓯᓛᖅᑕᕗᑦ, ᐊᒥᓱᐋᓗᓐᓂ ᐊᙳᑎᒐᓱᐊᕆᐊᖃᕋᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᒥᔅᑕ ᖃᑉᓗᑦᓯᐊᖅ ᑲᔪᓯᒋᐊᕆᑦ. 

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕕᓰ 2025-2026-ᒧ ᐱᓕᕆᐊᔅᓴᓄ ᐸᕐᓇᐅᑎᖓ 

ᐅᖃᓯᒪᓚᐅᖅᓯᒪᒻᒪᑦ ᑲᓐᑐᕌᒃᓯᓯᒪᒻᒪᑕᒎᖅ ᐳᓚᕋᑦᑐᓕᕆᓂᕐᒧᑦ ᑐᑭᒧᐊᒍᑎᔅᓴᓕᐅᕋᔭᖅᑐᓂᑦ, ᓯᕗᓪᓕᐅᑎᑦᑎᓪᓗᑎ 

ᐊᒥᓱᓂᖅᓴᓄᑦ ᐳᓛᕆᐊᖅᑕᐅᖃᑦᑕᖁᔨᓪᓗᑎᒃ ᐊᒻᒪ ᑮᓇᐅᔭᓕᐅᕈᑎᖃᖁᔨᓪᓗᑎᒃ. ᐱᓕᕆᐊᖑᓕᕐᖓᒡᒎᖅ ᐊᒻᒪᓗ 

ᑖᓐᓇ ᐄᐳᓘ 1, 2025-ᒥ ᐱᔭᕇᖅᑕᐅᕕᔅᓴᖃᖅᑐᓂ. ᖃᖓ ᑕᐃᒪ ᓄᑖᑦ ᑐᑭᒧᐊᒍᑎᔅᓴᐃᑦ ᒪᓕᒐᓕᐅᕕᒻᒧᑦ 

ᓴᖅᑭᖅᑕᐅᓛᖃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᑉᓗᑦᓯᐊᖅ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᒍᕋᐃᒃ ᓯᒪᐃᓚᒃ: ᒪ’ᓇ, ᐃᒃᓯᕙᐅᑖᖅ. ᒪ’ᓇᓗ ᒪᓕᒐᓕᐅᖅᑎ ᐊᐱᖅᓱᕐᒪᑦ, ᐅᑭᐊᔅᓴᒧᑦ ᐸᕐᓇᒃᑐᒍᑦ. 

ᐅᑭᐊᒃᓵᖅ 2026. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᒥᔅᑕ ᖃᑉᓗᑦᓯᐊᖅ. 

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᖅᑕᐃᒪ ᓄᑖᖑᔪᖅ ᐳᓚᕋᑦᑐᓕᕆᓂᕐᒧᑦ ᑐᑭᒧᐊᒍᑎᔅᓴᖅ 

ᐊᔾᔨᖃᔾᔮᙱᓚᖅ ᒫᓇ ᑐᑭᒧᐊᒍᑎᔅᓴᐅᔪᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᖃᑉᓗᑦᓯᐊᖅ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔭᕇᖅᑕᐅᖏᒻᒪᑦ ᓱᓕ. ᐱᓕᕆᐊᖑᒻᒪᑦ 

ᓱᓕ ᕿᒥᕈᒐᓱᑦᑐᒍ ᑭᓱᓂ ᐃᓗᓕᖃᕋᔭᕐᒪᖔᑕ ᐊᒻᒪᑕᐅ ᐊᓯᖏ ᐊᐅᓚᑦᑎᔨᐅᖃᑕᐅᔪᓂ ᐱᓕᕆᖃᑎᖃᕆᐊᖃᕋᑦᑕ.  

ᐱᔭᕇᖏᓇᑦᑎᒍᓱᓕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᐊᐱᖅᑯᑎᔅᓴᖃᕐᕕᐅᑲᓐᓂᖅᑳ ᐃᑲᔪᖅᓰᓂᖅ 

ᑮᓇᐅᔭᓕᐅᕈᑎᓂᑦ ᒪᑭᒪᐅᑎᓂ? ᒥᔅᑕ ᒪᐃᒃ, ᐊᑏ.  

 

ᒪᐃᒃ (ᑐᓵᔨᑎᒍᑦ): ᑕᕝᕙᓃᑦᑎᐊᕋᓗᐊᖅᑯᖓᖃᐃ ᒪᒃᐱᒐᕐᒥ. K-8-ᒦᑦᑐᒎᑦ? ᐄ’, (ᑐᓵᔨᑎᒎᕈᓐᓂᖅᑐᖅ) ᖁᔭᓐᓇᒦᒃ. 

ᒪᒥᓇᐅᒐᓗᐊᖅ. ᒪᒥᐊᓇᖅ. (ᑐᓵᔨᑎᒎᓕᖅᑐᖅ) ᐱᓕᕆᕕᓯ 2025-2026-ᒧᑦ ᐱᓕᕆᐊᔅᓴᓄᑦ ᐸᕐᓇᐅᑎᖓ 

ᐅᖃᖅᓯᒪᒻᒪᑦ ᐃᑲᔪᖅᓰᖏᓐᓇᕐᓂᐊᕋᔅᓯᒎᖅ ᒐᕙᒪᑐᖃᒃᑯᓐᓂ ᐃᑲᔪᖅᓱᖅᑕᐅᒍᑎᔅᓴᓂᑦ ᑮᓇᐅᔭᓂᑦ, 

ᐊᑐᖅᑕᐅᒍᓐᓇᓂᐊᖅᑐᓂ ᐅᑎᖅᑎᑦᑎᒍᑕᐅᓗᑎᑦ ᑎᒍᓯᒍᑕᐅᓗᑎᓪᓗ ᐃᖃᓗᒐᔅᓱᓐᓂᕐᒧᑦ ᑰᑕᓂ.  

 

ᑕᐃᒪ ᒫᓐᓇ ᒥᔅᓴᐅᓯᔭᐅᓯᒪᔪᑦ ᒐᕙᒪᑐᖃᒃᑯᑦ ᐃᑲᔪᖅᓰᒍᑎᖓ ᐱᑕᖃᕆᐊᖃᕋᔭᖅᑐᖅ ᒥᔅᓴᐅᓯᔭᐅᓯᒪᔪᑦ ᖃᑦᑎ 

ᑮᓇᐅᔭᐅᕙ ᐅᑎᖅᑎᑦᑎᓂᕐᒧᑦ ᑰᑕᓂ ᐊᒻᒪᑦᑕᐅ ᑰᑕᑖᖅᑎᑦᑎᓂᕐᒥᑦ ᐃᖃᓗᒐᓱᓐᓂᕐᒧᑦ. (ᑐᓵᔨᑎᒎᕈᓐᓂᖅᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᒃ. ᒥᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑲᑎᒪᔨ ᐊᐱᕆᒻᒪᑦ ᑕᐃᒫᒃ. 

ᑰᑕᑖᕋᓱᓐᓂᖅ ᐅᖃᐅᓯᕆᓗᒍ ᐃᓱᒪᑖᕈᑎᐅᖃᑦᑕᖅᑐ ᑰᑕᓄᑦ ᒐᕙᒪᑐᖃᒃᑯᑦ ᒪᓕᒐᓕᕆᔨᒃᑯᖏᓐᓄᑦ 

ᐱᖃᑕᐅᕕᐅᒋᐊᖃᓲᖑᒻᒪᑦ ᐊᓯᖏᓐᓄᓪᓗ. ᓄᓇᕗᒻᒧᑦ ᐱᖃᑕᐅᑎᑦᑎᒍᒪᒐᓗᐊᖅᑐᒍᑦ, ᑭᓯᐊᓂ ᒐᕙᒪᑐᖃᒃᑯᓐᓄᑦ 

ᐋᖅᑭᑦᑕᐅᒐᔭᕐᒥᒻᒪᑦ ᑕᒪᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᒥᔅᑕ ᒪᐃᒃ, ᐊᑏ.  

 

ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᒃ ᒥᓂᔅᑕ.  

 

ᑖᓐᓇ ᐊᐱᖅᓱᕐᓇᐅᑎᓪᓗᒍ ᐊᐱᖅᑯᑎᒋᓯᒪᒻᒥᔭᕋᓗᐊᕋ, ᓇᓗᓇᐃᕆᐊᒃᑲᓐᓂᕈᒪᓪᓗᒍ. ᑖᒃᑯᐊ ᑕᒫᓂ ᐃᑭᕐᒥᐅᑕᐃᑦ 

ᑰᑕᐃᑦ ᑎᒍᒥᐊᙱᑕᕗᑦ ᓄᓇᕗᑦ ᐃᒪᖁᑎᖓᑕ ᐃᓗᐊᓃᑦᑐᑦ, ᑖᓐᓇ ᑕᐃᔅᓱᒧᖓ ᑐᕌᖓᒐᓗᐊᕐᖓᑦ, 

ᐊᐱᖅᑯᑎᑦᑎᐊᕙᐅᓪᓗᓂ ᑖᓐᓇ. (ᑐᓵᔨᒎᓕᖅᑐᖅ) ᖃᓄᖅ ᒥᔅᓴᐅᓯᔭᐅᓯᒪᕙᑦ ᒐᕙᒪᑐᖃᒃᑯ ᐃᑲᔪᖅᓰᒋᐊᖃᕐᓂᖓ 

ᐊᑐᖅᑕᐅᒐᔭᕐᓗᓂ ᐅᑎᖅᑎᑦᑎᒍᑕᐅᒐᓱᓪᓗᓂ ᑰᑕᖏᓐᓂ ᐊᒻᒪᑦᑕᐅᖅ ᑰᑕᑖᕋᓱᐊᕈᑕᐅᓗᓂ?  

 

(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᐅᖃᕐᖓᑦ ᑰᑕᓂ ᓂᐅᕕᕈᒪᔾᔪᑎᐅᒐᔭᖅᑐᓂᑦ ᓄᓇᕗᒻᒥᐅᑕᐅᙱᑦᑐᓂᑦ 

ᑎᒍᒥᐊᖅᑕᐅᒻᒪᑕ ᒫᓐᓇ, ᓄᓇᕗᒻᒦᐅ ᐱᔅᓴᔭᕋᓗᐊᖏᑦ. ᑖᓐᓇ ᑐᑭᓯᓇᖅᓯᑎᑲᓂᖅᑕᕋ, ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᒃ. ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ. 

ᑕᐃᒪᐃᑦᑐᑦ ᑮᓇᐅᔭᐃᑦ ᓈᓴᕋᕐᓂᖏᒻᒪᑕᐃᓛᒃ. ᑕᒫᓂ 100-ᒥᓕᐊᓐᒐᓛᕌᕈᓐᓇᕐᖓᑕ. ᑮᓇᐅᔭᖅᑐᔪᐊᓘᒐᔭᕐᖓᓂᓛᒃ 

ᑖᓐᓇ ᖃᑦᑎᓚᑦᑖᖑᒐᔭᕐᒪᖔᖅ ᖃᐅᔨᒐᕐᓂᖏᑦᑐᐊᓗᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᐊᑏ, ᒥᔅ ᒪᐃᒃ.  

ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒥᓲᓪᓗᑕ ᕿᑭᖅᑖᓗᒻᒥᐅᖑᔪᑎᒍᑦ ᐊᑯᓂ ᑖᓐᓇ ᑲᒪᒋᓯᒪᒐᑦᑎᒍ. ᑖᒃᑯᐊ ᐅᑭᐅᖅ 

ᓄᓇᕗᑦ ᑐᙵᕕᒃᑯᑦ ᑲᑎᒪᖃᑎᒋᒐᑦᑎᒍ, ᕿᑭᖅᑕᓂ ᐃᓄᐃᑦ ᑲᑐᔾᔨᑎᒌᖏᓐᓄ ᐊᖏᔪᖅᑳᖓ ᐅᖃᔪᒻᒪᑦ ᑕᐃᒃᑯᐊ 

ᑕᒪᐅᖓ ᓄᓇᕗᒻᒥᐅᓄᑦ ᑎᒍᒥᐊᖅᑕᐅᒐᔭᖅᑑᒐᓗᐊᑦ ᐅᖁᒪᐃᓐᓃᑦ ᑮᓇᐅᔭᒥᒃ ᓴᖅᑭᖅᑐᖃᕋᔭᖅᑲᑦ ᓇᑭᒃᑭᐊᖅ, 

ᖃᐅᔨᒪᙱᑦᑐᖓ, ᓇᓗᓇᙱᑦᑐᖅ ᑲᓇᑕᐅᑉ ᒐᕙᒪᒃᑯᖏᓐᓂ ᑖᒃᑯᐊ ᑰᑕᕋᖅᑏᑦ ᐃᓄᓐᓄᑦ ᓇᒻᒥᓂᕆᔭᐅᒻᒪᑕ.  

 

ᓂᕆᐅᓇᖅᓯᒪᒐᓗᐊᕐᖓᑦ ᑖᓐᓇ, ᖃᐅᔨᒪᓇᖅᑐᖅ ᖃᑦᑎᕌᕋᔭᕐᒪᖔᖅ ᑕᐃᓐᓇ ᑰᑕ ᑎᒍᒥᐊᙱᑕᕗᑦ ᑕᕝᕙᓂ OB-ᒥ, 

ᐅᖃᑦᑎᐊᒻᒪᕆᓚᐅᕐᓚᒍ ᓇᓛᒍᑦ OB-ᒦᑦᑐᖅ ᑕᐃᓐᓇ ᐅᖁᒪᐃᓐᓇᖅ ᐊᑕᖏᖅᓯᒪᙱᓇᑦᑎᒍ, ᐊᓯᑦᑎᓐᓄᑦ ᓄᓇᕗᑦ 

ᓯᓚᑖᓂᒥᐅᓄᑦ ᑎᒍᒥᐊᖅᑕᐅᒻᒪᑦ ᑕᐃᓐᓇ ᑮᓇᐅᔭᓄᑦ ᐊᒥᓱᑲᓪᓚᓐᓄᑦ ᓂᐅᕕᖅᑕᐅᒍᓂ ᑭᓯᐊᓂᐅᒐᔭᕐᖓᑦ.  

 

ᑖᓐᓇ ᖃᓄᖅᑐᕆᐊᖅᑕᐅᓯᒪᕙᓗᑦᑑᔮᙱᑦᑐᖅ ᑖᒃᑯᐊ BFC-ᑯᑦ, QC-ᑯᑦ, AFA-ᑯᑦ, Cumberland Sound-ᑯᑦ 

ᑖᒃᑯᐊ ᖃᓄᖅᑑᖃᑕᐅᑉᐸᑕ ᖃᐅᔨᒪᓇᖅᓯᒌᕋᔭᖅᑰᖅᑐᖅ ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ ᓵᖓᔮᓇᐅᖅᑲᑕ 

ᓴᖅᑮᖁᓗᒋᑦ ᑮᓇᐅᔭᓂᑦ ᓂᐅᕕᕈᑎᔅᓴᐅᒐᔭᖅᑐᓄᑦ ᐅᖁᒪᐃᓐᓂᕐᓂᑦ ᑎᒍᒥᐊᙱᑕᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᒃ. ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ 

ᐅᖃᖅᑐᓂᓗ. ᐱᓕᕆᕕᕗᑦ ᐱᓕᕆᖃᑎᖃᐃᓐᓇᖅᑐᑦ ᒐᕙᒪᑐᖃᒃᑯᓐᓂ ᐊᒻᒪᑦᑕᐅᖅ ᐃᒪᕐᒥᐅᑕᓕᕆᔨᒃᑯᓐᓂ 

ᒥᓂᔅᑕᖏᓐᓂ. 

 

ᐊᒻᒪ ᐃᓄᐃᑦ ᑲᑐᔾᔨᖃᑎᒌᖏᓪᓗ, ᐃᖃᓗᒐᓱᑦᑏᓪᓗ, ᐅᖃᖃᑎᒋᖃᑦᑕᖅᓯᒪᒻᒥᔭᕗᑦ ᑕᒫᓂ ᑎᒥᐅᔪᐃᑦ 

ᐊᖏᓪᓕᒋᐊᖁᓪᓗᒋᑦᑕᐅᖅ ᑰᑕᓂ ᑎᒍᓯᒍᓐᓇᕐᓂᕆᔭᖏᑦ ᓄᓇᕗᒻᒥᐅᑕᐃᑦ ᐊᒥᓲᓂᖅᓴᓂ 

ᑮᓇᐅᔭᓕᐅᕈᑎᖃᕈᓐᓇᕋᔭᕐᖓᑕ ᓄᓇᕗᒻᒥᐅᑕᐃᑦ ᐊᒻᒪᓗᑦᑕᐅᖅ ᐊᐅᓚᑦᑎᖃᑕᐅᓗᑎᑦ ᐃᖃᓗᓕᕆᓂᕐᒥ.  

 

ᐃᓱᒪᔅᓴᖅᓯᐅᕈᑎᖃᕆᐊᖃᖅᑐᐃᓐᓈᓘᒐᑦᑕ ᓯᕗᓂᕆᓛᖅᑕᑎᓐᓄᑦ, ᖃᑦᑎᓂᑦ ᑮᓇᐅᔭᓂᑦ 

ᐃᓯᖅᑎᑦᑎᒍᓐᓇᕋᔭᕐᒪᖔᖅ, ᐊᒻᒪᑦᑕᐅᖅ ᖃᓪᓗᓈᓂ ᐃᖃᓗᒐᓱᑦᑏᑦ ᐊᓯᐅᔨᒐᔭᖅᑕᒥᓂᑦᑕᐅᖅ ᑕᑯᓐᓈᕐᖓᑕ 

ᑮᓇᐅᔭᕐᔪᐊᓂᑦ. ᑕᐃᒫᒃ ᒥᔅᓴᐅᓯᒋᐊᖓ ᐱᔭᕆᐊᑐᔪᐊᓗᒃ ᖃᑦᑎᓂᑦ ᒐᕙᒪᑐᖃᒃᑯᓐᓂ ᐃᑲᔪᖅᑕᐅᒋᐊᖃᕋᔭᕐᒪᖔᑦᑕ 

ᑰᑕᐃᑦ ᓂᐅᕕᐊᕆᓂᐊᕈᑦᑎᒍ.  

 

ᐱᓕᕆᐊᕆᔭᕗᑦ ᐊᒻᒪ ᑲᑎᒪᖃᑎᖃᕐᓂᐅᓴᔪᒍᑦ ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᓂᕐᒧᑦ ᐊᖏᔪᖅᑳᖓᓂ ᑕᕝᕙᓂ 

ᐱᓇᓱᐊᕈᓯᑦᑎᓐ. ᑕᐃᒃᑯᐊ ᐃᖃᓗᒐᓱᖃᑕᐅᖃᑦᑕᖅᑐᓕᒪᑦ ᐅᖃᐅᑎᕙᕗᑦ ᐱᓕᕆᐊᕆᒐᓱᑦᑕᕋᓗᐊᕗᒪᑯᐊ. 

ᐱᔾᔪᑎᖃᕋᑦᑕ ᓄᓇᕗᑦ ᐃᒪᖁᑎᖓᓂ. ᐊᒥᓲᖃᑦᑕᕐᖓᑕ ᒪᐅᙵᕈᒪᔪᐃᑦ ᐃᖃᓗᒐᓱᐊᕆᐊᖅᑐᕈᒪᔪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᒥᔅᑕ ᒪᐃᒃ, ᐊᑏ.  

 

ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᓄᓇᖃᖅᑳᖅᑑᖃᑎᒥᓂᖅᐳᑦ ᓄᓇᕗᑦ ᓯᓚᑖᓃᑦᑐᑦ ᒫᓐᓇᐅᔪᓐᓃᖅᑐᖅ, 

ᓂᐅᕕᕈᓐᓇᕈᑕᐅᓂᐊᖅᑐᓂᑦ ᑰᑕᓂᑦ ᓄᓇᖅᑲᖅᑐᒥᓂᕐᓄᑦ ᑎᒍᒥᐊᖅᑕᐅᙱᑦᑐᓂᑦ ᑎᒍᒥᐊᓕᕈᒪᓪᓗᑎᑦ.  

 

ᑲᓇᑕᐅᑉ ᒐᕙᒪᒃᑯᖏᑦ $1-ᐱᓕᐊᓐᒥ ᐊᑕᐅᓯᐊᖅᑐᑎ ᓴᖅᑮᓚᐅᖅᓯᒪᒻᒪᑕ. ᖃᐅᔨᒪᒐᑦᑕ ᐃᖃᓗᓕᕆᓂᕐᒦᑦᑐᑎᒍ 

ᑕᒪᒃᑯᓂᖓ ᐱᔭᕐᓂᖅᑑᔮᖅᑐᒍ ᑕᐃᒪᒃ ᐊᐱᖅᑯᑎᒋᕙᓪᓚᐃᖃᑦᑕᕋᒃᑯ ᑕᒪᔅᓱᒥᖓ ᖃᐅᔨᓴᒪᒧᑦ. ᑲᓇᑕᐅᑉ 

ᒐᕙᒪᒃᑯᖏᑦ ᐊᑐᕆᐅᕋᔭᙱᒻᒪᑕ ᑕᐃᒫᒃ ᐃᓄᓐᓄᑦ ᑐᕌᖓᔪᓂᑦ ᑮᓇᐅᔭᓂᑦ ᓂᐅᕕᕈᑎᔅᓴᐅᒐᔭᖅᑐᓂᑦ 

ᐅᖁᒪᐃᓐᓂᐅᔪᒥ. ᐃᓱᒫᓗᒋᓗᐊᙱᑕᕋ ᑕᐃᓐᓇ ᓂᐅᕕᐊᔅᓴᖃᕐᓂᖅ ᑲᑕᑉᐸᒻᒪ ᖁᕝᕙᐸᒻᒪᑦ.  

 

ᑕᐃᓐᓇᓕ ᐃᓱᒫᓗᒋᓗᐊᙱᒻᒪᕆᑦᑕᕋ, ᑕᕝᕙᑐᐊᖅ ᑲᓇᑕᐅᑉ ᒐᕙᒪᒃᑯᖏᑦ ᓄᓇᖃᖅᑲᖅᑐᒥᓂᕐᓄᑦ 

ᓴᖅᑮᓚᐅᖅᓯᒪᒻᒪᑕ ᐅᐊᑦᑎᐊᕈ ᐃᓄᓐᓄᑦ ᑭᓯᐊᓂ ᑐᕌᖓᓚᐅᖅᓯᒪᙱᒻᒪᑦ. ᓄᓇᕗᑦ ᓯᓚᑖᓃᑦᑐᓄᑦ 

ᑐᕌᖓᓚᐅᖅᓯᒪᒻᒪᑦ ᑖᓐᓇ ᓈᒻᒪᖏᔾᔪᑎᒋᓚᐅᖅᓯᒪᒻᒪᐅ. ᑖᓐᓇ ᑕᕝᕘᓇ ᐊᐱᖅᑯᑎᒋᓗᐊᓚᕿᖅᑲᐅᔭᕋ. ᑕᐃᒪᐃᑦᑐᒥᑦ 

ᑕᑯᓐᓇᖅᑐᖓ, ᑕᖅᑲᒃᑯᐊᓗ ᑕᐃᒃᑯᐊ ᑕᒫᓂ ᕿᑭᖅᑖᓗᒻᒥᐅᑦ ᐅᖃᐅᓯᕆᔭᓐᓂᑦ ᖃᐅᔨᒪᑦᑎᐊᕐᒪᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᒃ ᓂᓪᓕᐅᑎᖃᕋᕕᑦ. ᒥᓂᔅᑕ ᓯᒪᐃᓚᒃ, ᓂᓪᓕᐅᑎᖃᕈᒪᕖᑦ 

ᓂᓪᓕᐅᔾᔭᐅᔪᒥᒃ?  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᑖᔅᓱᒥᖓ ᐊᔭᐅᖅᑐᐃᒻᒪᑦ. 

ᑕᐃᒃᑯᐊ ᐅᓄᕐᓂᖅᓴᐃᑦ ᐅᖃᐅᓯᖃᖃᑦᑕᕌᖓᑕ ᑕᒪᑐᒥᖓ ᑲᓇᑕᐅᑉ ᒐᕙᒪᒃᑯᖏᓐᓂ ᖃᐅᔨᒐᔭᕐᒪᑕ. 

ᐱᔭᕆᐊᖃᕋᓗᐊᕋᑦᑕ ᐃᒪᕐᒥᐅᑕᕐᓄᑦ ᑕᕆᐅᕐᒥᐅᑕᓂ ᖃᓂᒋᔭᑦᑎᓃᑦᑐᓂᑦ ᑰᑕᓂᑦ ᑎᒍᓯᓂᕐᒥ.  

 

2030-ᖑᓕᖅᐸᑦ, ᖃᔅᓯᑦᑕᐅᓴᕌᓗᖏᓐᓃᓛᕐᒪᑕ ᑕᐃᒃᑯᐊ ᐅᑭᐅᖃᓕᕐᓂᐊᖅᑐᑦ ᐃᖅᑲᓇᐃᔭᕈᓐᓇᓂᐊᖅᑐᑦ, 

ᐃᖅᑲᓇᐃᔮᒃᓴᖅᑖᕆᐊᖃᕋᓗᐊᕐᒥᒻᒪᑕ ᐃᓐᓇᕈᖅᐸᓪᓕᐊᔪᑦ, ᒐᕙᒪᑐᖃᒃᑯᓐᓄᑦ ᐊᔭᐅᖅᑐᐃᔭᕆᐊᖃᕋᑦᑕ ᒪᒃᑯᓂᖅᓴᐃᑦ 

ᑕᒪᒃᑯᐊ ᐃᖅᑲᓇᐃᔭᓕᒻᒪᒃᓴᖁᓪᓗᒋᑦ.  

 

ᒥᔅᑕ ᒪᐃᒃ ᐅᖃᐅᓯᕆᔭᖏᑦ ᐃᓱᒪᒋᔭᖏᓪᓗ ᑎᒍᑦᑎᐊᖅᑕᕗᑦ. ᐃᑲᔪᕐᓂᖃᕈᓐᓇᕐᒪᑦ ᑕᒪᒃᑯᓂᖓ 

ᐅᖃᖃᑎᒌᒍᑎᓂᐊᖅᑕᑎᓐᓂ ᒐᕙᒪᑐᖃᒃᑯᓐᓄᑦ. ᖃᐅᔨᒪᔪᖓ ᒥᔅᑕ ᒪᐃᒃ ᐊᑯᓂᐊᓗᒃ ᑕᒪᓐᓇ ᐃᒪᕐᒥᐅᑕᓕᕆᓂᕐᒧᑦ 

ᐱᓇᓱᐊᖅᐸᒻᒪᑕ ᐸᓐᓂᖅᑑᒥ ᖃᐅᔨᒪᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓯᒪᐃᓚᒃ. ᒥᔅᑕ ᒪᐃᒃ, ᐅᖃᐅᓯᔅᓴᖃᖅᐱᑦ ᓱᓖ? ᐊᑏ. 

 

ᒪᐃᒃ: ᐄ’. ᑲᓇᑕᐅᑉ ᒐᕙᒪᒃᑯᖏᑦ ᑕᒪᔅᓱᒧᖓ ᓵᙵᔭᐅᒋᐊᓖᑦ ᐅᖃᐅᓯᕆᔭᑦᑎᓐᓄᑦ ᒫᓐᓇ; ᐊᓯᒋᙱᑕᖓᓂ. ᑖᓐᓇ 

ᑕᐃᒪᐃᓕᖓᔾᔪᑎᒌᓐᓇᕋᑦᑎᒍ ᐃᒫᖑᒻᒪᓇᐃᑦ, ᓄᓇᕗᒻᒥᐅᖑᓪᓗᑕ ᓄᓇᕗᒻᒥᐅᑦ ᐃᒪᖁᑎᖓᓂ ᓵᖓᓃᑦᑐᒥᑦ, 

adjacent, ᓄᓇᕗᒻᒥᐅᑕᐅᙱᑦᑐᒥ ᑎᒍᒥᐊᖅᑐᖃᕐᖓᑦ ᑕᕝᕙᓂ. ᐅᕙᒍᑦ ᓄᓇᕗᑦ ᓯᓚᑖᓄᑦ ᐱᔪᒪᒍᑦᑕ ᐊᔪᖅᑐᒍᑦ, 

ᐊᔪᖅᑎᑕᐅᔪᒍᑦ. ᑖᓐᓇ ᐊᔪᙱᑦᑐᖅ ᑕᒫᓂ ᐃᒪᖁᑎᑦᑎᓐᓂ ᓄᓇᕗᒻᒥᐅᑕᐅᙱᑦᑐᖅ, ᑕᕝᕙ ᐊᔪᖅᑎᑕᐅᒋᓪᓗᑕ.  

 

ᑕᒪᒃᑯᓂᖓ ᑭᒡᒐᑐᖅᑐᒍᑦ ᐅᕙᒍᑦ ᒪᓕᒐᓕᐅᖅᑎᐅᔪᒍᑦ, ᖃᐅᔨᒪᔪᐃᓐᓇᐅᖃᑦᑕᖏᓐᓇᑦᑕ ᐅᔭᕋᓐᓂᐊᕐᓂᖅ 

ᖃᐅᔨᒪᓗᐊᙱᓇᒃᑯ, ᐃᖃᓗᓕᕆᓂᖅ ᒪᑑᑉ ᐅᖓᑖᓃᑉᐸᑦ ᑕᑯᓐᓇᖅᑕᕋ ᖃᓄᐃᓕᖓᓂ ᐊᕐᕌᒍᓂ 30-ᖑᓗᐊᖅᑐᓂᑦ 

ᑲᒪᒋᓪᓗᒍ.  

 

ᑕᐃᒪᐃᑦᑐᒐᓚᐅᒐᑦᑕ ᑖᓐᓇᐅᓇ ᑮᓇᐅᔭᒥᒃ ᐃᑲᔫᑕᐅᒐᔭᖅᑐᒥ ᓂᐅᕕᕈᓐᓇᖅᓯᒍᓐᓇᕐᓗᑕ ᐅᖁᒪᐃᓐᓂᕐᒥᒃ 

ᑎᒍᐊᙱᑕᑦᑎᓐᓂ., fishing quota, acquisition.  

 

ᐊᑐᖅᑕᐅᒌᖅᓯᒪᔪᖅ ᑲᓇᑕᒥ ᓄᓇᖃᖅᑳᖅᑐᒥᓂᕐᓄᑦ ᑕᐅᕙᓂ 1990-ᓂᑦ ᓄᓇᖃᖅᑳᖅᑐᒥᓂᕐᒧᑦᑕᐅᖅ 

ᑎᒍᓯᔾᔪᑕᐅᓚᐅᖅᓯᒪᔪᖅ. ᓄᓇᕗᒻᒥᐅᖑᓪᓗᑕ ᐊᔪᓚᐅᖅᓯᒪᒐᑦᑕ ᑮᓇᐅᔭᓂᑦ ᐊᒥᓱᕈᓗᓐᓂᑦ 

ᓴᖅᑭᔮᖅᑐᖃᓚᐅᖅᓯᒪᒐᓗᐊᕐᖓᑦ ᓂᐅᕕᕈᓐᓇᐅᑕᐅᒐᔭᖅᑐᓂᑦ ᐅᖁᒪᐃᓐᓂᕐᓂᑦ. ᑖᓐᓇ ᐃᓱᒪᒋᓪᓗᒍ ᑕᐃᒫᒃ 

ᓂᓪᓕᕈᑎᒋᓗᐊᖅᑕᕋ.  

 

ᐄ’, ᐃᖅᑲᓇᐃᔮᔅᓴᓂᑦ ᓴᖅᑮᒍᒪᒍᑦᑕ ᓂᐅᕕᕐᓗᑕ ᑭᓯᐊᓂ. ᑕᐃᒪᐃᓕᖓᐃᓐᓇᔾᔪᑎᒌᓐᓇᖅᑕᕋᓕ ᑖᓐᓇ ᐊᑯᓂᕈᓗᒃ 

ᑲᒪᖃᑕᐅᓯᒪᒐᒪ OB-ᒧᑦ. 2008-ᒥ ᖃᐅᔨᓯᒪᔪᔅᓴᐅᒻᒥᔪᓯ ᓇᓕᐊᓐᓄᒃᑭᐊᖅ ᐊᖏᔪᖅᑳᖑᒍᓐᓇᖅᑯᖓ BFC, 

ᓂᕿᑕᒃᑯᓄᖅᑲᐃ, ᐊᖏᔪᖅᑳᖑᓚᐅᖅᓯᒪᕙᓪᓚᐃᔪᖓ ᓂᖏᒃᑯᒪ QC-ᑯᓐᓂᖔᖑᔪᔅᓴᐅᓂᖅᑯ. 2008-ᖑᑎᓪᓗᑕ 

ᐱᙱᓂᕐᓘᖅᑐᑕ ᑕᕝᕙᓂ ᐃᖃᓗᓐᓂ ᑲᓅᒥ DFO-ᖃᖅᑐᒍᑦ ᐃᑭᑦᑎᓚᐅᖅᓯᒪᒐᑦᑕ ᐱᙱᓂᕐᓘᖅᑐᑕ.  

 

ᑕᕝᕙ ᑖᓐᓇ ᐊᔾᔨᑐᐃᓐᓇᑦᑎᐊᖓ ᑖᓐᓇ OB-ᒦᑦᑐᖅ ᐊᑕᖏᕐᓗᖑ ᓄᓇᕗᒻᒥᐅᓄᑦ ᐱᒋᔭᐅᒋᐊᓕᒃ, 

ᖃᓄᖅᑑᕆᐊᖃᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᒃ. ᒥᓂᔅᑕ ᓯᒪᐃᓚᒃ.  

 



ᓇᒡᒐᔾᔭᐅ, ᔫᓂ 01, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᐅᖃᓪᓚᑦᑐᖅ ᑖᔅᓱᒧᖓ 

ᐃᓱᒪᒋᔭᖏᓐᓂ. ᕿᒥᕐᕈᓇᒋᐊᖃᕋᑦᑕ ᐃᓘᓐᓇᖏᓐᓂ ᑰᑕᓕᒪᓂ. ᒐᕙᒪᑐᑲᒃᑯᑦ ᒥᓂᔅᑕᖏᑦ ᑲᑎᒪᖃᑎᒋᓂᐊᖅᑕᕗᑦ, 

ᐅᕙᖓᑑᙱᑦᑐᖅ, ᑐᙵᕕᒃᑯᓪᓗ ᐱᖃᑎᒋᓗᒋᑦ ᐃᓄᐃᓪᓗ ᑲᑐᔾᔨᖃᑎᒌᖏᑦ ᐊᒃᑐᖅᑕᐅᓯᒪᔪᓪᓗ ᑕᐃᒃᑯᐊ 

ᐱᖃᑎᒋᓗᒋᑦ ᐅᖃᖃᑎᒋᔪᒪᔭᕗᑦ.  

 

ᑕᐃᒃᑯᐊ ᐱᔪᒪᔭᐃᓐᓇᕆᒐᑦᑎᒍ ᑰᑕᕆᔭᖏᑦ ᐅᖁᒪᐃᓐᓂᖅ ᐃᑭᕐᒥ ᐃᖃᓪᓕᐊᖅᑕᐅᔪᓐᓇᖅᑐᑦ, 

ᑮᓇᐅᔾᔭᔅᓴᕈᑎᒋᔭᐅᔪᑦ ᐃᖅᑲᓇᐃᔭᖅᑎᑦᑎᔪᓐᓇᕐᒪᑕ ᓄᓇᕗᒻᒥ. ᒪᒃᑯᑦᑐᑦ ᐅᓄᖅᑐᐊᓗᐃᑦ 1,000 ᐅᖓᑖᓃᑦᑐᑦ 

ᐃᖅᑲᓇᐃᔭᕈᓐᓇᖅᓯᓂᐊᕐᒪᑕ, ᓯᕗᓂᔅᓴᖃᑦᑎᐊᕈᓐᓇᓂᐊᕐᒪᑕ ᐃᖅᑲᓇᐃᔮᔅᓴᒥᑦ ᓇᓂᓯᔪᓐᓇᓂᐊᕐᒪᑕ. ᑕᐃᒫᒃ 

ᒐᕙᒪᑐᖃᒃᑯᓐᓂ ᐃᑲᔪᖅᑕᐅᔪᒪᓗᑕ ᑐᒃᓯᕋᖅᐳᒍᑦ ᐱᓕᕆᓇᓱᓐᓂᐊᖅᐸᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᐊᐱᖅᑯᑎᒃᓴᖅᑕᖃᖅᕌ ᑲᑎᒪᔨᓂᑦ 

ᑮᓇᐅᔭᓕᐅᕋᓱᐊᕐᓂᕐᒧᑦ ᐃᑲᔪᕋᓱᐊᕐᓂᕐᒧᑦ? ᒥᔅᑕ ᖃᑉᓗᑦᓯᐊᖅ, ᐊᑏ.  

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕕᓯ 2025-2026 ᐱᓕᕆᐊᒃᓴᓄᑦ ᐸᕐᓇᐅᑎ 

ᐊᐅᓚᔾᔭᐃᓯᒪᒻᒪᑕ ᐱᓕᕆᖃᑎᖃᕐᓗᑎᑦ ᓄᓇᕗᑦ ᑐᙵᕕᒃᑯᓐᓂ ᑖᒃᑯᓂᖓ ᐋᖅᑭᒃᓱᐃᓂᐊᕐᒪᑕ 

ᐋᖅᑭᒋᐊᖅᑕᐅᖁᓪᓗᒋᑦ ᐱᔭᕇᖅᑕᐅᖁᓪᓗᒋᓪᓗ ᐅᔭᖃᓐᓂᐊᓂᕐᒧᑦ ᐸᕐᓇᐅᑏᑦ. ᖃᖓᓕ ᑖᒃᑯᐊ 

ᐱᔭᕇᖅᑕᐅᓂᐊᖅᐸᑦ ᓄᑖᑦ ᐸᕐᓇᐅᑏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᑉᓗᑦᓯᐊᖅ. ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒃᓱᑲᓪᓚᒃ ᐃᖅᑲᓇᐃᔭᕆᐊᖃᕋᑦᑕ 

ᓇᖕᒥᓂᖅᓱᕐᓂᖅ ᑎᒍᔭᐅᕙᓪᓕᐊᓂᐊᓕᖅᑎᓪᓗᒍ 2028-ᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᐊᑏ, ᒥᔅᑕ ᖃᑉᓗᑦᓯᐊᖅ ᐃᕝᕕᑦ.  

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᕐᓕ ᐸᕐᓇᐅᑎ ᑖᓐᓇ ᐊᓯᖃᔾᔮᙱᓚᖅ ᒫᓐᓇ 

ᐸᕐᓇᐅᑎᒋᔭᔅᓯᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᑉᓗᑦᓯᐊᖅ. ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᑦᑕᐅᖅ ᐊᐱᕆᒻᒪᑦ. ᒫᓐᓇ 

ᕿᓚᓈᓗᐊᕌᕐᔪᒃᑲᑦᑕ, ᑭᓯᐊᓂ ᐅᔭᕋᓐᓂᐊᓂᕐᒧᑦ ᐱᓪᓚᕆᐅᔪᓄᑦ ᑕᒪᒃᑯᓄᖓ ᓄᓇᕗᒻᒧᑦ ᐳᔭᕋᓐᓂᐊᖅᑕᐅᔪᓐᓇᕐᒪᑕ. 

ᑖᒃᑯᐊ ᑕᕝᕙ ᕿᓚᓈᕈᑎᒋᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᒥᔅᑕ ᖃᑉᓗᑦᓯᐊᖅ.  

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕕᓯ 2026-2030-ᒧᑦ ᐸᕐᓇᐅᑎᖏᑦ ᐅᖃᖅᓯᒪᒻᒪᑕ 

ᐸᕐᓇᓯᒪᒻᒪᑕᒎᖅ ᐊᐅᓚᔾᔭᐃᔪᒪᓪᓗᑎᑦ ᐊᕐᕌᒍᐊᓂ 2026-2027 ᐊᑐᓕᖅᑎᑦᑎᖁᓪᓗᒋᑦ ᓄᓇᕗᒻᒥ ᐅᔭᕋᓐᓂᐊᓂᕐᒧᑦ 

ᐃᓕᓴᐃᔾᔪᑎᒃᓴᖅ ᐸᕐᓇᐅᑖ. ᑮᓇᐅᔭᓂᑦ ᖃᑦᑎᓂᑦ ᑖᔅᓱᒧᖓ ᐃᓕᓯᓯᒪᓕᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᑉᓗᑦᓯᐊᖅ. ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑐᓕᖅᑎᑦᑎᓂᖅ ᑖᒃᑯᐊ ᐃᒻᒪᖃ 

ᐊᑐᓕᖅᑎᑕᐅᓂᖓ $5.175-ᒥᓕᐊᓐᓂᒃ ᐊᑭᖃᕐᓂᐊᖅᑐᖅ ᐊᕐᕌᒍᑕᒫᖅ.  

 

ᑮᓇᐅᔭᐃᑦ ᑖᒃᑯᐊ ᐊᖏᓪᓕᒋᐊᕈᑎᑦᑎᒐᔭᖅᑐᑦ ᓴᙱᑦᑎᒋᐊᕈᑕᐅᓗᑎᑦ ᐱᓕᒻᒪᒃᓴᐃᔾᔪᑎᓂᑦ ᐃᓕᓴᐃᔾᔪᑎᒃᓴᓄᑦ, 

ᓄᑖᓪᓗ ᐃᓚᖏᑦ ᐊᐅᓚᔾᔭᑦᑕᐅᔭᕆᐊᓖᑦ ᐱᖃᓯᐅᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᒥᔅᑕ ᖁᓕᒃᑖᓇ, ᐊᑏ.  

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᒻᒥ ᐊᑐᖅᑐᐊᕐᕕ ᑯᐊᐳᕇᓴᖓ ᐊᕐᕌᒍᐊᓂ 2021-2022 

ᐊᕐᕌᒍᑕᒫᖅᓯᐅᑦ ᐅᓂᒃᑳᖅ ᓴᖅᑭᑕᐅᓚᐅᕐᒪᑦ ᒪᑦᓯ 10, 2023-ᒥ ᒪᓕᒐᓕᐅᕐᕕᖕᒥ. ᑖᒃᑯᐊ 2022-2023, 2023-

2024 ᐊᒻᒪᓗ 2024-2025 ᐊᕐᕌᒍᑕᒫᖅᓯᐅᑎ ᐅᓂᒃᑳᑦ ᓴᖅᑭᑕᐅᓯᒪᙱᒻᒪᑦ.  

 

ᐊᐱᖅᑯᑎᒐᓕ, ᖃᓄᐃᒻᒪᑦ ᑭᖑᕙᖅᓯᒪᕙ ᓴᖅᑭᑕᐅᓚᐅᙱᓚᖅ? ᖃᖓᓗ ᑖᒃᑯᐊ ᐊᑐᐃᓐᓇᕈᖅᑕᐅᓛᖅᑲᑦ 

ᒪᓕᒐᓕᐅᕐᕕᖕᒥ ᓴᖅᑭᑕᐅᔪᓐᓇᖅᓯᓗᑎ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᓕᒃᑖᓇ. ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᐊᐱᕆᒻᒪᑦ ᑲᑎᒪᔨ. 

ᐱᓕᕆᕕᕗᑦ ᐃᓕᓴᖅᓯᓯᒪᕗ ᐱᒻᒪᕆᐅᒻᒪᑦ ᓄᓇᕗᒻᒥ ᐊᑐᖅᑐᐊᕐᕕᒃ ᑯᐊᐳᕇᓴᓐ ᐅᓂᒃᑳᓕᐅᖃᑦᑕᕐᓗᑎᑦ 

ᑭᖑᕙᖅᓯᒪᙱᓪᓗᑎᑦ ᓴᖅᑭᑕᐅᖃᑦᑕᕐᓗᑎᑦ.  

 

ᒫᓐᓇ ᐱᓕᕆᔭᐅᓕᖅᑐᑦ 2022-ᒥ ᐊᕐᕌᒍᑕᒫᖅᓯᐅᒻᒥᑦ ᐅᓂᒃᑳᖅ ᖃᐅᔨᓴᖅᑕᐅᓯᒪᓕᖅᑐᖅ 

ᑕᒻᒪᖅᓯᒪᔪᖅᓯᐅᑕᐅᓯᒪᓕᖅᑐᖅ ᐃᓄᐃᓐᓇᖅᑑᖅᓯᒪᙱᑦᑑᒐᓗᐊᖅ ᓱᓕ. 2023-2024 ᐊᒻᒪᓗ 2024-2025 

ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ ᒫᓐᓇ ᕿᒥᕐᕈᓇᒃᑕᐅᓕᖅᑐᑦ ᐊᖏᖅᑕᐅᓇᓱᓐᓂᐊᕐᒥᔪᖅ ᑕᒻᒪᖅᓯᒪᔪᖅᓯᐅᑎᒃᑯᓐᓂ 

ᑲᓇᑕᒥ.  

 

ᐱᔭᕇᖅᑕᐅᓂᖏᑦ ᐅᓂᒃᑳᑦ ᒪᓕᒃᓯᒪᓂᐊᖅᑐᖅ ᕿᒥᕐᕈᓇᒃᑕᐅᓚᐅᕐᓗᑎᑦ ᑕᒻᒪᖅᓯᒪᔪᖅᓯᐅᑕᐅᓗᑎᑦ 

ᐃᓄᑦᑎᑑᓚᐅᕐᓗᑎᓪᓗ ᓄᓇᕗᑦ ᐅᖃᐅᓯᖏᓐᓂ ᐃᓕᓴᕆᔭᐅᔪᑦ. ᑖᒃᑯᐊ ᐱᔾᔪᑎᒋᓪᓗᒋᑦ ᑭᖑᕙᖅᓯᒪᖃᑦᑕᖅᑐᑦ 

ᓴᖅᑭᑕᐅᓂᒃᓴᖏᑦ, ᐱᔭᕇᖅᑕᐅᑉᐸᓴᑕ ᐱᔭᕇᖅᑕᐅᔪᓐᓇᖅᓯᑐᐊᖅᐸᑕ ᐱᔭᕇᖅᑕᐅᖁᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᐊᑏ, ᒥᔅᑕ ᖁᓕᒃᑖᓇ.  

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᔅᓴᖃᙱᑦᑐᖓ, ᓇᓗᓇᐃᖅᑕᐅᖁᑐᐃᓐᓇᖅᑕᕋ. 

ᑭᖑᕙᕆᐊᖅᓯᒪᒻᒪᑕᒎᖅ ᐅᓂᒃᑳᑦ ᑕᒻᒪᖅᓯᒪᔪᖅᓯᐅᖅᑎᒃᑯᑦ ᑭᐅᓯᒪᙱᒻᒪᑖ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᓕᒃᑖᓇ. ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᑕᒪᓐᓇ ᓅᑉᐸᓪᓕᐊᓂᕆᔭᖓ 

ᐱᓕᕆᔭᐅᓂᖓᑕ ᑭᖑᕙᕈᑎᒋᒻᒪᒍ ᐊᔾᔨᒌᙱᒻᒪᑕ ᐊᒃᑐᖅᑕᐅᓯᒪᔪᑦ ᖃᐅᔨᒋᐊᖅᑕᐅᔭᕆᐊᓖᑦ 

ᐱᓕᕆᔭᐅᑦᑎᐊᖁᓪᓗᒋᑦ ᐃᓄᑦᑎᑑᓕᖅᑕᐅᓗᑎᑦ ᑐᑭᓕᐅᖅᑕᐅᓗᑎᓪᓗ ᐊᖏᖅᑕᐅᔭᕆᐊᖃᕐᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᐊᓯᖏᓐᓂ ᐊᐱᖅᑯᑎᒃᓴᖅᑕᖃᖅᐹ? ᐱᑕᖃᙱᒻᒪᑦ. 

ᑲᑎᒪᔩᑦ ᐊᖏᖅᐹᑦ ᓄᓇᓕᖕᓂ ᐱᔨᑦᓯᖅᑎᒃᑯᑦ ᐃᑲᔪᑦᑐᐃᔾᔪᑎᑦ ᑮᓇᐅᔭᓕᐅᕋᓱᐊᕐᓂᕐᒧᑦ, ᑲᑎᑦᑐᒋᑦ ᐊᐅᓚᔾᔪᑏᑦ 

ᐋᖅᑭᐅᒪᔾᔪᑏᓪᓗ $38,682,000? ᐊᖏᖅᑕᐅᕚ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. K-3-ᒧᐊᕐᓗᓯ ᒪᒃᐱᒐᖓᓄᑦ. ᑲᑎᒪᔩᑦ ᐊᖏᖅᐹᑦ ᓄᓇᓖᑦ ᐱᔨᑦᓯᖅᑎᖏᑦ 

2026-2027-ᒥ ᐊᑐᕈᒫᖅᑕᖏᑦ ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ $165,877,000? ᐊᖏᖅᐱᓯᐅᒃ?  

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐊᖏᖅᐹᑦ ᐱᔭᕇᕋᑦᑎᒍ ᓄᓇᓕᖕᓂ ᐱᔨᑦᑎᖅᑎᒃᑯᑦ 

ᐊᑐᕈᒫᖅᑕᖏᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑐᓯᒋᐊᕈᑎᓂᑦ ᐅᖃᐅᓯᔅᓴᖃᖅᐱᑦ, ᒥᓂᔅᑕ ᓯᒪᐃᓚᒃ?  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᐄ’. ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᒃᑲᓗ ᑲᑎᒪᔨᕋᓛᑦ 

ᐊᐱᖅᑯᑏᑦ ᑕᐃᔭᐃᔪᓪᓗ ᑖᒃᑯᐊ ᓂᓪᓕᐅᑎᒋᔭᔅᓯ. ᐃᑲᔪᕐᓂᖃᕐᓂᐊᖅᑐᑦ ᐱᓕᕆᕕᑦᑎᓐᓄᑦ.  

 

ᖁᔭᓐᓇᒦᖅᐸᒃᑲᓗ ᑕᒫᓃᑦᑐᑦ ᐃᖅᑲᓇᐃᔭᓚᐅᖅᑐᓪᓗ ᑖᒃᑯᓂᖓ. ᖁᔭᓐᓇᒦᖅᑕᕗᑦ ᐱᓕᕆᕕᒻᒥ ᐸᕐᓇᒃᑎᓪᓗᑕ 

ᐊᑐᕈᒫᖅᑕᖏᓐᓂ ᐱᐅᓯᒋᐊᕈᑎᓂᑦ ᑕᑯᐃᓐᓇᓂᐊᖅᑐᒍᑦ ᕼᐋᒻᒪᓚᒃᑯᓄᑦ, ᑮᓇᐅᔭᓕᐅᕋᓱᐊᕐᓂᕐᒧᑦ, 

ᐅᔭᕋᓐᓂᐊᕐᕕᓐᓄᑦ, ᐊᒻᒪ ᐃᖃᓪᓕᐊᖅᑎᐅᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᖃᓄᐃᓕᐅᕈᒪᕙᑦ ᑲᑎᒪᔨᕋᓛᑦ - ᒪᒥᐊᓇᖅ. ᐃᖅᓱᖅᑏ, ᐅᑯᐊ 

ᐊᓂᑎᓚᐅᒃᑭᑦ. ᖃᓄᐃᓕᐅᕈᒪᕙᑦ ᑲᑎᒪᔨᕋᓛᑦ? ᒥᔅᑕ ᑕᖅᑐ.  

 

ᑕᖅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓅᑦᑎᕗᖓ ᐱᖁᔨᕗᖔᖅᑐᖓ ᐅᓂᒃᑳᕈᒪᓪᓗᖓ 

ᐱᕙᓪᓕᐊᓂᕆᕋᑖᖅᑕᑎᓐᓂ ᑲᑎᒪᑎᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᖅᑐ. ᐱᖁᔨᕗᖔᖅᑕᖃᕐᒪᑦ ᑲᑎᒪᐅᑕᐅᔪᓐᓇᙱᑦᑐᖅ. ᓈᒻᒪᓴᖅᑐᑦ 

ᐱᖁᔨᕗᖔᕐᒥ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ. ᓇᖏᖅᓯᓂᐊᓕᖅᐳᖓ ᐱᕙᓪᓕᐊᓂᕗᑦ ᐱᓪᓗᒍ.  

 

>>ᑲᑎᒪᑐᐃᓐᓇᕐᓂᖅ ᓄᖅᑲᖅᑐᖅ 17:23 ᐊᒻᒪᓗ ᑲᑎᒪᓂᖅ ᐱᒋᐊᒃᑲᓂᖅᑐᖅ 17:24 

 

ᐅᖃᖅᑎ: ᑲᑎᒪᔾᔪᑎᒃᓴᖅ 21. ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᑦ. ᒥᔅᑕ ᐲᑕᓴᓐ.  

 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᕋᓛᖁᑎᑎᑦ ᐃᓱᒪᒃᓴᖅᓯᐅᕈᑎᖃᕋᑖᖅᑯᑦ ᒪᓕᒐᒃᓴᖅ 1, ᐊᒻᒪᓗ 

ᐱᕙᓪᓕᐊᓂᑦᑎᓐᓂ ᐅᓂᒃᑳᕈᓐᓇᖅᓯᕗᖓ.  

 

ᐅᖃᖅᑏ, ᐊᖏᖅᑕᐅᖁᓪᓗᒍ ᐅᓂᒃᑳᖓᑦ ᑲᑎᒪᔨᕋᓛᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐱᖁᔨᕗᖔᕈᑦ ᓈᒻᒪᒻᒪᑦ. ᐊᐃᑉᐱᖅᑕᐅᕚ? ᒥᔅᑕ ᖃᒪᓂᖅ. ᐱᖁᔨᕗᖔᕈᑎᒧᑦ ᓈᒻᒪᓴᖅᑐᑦ ᐃᓵᓪᓕᑦ? 

ᓈᒻᒪᓴᙱᑦᑐᑦ? ᑲᔪᓯᕗᖅ.  

 

ᑲᑎᒪᔾᔪᑎᒃᓴᖅ 22. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᒃᓴᖅ 23. ᑲᑎᒪᔾᔪᑎᒃᓴᐃᑦ. 

ᐊᓪᓚᑎᒻᒪᕆᒃ.  

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᑲᐃᑎᒍᒪᑐᐃᓐᓇᖅᑐᒋᑦ ᑲᑎᒪᔩᕋᓛᑦ ᒪᓕᒐᕐᓂᐊᓂᕐᒧᑦ ᓇᓄᖅ 

ᐃᓪᓗᕈᓯᖓᓂ 10-ᒧᐊᖅᐸᑦ ᑲᑎᒪᓛᖅᑐᑦ.  

 



ᓇᒡᒐᔾᔭᐅ, ᔫᓂ 01, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒎᕈᓐᓃᖅᑐᖅ) ᑲᑎᒪᔾᔪᑎᒃᓴᐃᑦ ᔫᓐ 2-ᒧᑦ:  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑑᑎᒧᑦ ᒪᑐᐃᕈᑎᐊᓄᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

13. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ.  

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᑦᑕᐅᖅ. ᑲᑎᒪᓂᕗᑦ ᐅᓪᓗᒥ ᓄᖅᑲᖅᐳᒍᑦ, ᐊᒻᒪᓗ ᖃᐅᑉᐸᑦ ᐊᐃᑉᐱᐅᓕᖅᐸᑦ, ᔫᓐ 2, 

ᐱᒋᐊᕈᒪᒃᑲᓐᓂᕆᕗᒍᑦ ᑕᕝᕙᓂ ᓯᕿᙳᔭᖅ 1:30-ᐸᑦ. ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᑦᑐᖅ 17:27ᒧᐊᖅᑎᓪᓗᒍ



 

 

 

 


